
NAQQIUT
8.11.2024-meersumut taarsiut
(Aaqqiissutit)

Siunnersuummut nassuiaatit

Nassuiaatit nalinginnaasut

1. Aallarniut

Naalakkersuisut innarluuteqarnermut politikiat innarluutinik, inuup piginnaasakinnerulersimasup
inuiaqatigiinni naapittagaanik, inuiaqatigiinni pilersinneqartunik akimmiffigineqartunik
paasinninnermik tunngaveqarpoq. Taamaattumik taakkunannga akimmiffittaganngitsumik
inuiaqatigiinnik pilersitsinissaq Naalakkersuisut innarluuteqarnermut politikiata siunertaraa.
Siunnersuummi inuit innarluutillit pisinnaatitaaffinnik amerlanernik tunineqarnissaat kiisalu inuit
innarluutillit inuit pisinnaatitaaffiinik, kiffaanngissuseqarnermut pisinnaatitaaffinnik
tunngaviulluinnartunik tamakkiisumik pissarsisinnaanissaasa qulakkeernissaa kiisalu inunni
innarluutilinni nammineersinnaanerup, atagqinninnerup ataqqinassutsillu siuarsaaffiginissaat
siunertaapput.

Siunnersuut politikikkut pingaarnertigut anguniagassanut aamma Naalagaaffiit Peqatigiit Inunnut
Innarluutilinnut Pisinnaatitaaffiit pillugit Isumagatigiissutaannut attuumassuteqarpoq. Siunnersuut
ilaatigut Inatsisartut politikikkut aalajangiinerinut arlalinnut kiisalu inatsisini atuuttuni misilittakkat
tunngavigalugit ajornartorsiutinut tigussaasunut malitseqartitsiviuvoq. Siunnersuut ilaatigut
innarluutilinnut suliassaqarfimmi inatsisinut tunngatillugu pitsanngorsaanissanut 2023-mut
aningaasanut inatsit pillugu aningaasanut inatsimmut isumagqatigiissummut malitseqartitsiviuvoq.

Tamatuma saniatigut isummersuutinut innarluutilinnut  workshopertitsinermi  ulluni  2-ni
ingerlanneqartumi  oqaatigineqartut  ilaasa  piviusunngortinniarnissaat  siunertarineqarpoq,
workshopertitsinerlu ~ kommunini, Namminersorlutik ~ Ogartussani, NGO-ni aamma
pisinnaatitaaffinnut suliffeqarfinni inunnik ilisimasalinnik peqataatitsinikkut 2023-mi oktobarimi
ingerlanneqarsimavoq.

Tamatumalu saniatigut siunnersuummi siunertarineqarpoq tamanna inuiaqatigiinni ineriartornerup
tapersersuiffiginissaanut ilapittuutaassasoq, tassani meeqqat, inuusuttut inersimasullu innarluutillit
inuiaqatigiinni innuttaasut allat assigalugit namminneq piukkunnaatiminnik atorluaanissaminnut
periarfissat assingannik atuisinnaassallutik. Assigiinngissusermut ataqqinnilluni inuiaqatigiit
peqataatitsiffiusut amerlasuullu pilersitsiffiunissaat, ataasiakkaallu nukissaat periarfissaallu pillugit

tapersersuisarnissap pilersinnissaa piffissami ungasinnerusumi anguniagaavoq. Kisiannili aamma
inuiaqatigiinni akisussaaffiit periarfissallu oqimaaqatigiissut pilersinniarneqarput, tassanilu inuit

ataasiakkaat

suleqataassapput. Naatsumik oqaatigalugu inuiaqatigiit pineqarput, tassani inuit ataasiakkaat

ataatsimoornermut  peqataanissaminnut  akuunissaminnullu  namminneerlutik

pisussanut naapitsinissaat aallaaviussalluni - pisinnaasakinnerulersimaneq pinnagu.

Inuup innarluutillip allat assigalugit inuinnaat inuuneranni, politikikkut, aningaasarsiornikkut,

inooqataanikkut kulturikkullu inuunermut peqataasarnissaata sivarsaaffiginissaa pingaaruteqarpoq.

Taamaammat inuit innarluutillit pisortanit ikiorneqarnissamut tapersersorneqarnissamullu

periarfissaqarnissaasa ingerlaavartumik qulakkeerinniffigisarnissaat sulissutigineqarpoq, tamannalu

ulluinnarmik pitsaasumik ingerlalluartumillu pissarsiniarnissamut pingaaruteqarpoq.

Ikiorneqarnissamut tapersersorneqarnissamullu pisariaqartitsineq assut allanngorarsinnaavoq,

pisariaqartitsinerilli suugaluarpataluunniit innuttaasup eqqortumik suliniuteqarfiginissaa

pingaaruteqarpoq. Taamaammat innutaasut inatsisitigut isumannaatsumik pineqartarnissaasa

pitsanngorsaaffiginissaat ingerlaavartumik sulissutigineqarpoq.

Siunnersuut tunngaviusunik pingaarutilinnik 3-nik aallaaveqartinneqarpoq, tamakkulu

pisinnaatitaaffinnik ilanngunneqartunik kiisalu inuiaqatigiit ineriartornerannut tapersersuipput.

Tunngaviit pingaarutillit 3-t:

- Assigiimmik pineqarnissamut tunngavik

o

Assigiimmik pinnittarnissami kikkut tamarmik takorluukkaminnik
piukkunnaatiminnillu piviusunngortitsiniarnissaminnut assigiimmik
periarfissaqarnissaat pineqarpoq. Kikkut tamarmik assigiimmik pineqartarnissaat
aqqutigalugu tamanna pisariaqanngilaq. Tamatta assigiinngitsunik
atugassaqartitaalluta inunngornikuuvugut, ilaatigooriarlunilu assigiimmik
pinnittarnissaq aatsaat inuit assigiinngitsumik pinerisigut anguneqarsinnaasarpoq -
tassalu pissutsit assigiinngitsorpassuit aallaaviginerisigut, tamakku pisumi
pineqartumi inuit ataasiakkaat assigiimmik pineqartarnissaasa anguniarnissaanut
pingaaruteqarsinnaammata.

- Allatut periarfissaqarnissamut tunngavissaq

o

Allatut periarfissagarnissaq meeqqat, inuusuttut inersimasullu innarluutillit allat
assigalugit inuiaqatigiinni peqataasarnissaannut aporfissat qaangerniarnissaannut
tunniunneqartarpoq. Allatut periarfissaqartitsineq assersuutigalugu kaassuartakkat
imaluunniit kigutaasat ataavartumik ikiuutitut tunniunnerisigut
tunniunneqarsinnaavoq, kisiannili aamma assersuutigalugu isumaginninnikkut
perorsaasumit tapersersorneqarnikkut imaluunniit angerlarsimaffimmi
ikiorteqartitsinikkut tunniunneqarsinnaalluni.

- Immikkoortumut akisussaassuseqarnermik tunngaveqarneq
o Immikkoortunut akisussaassuseqarnermik tunngaveqarnermi innarluutilinnut
suliassaqarfimmi akisussaanerit agguataariffiginerat pineqarpoq. Pisortani oqartussat
tamarmik neqeroorutitik inunnit innarluutilinnit pissarsiarineqartarnissaannut
suliassaqarfinnilu pineqartuni naalakkersuinikkut ineriartornermi innarluutilinnut
politikikkut ilanngussassanut ilaatinniarnissaannut akisussaapput.

Misissuinerni arlalinni paasinarsivoq pinaveersaartitsinernut aningaasaliinikkut aamma
inuiaqatigiinnut naleqqussakkanik tapersersuisarnermut iliuuseqarnikkut inuttut, sulinikkut
aningaasaqarnikkullu pissarsisoqarsinnaasoq. Siusissukkut pinaveersaartitsiffiusumik iliuuseqarneq
akilersinnaavoq, inuunerlu naallugu sunniuteqartussaalluni. Taamaammat siusissukkut
iliuuseqartarneq malitseqartitsisarnerillu inatsisissatut siunnersuummut matumunnga
ilanngunneqarsimapput, tamatumunngalu siunnersuut innarluutilik qanigisaasoq qanigisaasumit
paarineqarnissaanut periarfissiivoq. Suliniuteqareernermi malitseqartitsisarneq, inuusuttup
nammineerluni inuuneqalernissaminut pitsaasumik ikaarsaariarnissaata qulakkeerniarnissaa pillugu
siunnersuutigineqarpoq.

Inuit innarluutillit ikiorneqarnissaannut kiisalu tapersersorneqarnissamut periarfissat pillugit
ilitsersuinerit siunnersuinerillu pineqartillugit kommunimik naapitsineq qitiulluinnartuuvoq,
tamannami aqqutigalugu inuunermik nammineq toqqakkamik isumaqarluartumillu, inuiaqatigiinni
tapeeqataanissamut peqataanissamullu periarfissalimmik inuuneqalersitsisinnaavoq.

Kalaallit Nunaata avataani najugagarnissamik qinnuteqarnermi Isumaginninnermut Aqutsisoqarfik
nalinginnaasumik sulianik suliarinninnissamut ullunik 10-nik piffissaqartarpoq, tamatumalu
kingorna Naalakkersuisoqarfik suliassagarfimmik isumaginnittoq Isumaginninnermut
Aqutsisoqarfimmiit tigusaqarnerup kingorna sulianik suliarinninnissamut ullunik 10-nik
piffissaqartussaalluni. Immikkut pisoqarsimatillugu sivisunerusumik sulianik suliarinnittarnissaq
isiginiarneqassaaq, soorlu ulapinneq, paasissutissanik amigaataasunik pissarsiniartarneq,
ogalogateqarnerit allallu.

Nukissat kommunimeereersut pitsaanerpaamik atorluarneqarnissaannut
nukittorsarneqarnissaannullu sinaakkutissiisumik siunnersuutip ilusilersorneqarnissaa
Naalakkersuisunit pingaartinneqarsimavoq. Siunnersuut sulianik suliarinnittarnerup
digitaliseriiffiginissaata siunnersuutigineratigut inuit innarluutillit tapersersorneqarnissaannut
inatsisip eqqortinnissaannut periarfissanik pitsanngortitsivoq.

Innarluutilinnut suliassaqarfimmi inatsisitigut sinaakkutit siunnersuummi annertuumik
nutarterneqarput, aammalu inuit innarluutillit tamarmik ataqqinassuseqartumik inuuneqarlutik

inuttullu allatut pisinnaatitaaffeqarlutillu periarfissaqarlutik inuunissaannut tapersersuinissamut
kommuninut Naalakkersuisunullu periarfissat nutaat pitsaanerusullu imarineqarput. Siunnersuuttaaq
Inatsisartut inatsisaat atuisunut atoruminarsarniarlugu ilusilersugaavoq.

Siunnersuummi kapitalit pillugit takussutissaq

Kapitali 1. Siunertaq, nassuiaatit, aamma sullinniakkat
Siunertaq, Nassuiaatit, Sullinniakkat

Kapitali 2. Naalakkersuisut akisussaanerat piginnaasanillu agguataarinerat
Qitiusumik Inissiinissamut Innersuussisarfik, Inissat pisariaqartinneqartut
amerlassusaat, Pissassarfik

Kapitali 3. Kommunalbestyrelsip akisussaanera piginnaasanillu agguataarisarnera
Kommunalbestyrelsip pingaarnertigut pisussaaffia, Siunnersuisarneq aamma
ilitsersuisarneq, Illersuisoqarnermik aaqqissuussineq, Siusissukkut iliuuseqarneq,
Tapersersorneqarnissamut periarfissat pisariaqartinneqartut najugaqarfissatullu
neqeroorutit, Qulaajaaneq, Misissorneqarnissamut katsorsarneqarnissamullu
peqqginnissaqarfimmut innersuussineq, Inissiiviugallartoq

Kapitali 4. Kommunini najugaqarfissatut neqeroorutit
Najugaqgaqatigiiffik, Najugaqarfiit illersugaasut, Najugaqaqatigiiffinnut
najugaqarfinnullu illersugaasunut aalajangersakkat allat

Kapitali 5. Ulloq unnuarlu neqeroorutit
Inunnut innarluutilinnut ulloq unnuarlu neqeroorummi matoqqasumi inissiisarneq,
Kinguaassiutitigut atornerluisarnermik pinaveersaartitsineq, Ineriartortitsinissamut
pilersaarut, Killiffik pillugu nalunaarusiortarneq

Kapitali 6. Kalaallit Nunaata avataani najugaqarfissatut neqeroorutit

Kapitali 7. Najugaqarfissatut neqeroorummik allanngortitsisarneq atorunnaarsitsisarnerlu

Kapitali 8. Suliassat nalinginnaasut suliarineqartarnerat
Sulianik suliarinninnermi piffissaq atorneqartartoq, Ingerlaavartumik
malitseqartitsineq, Oqaloqateqarneq, [liuusissatut pilersaarut, Suliani
aalajangersimasuni paasissutissanik paarlaasseqatigiinneq

Kapitali 9. Nalunaarutiginnittarneq
Nalunaarutiginnittussaatitaaneq nalinginnaasoq, Sakkortusisamik
nalunaarutiginnittussaatitaaneq, Kommunit akunnerminni
nalunaarutiginnittussaatitaanerat, Kommunip nalunaarutiginnittogarnerani
iliuuseqartussaatitaanera

Kapitali 10. Tapersiinissamut periarfissat
Qanigisaasup innarluutillip paarineqarnera, Tapersersortitut ikiorti, Ingiallorteqarneq,
Nuunnissamut ikiorsiissutit, Eqimattakkaarluni ikiuinissaq tapersersorneqarnissarlu
pillugit neqeroorneq, Piffissami killilimmi isumaginninnikkut perorsaasumit

ikiorneqarnissamik tapersersorneqarnissamillu inunnut ataasiakkaanut neqeroorneq,
Oqilisaassineq, Pissassarfimmi piginnaanngorsarneqarneq
piginnaanngorsaqqinneqarnerlu, Malitseqartitsineq, Illerfimmik angallassineq,
Tapersiinissamut periarfissanik allanngortitsisarneq atorunnaarsitsisarnerlu,
Nalunaarutiginnittussaatitaaneq aamma utertillugit akiliisussaatitaaneq

Kapitali 11. Tikeraarluni angalasarnerit

Kapitali 12. Nakkutilliineq

Kapitali 13. Inunnut innarluutilinnut siunnersuisooqatigiit, inunnut innarluutilinnut politiki,
pitsaassusissanut malitassat aamma kinguaassiutit atoqatigiinnerlu pillugit politiki
Kinguaassiutit atoqatigiinnerlu pillugit politiki

Kapitali 14. Aningaasalersuineq aamma akigititanik naleqqussaasarneq
Aningaasalersuineq, Akigititanik naleqqussaasarneq

Kapitali 15. Naammagittaalliorneq

Kapitali 16. Aalajangersakkat allat
Kisitsisitigut paasissutissat, Pineqaatissiissutit pillugit aalajangersakkat, Misileraalluni
aaqqissuussinerit

Kapitali 17. Atuutilersitsinermut, atorunnaarsitsinermut ikaarsaarnermullu aalajangersakkat.

2. Siunnersuummi immikkoortut pingaarnerit

2.1. Siunertaq

Inatsisartut inatsisaanni isumaginninnermut suliassaqarfiup iluani, aammali suliassaqarfinni allani,
Inatsisartut inatsisaat manna malillugu tapersiisarnikkut inuit innarluutillit inuttut pisinnaatitaaftiisa
piviusunngortinneqarnissaat kissaatigineqarpoq. Inunnut innarluutilinnut Inatsisartut inatsisaat
malillugu tapersersuisarnerit pisariaqartitanik pingaarnerpaanik matussusiinissamik siunertaqarput,
assersuutigalugu inuttut eqqiluitsuunissamik qulakkeerinninnerit imaluunniit inuit innarluutillit
nerisaqarnissaat. Taamatut ataqatigiinnerni pingaaruteqarpoq kommune pisariaqartitanut
suugaluartunut tamakkununnga tapersersuisoqarnissaanut aalajangiisuusartoq sulisullu
tapersersuinermik tunniussaqartut inuup inuit pisinnaatitaaffiinut gitiutitsissasut. Tapersersuinermi
assersuutigalugu inuup inuiaqatigiinni peqataasarnissaminut pisinnaatitaaftii qulakkeerneqarput,
soorlu aamma politikimut peqataasarnissaminut. Oqartussat isumaginninnermut suliassaqarfimmi
sulinerat inuit innarluutillit pisinnaatitaaffiisa sutigut tamatigut qulakkeernissaannut
pisussaaffiliivoq.

Inuk innarluutilik pineqartoq ataqatigiissumik tamakkiisumillu isiginnilluni
suliniuteqarfigineqassaaq, suliniuteqarnermilu pineqartup pisariaqartitai naapertuutissapput.
Innutaasut allat assigalugit nammineerluni inuuneqalernissamut siunnersuinerit tapersersuinerillu,
siusissukkut iliuuseqarnerit, suliniutit tapersersuinerillu pinaveersaartitsiffiusut innuttaasut

innarluutillit pitsaasumik inuuneqarnissaannut inuttullu periarfissaannut qulakkeerinninniarnissamut
qitiulluinnarput.

2.2. Periarfissaqarsimatillugu inissamik kiffaanngissuseqarluni togqaasinnaanermut
tapersersorneqarneq

Inuk innarluutilik pisariaqartitsineq naapertorlugu kiffaanngissuseqarluni inissamik
toqqaanissaminut tapersersorneqarnissamik pisinnaatitaaffeqarpoq. Inuk innarluutilik
nammineerluni angerlarsimaffimmini tapersersorneqarnissaminut aamma pisinnaatitaaffeqarpoq,
matumani inuk pineqartoq, nakkutiginnittoq imaluunniit angajoqqaatut oqartussaassuseqartoq
tamanna pillugu kissaateqarsimappata. Inuup kiffaanngissuseqarluni toqqaanerani kiisalu
nammineerluni angerlarsimaffimmiiginnarnermini nammineerluni allalluunniit atugarissaarnerat
ulorianartorsiortinneqassanngitsoq piumasarineqarpoq.

Tamanna sulinermi inissiamik kiffaanngissuseqarluni toqqaanissap piareersimaffiginissaanut
ajornarsinnaavoq, pisinnaatitaaffilli inunnut allanut tunngatillugu inuit innarluutillit assigiimmik
pineqartarnissaannut ogariartuutaavoq, inissamillu kiffaanngissuseqarluni toqqaasinnaaneq
sapinngisaq malillugu akuerineqassaagq.

2.3. Sullinniakkat amerlanerusut

Inatsimmi inuit ukioq apeqqutaalluni pisinnaasakinnerulersimasut kiisalu inuit utoqqarnut
najugaqarfinni najugallit ilaatinneqgassasut siunnersuutigineqarpoq, taakkununngalu inuit
utoqqalinersiaqalernissamut ukiut killiliiffiginerisa ataanniittut pisinnaatitaaffillit ilaapput.
Taamatut sullinniakkat amerlinerisigut inunnut pisinnaasakinnerulersimasunut inuit innarluutillit
tapersersorneqarnissaannut inatsit naapertorlugu tapiissuteqarnissamut siusinnerusukkut
pisinnaatitaaffeqarsimanngitsunut tapersersuinissamut qulakkeerinnissapput.

2.4. Nassuiaatit
Taaguusersuutit Inatsisartut inatsisaanni atorneqartut paasilluarnissaannut oqariaatsit arlallit
atornegassasut siunnersuutigineqarpoq.

2.5. Qulaajaaneq:

2.5.1. Suleqatigiinneq

Peqqinnissaqarfiup, pisortani oqartussat attuumassutillit kiisalu suliffeqarfiit inunnut
innarluutilinnut ilisimasallit suleqatissatut soqutiginaatilittut takuneqarsinnaassasut aamma
siunnersuutaavoq, matumani inummut innarluutilimmut atugassarititat qulaajarneqarnerat
pisimappat aammalu ilimagisariaqarpat inuk tapersersorneqarnissamik pisariaqartitsisoq. Tamanna
suliani pineqartuni kikkut qulaajaanermut peqataatinneqassanersut pillugit nalilersuilluinnarnernik
tunngaveqassaaq.

2.5.2. Piffissaliinerit

Kommunalbestyrelsip inuup innarluutillip tapersersorneqarnissamik pisariaqartitsilersimaneranut
paasisaqarneraniit qaammatinik 2-nik piffissaliisoqassasoq siunnersuutigineqarpoq, tassalu inuk
innarluutilik tapersersuiffigineqassanersoq imaluunniit ikiuutinik tunineqassanersoq kiisalu
iliuusissatut pilersaarummik allakkatigut suliagartoqassanersoq pillugit qulaajaanerup
naammassineranut atatillugu allakkatigut aalajangiisoqarnissaa tikillugu. Qulaajaasogarnissaanut
piffissamik naammattumik immikkoortitsisogarsimanissaa pingaaruteqarpoq, kisiannili aamma
qulaajaanermut tunngatillugu qulaajaaneq pillugu innuttaasumut eqqarsaatigisassat
pingaaruteqarput.

Inunnut innarluutilinnut tunngatillugu inatsisitigut isumannaatsuutitsinissamut sakkortuutut nutaatut
siusissukkut iliuuseqarnernut tunngatillugu aalajangersakkat arlallit siunnersuutigineqarput,
taamaaliornikkut inuk peqatigalugu taassuma inuttut atugarisai ikiorsiiffigineqarsinnaassammata,
kisiannili aamma pisinnaasatigut ajorseriarsinnaaneq pitsaaliorlugu.

Kommunit suliniummik piareersaaqqullugit pisussaaffilerneqarput, taannalu atorlugu inunnut
immikkut tapersersorneqarnissamik pisariaqartitsisunut kommunip nalinginnaasumik
pinaveersaartitsiffiusumillu sulinerata aamma anguniagaqgarfiusumik suliniuteqarnerata akornanni
ataqatigiittoqarnissaa qulakkeerneqassaaq.

Angajoqqaat innarluutilimmik meerallit siunnersorneqartarnissamik
suliniuteqarfigineqartarnissamillu pisariaqartitsisinnaapput, taakkulu ajornartorsiutinngortunik
ilaqutariinni inummik 1-imik arlalinnilluunniit innarluuteqarfilinni pilersinnaasunik
pinaveersaartitsisinnaapput. Aamma angajoqqaanngortussat suliniutinut pinaveersaartitsiffiusunut
ilaapput.

2.6. Siusissukkut iliuuseqarneq

Kommunalbestyrelse iliuusissamik piareersaassaaq, taannalu atorlugu inunnut immikkut
tapersersorneqarnissamik pisariaqartitsisunut kommunip nalinginnaasumik
pinaveersaartitsiffiusumillu sulinerata aamma anguniagaqarfiusumik suliniuteqarnerata akornanni
ataqatigiittoqarnissaa qulakkeerneqassaaq. Siunnersuummi kommunalbestyrelse ujartuilluni
sulinermi ilaquttanut pisariaqartitsisutut ilimagineqartunut kikkunnulluunniit siunnersuisarnermik
neqeruussalluni pisussaaffeqarpoq. Siunnersuisarneq pillugu neqeroorneq aamma
angajoqqaanngortussanut ilaassaaq.

Suliniutit pinaveersaartitsiffiusut siunnersortimit ikiorneqarnermik, attaveqatigiittarfinnik
imaluunniit oqaloqatigiittarfinnik, ilaqutariit pilersaarusiorfiginissaannut siunnersuinernik

suliniutinillu allanik ilagarsinnaapput, taakkua inuup innarluutillip taassumalluunniit ilaqutaasa
ajornartorsiutaannik pinaveersaartitsinissamik siunertagartut.

2.7. Misissorneqarnissamut katsorsarneqarnissamullu peqqinnissaqarfimmut innersuussineq
Angajoqqaatut oqartussaassusillit imaluunniit nakkutilliisup nappaammut
qaangerneqarsinnaanngitsumut nappaammulluunniit meeraq, inuusuttoq imaluunniit inuk
inatsisitigut pisussaaffeqanngitsoq misissortissimanngippassuk aammalu inuk pisinnaasakkut
malunnartumik ataavartumillu sunnersimappassuk misissortinnissamut katsorsartinnissamullu
peqqinnissaqarfimmut innersuussisoqassanersoq akuersisoqarneratigut imaluunniit
akuerisoganngikkaluartoq kommunalbestyrelse aalajangiisinnaavoq. Tamanna inatsimmi
aalajangersagaavoq nutaagq.

2.8. Inissiiviugallartoq

Inummut innarluutilimmut gitiusumik innersuussisarfik agqutigalugu ulloq unnuarlu neqeroorummi
inissamik utaqqisumut inissiiviugallartussamik pissarsinissamik kommunalbestyrelsip
pisussaaftilernissaa pillugu aalajangersakkamik ilanngussisogassasoq siunnersuutigineqarpoq.
Aalajangersakkami kommunalbestyrelsip inissiigallarfissamik qulakkeerinninnissamut
akisussaanera erseqqissarneqarpoq. Naalakkersuisut Isumaginninnermut Aqutsisoqarfik
suleqatigalugu innersuussisarnermut atortoq aqqutigalugu inuup innarluutillip ulloq unnuarlu
neqgeroorummi inissamik tunineqarnissaanut suli isumaginnittuupput, matumani tamanna inuup
innarluutillip pisariaqartitaanut piareersimassappat. Naalakkersuisut Isumaginninnermut
Aqutsisoqarfik aqqutigalugu ulloq unnuarlu neqeroorummi inissamik naapertuuttumik
tunniussisoqarsinnaanera qaqugukkut naatsorsuutigineqarsinnaanersoq pillugu qaammatit
pingasukkaarlugit ataasiarlutik kommunalbestyrelsimut ilisimatitsisariaqaraluarput. Tamatuma
saniatigut kommunalbestyrelse inummut innarluutilimmut inissiiviugallartumiittumut
tapersersuinikkut iliuusissat pillugit Naalakkersuisunut Isumaginninnermut Aqutsisoqarfik
aqqutigalugu ilisimatitsisariaqaraluarpoq.

2.9. Kalaallit Nunaata avataani najugaqarfissatut neqeroorummi najugaqarneq:

Inuup innarluutillip Kalaallit Nunaata avataanut inissinneqarnissaani imaluunniit najugaqarnissaani
inissiinissaq sioqqullugu Naalakkersuisunit allaffissornikkut akuerineqartassasut
siunnersuutigineqarpoq.

2.9.1. Inuup innarluutillip pisariaqartitai Kalaallit Nunaanni naammassineqarsinnaanngippata
Siunnersuummut oqaatigineqartuni takuneqarsinnaavoq najugaqarnissaq piffissaligaasoq,
tamatumunngalu Kalaallit Nunaanni assinganik neqerooruteqartogannginnera pissutaavoq,
matumanilu Kalaallit Nunaanni neqeroorummik pilersitsisoqarnissaa sulissutigineqartariagarpogq.

Taamatuttaaq Kalaallit Nunaata avataanut inissiinissamut inassuteqarnissamut piumasagqaat
Naalakkersuisunit akuerineqarnissaa aalajangersakkami aalajangersarneqarpoq.

2.9.2. Inuk innarluutiminut tunngatillugu Kalaallit Nunaanni suliarineqarsinnaanngitsunik
piginnaasaminik ineriartortitsinissaminut pisariaqartitsisimappat imaluunniit
piginnaanngorsaqqinniarluni suliniuteqarfiginissamik pisariaqartitsisimappat

Siunnersuummut oqaatigineqartuni takuneqarsinnaavoq najugaqarnissaq piffissaligaasoq,
tamatumunngalu Kalaallit Nunaanni assinganik neqerooruteqartoqannginnera pissutaavoq,
matumanilu Kalaallit Nunaanni neqeroorummik pilersitsisoqarnissaa sulissutigineqartariaqarpoq.
Taamatuttaaq Kalaallit Nunaata avataanut inissiinissamut inassuteqarnissamut piumasagqaat
Naalakkersuisunit akuerineqarnissaa aalajangersakkami aalajangersarneqarpoq.

Najugaqarfissatut neqeroorut inissiamik, klubverelsimik, ilinniartut ineqarfiinik allanillu ilallugu
allilerneqassaaq, najugaqarfissatullu neqeroorut inummut innarluutilimmut naleqquttuussaaq.

2.9.3 Kalaallit Nunaata avataani tapersersuinissamut iliuusissat ataatsikkoortinnerat

Kalaallit Nunaata avataanut inissiinissamut kommunalbestyrelsip inassuteqarnermini §§ 35 aamma
37-p ataatsikkoortinnerisigut innuttaasoq tapersersorneqarnissamik pisariaqartitsinersoq
misissussagaa siunnersuummi ilaavoq. Tamatumani eqqarsaatigineqarpoq §§ 35 aamma 37-mi
taaneqartut saniatigut inuk innarluutilik immikkut tapersersorneqarnissamik
pisariaqartitsisinnaanera, assersuutigalugu isumassuinermut, eqqiluisaarnermut, ikinutinut
qulaajaanermullu tapersersuinermik akunnerit atorneqartussat. Allattuiftik tamakkiisuunngilaq.

2.10 Kinguaassiutitigut atornerluisarnernik pinaveersaartitsineq

Kinguaassiutitigut atornerluisarnermik pinaveersaartitsineq pillugu, atoqatigiinnermut politiki
pillugu aalajangersagaqalissasoq aamma inuup innarluutillip atornerlunneqarsimaneranik
ilisimasaqalernermi imaluunniit pasitsaassinermi iliuuseqarnissaq pillugu Naalakkersuisut
malittarisassanik erseqqinnerusunik aalajangersaasinnaanissaannut inatsisitigut
tunngavissinneqassasut nutaatut siunnersuutigineqarpoq.

Inummut innarluutilimmut kinguaassiutitigut atornerluinerit pinaveersaartinnissaannut sulinermi
najugaqarfissatut neqeroorummi sulisut ilaatigut pinaveersaartitsinermik suliagarnermut,
pinaveersaartitsinermik suleriaatsimut pasitsaassinerullu suliarinissaanut, kinguaassiutitigut
atornerluinernut aarlerinaataasinnaasut pillugit ataatsimut ilisimasaqalernermut, inummi
innarluutilimmi atugarliornermut takussutissaqarnermut ataatsimut naleqartitsinikkut immikkut
maluginiagassaqarput, taakkununngalu pissusilersornikkut timikkullu ersiutit kiisalu
kinguaassiutitigut atornerlunneqarsimanermut ersiutit ilaapput.

Inunnut innarluutilinnut najugaqarfissatut neqeroorutit kinguaassiutit aamma kinguaassiutitigut
atornerlunneqarneq pillugit kinguaassiutinut ersarissumik takuneqarsinnaasumillu politikissamut
ogaasertaliissasut siunnersuutigineqarpoq. Kinguaassiutinut politikeqarneq atoqatigiittarnerup
inuup kinaagaluartup inuuneranut immikkullu pisariaqartitaanut ilaalluinnartuunerisa
paasineqarnissaanut tapeeqataassaaq, kinguaassiutinullu politikeqarneq inunnut innarluutilinnut
kinguaassiutitigut atornerluinissamik pinaveersaartitsiffiussaaq.

Inummut innarluutilimmut kinguaassiutitigut atornerluineq pillugu ilisimasarilikkat imaluunniit
pasitsaassinerit sulisunit suliarineqartarnissaat pillugu Naalakkersuisut malittarisassanik
erseqqinnerusunik aalajangersaasinnaanissaannut inatsisitigut tunngavissinneqassasut aammattaaq
siunnersuutigineqarpogq.

2.11. Qanigisaasup innarluutillip paarineqarnera

Inummut innarluutilimmut nammineq angerlarsimaffigisami najugalimmut isumassuinissap
isumaginissaanut inuk atorfinitsinneranut atatillugu sakkortunerusunik malittarisassaqalissasoq
siunnersuutigineqarpoq.

Tapersersuisarnissamut iliuusissaq nutaaq siunnersuutigineqarpogq, taannalu aqqutigalugu inuup
suliffillip innarluutilimmik qanigisaasumik paarsaqarnissamik kissaateqartup
kommunalbestyrelsimit qaammatini amerlanerpaamik 6-ini killiligaasumik qaammatinillu 3-nik
sivitsuinissamik periarfissalimmik atorfinitsinneqarsinnaanera periarfissinneqarpoq.
Angerlarsimaffimmi paarsagarnissamut allatut iliorsinnaaneq tassaavoq angerlarsimaffiup avataani
ulloq unnuarlu najugaqarsinnaaneq imaluunniit paarsagarnissamut pisariaqartitsineq ulloq naallugu
sulinermut naapertuutissasoq ilaatigut matumani piumasarineqarpogq.

2.12. Eqimattakkaarluni ikiuinissaq tapersersorneqarnissarlu pillugit neqeroorneq

Inunnut innarluutilinnut imaluunniit inunnut pisinnaasakinnerulernissamut ulorianartorsiortunut
immaqalu inuuniarnikkut ajornartorsiortunut eqimattakkaarluni ikiorneqarnissaq, isumassuinissaq
imaluunniit ~ eqimattakkaarluni  pisinnaasanut  sungiusarnissaq ikiorneqarnissarlu  pillugit
kommunalbestyrelsip aallartitsinissaanut imaluunniit tapiissuteqarnissaanut tapiissuteqartarnermut
iliuusissamik nutaamik siunnersuuteqartogqarpoq.

Inunnut innarluutilinnut tapersersuisarneq ikiuisarnerlu amerlanertigut inunnut ataasiakkaanut
sammititaapput. Eqimattakkaarluni ikiorneqarnissaq tapersersorneqarnissarlu pillugit neqeroorneq
inunnut innarluutilinnut ataatsimoortitsilertussaavoq, tamannalu aqqutigalugu inuup innarluutillip
inuunerani inuuniarnikkut sunniutaasut nukittorsarsinnaassallugit. Negeroorut
pisinnaasakinnerulernerit annertunerulernissaannut aarlerinaammik pinaveersaartitsisinnaavoq,
pisariagarsimappallu inuunikkut ajornartorsiutinngortut imaluunniit unammisassanngortut inuup
innarluutillip atugarisinnaasai pillugit pinaveersaartitsisoqarsinnaassalluni.

2.13 Piffissami killilimmi isumaginninnikkut perorsaasumit ikiorneqarnissamik
tapersersorneqarnissamillu inunnut ataasiakkaanut neqeroorneq

Inunnut innarluutilinnut inunnullu innarluuteqalernissamut aarlerinartorsiortunut pisinnaasat
ineriartortinnissaannut piffissami killilimmi inummut immikkut ikiuinissaq, isumassuinissaq
imaluunniit tapersersuinissaq imaluunniit piffissami killilimmi inummut immikkut sungiusaanissaq
ikiuinissarlu pillugit kommunalbestyrelsip aallartitsisinnaaneranut imaluunniit
tapiissuteqarsinnaaneranut tapiissuteqartarnermut iliuusissamik nutaamik siunnersuuteqartoqarpogq.
Negeroorut amerlanerpaamik qgaammatinut 6-inut killiligaavoq, piumasarineqarporlu neqeroorut
tigusisartup massakkut pisinnaasaqarneranik imaluunniit pisinnaasakinnerup ajorteriarnissaata
pinaveersaartinnissaanik pitsanngortitsissasut.

2.14. Malitseqartitsineq

Inuusuttoq malunnartumik ataavartumillu timikkut imaluunniit tarnikkut pisinnaasakinnerusoq
imaluunnit nappaammik katsorsarneqarsinnaanngitsumik sivisuumillu atugassamik nappaatilik,
Inatsisartut inatsisaat manna malillugu tapersersorneqartoq, 16-inik ukioqalerpat
kommunalbestyrelsip pineqartup inersimasutut inuulernissaanut piareersaanermik aallartitsinissaata
pisussaaffiulernissaa aalajangersakkami malittarisassiorneqassasoq siunnersuutigineqarpoq.

Malitseqartitsinerup inuusuttup allat assigalugit nammineerluni inuuneqalernissamut
tapersersuiffiginissaanut ikiutaanissaq siunertarineqarpoq. Malitseqartitsinerup tunniutinnginnerani
kommune - inuusuttup peqataatinneratigut - inuusuttup tapersersorneqarnissamik
pisiaqartitsineranik immikkut nalilersuissaaq. Inuusuttup tapersersorneqarnissamik
pisariaqartitsinera pingaaruteqarluinnartutut isigineqarsinnaappat malitseqartitsineq
neqeroorutigineqassaaq.

2.15. Tikeraarluni angalasarnerit

Tikeraarluni angalanissanut periarfissagarneq inatsisissatut siunnersuummi inummut
innarluutilimmut pineqartumut apeqqusernagu pisinnaatitaaffinngussaaq. Inuit nunagisamik
avataaniittut, nunagisaminnut atassuteqarnerminnik attassiinnarnissaannik ikiorneqarnissaat
siunertaavoq. Nunagisaq aallaavimmigut illogarfiusarpoq nunaqarfiusarluniluunniit inuup
innarluutillip najugaqarfigisimasaa inuup nunagisap avataani najugaqarfissatut neqeroorummi
najugaqarfigisaa.

Meeqqat innarluutillit nunagisamut ukiumut 2-riarlutik tikeraarsinnaatitaapput. Inersimasut
innarluutillit nunagisamut ukiumut 1-eriarlutik tikeraarsinnaatitaapput. Taamaasilluni inersimasut
innarluutillit assigiimmik pineqassapput, tassami inatsimmi atuuttumi inunnut innarluutilinnut 18-
ileereernerup kingorna angerlarsimaffiup avataanut sivikinnerpaamik ukiuni 10-ni
inissinneqarsimasunut ukioq allortarlugu taamaallaat 1-eriarlutik tikeraarsinnaatitaapput. Inunnut

18-24-nut ukiulinnut Kalaallit Nunaata avataanut ulloq unnuarlu neqeroorummi najugaqarallartunut
ukiumut 2-riarluni tikeraarsinnaatitaanerat allanngussanngilaq.

Inummut innarluutilimmut ganigisaasup inuup innarluutillip najugaanut tikeraarluni
angalasinnaanera periarfissaavoq. Qanigisaasut tikeraarluni angalanissamut periarfissaqarnerat
inuup innarluutillip periarfissaqarneranut taarsiullugu angalaneruvoq. Qanigisaasup tikeraarluni
angalanissamut neqeroorfiginissaani inuup innarluutillip tikeraarluni angalanissani
ingerlassinnaassanngikkaa, inuullu tikeraarneqarnissamik kissaateqarsimanissaa,
piumasaqaataavoq. Inummut innarluutilimmut qanigisaasut amerlanerpaamik 2-t tikeraarlutik
angalanissaannut aningaasaliisogarsinnaavoq.

2.16. Inummut sammititamik sakkortusisamik nakkutilliineq

Inummi innarluutilimmi atugassarititat ernumanarluinnartut pillugit inummut sammititamik
sakkortunerusumik nakkutilliinerup aallartinnissaanut kommunalbestyrelsip pisussaaffia
malittarisassiorfigineqassasoq siunnersuutigineqarpoq. Atugassarititat tamakku inummut
sammititamik nakkutilliinernut atatillugu imaluunniit allatut iliorluni kommunalbestyrelsimut
nalunaarnernut atatillugu paasineqarsinnaapput. Tamatuma kingunerisaanik iliuusissatut pilersaarut
najugaqarfiup pisortaanik oqaloqateqarnikkut suliarineqassaaq, tassanilu nassuiarneqassaaq
atugassarititat toqqissisimanartut ganoq isillugit suliarineqassanersut pissutsillu
ernumanarluinnartut ikiorsiiffigineqassanersut.

2.17. Ullog unnuarlu neqeroorutinut suliassaqarfimmi ineriartortogarneranut nuna tamakkerlugu
periusissiamik suliagarnissaq

Naalakkersuisut ulloq unnuarlu neqeroorutinut suliassaqarfimmut periusissiamik nutaamik
suliagarnissamut periusissiamullu siusinnerusumut malitseqartitsisarnissamik ukioq allortarlugu
suliagarnissamut kiisalu periusissiap nuna tamakkerlugu ulloq unnuarlu neqeroorutit ilaanissaannut
pisussaaffilerneqassasut siunnersuummi anguniarneqarpoq. Ulloq unnuarlu neqeroorutinut
periusissiamik ingerlaavartumik suliaqarnissamut siunertaavoq, ulloq unnuarlu neqeroorutit
suliagarnerisa pitsaanerusumik pilersaarusiorneqarneranut aaqqissuunneqarneranullu peqataanissaq
kiisalu suliassaqarfimmi maannakkut ajornartorsiutaasunut pisariaqartitsinermullu tunngatillugu
eqqumaffiginninnerulernissap aamma annertunerusumik immikkut ilisimasaqarnerulernissap
qulakkeernissaa.

2.18. Pisortat ataatsimoorussamik IT-kkut atortuata allaffissornikkut atorneqarnissaa
Inatsisartut inatsisaata matuma atornissaanut kommunit Naalakkersuisullu pisortani [T-qarnermut
atortumik ataatsimoorussamik atuissapput, taamaaliornikkut suliat innarluutilinnut tunngasut
suliarineqarneri tamaasa siunissami digitalinngortinneqassammata. Tamanna aqqutigalugu
innarluutilinnut suliassaqarfimmut kommunini tamani aqutsinerni sulianik suliarinnittarnerup

assigiinnerulernissaa anguneqassaaq sukkanerusumillu sulianik suliarinnittarnermut
tunngaviliissalluni.

Pisortat ataatsimoorussamik I'T-kkut atortuat, Get Organized, pilersinneqareerlunilu

atortussanngortinneqareerpoq, taannalu meeqqanut app aamma ikiusarnernut najoqqutassaq “gluu’
atorlugit meeqqanut sulianik suliarinnittarnermut atorneqassaagq.

2.19. Misileraalluni aaqqissuussinerit

Naalakkersuisut tamanna pillugu kommunalbestyrelsimit inassuteqaat tunngavigalugu kommunini
tapersersuinissat aamma ulloq unnuarlu neqeroorutit pillugit misiligutitut aaqqissuussinernut
akuersissuteqarsinnaassasut siunnersuutigineqarpoq, tamanna ima paasineqassaaq sammisassat
killilimmik sivisussuseqartut pineqassasut.

3. Pisortanut aningaasaqarnikkut allaffissornikkullu sunniutit

Siunnersuut manna — Inuit innarluutillit tapersersorneqarnissaannut Inatsisartut inatsisaat atuuttoq
assigalugu - Naalagaaffiit Peqatigiit Innarluutillit pillugit Isumagqatigiissutaanni tunngaveqarpoq.
Tamannalu isumagarpoq innuttaasunut innarluutilinnut pisinnaatitaaffiit suli pingaartinneqarmata,
tamannalu pisortanut allaffissornikkut aningaasaqarnikkullu sunniuteqarsinnaavoq.

Siunnersuummi aalajangersakkanut nutaanut aningaasagarnikkut sunniutaasussanuinnaq
naatsorsuisogarnikuuvog.

Inatsimmi siusinnerusukkut massakkullu atuuttumi aalajangersakkat naapertorlugit aningaasatigut
sunniutissat kommuninut ataatsimut tapiissutit agqutigalugit kommuninut nuunnegareernikuupput
imaluunniit aningaasanut inatsimmi immikkoortinnegareernikuupput.

Aningaasaqarnermut sunniutaasussanut naatsorsuinerit ilarpassui missingiinernik tunngaveqarput,
aningaasartuutillu missingersorneqartut ilai suliassaqarfinnut eqqorneqartunut nuna tamakkerlugu
paasissutissanik tutsuiginartunik amigaateqarnera pissutigalugu aningaasartuutit nalorninermut
annertuumut atassuteqarput.

3.1. Inatsisartut inatsisaata piviusunngortinnissaanut aningaasartuutaanerusut

Inatsisartut inatsisaanut ilitsersuutinik amerlanerusunik suliaqartoqassaaq kiisalu kommunini
sulianik suliarinnittartunut allanullu ulluinnarni inatsimmik atuisussanut, soorlu ulloq unnuarlu
neqeroorutini forstanderit aamma utoqqarnik paaqqinniffiit, inatsit nutaaq pillugu
pikkorissartitsisarnerit amerlanerusut ingerlanneqassapput. Taamaattumik Isumaginninnermut
Aqutsisoqarfiup oqartussaaftigisaanik pikkorissartitsisarnernik ingerlatsinissamut aningaasanut

inatsimmit 2025-2026-mit katillugu 3,0 mio. kr.-nit immikkoortinneqarput.

3.2. Innarluutilinnut sulianik suliarinnittarnerup digitaliseriiffiginera

Piffissami 2021-2023 meeqqanut sulianik suliarinnittarnerup digitaliseriiffigineranut atatillugu
pisortat ataatsimoorussamik IT-kkut atortuat kommunini tallimaasuni tamani
pilersitsisogarsimavoq. [luamik taassagaanni IT-mut atortoq tassaavoq Get Organized (GO). Atortoq
taanna - nutaannginnerusoq - Kommuneqarfik Sermersuumi ukiuni arlalinni atorneqareersimavoq.
Pisortat ataatsimoorlutik IT-mut atortumi meeqqanut app-i kiisalu ikiuutissatut najoqqutassaq
“gluu” ineriartortinneqarsimapput.

Innarluutilinnut sulianik suliarinnittarnerup digitaliseriiffigineqarnera innarluutilinnut sulianik
suliarinnittarnerup pitsaassusaanik qulakkeerinninniarnermi massakkut ajornartorsiutaasut
ikiorsiiffiginissaannut malunnartumik pingaaruteqartussaavoq.

Innarluutilinnut sulianik suliarinnittarnerup digitaliseriiffigineqarneranut atatillugu IT-kkut
aaqqiissutissani pioreersuni ineriartorteqqinneqarsinnaammata ilimagineqarpoq innarluutilinnut
sulianik suliarinnittarnerup digitaliseriiffiginera meeqqanut sulianik suliarinnittarnerup
digitaliseriiffigineqarneranut naleqqiullugu aningaasaqarnikkut sunniutissai annikinnerussasut,
tassani kommunini tallimaasuni sisamat IT-mut atortumik Get Organized-imik (GO)
pilersitsisimapput kiisalu kommunit tallimaasut tamaasa meeqqanut app-imik pilersitsisimapput.
Pisortat ataatsimoorlutik IT-mut atortuat atorlugu innarluutilinnut sulianik suliarinnittarnerup
digitaliseriiffigineqarnissaanut piffissami 2025-2027-mi ingerlanneqarsinnaasoq
naatsorsuutigineqarpoq, tamatumunnga aningaasartuutit 7,0 mio. kr.-niupput.

3.3. Tapersersuinermut periarfissat arlallit
Inunnut innarluutilinnut tunngatillugu pisinnaasat ineriartortinnissaannut eqimattakkaarluni
ikiuinissamut, isumassuinissamut, tapersersuinissamut, sungiusarnissamut ikiuinissamullu
tapiissutit pineqartillugit suliniutigineqartoq inuit ataasiakkaat eqimattakkaarlutik neqeroorutinik
tamakkuninnga pissarsisinnaanissaannik periarfissiissaaq. Neqeroorut tamanna inunnut
innarluutilinnut immikkut atorneqareersimassappat eqimattakkaarluni tapersersuisarnerup
allaffissornikkut nukissanik aningaasaqarnikkullu aningaasartuutinik ikinnerulersitsinissaa
ilimagineqarpoq. Aningaasartuutinik tapersersuinissamut periarfissanut assigiinngitsunut arlalinnut
agguataarneqarsimasunik kommunimiit kisitsisitigut paasissutissanik peqartoqanngilaq, taakku
sipaarutaasinnaasunik eqqoqqissaartumik naatsorsuinissamut qajannaatsumik kisitsisitigut
paasissutissanik tunngavissiisinnaapput. Ataasiakkaat ingerlanneqgartarneri egimattanngorlugit
ataatsimoortinnerisigut sipaarutaasussaqg 1,0 mio. kr.-niussasoq missiliutaavog. Nammineq
angerlarsimaffigisami ineqarnermut tapersersuiffiginegartarnermut tunngatillugu tamanna
suliniutaavoq nutaaq, ineqarnermut tapersersuinermi akissarsiassanut aningaasartuutegarnerunermik
kingunegartussaq, tassungali peqgatigitillugu inuup tapersersuisup nalunaaquttap akunnerinik
tuninegartarneranut pisariagartitsineq annikillissaaq, taamaasillunilu inummut tapersersuisumut

nalunaaquttap akunnerinut atornegartussanut kommunit aningaasartuutaat annikillissapput.
Taamaattumik kommunimut aningaasartuutaanerusut suliniummut atassutillit sipaarutillu tassunga
atasut imminnut nalimmassartutut nalilernegarpoq, taamaammat suliniut aningaasartuutaanngitsutut
nalilernegarpog.

Taamaattumik ataatsimut isigalugu siunnersuutip malitsigisaanik kommunimut ukiumoortumik
sipaarutaasussaq 1,0 mio. kr.-niussasoq naatsorsuutiginegarpog.

3.4. Qanigisaasup paarineqarnera

Inuup suliffinnut attuumassutillip innarluutilimmik ganigisaasumik paarsaqarnissamik kissaatillip,
angerlarsimaffimmi paarsinissamut taarsiullugu angerlarsimaffiup avataani ulloq unnuarlu
najugaqarnerussappat imaluunniit paarsinissamut pisariaqartitsineq ulloq naallugu sulinermut
naapertuuppat, inuk kommunalbestyrelsip atorfinitsissinnaagaa siunnersuummi pineqarpoq.

Qanigisaasup paarineqarnissaa siunertaralugu inuk qaammatit 6-it tikillugit
atorfinitsinneqarsinnaavoq. Piffissaq paarsinermut atorneqartoq tamatumunnga pissutsit immikkut
ittut pisariaqartissimappassuk qgaammatit 3-t angullugit sivitsuiffigineqarsinnaavoq. Paarsineq
qaammatinut ilivitsunut agguarneqarsinnaavoq. Sulisitsisumik qanigisaasup paarsarinissaanut
sulinngiffeqarallarnissamik tunniussisumik isumaqatigiissuteqareernikkut paarsineq piffissanut
sivikinnernut agguarneqarsinnaavoq.

Ilimagineqarpoq ataatsimut isigalugu siunnersuut kommuninut aningaasartuuteqarnerunermik
kinguneqassanngitsoq, kommunit ulloq unnuarlu neqeroorutinut imaluunniit utoqqarnik
paaqqinniffinnut inissiigallarnissaraluat imaluunniit innuttaasoq nammineq angerlarsimaffimmini
isumagineqarluni akunnerni qassini tapersersortimit ikiorneqarsimaneranut aningaasartuutissaraluit
qanigisaasunut akissarsiaqartitsinernut aningaasartuutaasut ilanngaataassammata.

Taamaattorli maannakkut aalajangersakkanut siunnersuutinut aningaasartuutit eqqortut
Naalakkersuisunit missiliorneqarsinnaanngorlugit inunnut siunnersuummut ilaasunut nuna
tamakkerlugu tutsuiginiartunik paasissutissanik tunngaveqartoqanngilaq.

3.5. Tikeraarluni angalanerit

Meeqqat innarluutillit angerlarsimaffiup avataanut ulloq unnuarlu neqeroorummi inissinneqartut
allanngortinnagu ukiumut 2-nik tikeraarlutik angalasinnaatitaapput. Inersimasut innarluutillit
angerlarsimaffiup avataanut inissinneqartut angerlarsimaffittut najugarisamut ukiumut ataasiarlutik
tikeraarlutik angalasinnaatitaapput, inersimasulli 18-ileereerlutik ukiut 10-t sinnerlugit
inissinneqarsimasut inatsit atuuttoq malillugu ukioq allortarlugu ataasiarlutik tikeraarlutik

15

UKA2024/47
MIN 2022-5435



03.02.2025 UKA 2024/47

angalasinnaatitaallutik.

Assigiimmik pinnittoqartalissasoq siunnersuutigineqarpoq, taamaasilluni

inersimasut innarluutillit tamarmik angerlarsimaffiup avataanut ulloq unnuarlu neqeroorummi
inissinneqartut ukiumut ataasiarlutik tikeraarlutik angalasinnaatitaassammata. Taamaattoq
inuusuttunut innarluutilinnut 18-24-inut ukiulinnut killeqartumik angerlarsimaftiup avataanut
inissinneqartunut ukiumut marloriarluni angalasinnaasogassaagq.

Aningaasartuutaanerusussat siunnersuummi matumani aalajangersakkamut atassutillit ukiumut 4,0
mio. kr.-nut missiliornegarput. Naatsorsuineq ilimagisanik tullinnguuttunik tunngaveqarpoq:

- Ullumikkut Danmarkimi Kalaallit Nunaannilu inuit tamarmik ukioq allortarlugu tikeraarluni
angalanissamut periarfissamik atuisartut, saniatigut ukiut tamaasa tikeraarluni
angalanissamut periarfissamik atuisalernerat.

- Danmarkimiit saniatigut tikeraarluni angalanerni tamani ingiallortit marluk ilaasarnissaat,
Kalaallit Nunaatalu iluani saniatigut angalanerit affaanni ingiallortit marluk ilaasarnissaat
sinnerilu ataatsimik ingiallortegarnissaat.

- Danmarkimiit saniatigut tikeraarluni angalanerit affai nerisassarsiutissanik pisalernissaat,
affaalu akunnittarfimmiinnerat nerisagarnerallu matussusernegartarnissaat.

Ilimagisat taakku aallaavigalugit ukiumut tikeraarluni angalasinnaatitaanermut pisinnaatitaaffiup
annertusinegarneranut ukiumut aningaasartuutissat missingerneqartut 3,658 mio. kr.-ninut
naatsorsornegarput. Pisinnaatitaaffiup atorluarneqgarnera ilimagisamiit annertunerussappat,
sinneruttut 0,342 mio. kr.-nit kommuninut iluaqutissatut sillimmataasinnaapput.

3.6. Siusissukkut iliuuseqarnermik aallartitsinermut atatillugu kommunit
aningaasartuuteqarnerunerat

Siunnersuummi kommunalbestyrelse suliniummik piareersaassaaq, tassani inunnut immikkut
tapersersorneqarnissamik pisariaqartitsisunut kommunip nalinginnaasumik
pinaveersaartitsiffiusumillu sulinerata aamma anguniagaqarfiusumik suliniuteqarnerata akornanni
ataqatigiittoqarnissaa qulakkeerneqassalluni. Siunnersuummi kommunalbestyrelse ujartuilluni
sulinermi ilaquttanut pisariaqartitsisutut ilimagineqartunut kikkunnulluunniit siunnersuisarnermik
neqeruussalluni pisussaaffeqarpoq. Siunnersuisarneq pillugu neqeroorneq aamma
angajoqqaanngortussanut ilaassaaq. Pinaveersaartitsinermik suliniutini siunnersortimik
ikiorneqartarneq, attaveqatigiittartut oqaloqatigiittartulluunniit, ilaqutariinnut pilersaarusiortarneq
pillugu siunnersuinerit kiisalu suliniutit allat inuup innarluutillip taassumaluunniit ilaqutaasa
ajornartorsiutaannik pinaveersaartitsiffiusunik siunertallit ilaasinnaapput.

Siunnersuineq pillugu neqeroorutip isumaginissaanut sulisoqarnikkut akunnerit kommunimut
aningaasartuuteqarnerussasoq siunnersuutip malitsigissagaa nalilerneqarpoq.

Ilimagineqarpoq ukioq naallugu sulisut kommuninut 5-inut agguataarlugit isumaginninnermut
siunnersortit 4-t missaanni pisariaqartinneqassasut, ukiumut aningaasartuutini 2,0 mio. kr.-ninut
naapertuupput.

3.7. Inatsisartut inatsisaannik aqutsinermut kommunimi aningaasartuutit

Inatsisit pisariunerulersimaneranut kiisalu sullissisarnerup sivisussusaat eqqortumillu sullissisarneq
pillugit NIIK-miit Tiliog-miillu ernumassutinut kommunit ernumassuteqarlutik
nalunaaruteqarsimanerannut tusarniaanermut akissutigineqartut tunuliaqutaralugit kommuninut
ukiumut 2,8 mio. kr.-ninik immikkoortitsisoqarpoq, taakku aningaasat ukiumut kommuninut 5-inut
agguataarlugit isumaginninnermut siunnersortinut 5,5-it missaannut naapertuupput.

Inatsisartut inatsisaannik kommunip aqutsinera pitsaanerulersinniarlugu aningaasanik
immikkoortitsisoqarpoq, taamaasilluni piffissaliussat inatsisissatut siunnersuummi
aalajangersarneqartut iluanni sulianik suliarinnittarneq sukkasooq eqqortorlu
qulakkeerneqarsinnaammat kiisalu inunnut ataasiakkaanut isumaginninnikkut perorsaasumit
tapersersuisarnermik kommunit aallartitsisinnaanissaannut periarfissaat
pitsaanerulersinneqassammata.

Kommunit inatsimmik aqutsinerannut aningaasat aalajangersimasut immikkoortinneqgarsimasut
saniatigut aammattaaq siunnersuutikkut aningaasat arlallit innarluutilinnut suliassaqarfimmi
sulianik suliarinnittarnerup pitsaanerulersinnissaanut atorneqartussat immikkoortinneqarput,
matumani kommunini sulianik suliarinnittartunut allanullu ulluinnarni inatsimmik atuisartussanut
inatsit nutaaq pillugu Isumaginninnermut Aqutsisoqarfiup oqartussaaffigisaanik
pikkorissaanissamut 2025-2026-mit 3,0 mio. kr.-nit (takuuk 3.1.).

Tamatuma saniatigut Inuit innarluutillit tapersersorneqarnissaannut Inatsisartut inatsisaat pillugu
ilitsersuinermik atortussamik suliaqartogassaaq, tamatuma inatsisip piviusunngortinnissaanut
aamma sulianik suliarinnittartut inatsisip aqunneranut tunngatillugu ulluinnarni sulinerannut

oginnerulersitsissaaq.
Aningaasartuutaanerusut mio. 2025 2026 2027 2028
kr.
Inatsisartut inatsisaannik 1,0 2,0

atulersitsinermut,
pikkorissartitsinernut allanullu
aningaasartuutaanerusut
(aningaasanut inatsimmi aningaasat
immikkoortinnegassapput)

Innarluutilinnut sulianik
suliarinnittarnerup
digitaliseriiffiginera (aningaasanut
inatsimmi aningaasat
immikkoortinnegassapput)

3,0

3,0

1,0

Tapersersuisarnissamut periarfissat
amerlanerit (kommuninut
ataatsimoortumik tapiissutini
aningaasat
immikkoortinnegassapput)

-1,0

-1,0

-1,0

Qanigisaasunik paarsisarneq
(kommuninut ataatsimoortumik
tapiissutini aningaasat
immikkoortinnegassapput)

0,0

0,0

0,0

Tikeraarluni angalanerit
(kommuninut ataatsimoortumik
tapiissutini aningaasat
immikkoortinnegassapput)

4,0

4,0

4,0

Siusissukkut iliuusegarnermik
aallartitsinermut atatillugu
kommunimi
aningaasartuutaanerusut
(kommuninut ataatsimoortumik
tapiissutini aningaasat
immikkoortinnegassapput)

2,0

2,0

2,0

Inatsisartut inatsisaannik
aqutsinermut kommunimi
aningaasartuutit (kommuninut
ataatsimoortumik tapiissutini
aningaasat
immikkoortinnegassapput)

2,8

2,8

2,8

Katillugit

4,0

12,8

8,8

7,8

Kommunit
aningaasartuutiginerusaannut
immikkoortinnegartut

0,0

7,8

7,8

7,8

4. Inuussutissarsiortunut aningaasaqarnikkut allaffissornikkullu kingunerisassai
Qanigisaasumut innarluutilimmut paarsisarnissamut periarfissat kiisalu nammineq
angerlarsimaffigisami isumassuinissap isumaginissaanut ineqarnermut tapiissuteqarnissamut
periarfissat qanoq atorneqartiginerat apeqqutaalluni sulisitsisunut sunniuteqartussaassaagq.
Qanigisaasumut paarsisarnissamut periarfissaq inuussutissarsiortunut pitsaasumik
sunniuteqartussaassaaq, tassani innuttaasunut tamanut iluaqutaasussatut, ilaatigut
inuussutissarsiornikkut ilaqutariinnut aningaasaqarnikkut patajaassuseqarneq
qulakkeerneqassammat.

Taamatuttaaq aqutsisup, sulisut, inuup tapersersuisartup, illersuisup allallu atorfinitsinnissaat
sioqqullugu piumasaqaateqalissasoq siunnersuutigineqarpoq, tamannalu inuup innarluutillip
pisinnaatitaaffiisa isumannaatsuunissaatalu qulakkeernissaannut tapeeqataassaaq, tassani
inuussutissarsiornerup iluani sulisussanik amigaateqartoqarnerani inuk innarluutilik
sulisinnaalernissaanut periarfissagarnerulissalluni. Aappaatigut ganigisaasumik paarsisarnissamut
siunnersuut sulisinnaasut akornanni sulisussanik ilinniarsimasunik tigooraanissamut iluaqusiissaag,
tassani assersuutigalugu suliffeqarfimmi namminersortumi atorfinitsitsinatik taakkua inuit
qanigisanik paarsisutut kommuniniit atorfinitsinneqarnerisigut.

5. Avatangiisinut, pinngortitamut inuillu peqqissusaannut sunniutaasussat

Avatangiisinut pinngortitamullu sunniutissaqarnavianngilaq, inuilli peqqinnissaannut pitsaasunik
sunniuteqartussaassaaq, matumani inuk innarluutilik pisinnaatitaaffinnik periarfissanillu pineqartut
inuunermikkut atugarisaannik pitsanngortitsisumik tunineqarsimatillugu.

6. Innuttaasunut kingunerisassat

Siunnersuut inunnut innarluutilinnut taakkualu qanigisaannut pitsaaqutissanik kinguneqartussaavoq,
tassami siunnersuummi inunnut innarluutilinnut taakkualu qanigisaannut pisinnaatitaaftiit
amerlanerit annertusisallu pigineqalersussaammata.

7. Kingunerisassat pingaarnerit allat
Siunnersuut pingaarnernik kingunerisassaganngilaq.

8. Pisortanik aamma kattuffinnik il.il. tusarniaaneq

Siunnersuut piffissami 23. apriili - 21. maaji 2024-mi tusarniaassutigineqarpoq ullormullu 28. maaji
2024-mut sivitsorneqarluni.

Tamatuma saniatigut piffissami tassani siunnersuut tusarniaasarneq pillugu Naalakkersuisut
nittartagaanni tamanut saqqummiunneqarpoq.

Tusarniaanermut akissuteqaatit tiguneqartut suliarineqarnerat ilanngussaq 1-imiittoq takuuk.

Tusarniaanermut akissutigineqartut oqaaseqaatinik ilaqartut oqaatsit atorneqartut allanngortinnagit
oqaatigeqqinneqarput, siunnersuummullu ilanngussami 1-imi pisariaqartitsineq naapertorlugu
oqaaseqarfigineqarlutik. Tusarniaanermut akissutigineqartunut oqaaseqaatit equngasumik
allanneqarput.

Ogqartussaasut kattuffiillu il.il. ilassutitut tusarniaavigineqarnerat

Tusarniaanermut akissutit tiguneqartut amerlassusaat eqqarsaatigalugit siunnersuut naqqissugaq
piffissami 30. juuli- 4. septembari 2024-mut ilassutitut tusarniaassutigineqarpoq. Tamatuma
saniatigut siunnersuut Naalakkersuisut tusarniaanermut nittartagaat atorlugu piffissami tassanerpiaq
aamma tamanut saqqummiunneqarpoq.

Tusarniaanermut akissuteqaatit tiguneqartut suliarineqarnerat ilanngussaq 2-miittoq takuuk.
Tusarniaanermut akissutigineqartut oqaaseqaatinik ilagartut oqaatsit atorneqartut allanngortinnagit
ogaatigeqqinneqarput, siunnersuummullu ilanngussami 2-mi pisariaqartitsineq naapertorlugu
oqaaseqarfigineqarlutik. Tusarniaanermut akissutigineqartunut oqaaseqaatit uingasumik
allassimapput

Siunnersuummi aalajangersakkanut ataasiakkaanut nassuiaatit
§ I-imut

Inatsisartut inatsisaata siunertaata pingaarnerup siunertaasalu allanneqarnerat aalajangersakkami
taaneqgarput.

Imm. 1-imut

Inuk innarluutilik inuit pisinnaatitaaffiisa aammalu tunngaviusumik kiffaanngissuseqarnermut
pisinnaatitaaffiisa tamarmiusut allatulli atorsinnaanissaannut tamakkiisumik pisinnaatitaaffeqarpoq,
Inatsisartullu inatsisaat manna tamatuminnga qulakkeerinninniarnissamut tapeeqataassaaq.
Naalagaaffiit Peqatigiit Innarluutillit pillugit Isumagatigiissutaanni artikeli 1-imi siunertani
isiginnittaaseq aalajangersakkami aallaavigineqarpoq. Inatsisartut inatsisaanni isumaginninnermut
suliassaqarfiup iluani, aammali suliassaqarfinni allani, Inatsisartut inatsisaat manna malillugu
tapersiisarnikkut, inuit innarluutillit inuttut pisinnaatitaaffiisa piviusunngortinneqarnissaat
kissaatigineqarpoq.

Inatsisartut inatsisaat malillugu taannaannagq isigalugu tapersiinissamut aamma suliarinninnermut
atatillugu aalajangersagaq pingaaruteqarpoq, aammali isumaginninnermi suliassaqarfimmi
oqartussat suliagarnerannut allanut atatillugu atitunerusumik isiginninnermut pingaaruteqarluni.
Inuit innarluutillit tapersersorneqarnissaannut Inatsisartut inatsisaat malillugu tapersersuisarnerit
pisariaqartitanik pingaarnerpaanik matussusiinissamik siunertaqarput, assersuutigalugu inuttut
eqqiluitsuunissamik qulakkeerinninnerit imaluunniit inuit innarluutillit nerisaqarnissaat. Taamatut
atagatigiinnerni pingaaruteqarpoq pisariaqartitanut suugaluartunut tamakkununnga
tapersersuisoqarnissaanut kommune aalajangiisoq sulisullu tapersersuinermik tunniussaqartut inuup
inuit pisinnaatitaaffiinut gitiutitsissasut. Tamanna ilaatigut inunnik sunik tapersersuinissamik
neqerooruteqarnerni aamma qanoq ililluni tapersiisoqarnissaani takuneqarsinnaasarpoq. Tamatuma
saniatigut aalajangersagassatut siunnersuut oqartussaasunik tapersiissutip inuup pingaarnertut
pisariaqartitaannaannut matussusiinnginnissaanik qulakkeerinnittussaatitsisuuvoq, aammali
tapersiinerup assersuutigalugu inuup inuiaqatigiinni inuunermut politikikkullu inuunermut
peqataasinnaatitaaneranik aamma qulakkeerinnittuuvoq. Oqartussaasut atitunerusumik isigalugit
isumaginninnermut suliassaqarfimmi sulinerannut tunngatillugu, aalajangersakkami
siunnersuutigineqartumi inuit innarluutillit pisinnaatitaaffiisa sunut tamanut tunngasuni
qulakkeerneqarnissaannut oqartussaasut pisussaaffilerneqarput.

Aalajangersakkap inuit pisinnaatitaaffiinut aamma kiffaanngissuseqarnissamut pisinnaatitaaffiit
tunngaviulluinnartut innersuussutigineranni pingaarnertigut pisinnaatitaaffiit Innarluutillit pillugit

Isumagqatigiissummi illersorneqarnissaat anguniarneqarpoq. Taakkunani immikkut pingaarutilittut
taaneqarsinnaapput:
- Assigiinngisitsinnginnissaq
- Periarfissat assigiit
- Tikikkuminassuseq
- Ineriartornissamut periarfissanut meeqqat innarluutillit pigisaannut ataqqinninnissaq kiisalu
- namminneq kinaassutsiminnik peqaannarnissaminnut pisinnaatitaaffiinik ataqqinninnissaq
- Atornerlunneqannginnissamut, persuttarneqannginnissamut atornerlunneqannginnissamullu
illersorneqarneq
- Timikkut tarnikkullu nammineersinnaanerinut ataqqinninnissamut pisinnaatitaaffeqarneq
- Nammineq inuuneqalernissamut inuiaqatigiinnilu peqataasarnissamut pisinnaatitaaffeqarneq
- Inuup angalasinnaassusia
- Ogarsinnaanermut isummanillu annissisinnaanermut kiffaanngissuseqarnissamut
pisinnaatitaaffeqarneq
- Namminerisamik inuuneqarnermut ataqqinninnissaq
- Angerlarsimaffigisamut ilaquttanullu atagqinninnissaq
- Kulturikkut inuunermut peqataasarnissamut pisinnaatitaaffeqarneq

Aalajangersagaq pisinnaatitaaffinnut Innarluutillit pillugit Isumaqatigiissummiittumut
killeqartinneqanngilaq, kisiannili aamma isumagqatigiissutit Kalaallit Nunaannut atuuttut allat
malillugit inuit pisinnaatitaaffiinik kiffaanngissuseqarnissamullu pisinnaatitaaffinnik
tunngaviulluinnartunik imaqarluni, pingaartumi kisimiinnanili Den Europzaiske
Menneskerettighedskonventionen (EMRK), takuuk Inuit pisinnaatitaaffii pillugit Europami
Isumagqatigiissut pillugu inatsisip Kalaallit Nunaannut atuutilernera pillugu peqqussut nr. 814, 18.
septembari 2001-imeersoq.

Matuma siulianiittunut nangissutigalugu Inatsisartut inatsisaat malillugu tapersersuineq, inuup
inuttut pisinnaatitaaffii aammalu tunngaviusumik kiffaanngissuseqarluni pisinnaatitaaffii
ataqqillugit tapersersuisoqassaaq. Inatsisartut inatsisaat malillugu tapersersuinissaq pillugu
oqartussaasut aalajangiinissaannut aammalu aalajangiinerup pinissaata tungaanut oqartussaasut
sullissinerannut aalajangersagaq pingaaruteqarpoq. Taamaalillutik oqartussaasut ilaatigut inuit
innarluutillit namminneq inuunerat pillugu aalajangiineranni inuit innarluutillit
peqataatinneqarnissaat qulakkeerneqassaaq aammalu inuup attaveqaqatigiinnissamut piviusumik
periarfissaanik qulakkeerinninnikkut peqataatitsinissamik qulakkeerinnittuussapput.

Imm. 2-mut
Tamakkiisumik nalilersuinissaq isumaqarpoq, oqartussaasoq aamma inummut
innarluutilimmuinnaq tunngassuteqanngitsunut isummersussasoq. Matumani inuttut

ajornartorsiutinngortut assersuutitut taaneqarsinnaapput, inuup ilinniarnermik sorlermik
aallartitsisimanera imaluunniit aallartitserusunnera, inuup suliffeqarniarnikkut killiffia kiisalu
killiffiit aamma peqqissutsikkut killiffia taaneqarsinnaallutik.

Aalajangersagaq oqartussat massakkut ingerlatseriaasiannut pingaaruteqarpoq. Tamanna Inatsisartut
inatsisaat malillugu siunnersuinerup, ilitsersuinerup tapersersuisarnerullu ingerlanneqarnerani
atuutissaaq. Tapersersuineq inuup inuttut pisinnaatitaaffii ataqqillugit qanoq piviusumik
tapersiissutigineqassanersoq, oqartussaasup tassani ukkatarissavaa. Tamanna ilaatigut
tapersersuinissamik aaqqissuussinermi innuttaasumik peqataatitsinikkut aamma tapersersuinissami
pissaanermik atuinnginnissami takuneqarsinnaavoq.

Suliniutigineqartumi suna siunertaanersoq siunertallu anguniarnissaanut kiffartuussisarnerit
suussanersut pillugit isummersornissanut innuttaasup peqataatinneqartarnissaa pingaaruteqarpoq.
Ataatsimut anguniarneqartussaq tassaavoq ikiuinissap piareersarnerani immikkut atugassarititat
sullinneqartunut atuutsinneqartunut tunngasut immikkorluinnaq ittut immikkut isiginiartarnissaat.
Minnerunngitsumillu ikiuineq ikivtummut immikkoortunit allanit tunniunneqartoq, soorlu
ilinniartitaanermut peqqinnissamullu immikkoortumiittoq kiisalu ilaqutariit namminerisamillu
attaveqaatit aqqutigalugit ataqatigiissartariagarpoq.

Kommunalbestyrelsip periarfissat isumaginninnermut inatsisini nassaassaasinnaasut tamaasa
malillugit gqinnuteqaatit apeqqutillu nalilersussavai, soorluttaarlu kommunalbestyrelsip oqartussami
allami imaluunnit inatsisit allat malillugit ikiorneqarnissaq pillugu ginnutegartoqarsinnaanersoq
maluginiartussaagaa. Taamaasilluni erseqqissarneqassaaq, soorlu pisinnaatitaaffiit atuussimasut
malillugit inatsimmi siunertaasimasoq, innuttaasunut timikkut tarnikkulluunniit
pisinnaasakinnerulersimasunut tapersersuinissamut siunertami qulakkeerniarneqarpoq innuttaasup
ataqatigiissumik tamanullu isiginnittumik suliniuteqarfiginissaa pineqartup pisariaqartitaanik
pissarsiffiusussamik.

Nr. 1-imut

Siunertaasoq siulleq tassaavoq innarluuteqarnerup malitsigisaanik ajornartorsiutit
ikiorsiiviginiarlugit inuit innarluutillit siunnersuinermik tapersiinermillu neqeroorfigineqarnissaat.
Taaguutit siunnersuisarnerit tapersersuisarnerillu annertusillugit paasineqassapput, taamaasilluni
stunnersuinernik tapersersuinernillu pinaveersaartitsiffiusuni aamma tunniussisoqarsinnaassammat.

Nr. 2-mut

Aalajangersagaq manna siusissukkut iliuuseqartarnissap suliarinissaanut kiisalu tapersersuinerup
ingerlannissaanut ingerlatsivimmut pisussaaffiliivoq, taakkulu ataqatigiissapput tamanullu

isiginnittuussallutik, taamaaliornikkut inuup qanoq innera imaluunniit unammilligassai
ajorteriassanngimmata.

Nr. 3-mut

Aalajangersakkatigut inuup innarluutillip allat assigalugit nammineerluni inuuneqalernissamut
suliniuteqarfiginissaa tapersersorneqarnissaalu qulakkeerneqassapput. Tamanna sutigut
tapersersuiffigineqassanersoq takuneqarsinnaassaaq inuup taassuma nukissaasa pigiinnarnerisigut
aamma pineqartup inuunikkut, inuttut pisinnaasai timikkullu pisinnaasai arlaatigut
pitsanngorsaaffiginerisigut.

Nr. 4-mut

Aalajangersakkatigut inuttut inuunermi inuulluataarnissamut suliniuteqarnissaq tapersersuinissarlu
qulakkeerneqarput, soorlu sammisassanut neqeroorutit, piumassuseqalersitsinerit
peqatigiinnissamullu peqataarusunnerit aqqutigalugit. Aamma tapersersuinermi inuup eqqortumik
sullinneqarnissaa kiisalu isumassornegarnissaa paaqqutarineqarnissaalu qulakkeerneqassapput.
Aalajangersagaq taamaalilluni aamma Naalagaaffiit Peqatigiit Innarluutillit pillugit
Isumagqatigiissutaanni inuit innarluutillit kulturikkut pisuni, sukisaarsaarnermut neqeroorutini,
sunngiffimmi sammisani timersornermilu innuttaasut allat assigalugit peqataanissamut
pisinnaatitaanerisa akuersaarnissaat pillugu artikeli 30-mut ataqatigiissillugu isigineqassaaq.

Innuttaasup ima annertutigisumik pisinnaasakinnerulernera paasineqarpat inuit taakku immikkut
tapersersorneqarnatik aamma immikkut najugaqarnissamut neqeroorfigineqarnatik nammineerlutik
inuuneqalernissaminnut nukissaqarsimanavianngitsut paasineqarpata pingaarnertut siunertaassapput
isumassuineq, suliaritinneq paaqqutaqarnerlu, tamatumalu saniatigut pineqartup inuttut atugarisaasa
pitsanngorsarnissaannut tapersersuineq, soorlu allat peqatigalugit peqatigiittarnissaq
sammisassaqartitsinerlu pillugit neqeroornerit aqqutigalugit.

Nr. 5-imut

Inuit innarluutillit inuiaqatigiinni naligiimmik periarfissagarnissaasa aammalu innarluuteqarneq
pissutigalugu assigiinngisitsinerup akerlilerneqarnissaa tamatumuunalu sapinngisamik
inuiaqatigiinni tamakkiisumik sunniuteqarluartumillu peqataanissaasa akuunissaasalu
qulakkeerneqarnissaa aalajangersakkami siunertaavoq.

Taamaasilluni Inatsisartut inatsisaat malillugu tapersersuinerit ilaatigut inuup innarluutillip

sapinngisamik ulluinnarni nalinginnaasunik suliaqarsinnaanera inuiaqatigiinnilu nalinginnaasunik
sammisassanut peqataasinnaanera qulakkeerneqassaagq.

Inatsisartut inatsisaat manna malillugu najugaqarfissatut neqeroorutaasinnaasut saniatigut
negeroorutit tamarmiusut pineqartut inuulluarnissamut ineriartornissamullu periarfissaminnut
tapersersuiffigineqassapput, inuttullu ikiorneqarnerisa, isumassorneqarnerisa
paaqqutarineqarnerisalu saniatigut perorsaanikkut ikiorteqarnissat, sungiusarnissamut periarfissat,
katsorsartinnissat ilaasinnaapput, assersuutigalugulu inersimasut immikkut ilinniartinneqarnissaat
pillugu inatsit malillugu immikkut ilinniartinneqarsinnaassallutik.

Nr. 6-imut

Inatsisartut inatsisaat malillugu tapersersuinermi ataasiakkaat suliffissaqartinneqarnissamut
periarfissaasa siuarsarneqarnissaat siunertarineqarpoq. Tamanna sutigut tapersersuisarnissap,
tapersersuinerup sorliup tunniunnissaanut aamma tapersersuinerup piareersarnissaanut
aalajangiinermi pingaartinneqassaaq. Taamatut siunertaqarneq assersuutigalugu ikiuutit suut
tapiiffigineqarsinnaanerannut sunniuteqarsinnaavoq. Ilaatigut innuttaasut suliffeqalernissaat
suliffinnullu attaveqaannarnissaat siunertaralugit ogartussat innuttaasumut tamanut isiginnittumik,
ataqatigiissumik atagatigiissaakkamillu suliniuteqarfiginissaannut pisussaaffeqarmata
maluginiarneqartarnissaa pingaaruteqarpoq. Tassunga atatillugu oqartussaasup inatsisinut allanut
ataqatigiissaarinissamik qulakkeerinninnissaa naleqqussinnaassaaq, taamaalilluni Inatsisartut
inatsisaat manna malillugu tapersersuineq siunertaasumut sunniuteqarluarnerpaamik
iluaqutaasinnaaniassammat. Aalajangersakkami tassunga tunngasortaa, inuunerup ingerlannissaanut
aningaasarsiorsinnaatitaanermut, inuit innarluutillit suliffeqarnissamut
suliffissaqartinneqarnissamullu pisinnaatitaaffeqarnerisa akuersaarneqarnera pillugu Naalagaaffiit
Peqatigiit Innarluutillit pillugit [sumaqatigiissutaanni artikeli 27-mi allassimasut eqqarsaatigalugit
isiginiarneqassaaq. Inatsisartut inatsisaat manna malillugu tapersersuisarneq Naalagaaftiit Peqatigiit
Innarluutillit pillugit [sumaqatigiissutaanni artikeli 27 malillugu pisinnaatitaaffiup
piviusunngortinniarnissaanut iluaqutaasinnaavoq, soorlu ikiuutinut tapiinikkut, tamanna inuup
innarluutillip sulilernissaanut ikiuussinnaassaaq imaluunniit angallassissutinut
tapiisoqarsinnaassaaq, taamaasilluni inuup angerlarsimaffiup ilinniarfiullu imaluunniit suliffiit
akornanni uteqattaarsinnaanera periarfissaqalissammat.

Nr. 7-mut

Aalajangersakkami matumani tamanut isiginnilluni neqeroorsinnaanermut pisinnaatitaaffiup
qulakkeernissaa siunertarineqarpoq, taannalu pineqartut nammineq angerlarsimaffimminni
ineqarnissaminnut immikkut pisariaqartitaannut naleqquttuussaaq.

§ 2-mut

Aalajangersakkami uani siunnersuummi oqariartaatsinut atorneqartunut paasinninnerup
oginnerulernissaa siunertarineqarpoq.

25

UKA2024/47
MIN 2022-5435



03.02.2025 UKA 2024/47

Nr. 1-imut

Inatsisartut inatsisaanni sullinniarneqartut tassaapput inuit innarluutillit. Tamanna ima
paasineqassaaq inuit ataavartumik timikkut, tarnikkut, eqqarsartaatsikkut imaluunniit
malussarissutsikkut pisinnaasakinnerulersimasut, aporfiillu assigiinngitsut
sunniivigeqatigiinnerisigut, allat assigalugit inuiaqatigiinni tamakkiisumik sunniuteqarluartumillu
peqataanissaannut akornuserneqartut. Sullinniakkat killissalersorneqarnerat Naalagaaffiit Peqatigiit
Innarluutillit pillugit Isumaqatigiissutaanni artikeli 1-imi allassimasut assigaat. Taamaalilluni
aalajangersakkap atuunnerani inuup innarluutaa avatangiisini akimmiffiit nalaanneranni pilertarpoq.
Tamanna peqatigisaanik isumaqarpoq, innarluuteqarnermik paasinnittariaaseq allanngorartuusoq
aammalu inuiaqatigiinni ineriartorneq ilutigalugu allanngoriartortussaasoq.

Inuup ulluinnarni inuunermini periarfissaasa isigineqarneranni, allanut sanilliullugu inuup
pisinnaasai annikillisimanersut - pisinnaasakinnerulersimanersoq - Inatsisartut inatsisaanni
sullinniarneqartut killissalersorneqarneranni taamaalilluni ukkatarineqassaaq, matumani
inuiaqatigiinni inooqataaneq ilanngullugu.

Innarluuteqarneq timikkut, tarnikkut, eqqarsartaatsikkut imaluunniit malussarissutsikkut
pisinnaasakinnerulersimanermik pissuteqarsinnaavoq. Timikkut innarluutinut ilaatigut taakkuupput
qamutinik kaassuartakkanik atuisut, inuit pitsorluttut aamma inuit avatiminnik ataatsimik
arlalinnilluunniit amigaatillit. Tarnikkut pisinnaasakinnerulersimaneq assersuutigalugu sivisuumik
uteqattaartumillu isumatsassimangaarnermik, annilaanganermik nappaateqarnermik imaluunniit
skizofreniimik nappaateqarnermik pissuteqarsinnaavoq. Eqqarsartaatsikkut
pisinnaasakinnerulersimanermut assersuutissaapput inuit ineriartornermikkut akornutillit,
tamatumunnga ilanngullugit Down's syndromillit. Malussarissutsikkut
pisinnaasakinnerulersimasunut assersuutitut tikkuarneqarsinnaapput tappiitsuuneq, isigiarsuttuuneq,
tutsarluttuuneq, tusilarneq, tusilartuullunilu tappiitsuuneq aamma malugisaatsikkut
ajornartorsiuteqarneq, assersuutigalugu qaratsakkut ajoqusersimaneq pissutigalugu malugisaatsikkut
ajornartorsiuteqarneq.

Nr. 2-imut

Illersuisoq: inunnik innarluutilinnik illersuisuusussaq, tassaassaarlu inuk isumaginninnermik
inunnillu innarluutilinnik suliassaqarfinni sukumiisumik ilisimasalik misilittagaqartorlu, kiisalu
Isumaginninnermik Aqutsisoqarfiup illersuisunut pikkorissarnissamik neqeroorutaanik
naammassinnissimasoq. Illersuisutut atuuffiup suut imarinerai ilisimalissallugit pingaaruteqarpoq,
illersuisup misilittagarisinnaasai piginnaasarisinnaasaaluunniit apeqqutaatinnagit.

Nr. 3-mut

Najugagarfissatut neqeroorut ataatsimoorussamik taaguutaavoq, pineqartut tassaapput
najugaqaqatigiiffiit, najugaqarfiit illersugaasut aamma ulloq unnuarlu negeroorutit.

Nr. 4-mut

Siusissukkut pinaveersaartitsineq: inuit ilisimasallit ajornartorsiutip pinngornissaata imaluunniit
pitsaanngitsumik ineriartornissaata pinngitsoortinnissaanut maluginiagassapput. Assersuutigalugu
tassaasinnaavoq meeqqap timimigut piginnaasakillisimanerata inoqatit akornanni
inooqataanissaanut ilungersunartut pinngitsoortinniarlugit angajoqqaat
siunnersorneqartariaqarnerannut ilitsersorneqartariaqarnerannullu meeqqap siusissukkut inuunerani
sulisut ilinniarsimasut eqqumaffiginninnerat, aammalu angajoqqaat oqartussaasuni
ujartuiffigisinnaasaannik tapersersorneqarnissamut periarfissaqarsinnaasoq. Ilisimasanik
amigaateqarneq tapersersuinermik ujartuinissamut akimmiffiusinnaavoq.

Nr. 5-mut

Siusissukkut iliuuseqarnerup kingunerissavaa: inuit ilisimasallit sapinngisartik malillugu piffissaq
eqqorlugu, atagatigiissumik piukkunnartumillu suliniuteqarnikkut ajornartorsiutinut ikiuissasut.
Assersuutigalugu taaneqarsinnaavoq meeqqap tutsarluttorujussuuneranik tusilartuuneranilluunniit
paasineqaraangat, taava meeqqamut assinganillu angajoqqaavinut ussersorluni oqaluttarnermik
ilinniartitsineq aallartinneqassaaq. Assersuut alla tassaasinnaavoq meeraq timimigut innarluutilik
meeqqat atuarfianni aallartinnginnerani suliniut ataqatigiissagaq piareersarneqassaaq, meeraq
innarluutilik angerlarsimaffimmiit atuarfimmukarsinnaaniassammat ilinniartitsinermi atuarfimmilu
inuttut inoogataanermi peqataasinnaaniassammat peqataatinneqartutullu misigaluni.

Nr. 6-imut

Malitseqartitsisarneq: inuusuttut 18-init 23-t ilanngullugit ukiullit inersimasunngornissaminnut
kiisalu nammineerlutik inuuneqalernissaminnut piareersarnissaat ilaavoq, soorlu inuusuttup
ineriartornissaanut atugarissaarnissaanullu, ilinniarnissaanut, suliffeqalernissaanut allatullu
pissutsinut attuumassutilinnut tapersersuiffiginissaata qitiutinnissaa, soorlu nammineerluni inissiap
pissarsiarinissaanut. Inuusuttunut innarluutilinnut oqartussaassuseqalernissaq taamaalillunilu
inersimasutut inuunerminni pissutsit nammineq atukkat akisussaaffigilerlugit immikkut
ilungersunarsinnaavoq. Assersuutigalugu inuusuttut eqqarsartaatsimikkut innarluutillit oqartussanik
attaveqaqatigiinnissaminnut, initaarnissaminnut il. il. ajornarnakusoortitsisillutik
misigisinnaasarpaat. [lungersunartorpassuit isumaginissaannut inuusuttoq tapersersorniarlugu
malitseqartitsineq aallartinneqarsinnaavoq.

Nr. 7-imut
Kinguaassiutitigut atornerluineq: Inuk inummut allamut kinguaassiutitigut iliuuseqaqqullugu
pinngitsaaliisimappat inuup pineqartup akuerisimanngisaanik.

Kinguaassiutitigut atornerluinermi pinerluffigisamut timikkut timikkuunngitsorlu attuisarnerit

ilaasinnaapput.

Timikkut atornerluinernut assersuutissat:

- Atornerluisoq pinerluffigineqartup kinguaassiutaanut attuualaarinnissimassasoq.

- Atornerluisoq pinerluffigineqartup timaata ilaanik attuualaarinnissimassasoq, soorlu
iviangikkut.

- Pinerluffigineqartoq pinerluuteqartup kinguaassiutaanik attuualaareqqullugu
pinngitsaalineqarsimassasoq.

- Pinerluffigineqartoq atoqatigiinnissamut pinngitsaalineqarsimassasoq.

Allattuiftik tamakkiisuunngilaq.

Timikkuunngitsoq atornerluinernut assersuutissat:

- Atornerluisoq pinerluffigineqartumut imminut takoqqusaassasoq.

- Pinerluffigineqartoq atisaajaqqullugu pinngitsaalineqarsimassasoq.

- Pinerluffigineqartoq assilissanik atoqatigiittarnermut tunngasunik isiginnaaqqullugu
pinngitsaalineqarsimassasoq.

- Pinerluffigineqartoq kinguaassiutinut tunngasunik ajortisaarneqarsimassasoq, soorlu
oqaatsitigut kinguaassiutinut pinerluffigineqartup kissaatiginngisaanik ajortisaarinerit.

Allattuiftik tamakkiisuunngilaq.

§ 3-mut
Imm. I-imut
Aalajangersakkap oqaasertaani inuit innarluutillit ukiui apeqqutaatinnagit tamarmik Kalaallit
Nunaannilu najugallit tapersersuiffigineqarsinnaapput. Aalajangersakkami uani inuit ukiumikkut
imaluunniit timikkut, tarnikkut eqqarsartaatsikkut imaluunniit malussarissutsikkut
pisinnaasakinnerulersimasut aamma pineqarput. Aalajangersakkami uani inuit innarluutillit utoqqaat
angerlarsimaffianni najugaqartut inatsimmut tassunga ilaanerat erseqqissarneqarpoq.
Erseqqissaanermi aamma inuit utoqqalinersiaqalernissamut ukiut killiliiffiginerisa ataanniittut
ilaapput. Siunnersuummi ukiut apeqqutaatinnagit inuit tamarmik ilaatinneqarput.

Imm. 2-mut

Aalajangersakkami siunnersuutigineqarpoq, imm. 1 naapertorlugu Kalaallit Nunaanni
najugaqartussaatitaaneq pillugu piumasaqaat saneqqunneqarsinnaasoq, piumasaqaatit tullinnguuttut
tamarmik naammassineqareerpata:

1) Inuk innarluutilik pineqassaaq.

2) Inuk Kalaallit Nunaata avataanut inissinneqarsimassaaq. Kalaallit Nunaata avataanut inissiinissaq
Kalaallit Nunaanni isumaginninnermut oqartussamit aalajangiunneqarsimassaagq.

3) Inissiinissaq sioqqullugu aalajangiineq Naalakkersuisut akuersissutigisimassavaat.

Kalaallit Nunaata avataanut ulloq unnuarlu neqeroorummi najugaqarnissaq pillugu kapitali 6-imi
eqimattanut innarluutertik pissutigalugu tamatumalu kingunerisaanik tapersersorneqarnissamik
pisariaqartitsisunut atorneqartarnissaat aalajangersakkami qulakkeerneqarpoq.

§ 4-mut
Imm. 1-imut
Aalajangersakkami nutaajusumi, innarluuteqarneq pissutigalugu Inatsisartut inatsisaat manna
malillugu tapersiivigineqarnissamik aammalu Meeqqat tapersersorneqarnissaannut Inatsisartut
inatsisaat malillugu tapersiivigineqarnissamik pisariaqartitsisunut, tamakkiisumik isiginnittumik,
ataqatigiissagaasumik naammattumillu meeqqanut tapersiinissap qulakkeerneqarnissaa
siunertaavoq. Taamaalilluni pingaarnertut meeqqanut innarluutilinnut, ilutigisaanillu
inoogatigiinnermi ajornartorsiuteqarnermik misigisaqgartartunut aalajangersagaq pingaaruteqarpoq.

Imm. 1 atorlugu meeqqat sullitassaniittut Inatsisartut inatsisaat manna aamma Meeqqat
tapersersorneqarnissaannut Inatsisartut inatsisaat malillugit tapersersorneqassagunik Inatsisartut
inatsisaat marluusut malillugit tapersersuinissamik pisariaqartinneqartumik tunineqarnissaat
aalajangersarneqarpoq. Tamatuma pinissaa kommunalbestyrelsip akisussaaffigaa. Aammattaaq
tapersersuinerup ataqatigiissagaanissaa kommunalbestyrelsip akisussaaffigaa. Taamaalilluni
meeqqap Meeqqat tapersersorneqarnissaannut Inatsisartut inatsisaat malillugu
tapersersorneqarnissaa aammalu tapersersuinerup meeqqap pisariagartitaasa naammassinissaannut
naammattumik annertussuseqarnissaa, kommunalbestyrelsip qulakkeersimanngippagu, meeqqap
pisariaqartitai Meeqqat tapersersorneqarnissaannut Inatsisartut inatsisaat malillugu
naammassineqassasut innersuussutigalugu, Inatsisartut inatsisaat manna malillugu tapersersuinissaq
kommunalbestyrelsip itigartitsissutigisinnaanngilaa. Meeqqap Meeqqat tapersersorneqarnissaannut
Inatsisartut inatsisaat malillugu tapersersorneqarnissamut pisariaqartitsinera, meeqqap
innarluuteqarnera pissutigalugu annertulersinnaanerulersimasoq, kommunalbestyrelsimit
eqqumaffigineqarnissaa tassunga tunngatillugu pingaaruteqarpoq.

Inatsisartut inatsisaat manna aamma Meeqqat tapersersorneqarnissaannut Inatsisartut inatsisaat
malillugit tapersersorneqarnissamik pisariaqartitsisunut tunngatillugu tapersersuisoqarnissaanut suut
inatsisinut ilaanersut pillugit tapersersuinissamik pisariaqartitsinerit avissaartittarnissaat suliat
ilaanni periarfissaassanngilaq. Taamatut pisoqartillugu, tapersersorneqarnissamik pisariaqartitsineq
Inatsisartut inatsisaat alla malillugu ikiorsiivigineqassasoq innersuussutigalugu,
kommunalbestyrelsip tapersiinissaq itigartinngisaannassavaa. Akerlianik tunaartarineqartussat
tassaassapput, suut meeqqamut pitsaanerpaanersut aamma qanoq iliorluni meeqqap
pisariaqartitaanik piviusunngortitsisumik meeqqamillu pitsaanerpaamik ikiorsiisumik
tapersiisoqarsinnaanersoq.

29

UKA2024/47
MIN 2022-5435



03.02.2025 UKA 2024/47

Imm. 2-mut

Imm. 2-mi aalajangersakkatut siunnersuutigineqartoq malillugu Inatsisartut inatsisaat manna
malillugu tapersersuinerup aammalu Meeqqat tapersersorneqarnissaannut Inatsisartut inatsisaat
malillugu imaluunniit inatsisit allat malillugit meeqqamut taassumalu ilaqutaanut imaluunniit
isumassuisuinut allanut suliniuteqarnerup aallartinneqartup imminnut attaqatigiinnissaasa
ataqatigiissaarnissaannut qulakkeernissaannullu kommunalbestyrelse pisussaaffeqarpoq.
Kommunip ingerlatsiviisa assigiinngitsut akornanni iluminni ataqatigiissaarisoqarnissaa
suleqatigiittoqarnissaalu aalajangersakkami piumasaqaatigineqarpoq. Kommunalbestyrelse
piviusumik ataqatigiissumik suliniuteqarnermik qanoq qulakkeerinnittassanersoq aalajangersakkami
aalajangerneqanngilaq. Tamanna meeqqanut tapersersuinissaq pillugu sullissisunit
aalajangersimasunit suliassat suliarineqartarnerinik kommunalbestyrelsip ataatsimoortitsineratigut
imaluunniit ingerlatsivinni assigiinngitsuni sullissisut akornanni aalajangersimasunik
suleqatigiiffeqalersitsinikkut ataqatigiissaarisartoqartitsilernikkut assersuutigalugu pisinnaavoq.
Kommunalbestyrelsit kaammattorneqarput tapersersuinissamut periarfissaminnik, taakkuninngalu
ineriartortitsinerminnik naleqquttumik annertussusilimmik ataqatigiissaarissasut. Takuuk § 5, imm.
1, Meeqqganut suli atualinngitsunut perorsaanikkut inerikkiartuutaasumik ulluunerani neqeroorutit
pillugit Inatsisartut inatsisaat atuuttoq malillugu, pisariaqartitsisoqartillugu ingerlatsiviit
ataasiakkaat meeqqamik sulinermut toqqaannartumik attuumassuteqartut akornanni
inuttalerneqartumik suleqatigiinnik kommunalbestyrelse pilersitsissaaq.

§ 5-imut
Imm. 1-imut
Naalakkersuisut gitiusumik Inissiinissamut innersuussisarfimmik (Qitiusumik Inissiinissamut
innersuussisarfik) ingerlatsinissaat peqqussutaassasoq aalajangersakkami malittarisassiorneqarpoq.

Imm. 2-mut

Qitiusumik inissiinissamut innersuussisarfik pillugu maleruagassanik erseqqinnerusunik
Naalakkersuisut aalajangersaanissamut piginnaatinneqarput, matumani ulloq unnuarlu
neqeroorutinut aamma Nuna tamakkerlugu Innarluutilinnut Sullissivimmi Pissarsiffimmi
pisariaqartitsineq naapertorlugu innersuussisarnerit ilanngullugit.

§ 6-imut

Naalakkersuisut inunnut innarluutilinnut ulloq unnuarlu neqeroorummi inissanik
pisariaqartinneqartunik naammattunik peqarnissaanut akisussaaffilerneqarput.

§ 7-imut

Imm. 1-imut

Kommunalbestyrelsinut kiisalu inuit innarluutillit taakkualu ganigisaanut, ilaatigut
siunnersuinermik, ilitsersuinermik aamma inunnut innarluutilinnut piginnaanngorsarnissaannut
piginnaanngorsaqqinnissaannullu suliassaqarfinni arlalinni erseqqinnerusumik aalajangersagaasuni,
sullissisussatut suliaqartussamik Naalakkersuisut ingerlatsissasut imm. 1-imi aalajangersakkami
aalajangersarneqarpoq.

Imm. 1-imi pisussaaffiit arlallit Pissassarfiup isumagissallugit pisussaaffigisai tulleriaarneqarput.

Nr. 1-imut

Inuit innarluutillit taakkualu qanigisai siunnersorneqarnissartik ilitsersuiffigineqarnissartillu pillugit
Pissassarfimmut qinnuteqarsinnaanerat imm. 1, nr. 1-imi takuneqarsinnaavoq. Aalajangersagaq
manna malillugu siunnersuinermi ilitsersuinermilu ilaatigut inatsisip massuma paasineqarnissaa
imaluunniit atorneqarnissaa pillugu saaffiginnissutit pineqartunut ilaasinnaapput.

Tassunga atatillugu kommunalbestyrelsip tapersersuinissaq pillugu aalajangiineranut Pissassarfik
naammagittaalliorsinnaanermut periarfissaq pillugu aamma siunnersuisinnaavoq. Inuk innarluutilik
taassumaluunniit qanigisai Inuit Innarluutillit Oqaaseqartartuat pillugu Inatsisartut inatsisaat
naapertorlugu Inuit Innarluutillit Ogaaseqartartuannut pisinnaatitaaffiit
naammagittaalliorsinnaanermullu periarfissat pillugit ilitsersorneqarnissamik ujartuisinnaapput,
taamatullu aalajangiinermut naammagittaalliornissamut ikiorneqarnissamik nalinginnaasumik
periarfissagarneq tamanna pillugu Pissassarfimmiit siunnersuisoqarsimaneranit
unitsinneqassanngilaq.

Akuttunngitsumik Pissassarfik oqaloqatigiinnikkut katsorsaasarnernut kiisalu inuuniarnikkut
atugarisanut peqqissutsimullu sulianut annerusumik paasisaqarnerulersussaassaaq, taamaammallu
aalajangersagaq aalajangiinermut naammagittaalliornissaq pillugu siunnersorneqarnissap
periarfissaaneranik imaqarluni, tamannalu Innarluutillit Oqaaseqartartuat pillugu Inatsisartut
inatsisaanni nalinginnaasumik periarfissanut ilanngunneqarpoq.

Nr. 2-mut

Siunnersuisarnerit ilitsersuisarnerillu Pissassarfiup imm. 1, nr. 2 naapertorlugu
kommunalbestyrelsimut tunniussinnaasai assersuutigalugu Inatsisartut inatsisaanni matumani
aalajangersakkat paasineqarnissaannut atortarnissaannullu tunngasinnaapput. Inatsisinik
paasinninnissat Naalakkersuisunut saaffiginninnikkut pisinnaapput.

Nr. 3-mut

31

UKA2024/47
MIN 2022-5435



03.02.2025 UKA 2024/47

Pissassarfik inunnut innarluutilinnut pisariaqartitsisunut piginnaanngorsarneqarnermik
piginnaanngorsarneqaqqinnermillu neqerooruteqassaaq. Piginnaanngorsaaneq tassaavoq inunnut
inunnguuseralugu innarluuteqartumut imaluunniit inuunermi siusissukkut ajoqusersimanerup
kinguneranik innarluuteqartumut suliniutigineqartoq, piginnaanngorsaqqinnerlu tassaalluni inunnut
ajoquteqalersimasunut suliniut. Piginnaanngorsaaneq taamaammat pikkorissutsimik nutaamik
ilinniarnermik tunngassuteqarpoq, piginnaanngorsaqqinneqarnerli pikkoriffigereersimasanik
kingumut ilinniaqqinnerulluni.

Negqeroorutit ataasiakkaatigut aalajangersimasumik nalilersuineq malillugu
neqeroorutigineqassapput aammalu timikkut imaluunniit tarnikkut pisinnaasat annikillisimanerisa
malittai annertuut ikiorsiiviginissaannut iluaqutaassallutik. Timikkut imaluunniit tarnikkut
pikkoriffiit piginnaanngorsarneqarnissaat piginnaanngorsaqqinneqarnissaalluunniit siunertaralugu
aammalu ulluinnarni sapinngisamik pitsaasumik pisinnaasaqalernissaq anguniarlugu inuit
ataasiakkaarlutik sungiusarnissamik imaluunniit sungiusarteqqinneqarnissamik pisariaqartitsisut
negeroorfigineqassapput.

Nr. 4-mut

Pissassarfik inuit innarluutillit pillugit ilisimasanut aamma inunnut innarluutilinnut
tapersersuisarneq pillugu sullissivittut kiisalu inuit innarluutillit atugarisaat pillugit ataatsimut
ilisimasaqalernissamut atorneqassaaq, ilaatigut sullissiviup siunnersuisartutut ilinniartitsiffittullu
atuuffiata tapersersuiffiginissaa siunertaralugu.

Nr. 5-imut

Pissassarfik inuit innarluutillit taakkualu qanigisaasa ikiorserneqarnissaat siunertaralugu, inuup
innarluuteqarnerata malitsigisaanik aporfiit anigorniarnissaannut, aammalu sapinngisamik inuit
innarluutillit inuiaqatigiinni naligiimmik periarfissaqarnissaat, kiisalu innarluuteqarneq
pissutigalugu assigiinngisitsinermik pineqarsinnaanerup akerlilerneqarnissaanut, tassuuna
sapinngisamik tamatigut sunniuteqarluartumillu inuiaqatigiinni peqataatinneqarnissaat
ilanngunneqarnissaallu qulakkeerniarlugu, pikkorissaanernik neqerooruteqassaaq. Pikkorissaanerit
ilaatigut tapersersuinissamut iliuusissat atorneqarnissaannut tunngassuteqarsinnaapput, imaluunniit
innarluuteqarneq pillugu nalinginnaasumik paasinninnissamut tunngassuteqarsinnaallutik.
Tamatuma saniatigut Pissassarfik kommunini sulisut ilinniartinnissaannut pikkorissaanernik aamma
ingerlatsissaagq.

Nr. 6-imut

Pissassarfik qulaajaanerup suliarinissaanut ilisimasanik imaluunniit sulinikkut nukissanik

piumasarineqartunik kommunit peqarsimatinnagit immikkut pisoqarsimatillugu qulaajaanerup
suliarinissaanut kommunimut ikiuussinnaavoq. Suliatut immikkut pisariusutut suut
isigineqarnersut, kommunimi pineqartumi isumalluutaasut aallaavigalugit nalilersorneqassammat
ogaatigineqassaaq.

Nr. 7-imut

Inuup innarluutillip ulloq unnuarlu neqeroorummi najugaqarnerata unitsinnissaa pillugu
kommunalbestyrelsip aalajangiineranut ulloq unnuarlu neqeroorut akerliulluni oqaaseqarsimappat
Pissassarfik pisoq nalilersuiffigalugu oqaaseqaateqassaaq.

Pissassarfiup ogaaseqaataa kommunalbestyrelsimut gilersorsimanngilaq. Ulloq unnuarlu
negeroorut ulloq unnuarlu negeroorummiinneq unitsinneqartariaganngitsoq isumagarpat,
taamaallaat kommunalbestyrelse sullissivimmit oqaaseqaammik piniarnissamik pisussaaffeqarpoq.
Taamaalilluni sullissiviup oqaaseqaataa apeqqutaatinnagu, angerlartitsinissaq pillugu
kommunalbestyrelse aalajangiisinnaavoq. Kommunalbestyrelsip aalajangiinera
naammagittaalliuutigineqassappat sullissiviup oqaaseqaataa pingaaruteqartutut
ilaatinneqartariaqarpoq.

Imm. 2-mut

Pissassarfiup atortarneranut kommunalbestyrelsip akiliisarnissaanut Naalakkersuisut
maleruagassanik aalajangersaasinnaanerannut aalajangersagaq piginnaatitsissummik imagarpoq.
Taamaattoq sullissiviup atortarnera atuisunit akilerneqartassanngitsoq aallaaviussaaq.

§ 8-mut
Imm. I-imut
Pissassarfiup suliami aalajangersimasumi kommunalbestyrelsimut siunnersuineranut ilaatillugu,
inuk pillugu paasissutissat, matumani inuk pillugu paasissutissat mianernartut, suliap
suliarineqarneranut pingaaruteqarpata, kommunalbestyrelsip Pissassarfimmut
ingerlateqqissinnaagai imm. 1-imi aalajangersarneqarpoq. Tamanna siunnersuisarneq pillugu
suliani aamma piginnaanngorsarneq imaluunniit piginnaanngorsaqqinneq pillugit suliani
pingaaruteqarsinnaavoq. Paasissutissat suliamut pingaaruteqartut kisimik
ingerlateqqinneqarsinnaapput.

Imm. 2-mut

Inunnut paasissutissat ingerlateqqittarnerat, soorlu pingaartumik inummut paasissutissat
mianerisariallit, aallaaviatigut inuup innarluutillip, taassuma nakkutilliisuata imaluunnit
angajoqqaatut oqartussaasuata akuersisimanissaat pisariagartinneqarmata imm. 2-mi
erseqqissarneqarpoq. Inunnik paasissutissanik suliarinnittarneq pillugu inatsisip Kalaallit Nunaanni

atuutilersinneqarnera pillugu peqqussummi §§ 6-imiit 8-mut aalajangersakkanut Inatsisartut
inatsisaat manna ilaammat, aalajangersakkami erseqqissarneqarpoq.

Imm. 3-mut

Imm. 3-mi imm. 2 malillugu akuersisarneq pillugu piumasaqaatip mininneqarsinnaanera
aalajangersarneqarpoq.

Inuk suliami pineqartoq imaluunniit suliami pineqartumi angajoqqaatut oqartussaassusilik
imaluunnit pisariaqarsimappat inummut nakkutilliisoq akuersiumasimassanngippata imaluunniit
allamik pissuteqartumik akuersinissaq pissarsiarineqarsinnaasimanngippat kommunalbestyrelse
inummut paasissutissanik ingerlatitseqqiisinnaassaaq, soorlu innuttaasup inatsisitigut
illersugaanissaa pisariaqartinneqartillugu suliamilu pisussat pisariaqartissimappassuk inummut
paasissutissat mianerisariallit Pissarsiffimmukartussat.

Kommunalbestyrelse nalilersuinermigut taannaavoq aalajangiisussaq, suliassamut allakkat ima
pingaaruteqartiginersut allaat akuersissummik tunniussisoqanngikkaluartoq allakkat
tunniunneqarsinnaalersissallugit, taannaavoq akuersisoqanngikkaluartoq pisariagartinneqartunik
tunniussisinnaasoq.

Inummut innarluutilimmut tapersersuisoqartarnissaa pillugu suliaq pisariusoq pineqarsimatillugu,
tassanilu kommune suliamik suliarinninnissamut sulinikkut pisariaqartinneqartunik
piginnaasaqarsimatinnagu, kisiannili angajoqqaatut oqgartussaassusillit imaluunniit
pisariaqarsimappat nakkutilliisoq inummut innarluutilimmut paasissutissanik
ingerlatitseqqinnissamut akuersiumasimanngippata, suliami pisussat, pingaartumik
nalilersuilluareernikkut meeqqap pitsaanerpaamik pineqarnissaa eqqarsaatigalugu,
akuerseqqaarnani Pissarsiffimmut ingerlatitseqqiisarnissamut tunngaviliisinnaapput.
Aammattaaq kommune suliassarpassuarnik suliarineqarsimanngitsunik suliassaqarsimappat
kommunilu Pissassarfiup ikiuunnissaanik kissaateqarsimappat, kisiannili innuttaasunit attugaasunit
tamanit akuersinissaq pissarsiariniarlugu suliarpassuit pissutaallutik tulluartutut
isigineqarsimanngippat, tamanna innuttaasut eqqortumik tapersersortarnissaat eqqarsaatigalugu
akuerseqqaarnani Pissassarfimmut ingerlatitseqqiisarnissamut tunngaviliisinnaassaaq.

Suliami pisussanik aamma akuerseqqaarnani Isumaginninnermut Aqutsisoqarfimmut
ingerlatitseqqittarnissamut tunngaviliisinnaapput, soorlu assersuutigalugu suliaq pisarialik
matumani pineqarsimatillugu aammalu akuersinissap pissarsiarinissaanut aalajangiinissaq
utaqqisinnaasimatinnagu.

Assersuutissat tamakku tamakkiisuunngillat. ”’Suliami pisussat”

suliamiit suliamut pisussat tigussaasut piffissami tassani pigineqartut aallaavigalugit
nalilersortariaqassapput.

§ 9-mut

Kommunalbestyrelsip inuup innarluutillip pisinnaasakkut timikkut tarnikkullu
pisinnaasakinnerulernera pissutigalugu tamatumunnga pisariaqartitsisunut pisinnaasat
ineriartortitsifflunissaannut tapersersuinissamik, isumassuinissamik, sungiusarnissamik
ikiuinissamillu negeroornissamut pingaarnertigut pisussaaffeqarnissaa aalajangersakkami uani
malittarisassiorneqarpoq.

Sungiusartarnermi inummi innarluutilimmi pisariaqartitanut tunngatillugu sungiusartarnerit
attuumassutillit pineqarput, tassanilu piginnaanngorsartarnerit, piginnaanngorsaqgqittarnerit,
angerlarsimaffimmi sungiusarnerit allatulluunniit sungiusarnerit inummi innarluutilimmi
pineqartumi pisariaqartitanut naapertuuttut pineqarsinnaapput, taamaasilluni inuup innarluutillip
pisinnaasaqarnini pitsaanerpaaq pigiinnarsinnaassammagu imaluunniit
ineriartortissinnaassammagu.

§ 10-mut

Aalajangersagaq manna inunnut innarluutilinnut kiisalu inummut innarluutilimmut qanigisaasunut
nalinginnaasumik siunnersuisarnissanut ilitsersuisarnissanullu tunngassuteqarpoq.

Imm. I-imut
Kommunalbestyrelsip inunnut innarluutilinnut siunnersuisinnaanissaa ilitsersuisinnaanissaalu imm.
1-imi aalajangersakkatigut siunnersuutigineqarpoq. Siunnersuinermi ulluinnarni aporfissat inuup
innarluutillip atugarilersimasai qaangerniarnissaannut ataasiakkaat periarfissaasa
pitsanngortinnissaat siunertarineqarpoq. Inunnut innarluuteqareerlutik inunngorsimasunut aammalu
inunnut innarluummik atugaqalersimasunut kiisalu taakkua qanigisaannut tunngatillugu
siunnersuisarnissat ilitsersuisarnissallu pisariaqartinneqarput, tamakkulu assigiinngitsuusinnaapput,
soorlu katsorsaasarnertut ittut. Inuk innarluutilik pineqartoq qanigisaasullu sunik
pisariaqartitsinersut immikkut nalilersugassaassaaq.
Imm. 2-mut
Nr. 1-imut
Inuup innarluutillip pineqartup pisariaqartitai aammalu qanigisaasup pisariaqartitai apeqqutaallutik
katsorsaalluni oqalogateqarnerni pisussat suliassat imaluunniit innarluutilimmik inooqateqarluni
allatulluunniit atugaqarluni inuuneq qanoq issinnaanersoq pineqarsinnaapput.
Katsorsaalluni oqaloqateqarnerni makku ilaasinnaapput:

- Psykologimik oqaloqateqartarnerit.

- Psykoterapeutimik oqaloqateqartarnerit.

- Fysioterapeutimik oqalogateqartarnerit.

- Ergoterapeutimik oqaloqateqartarnerit.

- Suliamik ilisimasalimmik attuumassutilimmik allamik oqaloqateqarnerit.

35

UKA2024/47
MIN 2022-5435



03.02.2025 UKA 2024/47

Allattuiftik tamakkiisuunngilaq.
Kommune pisariaqartillugu siunnersuisarnernik Pissassarfimmut pissarsiniarsinnaavoq.

Nr. 2-mut 3-mullu

Ikiuutissanik toqqaanissamut siunnersorneqarneq aammalu ikiuutissanik attuumassutilinnik
atuinermut ilitsersuisarneq pisariaqarpat Pissassarfimmiit siunnersuisoqarneratigut
ilitsersuisoqarneratigullu tunniunneqarsinnaapput.

§ 11-mut
Imm. 1-imut
Inummut tapersersuisarneq pillugu aalajangiinermut atatillugu kommunalbestyrelsip inummut
innarluutilimmut illersuisogarnermut aaqqissuussinermik aamma illersuisussamik
negeroortarnissamut pisussaaffeqarnera aalajangersakkatigut malittarisassiorneqarpoq. Inuk
illersortaanissamut suliamut ilisimasaqgarluni tunngavissagartoq tassaasinnaavoq, inuk
ukiorpassuarni isumaginninnermut innarluutilinnullu suliassaqarfiup iluani sulisuusimasoq,
assersuutigalugu ingerlatsivimmi sullissisutut, imaluunniit inuk inatsisilerituutut, isumaginninnermi
siunnersortitut, perorsaasutut assigisaannilluunniit ilinniarsimasoq. Pingaarnerpaajuvoq inuk
illersortitut sulisussaq sulianut ilisimasaqarnikkut misilittagaqarnikkullu inuit innarluutillit
pisinnaatitaaffiinik aamma isumaginninnermi periaatsimut ilisimasagartuussasoq.

Nr. 1-imut
Inatsisartut inatsisaat manna malillugu tapersersuisoqarnissaa pillugu apeqqutit suliarinerannut
atatillugu inuup innarluutillip ikiorneqarnissaa aalajangersakkatigut qulakkeerneqarpoq.

lersuisup kommunalbestyrelsip tapersersuinissaq pillugu suliamik suliarinninnerani innarluutillit
pisinnaatitaaffiannut ilitsersuisarnissaa qanorlu isumaginninnikkut suleriaatsit atanerannut, qanorlu
inuk tassani pissusilersussanersoq inummut oqaluttuaralugu pisinnaatitaaffinnut ilitsersuisarnissaa
naatsorsuutaavoq.

Ogartussanik attuumassutilinnik ataatsimeeqateqarnermi illersuisup inummut tapersersuinissamut
periarfissaqarnissaa pingaaruteqarpoq. Ataatsimiinnerup nalaani inuup apeqqutinut
attuumassutilinnut isummernissaminut periarfissaqarnissaa illersuisup qulakkeersinnaasariagarpaa.
Illersuisoq suliap suliarineqarnera tamakkerlugu peqataasinnaavoq, ilimagineqarporlu inuup
innarluutillip tusaaneqarnissaata qulakkeerniarneranut tamanna iluaqutaajumaartoq, inuullu
isummersuutai suliamut aalajangiisoqartinnagu oqartussanut tamakku saqqummiunnissaat
naatsorsuutaalluni.

Nr. 2-mut

Inuk innarluutilik Inatsisartut inatsisaat manna malillugu tapersersorneqarnissaq imaluunniit
najugaqarfittut neqeroorummi najugaqarnissaq pillugu kommunalbestyrelsip aalajangiineranut
naammagittaalliornissamik kissaateqartoq aalajangersagaq tamanna naapertorlugu illersuisumit
ikiorneqarnissamut aamma naammagittaalliuutip Isumaginninnermut
Naammagittaalliuuteqartarfimmut tunniunnissaa pillugu pisinnaatitaatfeqarpoq, takuuk § 98.

Inuup innarluutillip sammiviisa naammagittaalliuvummi suliarineqarnissaat kiisalu
naammagittaalliornerit maleruagassat piffissamullu killiliussat attuumassutillit naapertorlugit
suliarineqartarnissaat tunniuttarnissaallu illersuisup isumagissavai.

Nr. 3-mut

Inuup innarluutillip suliap ingerlanneqarnera tamakkerlugu illersuisoqarnissamut pisinnaatitaaffia
atuuppoq, taakkununngalu naammagittaalliuutaasinnaasup Isumaginninnermut
Naammagittaalliuuteqartarfimmit suliarineqarnera aamma ilaavoq.

Illersuisup inuup tusaaneqartarnissaa qulakkeersinnaasariaqarpaa, inuullu paasissutissanik
isummanillu attuumassutilinnik naammagittaalliuutip Isumaginninnermi
Naammagittaalliuuteqartarfimmut tunniunneranut tunngaviliunneqartunik sagqummiinissaa
periarfissillugu. Tamatuma saniatigut inuup innarluutillip paasissutissanut
naammagittaalliuuteqartarfimmiit pissarsiarineqartunut paasinninnissamut qulakkeerinninnissamik
illersuisoq suliassagarpoq.

Imm. 2-mut

Aalajangersakkami imm. 2-mi Naalakkersuisut illersuisunut maleruagassanik sukumiinerusunik
aalajangersaanissaminnut periarfissinneqarput, soorlu toqqaasarnissat, akissarsiaqartitsinissat,
pinerluuteqarsimannginnermut uppernarsaatinik pissarsiniartarnerit kiisalu pisinnaasanut
piginnaasanullu piumasaqaatit suut piumasarineqassanersut.

Illersuisunik toqqaasarneq pillugu maleruagassat ilaatigut illersuisut Meeqqat
tapersersorneqarnissaannut Inatsisartut inatsisaanni meeqqanut illersuisut toqqarneqartarnerannut
aaqqissuussineq assigalugu kommunalbestyrelsimut tunngatillugu arlaatigut
kiffaanngissuseqartarnissaat qulakkeerniarneqarpoq.

§ 12-imut

Imm. I-imut
Inunnut immikkut tapersersorneqarnissamik pisariaqartitsisunut kommunip nalinginnaasumik
pinaveersaartitsiffiusumillu sulinerata aamma anguniagaqarfiusumik suliniuteqarnerata akornanni

ataqatigiittoqarnissaata qulakkeernissaanut kommunalbestyrelsip pingaarnertigut pisussaaffia
aalajangersakkatigut aalajangersarneqarpoq. Aalajangersagaq taamaalilluni inunnut atugarliortunut
kommunip pinaveersaartitsiffiusumik sulineranut sinaakkutissanik pilersitsivoq.

Kommunimi inunnut taakkualu ilaqutaannut immikkut tapersersorneqarnissamik
pisariaqartitsisunut siusissukkut pinaveersaartitsiffiusumillu sulintummik kommunalbestyrelsip
qulakkeerinninnissaata erseqqissaaviginissaa aalajangersakkami siunertaavoq. Inunnut immikkut
tapersersorneqarnissamik pisariaqartitsisunut kommunip nalinginnaasumik
pinaveersaartitsiffiusumillu sulinerata aamma anguniagaqarfiusumik suliniuteqarnerata akornanni
ataqatigiittoqarnissaa siusissukkut pinaveersaartitsiffiusumillu suliniuteqarnermi
qulakkeerneqassaaq.

Meeqganut, inuusuttunullu inerissimasunut sulintummik kommunalbestyrelsip piareersaasarnissaa
imm. 1-imi siunnersuutigineqarpoq, taannalu aqqutigalugu Inatsisartut inatsisissaattut siunnersuut
siunnersuutigineqartoq malillugu inunnut immikkut tapersersorneqarnissamik pisariaqartitsisunut
kommunit nalinginnaasumik pinaveersaartitsiffiusumillu sulinerisa anguniagaqarfiusumillu
suliniutit akornanni ataqatigiittogarnissaa qulakkeerneqassaagq.

Kommunimi meeqqanut, inuusuttunut, inersimasunut taakkualu ilaqutaannut kommunip
siusissukkut pinaveersaartitsiffiusumillu suliniutissamik qulakkeerinnittarnissaa aalajangersakkap
kingunerisussaavaa, tamannalu inunnut atugarliortunut taakkualu ilaqutaannut kommunip
pinaveersaartitsiffiusumik sulinissaanut sinaakkutissanik pilersitsiffiussaaq, taamaasillunilu
kommunip nalinginnaasumik pinaveersaartitsifflusumillu sulinerata aamma inunnut immikkut
tapersersorneqarnissamik pisariaqartitsisunut anguniagaqarfiusumik suliniutit akornanni
ataqatigiittoqarnissaata qulakkeerniarnissaanut tapeeqataalluni.

Kommunip siusissukkut pinaveersaartitsiffiusumillu suliniuteqarnera kommunit nalinginnaasumik
pinaveersaartitsiffiusumillu sulinerisa aamma inunnut immikkut tapersersorneqarnissamik
pisariaqartitsisunut anguniagaqarfiusumik suliniutit akornanni ataqatigiittoqarnissaanik
qulakkeerinnittussaavoq.

Imm. 2-mut

Kommunalbestyrelse ujartuilluni sulinermi ilaquttanut pisariaqartitsisutut ilimagineqartunut
kikkunnulluunniit siunnersuisarnermik neqeruussalluni pisussaaffeqarpoq. Kommunalbestyrelsip
siusissukkut pinaveersaartitsiffiusumik sulinerminut atatillugu angajoqqaat meerartallit
inuusuttortallillu imaluunniit allanik ilaqutallit meeqqamut, inuusuttumut imaluunniit
inersimasumut angajoqqaanngortussanullu isumaginninnivimmik suliallit ilaqutariinni
ajornartorsiutinngortut qaangerniarnissaannut ilaquttanut tunngatillugu siunnersorneqartarnissaat
imm. 1-imi siunnersuutigineqarpoq. Kommunalbestyrelsip ujartuilluni sulinermini taamatut

38

UKA2024/47
MIN 2022-5435



03.02.2025 UKA 2024/47

siunnersuisarneq kikkunnulluunniit immikkut atugassarititat pissutaallutik tamatuminnga
pisariaqartitsisinnaasunut neqeroorutigisinnaasariaqarpaa. Angajoqqaat meeqqallu, inuusuttut
inersimasullu kisimiillutik siunnersorneqarnissamik ujartuisut neqeroornermik kinaassutsimik
isertuussillutik ammasumillu tunineqarsinnaassapput.

Kommunip ilaquttani ilaasortanut ilaqutariinnullu tamanut, aamma arlaatigut tapersersuinissanik
aallartitsisoqarsimanngikkaluarpalluunniit imaluunniit aallartitsisoqassappat ilaqutariinnut
sammititamik siunnersuisarnissanik isumaginnittarnissaa aalajangersakkap kingunerisussaavaa.
Siunnersuinermut atatillugu paasinarsisimappat meeraq, inuusuttoq, inersimasoq imaluunniit
ilaqutaasut tapersersorneqarnissamik allatut ittumik pisariaqartitsisut pinaveersaartitsifflusumik
tapersersuisumillu suliniutit pillugit maleruagassat siunnersuutigineqartut tamatumunnga
piareeqqasinnaassapput.

Ilaqutariinnut sammititamik siunnersuisarneq imatut paasineqassaag, pisussat tamaasa meeqqanut,
inersimasunut taakkualu ilaqutaannut pingaaruteqarsinnaasut pillugit
siunnersuisogarsinnaajumaartoq. Siunnersuineq neqeroorutitut ammasutut isikkoqassaaq, tassanilu
kinaluunniit kiffaanngissuseqarluni saaffiginnissinnaassaaq. Kina siunnersorneqarniarluni
qinnuteqarsinnaanersoq eqqarsaatigalugu killeqartitsisoganngilaq.

Suliaritinnissaq pineqarsimappat tamanna aalajangersakkamut ilaassanngilaq. Meeqqat
inuusuttulluunniit namminneerlutik siunnersorneqarnissamik ginnuteqarsimatillugit,
saaffiginninnerlu suliniutinut tapersersuiffiusunik aallartitsinissaq inissiinissarluunniit
siunertaralugit sukumiinerusumik qulaajaasoqarnissaanut pisariaqartitsisoqarnersoq pillugu
isummernissamut tunngavissaqassanersoq pineqartillugu paasissutissavinnut ingerlatsiviup
pissarsiaannut allattuisarnissamut pisussaaffiliisoqartussaassaaq.

Taamatut pisoqarsimatillugu aaqqiagiinngissutsinut immikkut ittunut meeqqap, inuusuttup
imaluunniit inersimasup oqartussaaffiiagaasimasup paasissutissaatai angajoqqaanngortussanut
tunngatillugu ingerlatsiviup tungaaniit iliuuseqarfiginissaat pisariaqalersinnaavoq, taakkununngalu
pisariaqartitsinerit meeqqat inuusuttulluunniit illersorneqarnissaannut tunngasut ilanngullugit.

Taamaammat angajoqqaat tungaanniit suliamut takunnissinnaanermut qinnuiginninneq suliamut
takunnissinnaanermut minitaqarnissamut aalajangersakkap atorsinnaanissaa siunertaralugu
tigussaasumik ogqimaalutaasoqarnissaa suliarisariaqassaaq.

Imm. 3-mut
Aalajangersagaq manna pinaveersaartitsiffiusumik suliniutinut malittarisassiorfiuvoq, tamakkulu
kommunalbestyrelsip inummut innarluutilimmut taassumalu ilaqutaanut neqeroorutigissavai.

Imm. 4-mut
Aalajangersakkami matumani suliniutissat pinaveersaartitsiffiusussat arlallit allattorneqarsimapput,
soorlu siunnersortimik ikiorneqarneq, matumani suliniutit ilaqutariinnut sammititat ilanngullugit,
attaveqaatit imaluunniit oqaloqatigiittartut, ilaqutariit pilersaarusiorfigisarnissaat pillugu
siunnersuisarneq kiisalu suliniutissat inuup imaluunniit ilaqutaasut ajornartorsiutaannik
pinaveersaartitsiffiusunik siunertallit.

§ 13-imut

Inatsisartut inatsisaat malillugu inunnut innarluutilinnut tapersersuinissamut periarfissanik
pisariaqartinneqartunik peqartarnissaanut kommunalbestyrelsip isumaginnittarnissaa
aalajangersakkami malittarisassiorneqarpoq. Kommunalbestyrelsip Inatsisartut inatsisaat malillugu
tapersersuinissamut periarfissanut neqeroortarnissamut aallaaviatigut pisussaaffeqarnera
aalajangersakkatigut aalajangersarneqarpoq.

Kommunalbestyrelse ikiuutissanut neqeroorsinnaanermut pisussaaffimminik
naammassinnissinnaavoq, soorlu tapersersuinissamut periarfissanik atuinikkut najugaqarfissatut
neqgeroorummut kommuninit allanit pilersinneqartumut ingerlanneqartumullu tunngatillugu.
Tamanna pingaartumik najugaqaqatigiiffinnut aamma najugaqarfinnut illersugaasunut tunngatillugu
naleqqutissaaq, tassani taamaalilluni annertunerusumik ataatsimik ukkatagarluni aammalu
piukkunnaateqarnerusumik sullinniakkani ikinnerusuni innuttaasunut
piukkunnaateqarnerusumik tapersersuinissaq qulakkeerneqarsinnaalluni.

Inuup tamanna pisariaqartippagu, Inatsisartut inatsisaat manna naapertorlugu taperserneqarnissaata
qulakkeerneqarnissaa kommunalbestyrelsip inissiisup akisussaaffigimmagu
aalajangersakkap nassataraa. Kommunalbestyrelsip pisussaaffik tamanna ilaatigut imaaliornermigut
naammassisinnaavaa:

1) kommunimi tapersersuisarnermut periarfissat pillugit Inatsisartut inatsisaanni sullinniarneqartut
pillugit innuttaasunut ataatsimut paasissutissiisarnerit,

2) tapersersuisarnissamut periarfissat allat pillugit paasissutissiisarnissaq,

tassa Inatsisartut inatsisaanni kapitali 6 malillugu siunnersuinernut ilitsersuinernullu atatillugu,
aamma

3) inatsisit allat malillugit kommunalbestyrelse siunnersuisimatillugu ilitsersuisimatillugulu kiisalu
tapersersuitissimatillugu Inatsisartut inatsisaat malillugu tapersersuisarnissamut periarfissat
ilanngunnerisigut.

§ 14-imut

Aalajangersagaq manna atorlugu kommunalbestyrelsip inunnut innarluutilinnut
tapersersuisarneranut pingaarnertigut tunngavissat aalajangerneqarput.

Imm. I-imut

Imm. 1 atorlugu Inatsisartut inatsisaanni kapitali 10 malillugu tapersersuinissaq pillugu imaluunniit
kapitalit 4-6 malillugit najugagarnissaq pillugu neqeroornissaq pillugu

kommunalbestyrelsip aalajangiisinnaanissaa siunnersuutigineqarpoq, matumani tamakku inummut
innarluutilimmut pingaartinneqarlutik pingaartutut isigineqarsimappata.

Aalajangiineq innuttaasumiit, taassuma nakkutilliisuanit imaluunniit angajoqqaatut
oqartussaasumiit imaluunniit kommunalbestyrelsimiit imminermit qinnuteqartoqareerneratigut
pisinnaavoq.

Tapersersuinerup pisariaqartitanut inuup innarluutillip atugarisaanut pingaaruteqarluni
pingaaruteqartuunissaata piumasarineqarnera isumaqanngilaq pisariaqartitsineq suugaluartoq
tapersersuinissamik aallartitsissasoq. Sutigut tapersersuinerup pingaaruteqassusissaanut
nalilersuinissap ilaatigut pineqartup tapersersorneqarnissamik pisariaqartitsinera ilaatigullu
tapersersuinerup aalajangiiffigineqartussap qanoq ittuunera aallaavigalugit pisarnissaa
piumasarineqarpoq.

Tassunga peqatigitillugu siunertatut erseqqissarneqassaaq piumasagaat ima imaqartigissanngimmat
kommunalbestyrelsip tapersersuinermik tunniussinnaasaanik akornusiisinnaassalluni, matumani
inuup pineqartup atugarisai tapersersuinissamut periarfissanut Inatsisartut inatsisaanni
nassaassaasunut assersuullugit nalilersuineq tunngavigalugu siunertamut naapertuuttutut
isigineqarsimappata.

Imm. 2-mut

Imm. 2-mi aalajangersagaq siunnersuutigineqartoq atorlugu inuup pisariaqartitaasa
naatsorsuutigisaataasalu tigussaasumik immikkullu nalilersuisimanerit tunngavigalugit inuup
innarluutillip sutigut tapersersuiffigisinnaanera pillugu kommunalbestyrelsip aalajangiisinnaanera
aalajangersarneqarpoq. Nalilersuinerup ilaatut siullertut, inuk innarluuteqarnersoq aallaaviatigut
paasinarsisinneqassaaq. [nuup innarluuteqarnerata nalilersuiffiginissaa pisariaqartinneqartuniit
annertunerusariaqanngilaq. Inuup innarluuteqarnera tamanit takuneqariaannaavoq, soorlu inuk
avatiminik ataatsimik arlalinnilluunniit amigaateqarsimappat. Pisuni taamaattuni annertunerusunik
misissuinissaq pisariaqanngilaq. Pisuni allani inuup oqaloqatigineqarnera, imaluunniit inuup
nakorsap nalunaarutaanik, immagqa allanut atatillugu piniarneqarsimasumik, sagqummiisimanera
naammassinnaavoq. Pisuni allani nakorsamit imaluunniit allanit misissortinnerit pisariagassapput.

41

UKA2024/47
MIN 2022-5435



03.02.2025 UKA 2024/47

Inuup innarluuteqarnera imminermini Inatsisartut inatsisaat malillugu tapersersorneqarnissamut
pisinnaatitsiviunngimmat erseqqissarneqarpoq.

Inuk innarluuteqanngitsutut naliliiffigineqarsimappat inuk Inatsisartut inatsisaat malillugu
tapersersuiffigineqarsinnaanngilaq. Taamaalilluni kommunalbestyrelse allatut nalilersueqqaarnani
innarluuteqannginneq tunngavigalugu aalajangiisinnaavoq.

Imm. 3-mut

Imm. 1 malillugu aalajangiisoqannginnerani inummik innarluutilimmik taassumalu
nakkutilliisuanik imaluunniit angajoqqaatut oqartussaasuanik oqaloqateqartarnerit
ingerlassimanissaat imm. 3-mi aalajangersakkami aalajangersarneqarpoq. Ogalogateqarnerit
ingerlanneqarnerat pillugu nassuiaatinut itinerusunut siunnersuummi § 46-mi nassuiaatit
innersuussutigineqassapput.

Imm. 4-mut

Tassanngaannartumik utaqqiisaasumillu tapersersuinerit aallartittarnissaannut pisariaqartitsinerit
aalajangersakkami malittarisassiorneqarput. Suliani inuup oqalogatiginissaanik aamma
qulaajaavigineqarnissaanik kiisalu iliuusissatut pilersaarusiuunneqarnissaanik
utaqqgisoqarsinnaannginneranik pisoqgartillugu aalajangersagaq atorneqassaaq. Suliani taamaattuni
kommunalbestyrelse tapersersuisoqarnissaa pillugu aalajangiisinnaavoq, taamaalillunilu inuk
innarluutilik oqaloqatigineqarsimanngikkaluarpat qulaajaasoqarsimanngikkaluarpalluunniit aamma
iliuusissatut pilersaarut imaluunniit taakkua naammassineqarsimanngikkaluarpataluunniit
tapersersuineq aallartissinnaavoq.

Tassanngaannartumik tapersersuineq aalajangiinerup kingorna nalunaaquttap akunnerisa 48-t
iluanni aallartissaaq.

Aalajangersagaq assersuutigalugu atorneqarsinnaavoq inuk annertuumik innarluuteqalersimappat
aamma tapersersorneqarnissaminik tuaviortumik pisariaqartitsilerfiani imaluunniit inuk nammineq
angerlarsimaffimmiitinnissaa illersorneqarsinnaanngitsoq kommunalbestyrelsip qulaajaanermut
atatillugu paasippagu. Inuk isumassuinissamut suliamik suliarinnissimasoq, assersuutigalugu
angajoqqaaq, tassanngaannartumik suliassamik suliarinnissinnaajunnaarpat, taamaattumillu ulloq
unnuarlu neqeroorummiinnissaq pisariaqalersimappat, aalajangersagaq aamma
atorneqarsinnaassaagq.

Qulaajaaneq suli naammassineqarsimatinnagu, kisiannili iliuusissatut pilersaarut suli
naammassineqarsimatinnagu imm. 4-mi aalajangersagaq aamma atorneqassaagq.

Imm. 5-imut

Tuaviortumik pisariaqartitsisoqartoq kommunalbestyrelsip nalilerpagu, taamaalillunilu
ogaloqatiginnittoqarsimanngikkaluartoq aamma qulaajaanermik iliuusissatullu pilersaarummik
naammassisoqarsimanngikkaluartoq tapersersuinissaq pillugu aalajangiippat kommunalbestyrelse
tuaviornerpaamik oqaloqatiginnissaaq qulaajaallunilu iliuusissatut pilersaarummik suliaqassaagq.
Qulaajaanermi iliuusissatullu pilersaarusiornermi paasineqarpat suli allamik
tapersersuisoqartariaqartoq imaluunniit inuk tapersersuinermik allaanerusumik pisariaqartitsisoq
taava kommunalbestyrelse qulaajaaneq aamma iliuusissatut pilersaarut naammassisat
tunngavigalugit tamanna pillugu aalajangiissaagq.

§ 15-imut

Aalajangersagaq manna inunnut innarluutilinnut isumaginninnikkut suliaqarfioreersunut, inuup
imaluunniit taassuma inuunikkut atugarliuutinik naapitsisarneranut, malittarisassiorfiuvoq.
Taamaattumik kommunalbestyrelse sullitassanut taakkununnga immikkorluinnaq ittumik
ikiorsiissuteqassaaq immikkullu suliniuteqassalluni, taamaammallu sulianik suliarinnittarneq
ingerlaannaq aallartittariagassalluni.

§ 16-imut
Imm. I-imut
Imm. 1 malillugu kommunalbestyrelse qulaajaanermik inummut innarluutilimmut suliagassaaq
isumagartoqarpat kapitali 10 naapertorlugu tapersersorneqarnissamik pisariaqartitsisoq imaluunniit
kapitalit 4-6 naapertorlugit najugaqatigiffinni najugaqarneq pillugu ikiorserneqarnissaminik
pisariaqartitsisoq, qulaajaanissarli ersittumik pisariaqartinneqanngippat tamanna pissanngilaq.
Qulaajaanermi siunertaq tassaavoq, inuup pisariaqartitaannut naapertuuttumik aammalu inuup
ineriartorneranut iluaqutaasussamik kommunalbestyrelsip suliniuteqarnissamik
katiterisinnaanissaanut ikiuunnissaq. Pissutsini taamaattuni qulaajaaneq ingerlanneqassasoq
ersarissumik aallaaviussaaq.

Qulaajaaneq pisariaqavissutut isigineqarsinnaanngippat pisariaqassanngilaq. Taamaattoq
pisariaqartitsinnginneq tamatigut nalilersueqqissaarnermik tunngaveqartassaaq. Pisuni
qulaajaanissaq pisariaarussimatillugu assersuutitut taaneqarsinnaavoq inuk siusinnerusukkut
tapersersuinermik aalajangersimasumik tigusaqarsimatillugu, paasineqarsimatillugulu inuup
innarluutaa allanngornani ataavartussaasoq kiisalu tapersersuinissamik pisariaqartitsineq
allanngorsimatinnagu.

Imm. 2-mut

Meeraq mikinerusoq imaluunniit isumassuisut allat pineqarsimappata inuk innarluutilik, inullu
nakkutilliisumiissimappat taassuma angajoqqaatut oqartussaasui suleqatigalugit qulaajaaneq
sapinngisamik suliarineqartassasoq imm. 2-mi aalajangersakkami aalajangersarneqarpoq.

Isumassuisut allat assigiinngitsorpassuusinnaapput, taakkununngalu ilaapput inuit innarluutillip
immikkut misigissutsikkut attavigisinnaasai, soorlu atsa ajaluunniit, illooraq, sanilerisaq allallu.

Pisariaqartitsinernut taakkununnga naapertuuttumik suliniuteqarnissap katiterneqarnissaa
siunertaralugu, inuup tapersersorneqarnissamik pisariaqartitsinerata erseqqinnerusup
paasinarsisinneqarnissaa qulaajaanermi siunertaavoq. Qulaajaanerup nalaani inuk innarluutilik,
imaluunniit inuit taaneqartut taakkua ilai attuumassuteqartut allat, akuutinneqarnissaat
ajornarsimappat, taakkua qulaajaanerup nutarterneqarnissaa siunertaralugu kingusinnerusukkut
akuutinneqarnissaat anguniarneqartariaqarpoq.

Imm. 3-mut

Aalajangersakkami mianersuussisarnissamut piumasaqgaat malittarisassiorneqarpoq, tamatumalu
kingunerissavaa inuup tapersersorneqarnissamik pisariaqartitaanut qulaajaaneq inummut
qulaajaaffigineqartumut sapinngisamik ajoqusiinnginnissaa anguniarlugu suliarineqassasoq.
Periaatsit assigiinngitsut arlallit atorneqarsinnaappata periaaseq annikinnerpaamik akuliuttussaq
atorneqartariagarpoq. Qulaajaaneq pisariagartinneqartuniit annertunerusariaqanngilaq, pissutsillu
tapersersuinissamut pisariaqartitsinermut tunngaviliisinnaasutut isigineqarpata kisimiitillugit
isummerfigisariaqarlutik.

Kommunalbestyrelsip qulaajaanermut atatillugu pisinnaasakinnerulersimanerit allat
tapersersorneqarnissamik pisariaqartitsinermut pissutaasinnaasut paasippagit, imm. 1-imi aamma
imm. 2-mi qulaajaanermut maleruagassat eqqarsaatigalugit qulaajaanermut tamakku
kommunalbestyrelsip ilannguttariagarpai.

Imm. 4-mut
Aalajangersakkami imm. 4-mi pissutsinut kommunalbestyrelsip qulaajaanermut atatillugu
nalilersuiffigisassaanut allattuiffik ilanngunneqarsimavoq.

Tamatuma kingorna kommunalbestyrelsip qulakkiissavaa inunnut innarluutilinnut tunngatillugu
suliani tamakkiisumik isiginnittumik suliniuteqartoqarnissaq aamma taamaattumik
aalajangersakkami pissutsit arlallit pillugit allattuisoqarsimavoq, taakkualu qulaajaanermi
nalilersuiffigineqartassapput.

Aalajangersagaq taamaalilluni qulaajaanerup imai pillugit piumasaqaateqarpoq, taamaalilluni inuup
ajornartorsiutai isumalluutaalu tamakkiisumik isiginnittumik qulaajaaffigineqarnissaat
qulakkeerneqassammat.

§ 17-imut
Imm. 1-imut
Imm. 1-imi aalajangersakkatigut aalajangersarneqarpoq inuup innarluutillip atugarisaanik
qulaajaanissaq tapersersuinernik qanoq annertutigisunik aallartitsisoqarsinnaanissaanut
aalajangiinissamut tunngavigineqartussaasoq. Kommunalbestyrelsip taamaasilluni aalajangernini
qulaajaasimaneq suliarineqartoq tunngavigalugu tapersersuinissap tunniunnissaanut
tunngaveqartissavaa.

Imm. 2-mut

Tapersersuisoqarnissaanik pisariaqartitsisoqarsinnaanera kommunalbestyrelsimit paasisaqarnerata
kingorna qgaammatit marluk gaangiunnerisigut qulaajaanerup naammassineqartarnissaanut
piffissaliineq aalajangersakkatigut malittarisassiorneqarpoq. Inuk innarluutilik tapersersuinernik
ikiuutinilluunniit tunineqarniarpat imaluunniit allakkatigut iliuusissatut pilersaarummik
suliagartoqarniarpat qulaajaanerup naammassineqarneranut atatillugu allakkatigut iliuusissatut
pilersaarut suliarineqassaaq. Kommunalbestyrelsip inummut innarluutilimmut
anguniagaqarfiusumik tamanullu isiginnittumik suliniuteqarnissaq qulakkiissavaa. Iliuusissatut
pilersaarut qulaajaanermik aallaaveqassaagq.

Imm. 3-mut

Qaammatinut 3-nut piffissaliunneqartoq eqqortinneqarsinnaanngippat nalilersuigallarnermik
suliagarnissamut pisussaaffik aalajangersakkatigut malittarisassiorneqarpoq. Piffissaliussaq
eqqartinneqarsimanngippat inuk innarluutilik tamanna pillugu allakkatigut ilisimatinneqassaagq,
tassanilu qaqugukkut qulaajaanerup naammassinissaanut imaluunniit iliuusissatut pilersaarutip
pigilernissaanut naatsorsuutigisatut ulluliineq taaneqassaagq.

§ 18-imut
Imm. 1-imut
Kommunalbestyrelsip qulaajaanermut atatillugu tapersersuisoqarnissaanut iliuusissat
ingerlaannassanersut unitsinneqassanersulluunniit pillugit isummernissaa imm. 1-imi
aalajangersarneqarpoq.

Tapersersuigallarnerup allanngortinnissaanut unitsinnissaanulluunniit aalajangiineq ilaatigut
eqqartorneqarsinnaavoq, tassami qulaajaanermut atatillugu inuup innarluutillip
tapersersorneqarnissamik pisiaqartitsisup aalajangiinerugallarneq pillugu aalajangiinermut

piffissaliussamut tunngatillugu innarluutillip pisariaqartitai maluginiarneqartussaapput, soorlu
tapersersuinissamut iliuusissat naammakkunnaarsimanerat pissutaalluni aamma tamanna
pisariaarussimasutut isigineqarnera pissutaalluni.

Tamatuma saniatigut inuup pineqartup, nakkutilliisup imaluunniit angajoqqaatut oqartussaassusillip
tapersersuinermut isummernissaannut periarfissaqartitsisoqassasoq aalajangersagaq aamma
imaqarpoq. Tamanna amerlanertigut pisarpoq, pineqartut oqaloqatiginerisigut,
ogaloqatiginninnermilu tapersersuinermut qanoq isumaqarnerlutik oqaatigisinnaavaat. Taamatut
oqgaloqatigiinneq ingerlanneqarsimasoq aammalu inuk innarluutilik aamma nakkutilliisoq
imaluunniit angajoqqaatut oqartussaassusillit tassunga atatillugu ganoq oqaaseqarsimanersut
kommunalbestyrelsip uppernarsarsinnaasariaqarpaa. Tamanna assersuutigalugu oqaloqateqarnerup
allaganngorlugu imagarniliorneratut iluseqarsinnaavoq. Kommunalbestyrelse inuup innarluutillip
kissaataanik malinnaaffigissallugu pisussaaffeqanngilaq, kisianni inuup oqariartuutai
kommunalbestyrelsip aalajangiineranut ilaatinneqassapput.

Imm. 2-mut

§ 16, imm. 1 naapertorlugu Pissassarfiup qinnuiginninneratigut kommunalbestyrelsip
qulaajaanermik suliagarsinnaaneranut periarfissaq imm. 2-mi aalajangersarneqarpoq, tassalu suliani
immikkut ogimaatsuni inunnut innarluutilinnut tunngatillugu.

Aalajangersagaq qulaajaaneq immini piumasaqaateqarfigisussaatillugu kommunalbestyrelsimiillu
periarfissagarsimatinnagu atorneqartartussatut naatsorsuutaavoq,
taakkununngalu piginnaasat immikkorluinnagq ittut ilaapput.

§ 19-imut
Imm. I-imut
Nappaatip inuunermut ulorianaateqarsinnaaneranut imaluunniit inummut malunnartumik
ataavartumillu pisinnaasanik appartitsinissamut ulorianaat pillugu amigartumik ilisimasaqarnerit
minitaqarnermut pissutaasinnaapput.

Imm. 2-mut

Misissortinnissap imaluunniit katsorsartinnissap mininneqarnissaata malunnartumik
ulorianaateqartup meeraq, inuusuttoq imaluunniit inuk innarluutilik oqartussaaftiiagaasimasoq
ataavartumik tarnikkut timikkullu pisinnaasakinnerulersimasoq ulorianartorsiortinneqarpat
angajoqqaatut oqartussaassulinnit imaluunniit pisariaqarsimappat nakkutilliisumit
akuersisoqarnissaa pissarsiarinngikkaluarlugu peqqinnissaqarfimmut innersuussinissaq pillugu
aalajangiinissamut kommunalbestyrelsip tungavissaqartinneqarnera aalajangersakkatigut
aalajangersagaavoq.

Peqqinnissaqarfik misissuisarnissanut katsorsaasarnissanillu piginnaatinneqarmat
erseqqissarneqassaaq. Inatsisitigut aalajangersakkamik pilersitsinikkut Napparsimasut inatsisitigut
inissisimanerat pillugu Inatsisartut peqqussutaanni §§ 8-p aamma 9-p saneqqunneqarsinnaanera
aalajangersakkami siunertaavoq.

Meeqqap inuusuttulluunniit pisariagartumik nakorsamit suliaritinnissaannut akerliunerat meeqqanut
inuusuttumulluunniit atornerluisimanermut ingasattumut annertunerusumut imaluunniit
amigartumik isumassuisimanermut ilaasinnaavoq, tassani meeqqap inuusuttulluunniit
angerlarsimaffiup avataanut inissinnissaa pisariaqarsimatillugu. Taamaattoqarsimappat
aalajangersagaq atortariaganngilaq, tassami tamanna taamaallaat peqqinnissagarfimmut
misissortinnissanut katsorsartinnissanullu innersuussisarnissamut kommunalbestyrelsimut
periarfissiimmat. Peqqinnissaqarfimmili misissortinnissamut katsorsartinnissamullu akerliuneq
angerlarsimaffiup avataanut inissiisoqarnissaa pillugu aalajangiiniarnissap pisariaqartinneqarnera
pillugu aalajangiinermi periarfissatut ilaasussaassaaq.

Taamatuttaaq erseqqissarneqassaaq aalajangersagaq manna ulluunerani paaqqittarfinni, atuarfinni
imaluunniit suliffeqarfinni allani inuit innarluutillit ulluinnarni isumassortarnissaannut
paaqqutarineqarnissaannullu isumaginnittuunngitsunut inatsisitigut tunngaviliunneqanngimmat,
tassalu angajoqqgaatut oqartussaasulinniit imaluunniit nakkutilliisumiit erseqqgissumik
akuersinertaganngitsumik itikkut kiassutsip uuttorniarnissaa pisimappat.

§ 20-mut

Kommunalbestyrelsip meeqqamut qitiusumik innersuussisarfik aqqutigalugu inummut
innarluutilimmut ulloq unnuarlu neqeroorummi inissamik utaqqisumut aaqqiissutaagallartussamik
nassaarnissaminut pisussaaffilernera aalajangersakkatigut erseqqissarneqarpogq.
Isumaginninnermut Aqutsisoqarfiup aaqqiissutaagallartoq atorlugu qulakkeertuassavaa inuk
innarluutilik piaartumik ulloq unnuarlu neqeroorummi inissamik neqeroorfigineqassasoq,
neqgeroorummilu inummi innarluutilimmi pisariaqartitat piareersimaffigineqassapput.
Kommunalbestyrelsip inummik innarluutilimmik inissiigallarnerani inummi innarluutilimmi
pisariaqartitanik kissaatinillu maluginninniartoqartassaaq. Inuup najugaqarfiata eqqaani
aaqqiissutaagallartussamik nassaarniartoqassaaq, tamakkulu immikkut pisariaqartitanut meeqqap
atugarisinnaasaanut piareersimassapput.

§ 21-mut

Najugaqaqatigiiffik toqqissisimanartumik atugaqarluni nammineq inigisatut neqeroorutaassaag,
tassani inuit tapersersorneqarnissamik pisariaqartitsisut angerlarsimaffimminnilu angivallaartumik
najugallit ulluunerani tapersersuiffigineqarsinnaassammata.

Imm. 1-imut

Kommunalbestyrelsip najugaqatigiiffinnik pilersitsinissamik pisussaaffeqarnera
aalajangersakkatigut malittarisassiorneqarpoq. Kommunalbestyrelse najugaqaqatigiiffinnik
ingerlatsisuusoq aammalu najugaqaqatigiiffiup atorunnaarsinneqarnissaa pillugu
aalajangiisinnaasoq aalajangersakkami erseqqissarneqarpoq.

Najugaqaqatigiiffik ulluunerani najugaqartunut tapersersuinissamik neqerooruteqassasoq
aalajangersakkami erseqqissarneqarpoq. Soorlu uku aqqutigalugit tapersersuineq
ingerlanneqarsinnaavoq:

1) timi atorlugu suliassanik ikiuineq, matumani eqqiaaneq, errorsineq, nerisassiorneq aamma
uffaaneq ilanngullugit,

2) ilitsersuineq, tassunga ulluinnaat pilersaarusiorfiginissaat pillugu ilitsersuineq, soorlu
nerisassiornissamut pisiortorneq, nakorsamukarnissamut piffissamik inniminniineq allallu, aamma
3) pisinnaasat ineriartortinnissaannut ikiorneqarneq, tassani inuk nammineerluni

ulluinnarni suliassanik isumaginnissinnaalissalluni.

Siuliani taagorneqartut tamakkiisuunngillat.

Tapersersuinermi siunertaavoq inuup innarluutillip imminut ikiorsinnaalernissaanut ikiuisarnissag,
taamaaliornikkut inuk nammineq piumasani malillugit inuuneqalersinnaassammat. Inuup tarnikkut,
timikkut aamma inuit akunnerminni pissusiinut tunngatillugu pisinnaasaminik
ingerlatsiinnarsinnaanera imaluunniit pitsannguisinnaanera siunertaavoq. Pisut ilaanni inuup
pisinnaasaasa ineriartortinneqarnissaat ukkatarineqartassaaq, pisunilu allani inuup kinaassutsiminik
misigisaqalernissaa taassuminngalu attassinissaa aamma nammineq iliuuseqarnerulluni
inuunerminik ingerlatsisinnaanera ukkatarineqartassaaq.

Inuup massakkut inuunermigut atugarisai apeqqutaatinnagit ikiuinermi tamatigut siunertaasassaaq.

Imm. 2-mut

Aalajangersagaq pisuni kommunalbestyrelsip najugaqaqatigiiffinni inissanik naammattunik
pilersitsisimannginnerani atorneqarsinnaavoq. Naalakkersuisulli kommunalbestyrelsip
najugaqagqatigiiffissanik allanik pilersitsinissaa pillugu pisussaaffiliinnginnerani
kommunalbestyrelsip pineqartup aamma Naalakkersuisuisut akornanni
oqgaloqatigiittogareersimanissaa naatsorsuutigineqarpoq.

Imm. 3-mut

Naalakkersuisut najugaqatigiiffiit pillugit malittarisassanik sukumiinerusunik
aalajangersaasarnissaannut aalajangersagaq tunngavissiivoq. Malittarisassani sukumiinerusuni
pitsaassutsimut piumasagqaatit, pequtsersornerit, ileqqoreqqusat ulluinnarnilu aqutsisoqarneq
ilaasinnaapput.

§ 22-mut
Imm. 1-imut
Inummut innarluutilimmut nunaqqataasunut qanittumiittumi najugaqaqatigiiffimmi
najugaqarnissamik kommunalbestyrelsip neqeroortarnissaa aalajangersakkatigut
malittarisassiorneqarpoq. Nunaqqgataasunut ganittumi ogarnermi pineqartoq tassaavoq pineqartup
kommuniata iluani aamma pineqartup nunagisaanut sapinngisamik ganittumiinnissaq, matumani
inummut tamanna pitsaanerpaajussappat.

Inunnut nammineq angerlarsimaffimmi tapersersorneqarnissamik pisariaqartitsinermik
annertunerusumik pisariaqartitsisunut, pisariaqartinneqartumik toqqissisimanartumi
ikiorserneqarnissaat isumassorneqarnissaallu, tapersersuinissamut periarfissiinermi
qulakkeerneqassasoq siunertarineqarpoq.

Inuk innarluuteqarnini pissutigalugu nammineq angerlarsimaffimmini najugaqarsinnaassanngitsoq
pillugu piumasagaammut tunngatillugu, tamanna ima paasineqassaaq, inuk Inatsisartut inatsisaat
manna malillugu tapersersorneqarluni nammineq angerlarsimaffimmini nammineersinnaanngitsoq.
Inuup innarluuteqarnini pissutigalugu ulluinnarni tapersersorneqarnissamik pisariaqartitsissasoq
nammineerlunilu angerlarsimaffimmini najugaqarsinnaassanngitsoq piumasarineqarpoq.

Imm. 2-mut

Imm. 1 malillugu inuup tapersersorneqarnissamik pisariaqartitsinera nunaqqataasunut qanittumi
najugaqagqatigiiffimmiinnermi naammassineqarsinnaanngippat, inuk innarluutilik
najugaqagqatigiiffimmi, kommunimi allami inissisimasumi najugaqaqatigiiffimmi
najugaqarnissamik kommunalbestyrelsip neqeroorfigisinnaagaa aalajangersakkatigut
ammaaneqarpoq.

Kommunalbestyrelse kommunimi allami najugaqatigiiffimmi inissiamik neqeroorsimappat
piumasaqaatit imm. 1, nr. 1-5-imi taaneqartut aamma naammassineqarsimassapput.

Kommunimi allami najugaqatigiiffimmik neqeroornissamut periarfissaqartitsineq
aalajangersakkamut 1-imut tunngatillugu immikkuullarippoq. Aalajangersakkami imm. 1 malillugu

kommunalbestyrelse qanittumi najugaqaqatigiiffimmi inissiamik neqeroortussaavoq, imm. 2-lu
malillugu tamanna neqeroorutitut kisimiilluni periarfissaalluni.

Kommunalbestyrelsinik allanik najugaqaqatigiiffinnik atuisinnaanissaq pillugu
isumaqatigiissusiorsinnaanerup ammaanneratigut, inuup innarluutillip najugaqaqatigiiffiillu
ataasiakkaat akornanni naleqquttumik inissiinissamut periarfissaqarneq aalajangersakkap
periarfissippaa. Tamassumattaaq kommunit akunnerminni nukinnik pitsaanerpaamik atuisinnaanerat
periarfissippaa.

Imm. 3-mut
Piumasaqaatit kommunalbestyrelsip kommunimi allami najugaqatigiiffimmi inissamik
negerooruteqarsinnaaneranut piumasaqaatigineqartut aalajangersakkami malittarisassiuunneqarput.

Inummiit innarluutilimmiit imaluunniit taassuma nakkutilliisuaniit akuersinissaq
piniarneqartassasoq nr. 1-imi takuneqarsinnaavoq. Taamaalilluni ganittumi najugaqatigiiffimmi
inuup najugaqarnissamut pisinnaatitaaffii imm. 1 malillugu kommunalbestyrelsimit
saneqqunneqarsinnaapput, tassa inuk tamatumunnga akuersisimappat. Akuersinermi
piniartoqarnerani kommunalbestyrelsip inummut innarluutilimmut imaluunniit taassuma
nakkutilliisuanut paasissutissat inuup pisariaqartitai tunniuttassagai qulakkeerneqassaaq, matumani
tunngaveqarluarluni aalajangiisinnaanissaq anguniarlugu. Inuk tamatuma kingorna
najugaqatigiiffimmi aalajangersimasumi kommunimi allami inissisimasumi inissap tigunissaa
pillugu akuersissaaq. Akuersinissamut ilusissanut piumasaqaateqanngilaq, taamaattoq tamanna
ogaasiinnakkut oqaatigineqarsimappat sullissisup allakkiatut ilusilimmi akuersineq allassavaa.

Inuup angerlarsimaffittut kommunerisaa najugaqatigiiffimmi pineqartumi inissamik neqeroornissaa
sioqqullugu inuup angerlarsimaffittut kommunerisaata aamma kommunalbestyrelsip
najugaqatigiiffiup pineqartup inissisimaffigisinnaasaaniittup akornanni
isumaqatigiissusiortogarsimanissaa nr. 2-mi takuneqarsinnaavoq. Kommunalbestyrelsip
najugaqatigiiffinnik kommunalbestyrelsinit allanit pilersinneqartunik imaaliallaannarluni
pissarsisinnaannginnera aalajangersakkami isiginiarneqassaagq.

§ 23-mut
Najugagqarfiit illersugaasut toqqissisimasumik atugaqarluni nammineq inigisatut

neqeroorutaassapput, tassani inuit ulloq unnuarlu tamaat tapersersorneqarnissamik
pisariaqartitsisutut nalilerneqarsimasut tapersersorneqarsinnaassallutik.

Imm. 1-imut

Kommunalbestyrelsip najugaqarfinnik illersugaasunik pilersitsinissamut pisinnaatitaanera
ingerlatiinnarneqassasoq imm. 1-imi siunnersuutigineqarpoq. Taamatuttaaq kommunalbestyrelse
najugaqarfinnik illersugaasunik ingerlatsisuussasoq, aammalu najugaqarfiup illersugaasup
atorunnaarsinneqarnissaa pillugu aalajangiisinnaassasoq, aalajangersakkami erseqqissarneqassasoq
siunnersuutigineqarpoq.

Imm. 2-mut

Aalajangersagaq pisuni kommunalbestyrelsip najugaqarfinni illersugaasuni inissanik naammattunik
pilersitsisimannginnerani atorneqarsinnaavoq. Naalakkersuisulli kommunalbestyrelsip
najugaqarfinnik illersugaasunik allanik pilersitsinissaa pillugu pisussaaffiliinnginnerani
kommunalbestyrelsip pineqartup aamma Naalakkersuisuisut akornanni
ogalogatigiittoqareersimanissaa naatsorsuutigineqarpoq.

Imm. 3-mut

Naalakkersuisut najugaqatigiiffiit illersukkat pillugit malittarisassanik sukumiinerusunik
aalajangersaasinnaanerannut aalajangersagaq tunngavissiivoq. Malittarisassani sukumiinerusuni
pitsaassutsimut piumasagqaatit, pequtsersornerit, ileqqoreqqusat ulluinnarnilu aqutsisoqarneq
ilaasinnaapput.

§ 24-mut
Imm. I-imut
Inuit tapersersorneqarnissamik pisariaqartitsinerusut aallaaviatigut najugaqatigiiffimmi
najugaqarnikkut pisariaqartitaat matussuserneqarsinnaagaluartut, nunaqqataasunut qanittumi
najugaqarfimmi illersugaasumi najugaqarnikkut ikiorneqarnissap isumassorneqarnissallu
pisariaqartinneqartup qulakkeernissaa tapersersuinissamut periarfissaqartitsinermi siunertaavoq.
Nunaqqataasunut ganittumi oqaatiginiarneqartoq tassaavoq pineqartup kommunerisaa aamma
sapinngisamik angerlarsimaffittut najugarisap eqqaaniittoq. Inuk innarluutilik inunnut qanittumi
najugaqarfissamik nakkutigisaasumik neqeroorfigineqassaaq, tamanna inummut
pitsaanerpaajussappat.

Nr. 2-mi aamma nr. 3-mi piumasaqaatini takuneqarsinnaavoq inuup timikkut tarnikkulluunniit
pisinnaanerata annertuumik killeqarnera innarluuteqarneralu pissutaallutik ulluinnarni
pisariaqartitsippat imaluunniit inuup timikkut tarnikkulluunniit pisinnaanerata annertuumik
killeqarnera innarluuteqarneralu peqqutaallutik nammineq angerlarsimaffimmini
najugaqarsinnaanngippat, tapersersorneqarnissaa piumasaqaataasoq.

Inuup najugaqatigiiffimmi neqeroorutaasinnaasuni tapersersuinissanik sunik pisariaqartitsinerata
saniatigut allanik pisariaqartitsissasoq nr. 4 malillugu piumasaqaataavoq, soorlu ulloq unnuarlu

naallugu tapersersorneqarnissamik pisariaqartitsineq. Taamaattoq innuttaasoq annertuumik
tapersersorneqarluni najugaqaqatigiiffimmiissinnaassagaluartoq, innuttaasup tamanna
kissaatigippagu, kommunalbestyrelse najugaqarfimmi illersugaasumi ineqarnissamik
neqerooruteqarnissamut periarfissaqarpoq. Kommunalbestyrelsimut periarfissaatinneqartoq tassani
kisimi pineqarpoq, tassanilu piumasarineqarpoq innuttaasoq najukkami illersugaasumi inissiami
najugaqarnissamik nammineerluni kissaateqarsimassasoq, soorlu innuttaasup ganigisaanut
qaninnerusumi inissisimanissaq pissutigalugu.

Inuup pisariaqartitai najugaqarfimmi illersugaasumi inissiamiinnermi matussuserneqarsinnaanissaat
piumasaqgaataassasoq nr. 5-imi siunnersuutigineqarpoq. Piumasaqaatip kingunerisaanik, inuup
tapersersorneqarnissamik pisariaqartitsinera najugaqarfimmi illersugaasumi
naammassineqarsinnaanersoq, imaluunniit inuup ulloq unnuarlu neqeroorummiinnissamik
negeroorfigineqarnissaa isumaliutersuutigineqartariaqaraluarnersoq, kommunalbestyrelsip,
najugaqarfimmi illersugaasumi ineqarnissaq pillugu aalajangiinnginnermi aammalu
naleqqunnerpaamik qulaajaanermut ilaatillugu, paasinarsisissavaa.

Imm. 2-mut

Imm. 1 malillugu inuup tapersersorneqarnissamik pisariaqartitsinera nunagqataasunut qanittumi
najugaqarfimmi illersugaasumi naammassineqarsinnaanngippat, inuk innarluutilik najugaqarfimmi
illersugaasumi, kommunimi allami inissisimasumi najugaqarfimmi illersugaasumi
najugaqarnissamik kommunalbestyrelsip neqeroorfigisinnaagaa aalajangersakkatigut
ammaanneqarpogq.

Kommunalbestyrelse kommunimi allami najugaqarfimmi illersugaasumi najugaqarnissamik
neqerooruteqarpat, imm. 1, nr. 1-5-imi piumasaqaatit aamma naammassineqarsimanissaat
ilanngunneqarpoq.

Kommunimi allami najugaqarfimmi illersugaasumi inissiamik neqeroorsinnaanermut
periarfissaqartitsineq aalajangersakkami imm. 1-imut tunngatillugu allatut periarfissaavoq.
Aalajangersakkami imm. 1 malillugu kommunalbestyrelse najukkamut qanittumi najugaqarfimmik
illersugaasumi ineqarnissamut neqeroortussaavoq, imm. 2-lu malillugu kisimiilluni periarfissatut
neqeroorutaasinnaalluni.

Taamaattoq kommunalbestyrelsinik allanik najugaqarfinnik illersugaasunik atuisinnaanissaq pillugu
isumaqatigiissusiorsinnaanerup ammaaneratigut, inuup innarluutillip najugaqarfinni illersugaasuni
ataasiakkaat akornanni naleqquttumik inissiinissamut periarfissaqarneq aalajangersakkap
periarfissippaa. Tamassumattaaq kommunit akunnerminni nukinnik pitsaanerpaamik atuisinnaanerat
periarfissippaa.

Imm. 3-mut

Inissap neqeroorutiginissaa sioqqullugu kommunimi allami najugaqarfimmi illersugaasumi
inissamik neqeroorsinnaanissami inuup imaluunniit pisariaqarsimappat nakkutilliisup
angerlarsimaffittut kommunerisaani kommunalbestyrelsip aamma kommunimi najugaqarfiup
illersugaasup inissisimaffiani kommunalbestyrelsip akornanni isumagatigiissusiortogarsimanissaa
piumasaqgaataasoq aalajangersakkatigut aalajangersarneqarpoq.

§ 25-mut
Imm. 1-imut
Innuttaasup kommunimi allami inissinneqarnissaa pisariaqarsimatillugu, innuttaasumut
innarluutilimmut kommune angerlarsimaffiusoq, innuttaasup najugaqaqatigiiffimmiinneranut
imaluunniit najugaqarfimmi illersugaasumiinneranut akiliisussaatitaasoq pillugu tunngaviusoq
aalajangersakkami erseqqissarneqarpoq.

Inuup innarluutillip kommunimi allami najugaqatigiiffimmi imaluunniit najugaqarfimmi
illersugaasumi najugallip neqeroorfiginissaanut periarfissaqartitsineq qanittumiinnissamut
tunngavimmut attuumassuteqartutut isigineqassaaq qanittumiinnissamut tunngavimmut
attuumassuteqartutut isigineqassaaq. Inuit innarluutillit nammineq angerlarsimaffimminni imminnut
ikiorsinnaanngitsut najugaqatigiiffimmi imaluunniit najugaqarfimmi illersugaasumi sapinngisamik
innuttaasup qanittuaniittumi najugaqarnissamut neqeroorfiginissaat piumasarineqarpoq.

Aalajangersagaq najugaqatigiiffinni najugaqarfinnilu illersugaasuni inissanik
pisariaqartinneqartunik pilersitsinissamut kommunit pilersuisussaatitaanerannik
pisussaaffeerutsitsinngilaq, kisiannili kommunit angerlarsimaffiusut akiliinissamut
pisussaaffeqarnerisa erseqqissaaffiginissaa kisimi siunertarineqarluni. Tassani pingaartumik
eqqarsaatigineqarput, immikkut ittumik pisoqartillugu innuttaasup kommunimi allami
inissinneqarnissaa pisariaqarsimatillugu, assersuutigalugu innuttaasup piffissami naleqquttumi
inissinneqarnissamik neqeroorfigineqarnissaa ajornarsimappat, imaluunniit pisumi
aalajangersimasumi atortunik imaluunniit immikkut ittunik ilisimasanik pisariaqartunik
neqerooruteqarnissaq periarfissaqarsimanngippat.

Imm. 2-mut

Inuk kommunimi allami najugaqaqatigiiffimmi najugaqarfimmiluunniit illersugaasumi
najugaqarnissaanik neqeroorfigineqarpat, nuunnermi aningaasartuutit matussusernissaannut
kommunalbestyrelse aningaasatigut tapersersuinissamik neqerooruteqassasoq aalajangersakkami
siunnersuutigineqarpoq. Inuup innarluutillip kommunimi allami najugaqaqatigiiffimmut imaluunniit

najugaqarfimmut illersugaasumut atortunik imaluunniit immikkut ittunik ilisimasanik
negeroorsinnaasumik nuussinnaanissaanut qulakkeerinninnissaq aalajangersakkap siunertarivaa.

§ 26-mut

Aalajangersakkami nutaajusumi siunertaavoq kommunimi pikkorissuseqartumik ingerlatsinerup
aammalu immikkut ilisimasaqarnerup annertusitinnissaata qulakkeerneqarnissaa siunertaralugu,
kommunini ataasiakkaani kommunimi suleqatigiinnissamut ataatsimiititaliamik
pilersitsisoqarsinnaassasoq.

Imm. 1-imut

Imm. 1-imi kommunip najugaqaqatigiiffiinit aamma najugaqarfiinit illersugaasunit tamanit
imaluunniit aalajangersimasunit, sinniisunik kommunalbestyrelsit suleqatigiinnissamut
ataatsimiititaliamik pilersitsisinnaanerat inatsimmi tunngavissalerneqarpoq. Aammalu
najugaqagqatigiiffinni aamma najugaqarfinni illersugaasuni najugaqartut pillugit tamakkiisumik
isiginnittumik suliniuteqarnerup ataqatigiissaarneqarnerani ilanngutitinnissaannut naleqquttutut
isigineqartut, ingerlataqarfinnit allanit sinniisut ilanngutitinneqarsinnaapput.

Najugagarfissatut neqeroorutit akornanni suleqatigiinnerup siuarsarnissaa aalajangersakkami
pingaarnertut anguniagaavoq, taamaammallu imm. 1-imi kommunimi najugaqatigiiffiit najukkallu
illersugaasut tamarmik suleqatigiinnissamut ataatsimiititaliami sinniisoqartitsinissaat sapinngisamik
anguniagaavoq.

Suleqatigiinnissamut ataatsimiititaliaq aamma isumaginninnermut ingerlatsivimmit, inunnut
innarluutilinnut ingerlatsivimmit, meeqqanut inuusuttunullu ingerlatsivimmit, ilinniarfinnit, aamma
peqqissutsimut suliassaqarfimmit sinniisoqarsinnaavoq. Allattukkat tamakkiisuunngillat, taamatullu
suleqatigineqartartut pineqartut sinniisuunissaat piumasaqaataanngilaq.

Aalajangiisuusoq tassaavoq, suleqatigiinnissamut ataatsimiititaliaq sulianut naleqquttumik
ilisimasalinnik aamma inunnik, inuit innarluutillit pillugit tamakkiisumik isiginnittumik
suliniuteqarnermi ilaasunik ilaasortagassasoq, taamaalilluni oqalliffissaq pilersinneqassaaq, tassani
misilittakkanik ilisimasanillu avitseqatigiittogarsinnaassalluni.

Suleqatigiinnissamut ataatsimiititaliamut siunertaavoq immikkoortut assigiinngitsut akornanni
suleqatigiinnerup ataqatigiissaarinerullu siuarsarneqarnissaat, kiisalu inunnut innarluutilinnut
ataasiakkaanut tamakkiisumik isiginninnerusumik suliniuteqarnerup qulakkeerneqarnissaa.
Suleqatigiinnissamut ataatsimiititaliami inuit innarluutillit periaatsimut ataatsimoortumut
ineriartortuarnerusumik naapitsisarnermik misigisaqartarnissaannut peqataanissaat siunertaavoq.

Suleqatigiinnissamut ataatsimiititaliami ilaatigut suliffeqarfiit peqataasut akornanni
nalinginnaasumik suleqatigiinnerit sulianilu pineqartuni ataqatigiissaarisarnerit
eqqartorneqarsinnaapput.

Suliffeqarfiit inuillu ilisimasallit peqataatinneqartut suliassaqarfiit assigiinngitsut aqqutigalugit
suleriaatsit kiisalu ilisimasanik misilittakkanillu ingerlatitseqqittarnerit
ingerlaavartumik tamakkiisunngortinniarnissaat ilaatigut anguniarneqarpoq.

Imm. 2-mut

Inunnik paasissutissanik suliarinnittarneq pillugu inatsisip Kalaallit Nunaanni atuutilersinneqarnera
pillugu peqqussummi §§ 6-imiit 8-mut aalajangersakkanut Inatsisartut inatsisaat manna ilaammat,
aalajangersakkami imm. 2-mi erseqqissarneqarpoq.

Imm. 3-mut

Imm. 2 naapertorlugu akuersineq tunniunneqarumanngippat, imaluunniit allanik pissuteqartumik
akuersinerup piniarnissaa ajornarpat, suliami pisut, matumani inuup inatsisitigut
isumannaatsuunissaata eqqarsaatigineqarnera ilanngullugu, tamanna pisariaqartippassuk,
paasissutissat inummut tunngasut, matumani paasissutissat inummut tunngasut mianerisariallit
ilanngullugit, paarlaasseqatigiissutigineqarsinnaanerat imm. 3-mi aalajangersarneqarpoq.

Imm. 3 imm. 2-mut tunnganngilaq aamma Inunnik paasissutissanik suliarinnittarneq pillugu
inatsisip Kalaallit Nunaanni atuutilersinneqarnera pillugu peqqussummi tunngaviliunneqartunik
ingerlatitseqqiinerulluni.

§ 27-mut

Ulloq unnuarlu neqeroorut inunnut malunnartumik timikkut, tarnikkut, eqqarsartaatsikkut
imaluunniit timikkut sunniutaasartunut pisinnaasakinnerulersimanerit pissutaallutik

ulluinnarni suliassanik nalinginnaasunik, paarineqarnissamik, paaqqutarineqarnissamik imaluunniit
katsorsartinnissamik annertuumik ikiorneqarnissamik pisariaqartitsisunut allatullu

pisariaqartitanik matussuserneqarsinnaanngitsunut najugaqariaasiuvoq.

Imm. I-imut

Aalajangersakkatigut Naalakkersuisut inunnut innarluutilinnut ulloq unnuarlu neqeroorutinik
pilersitsinissamut, ingerlatsinissamut unitsitsinissanullu piginnaatinneqarput, taakkununngalu ulloq
unnuarlu neqeroorutit isumannaallisakkat ilaapput, tamanna pillugu imm. 2 takuuk.

Imm. 2-mut

Aalajangersakkami matumani ulloq unnuarlu neqeroorutit isumannaallisakkat pilersinnissaat
ingerlattarnissaallu tunngavissiineq ilaavoq, tassani matut silarliit igalaallu parnaaqqasarnissaat
akuerisaavoq. Ulloq unnuarlu neqeroorutinut isumannaallisakkamut sullinniarneqartut tassaapput
inuit innarluutillit pinerluttulerinermut inatsimmik unioqqutitsisimasutut pasisaasut imaluunniit
eqqgartuunneqarsimasut, tassungalu atatillugu inuup innarluutillip ulloq unnuarlu neqeroorummi
isumannaallisakkami inissinnissaa pillugu eqqartuussiviup aalajangiiffigisimasaa.

Imm. 3-mut

Aalajangersagaq Naalakkersuisut ulloq unnuarlu neqeroorutit pillugit malittarisassanik
sukumiinerusunik aalajangersaasarnissaannut tunngaviliivoq. Malittarisassani sukumiinerusuni
pitsaassutsimut piumasaqaatit, pequtsersornerit, ileqqoreqqusat ulluinnarmilu aqutsinerit

pinegarput.
§ 28-mut

§ 27 naapertorlugu Naalakkersuisut inummut innarluutilimmut ulloq unnuarlu neqeroorummi
najugalimmut sannavinnik illersukkanik, suliffinnik illersukkanik aammalu
sammisassaqartitsinermut peqatigiittarnermullu neqeroorutinik neqeroortarnissamik
pisussaaffilerneqassasut siunnersuutigineqarpoq.

§ 29-mut

Aalajangersakkami siunertaavoq inuit innarluutillit, tapersersorneqarnissamik pisariaqartitsinerpaat,
pisariaqartitaannik naammassinniffiusumik, naammattumik immikkullu ilisimannittunit
tapersersorneqarnissaasa qulakkeerneqarnissaa.

Tamatuma inummi innarluutilimmi tapersersuisarnissap pisariaqartinneqarnera ima
annertutigisimassasoq ulloq unnuarlu neqeroorut inummi innarluutilimmi pisariaqartitsinerit
pitsaanerpaamik piareersimaffigisarniarlugit najugaqarnissap neqeroorutiginissaa tigussaasumik
inummullu immikkut nalilersuinerussalluni.

§ 30-mut
Imm. I-imut
Aatsaat eqqartuussiviit aalajangiisimatillugit inuup innarluutillip ulloq unnuarlu neqeroorummi
isumannaallisakkami inissinnissaa pisinnaasoq aalajangersakkami aalajangersarneqarpoq.
Inissiinerup sumiissinnaaneranut eqqartuussivik aallaaviatigut aalajangiineq ajorpoq.
Kommunalbestyrelse Isumaginninnermut Aqutsisoqarfimmik suleqateqarluni inissiiffiusussamik
tulluartumik politiinit akuerineqarsinnaasumik nassaartussaavoq.

Aalajangersakkatigut Naalakkersuisut ulloq unnuarlu neqeroorummik pilersitsisinnaanerat
periarfissinneqarpoq, matumani ulloq unnuarlu neqeroorutit isumannaallisakkat ullumikkut
pigineqanngitsut ilanngullugit. Taamaattoq Kalaallit Nunaanni pigineqarpat, inuup innarluutillip
tigummigallagaanissamut taarsiullugu allamut inissiiffissami inissinneqartussaq ulloq unnuarlu
neqgeroorummi isumannaallisakkami Kalaallit Nunaanniittumi inissinnissaata isumannaarnissaa
siunertarineqarpoq.

Eqqartuussisarnermut inatsimmi § 358 naapertorlugu inuup innarluutillip nammineerluni
angerlarsimaffigisaani imaluunniit ulloq unnuarlu neqeroorummi tigusarineqarsimanera pillugu
eqqartuussivik aalajangiisimatillugu ulloq unnuarlu neqeroorummi isumannaallisakkami
inissiisoqarsinnaasoq nr. 1-imi takuneqarsinnaavoq, takuuk § 361, imm. 2, nr. 3.

Nr. 2-mi takunegarsinnaavoq ulloq unnuarlu negeroorummi isumannaallisakkami
inissiisoqarsinnaasoq eqqartuussivik inuup innarluutillip nammineq angerlarsimaffiani
paaqqinnittarfimmiluunnit tigummigallarneqarnissaa eqqartuussisarnermut inatsimmi § 359
malillugu aalajangiisimatillugu, takuuk § 361, imm. 2, nr. 3. Maleqquneqarpoq taaguusersuut
"paaqqinnittarfik" eqqartuussisarnermut inatsimmi atorneqarsimammat, kisiannili "paaqqinnittarfik"
Inatsisartut inatsisaanni matumani ulloq unnuarlu neqeroorutitut paasineqartussaammat.

Nr. 3-mi takunegarsinnaavoq ulloq unnuarlu negeroorummi isumannaallisakkami
inissiisoqarsinnaasoq, matumani eqqartuussivik Kalaallit Nunaannut Pinerluttulerinermik Inatsimmi
kapitali 32 malillugu pineqaatissiinissaq pillugu aalajangiisimatillugu, tassanilu inuusuttunut
pinerluuteqarsimasunut pineqaatissiinerit immikkut ittut pineqarput imaluunniit kapitalimi 33-mi
pinerluutilinnut tarnikkut napparsimasunut immikkut pineqaatissiinerit pineqarlutik, soorlu inuit
eqqarsartaatsikkut inulersimasut.

Imm. 2-mut

Aalajangersakkatigut tigummigallagaanissamut isertitsivimmik pissarseqqullugit
kommunalbestyrelsit peqquneqarsinnaapput, taannalu sillimaniarnikkut illersorneqarsinnaasutut
politiinit nalilerneqarsimassaagq.

Eqqartuussivik tigusaqarneq ingerlaannartussaq pillugu aalajangiisimappat, tassalu nalunaaquttap
akunnerini 3 x 24-ni tigusarinninneq, kommunalbestyrelsip sukkanerpaamik
tigummigallagaaftissamik tulluartumik pissarsiniarnissaa aalajangersakkami matumani
aalajangersarneqarpoq, taamaaliornikkut inuk innarluutilik tigusarinninnerup nalaani isertitsivimmi
imaluunnit piffimmi assingusumi tulluartumi tigummineqarallassanngimmat.

Tassa kommunalbestyrelsip suliassaraa upalungaarsimanissaq eqqarsaatigalugu suliagarnissaq.

Imm. 3-mut

Aalajangersakkatigut tigummigallagaanissamut isertitsivimmik pissarseqqullugit
kommunalbestyrelsit peqquneqarsinnaapput, taannalu sillimaniarnikkut illersorneqarsinnaasutut
politiinit nalilerneqarsimassaagq.

Eqqartuussivik imm. 1, nr. 2 malillugu aalajangeereerpat kommunalbestyrelse pilertornerpaamik,
kingusinnerpaamillu akunnerit 72-it qaangiutsinnagit, tigummigallagaanissamut taarsiullugu
allamut inissiivissamik kommunalbestyrelse pilertornerpaamik pissarsissasoq aalajangersakkami
matumani aalajangersarneqarpoq, taamaalilluni inuk innarluutilik tigusarineqarnermini
isertitsivimmi imaluunniit assigisaani inummut innarluutilimmut naleqqutinngitsumi
tigummigallagaanissaa pissanngimmat. Tassa kommunalbestyrelsip suliassaraa
upalungaarsimanissaq eqqarsaatigalugu suliagarnissaq. [sumaginninnermut Aqutsisoqarfik politiillu
suleqatigalugit piffissap aalajangiunneqartup iluani tulluartumik tigummigallagaanissamut
taarsiullugu aallamut inissiiffissamik nassaarnissaq pissutaatinneqassaaq, kisiannili
tigummigallagaanissamut taarsiullugu allamut inissiiffissamut nooreersimanissap
timitalerneqarsimanissaa naatsorsuutaanani.

Imm. 4-mut

Naalakkersuisut kina eqqartuussinernik ingerlatsisassanersoq pillugu malittarisassanik
sukumiinerusunik aalajangersaasinnaanerat aalajangersakkatigut aalajangersagaavoq, takuuk
Kalaallit Nunaannut Pinerluttulerinermik Inatsimmi § 240. Sulinermi Kalaallit Nunaannut
Pinerluttulerinermik Inatsimmi § 240 naapertorlugu eqqartuussisarnerit [sumaginninnermut
Aqutsisoqarfiup suliarisarpai. Taamaattoq Kalaallit Nunaanni angerlarsimaffittut kommuniusoq
eqqgartuunneqartumut angerlarsimaffittut kommuniuginnassaaq. Eqqgartuussanut Danmarkimi
Kofoedsminde-mi, Lolland Kommune, Danmarkimiittumi najuqarfissatut neqeroorummi
najugalinnut aningaasartuutit Nunatta Karsianit aningaasalersugaapput, tassungalu atatillugu
Kalaallit Nunaanni angerlarsimaffittut kommuniusoq innarluutilimmut eqqartuussamut
isumaginninnikkut ikiorsiissutinut akiliisinnarnissamut akisussaaffeqarluni.

§ 31-mut

Aalajangersakkami nutaajusumi, eqqartuussaanerup pillarneqaatigineqarneranut atatillugu inuup
innarluutillip aamma ulloq unnuarlu neqeroorummi isumannaallisakkami inissinneqarsinnaanera
periarfissinneqarpoq. Inuup innarluutillip, eqqartuussaanermini pillagaasussap, pillagaanermini
Kalaallit Nunaanni ulloq unnuarlu neqeroorummi isumannaallisakkamiissinnaanissaata
qulakkeerneqarnissaa aalajangersakkami siunertaavoq, soorlu Inatsisartut inatsisaani § 27, imm. 2-
mi nassuiarneqartoq, tassalu taamaattoq pilersinneqarsimappat.

§ 32-mut

Meeqqat inuusuttullu innarluutillit meeqqganut inuusuttunullu innarluuteqanngitsunut sanilliullugit
annerusumik kinguaassiutitigut atornerlunneqartarnerat misissuinerni arlalinni paasinarsisimavoq.
Innarluuteqarnertik pissutigalugu timikkut, eqqarsartaatsikkut aamma/imaluunniit oqaatsitigut
unammisassaqarsinnaasarput. Tamakkua assigiinngitsunik suussusersiffigineqarsimapput, soorlu
ineriartornikkut inulersimaneq, ADHD, autisme, tappiitsuuneq, tusilartuuneq allallu. Tamanna
kinguaassiutitigut atornerlunneqarnissamut ulorianartorsiornernut unammisassanik pilersitsivoq.

Qanoq ilineratigut kinguaassiutitigut atornerlunneqarneq pineqartassanersoq aamma tamatumunnga
pinaveersaartitsisoqassanersoq aalajangersakkatigut malittarisassiorneqarpoq. Kinguaassiutitigut
atornerluinermi pinerluffigisamut timikkut timikkuunngitsorlu attuisarnerit ilaasinnaapput.
Timikkut atornerluinernut assersuutissat:

Atornerluisoq pinerluffigineqartup kinguaassiutaanut attuualaarinnissimassasoq.

Atornerluisoq pinerluffigineqartup timaata ilaanik attuualaarinnissimassasoq, soorlu
iviangikkut.

Pinerluffigineqartoq pinerluuteqartup kinguaassiutaanik attuualaareqqullugu
pinngitsaalineqarsimassasoq.

- Pinerluffigineqartoq atoqatigiinnissamut pinngitsaalineqarsimassasogq.
Allattuiftik tamakkiisuunngilaq.

Timikkuunngitsoq atornerluinernut assersuutissat:

- Atornerluisoq pinerluffigineqartumut imminut takoqqusaassasoq.

- Pinerluffigineqartoq atisaajaqqullugu pinngitsaalineqarsimassasoq.

- Pinerluffigineqartoq assilissanik atoqatigiittarnermut tunngasunik isiginnaaqqullugu
pinngitsaalineqarsimassasoq.

- Pinerluffigineqartoq kinguaassiutinut tunngasunik ajortisaarneqarsimassasoq, soorlu
oqaatsitigut kinguaassiutinut pinerluffigineqartup kissaatiginngisaanik ajortisaarinerit.

Allattuiftik tamakkiisuunngilaq.

Kinguaassiutitigut atornerluisarnerit pinaveersaartitsinnissaanni sulisut nr. 1-5 immikkut
maluginiartassavaat:

Nr. 1. Pinaveersaartitsinermik suliagarnermut ataatsimut naleqartitsinermut tunngaveqarnissaq
Nr. 2. Pasitsaassaqarnermi pinaveersaartitsinissamut suliagarnissamullu najoqqutassat

Nr. 3. Kinguaassiutitigut atornerluisarnernut ulorianaataasinnaasut pillugit ataatsimut
ilisimasaqarneq

Nr. 4. Inummi innarluutilimmi atugarliornermut ersiutit, taakkununnga pissusilersornikkut
timikkullu sunniutit ilanngullugit

Nr. 5. Kinguaassiutitigut atornerlunneqarnikkut timikkut ersiutit

Sulisut pinaveersaartitsinermik suliagarnerminnut ataatsimut naleqartitsinissamut
tunngaveqassapput. Sulisut atornerluisarnerup suuneranik paasinnilluinnartarnissaat, ganorlu
iliorlutik tamanna inummi innarluutilimmi pinaveersaartinneqarsinnaanersoq, matumani
ogaatiginiarneqarpoq.

Sulisut inuit innarluutillit namminneerlutik kinguaassiutitigut atornerluisarnernut

pinaveersaartitseqataasussaanerannik piumassuseqalersitsissapput nukittorsaallutillu. Sulisut inuk

innarluutilik arlalitsigut tapersersuiffigisinnaavaat:

- Inuk innarluutilik atoqatigiittarneq inooqateqartarnerlu pillugit ataatsimut ilisimasanik
tunineqassaaq, soorlu taassuma inuttut killissai pillugit.

- Kinguaassiutitigut kissaatiginngisamik attorneqarnissamut naaggaarsinnaanermut
pisinnaatitaaffimmut tapersersorneqassasoq.

- Qanoq isilluni naaggaarsinnaanermut tapersersorneqassaag.

- Pisussamut ulorianartumut ilisarinnissinnaanermut tapersersorneqassaag.

- Kinguaassiutitigut atornerlunneqarneq pisimatillugu oqaluttuarnissamut tapersersorneqassaaq.

- Atornerluinerup nalunaarutiginissaanut tapersersorneqassaag.

Ilaat killissanik killilersuinissamut ajornartorsiorsinnaasarput, arlaatigullu kukkusogarsimanera
ilisimaneq ajorsinnaasarlugu. Qanoq ilineratigut isumassuinermiit imaluunniit asannippalaarluni
attuuanninnermiit qaangiilluni pissusilernermut killissat qaangerneqartarpat?

Tamatumunnga pissutsit arlallit pissutaasinnaapput. Inuusuttup innarluutillip takussutissanik
takoqqusaarinera peqataasunit paasissallugu ilaatigut ajornarsinnaasarpoq. Soorluttaaq inuusuttup
autisme-mik nappaatillip inooqataanikkut peqataasarnissaq paasissallugu ajornartissinnaagaa,
ineeqqamilu gqanoq pisoqarnissaanut paasissallugu aamma ajornartissinnaasaraa. Allatut iliornikkut
inuusuttut ADHD-mik nappaatillit aallaamanerusinnaasarput ulorianarsinnaasumillu
iliuuseqarsinnaasarlutik, tamakkulu kingunereriaannaasarpaat pisussanut
peqataarusukkunnaartarmata. Allat oqaasiisigut oqarsinnaanermut ajornartorsiuteqarsinnaasarput,
allallu timikkut pisinnaasakinnerulersimasut timikkut ussersornikkullu atuinissaminnut
ajornartorsiornernik misigisaqarsinnaasarlutik.

Allat killissaat paasissallugit namminerlu killissat ilisimassallugit ilisimasaqarluinnarnissaq
timikkullu paasinnissinnaanissaq pisariaqarput, nammineerluni innarluutip takussaanera
takussaannginneraluunnit apeqqutaatinnagit. Taamatullu ilisimasaqarnissami ilisimasanik
pissarsisinnaanissaq pisariaqarpoq.

Inunnut innarluutilinnut kinguaassiutitigut atornerluisarnerit amerlanertigut inummiit
pinerluffigineqartup nalunngisaaniit atornerluinerusarput. Amerlanertigut atornerluisoq inuusarpoq
pinerluffigineqartup pinngitsoorsinnaanngisaa imaluunniit ikiorsiinernik tigusiffigisartagaa.
Tassaasinnaapput sulisut sullissisussat, ikiuuttut, aquttut imaluunniit najugaqarfinni
negeroorutaasuni sammisassaqartitsinissamullu neqeroorutini sulisut. Aamma qanigisaasut
imaluunniit ilisarisimasat tassunga ilaasinnaapput. Aamma inuit pisinnaasamikkut inulersimasut
kinguaassiutitigut atornerluisinnaapput. Pinerluffigineqartut pingaartumik inuit pisinnaasamikkut
inulersimasut pineqarput.

Kinguaassiutitigut atornerluinerup pisimaneranut takussutissat:

Kinguaassiutitigut atornerluisoqarsimaneranut timikkut tarnikkullu takussutissaqarsinnaavoq.
Tassungalu peqatigitillugu eqqaamassallugu pingaaruteqarpoq inuit tamarmik iliuutsimut
qaangiisumut assigiinngitsumik qisuariarsinnaasarmata, soorlu atornerluineq taamatut isikkoqartoq.
Inuit ilaanni kinguaassiutitigut atornerluinerup pisimaneranut arlalinnik takussutissaqartarpoq.
Ilaanni takussutissaqarneq ajorpoq. Takussutissat ilaat assut ersarittarput. Ilaat suunersut
takujuminaassinnaasarput.

Kinguaassiutitigut atornerlunneqarnermut timikkut takussutissat:
- Tilluusarnerit tungujortut, ikit, kimillannerit, pullattoornerit timikkullu annersaanernut
takussutissat.

Atisat aserortikkat imaluunniit tammaannarnikut.

- Kinguaassiutit eqqaanni ikit annernartullu.
- Nappaatit kinguaassiutitigut tunillaattut imaluunnit naartulernerit.
Allattuiffik tamakkiisuunngilaq.

Kinguaassiutitigut atornerlunneqarsimanermut tarnikkut takussutissat:

- Inuttut pissusilersornikkut imaluunniit pissusilersornikkut allannguutit. Pinerluffigineqartoq
pisussaanngikkaluartunik arlaannik iliuuseqartoq imaluunniit oqaluttoq.

- Imminut tatiginnginneruneq. Pinerluffigineqartoq imminut tatigiunnaassaaq, nalornilissaaq
imminullu aserortersinnaalissalluni.

- Nikallungalluni pissusilersorneq. Pinerluffigineqartoq imminut mattuttarpoq
nuannaarunnaarlunilu.

- Tunuarsimaalertarneq. Pinerluffigineqartoq ikinngutimut attaveeruttarpoq imaluunniit
anissaartarluni.

- Sinissaarunneq. Pinerluffigineqartoq sinissaarussinnaasarpoq, sinnarlussinnaasarpoq imaluunnit
sinnattupilussinnaasarluni.

- Neriniarnikkut ajornartorsiutit. Pinerluffigineqartoq nerineq ajorpoq
nerilaaginnartarluniluunniit - imaluunniit pissusissamisuunngitsumik neripiloortarpoq.

Pisinnaasanik annaasagqarneq imaluunniit pisinnaasakinnerulersinnaaneq. Pinerluffigineqartoq
sulianik siusinnerusukkut suliarisinnaasaminik suliaqarsinnaajunnaartarpoq.

- Oqalussinnaassutsip annaanera imaluunniit annikillinera. Pinerluffigineqartoq oqaatsinik
siornagut ajornartitsinngikkaluartoq eqqaamasaqarsinnaaneq ajorpoq. Pinerluffigineqartoq
imaassinnaavoq ittogertoq.

- Imminut ajoquserniarluni pissusilersortarneq. Pinerluffigineqartoq attuisarpoq,
isimmitsaasarpoq, qitsuttaasarpoq imaluunniit imminut kimmartarpoq.

- Sakkortuumik pissusilersortarneq. Pinerluffigineqartoq attuisarpoq, isimmitsaasarpoq,
qitsuisarpoq imaluunniit allanut kimmaasarpoq - imaluunniit allatut iliorluni ajoqusiiniartarpoq.

- Naleqqutinngitsumik kinguaassiutitigut pissusilersortarpoq imaluunniit ingasaallugu
kinguaassiutinik ukkataqartarpoq. Pinerluffigineqartoq imminut takoqqusaartarpoq imaluunniit
allanut takogqusaarluni imminut attualaartarpoq. Imaluunniit allanut ingasaassilluni
kinguaassiutitigut pissusilersortarpoq.

Allattuiftik tamakkiisuunngilaq.

§ 33-mut
Imm. 1-imut
Ulloq unnuarlu negeroorummi najugaqarnermut atatillugu ineriartornissamut pilersaarummik
suliaqartoqassasoq imm. 1-imi aalajangersakkatigut aalajangersarneqarpoq, taannalu iliuusissatut
pilersaarummik kommunimit suliarineqarsimasumit aallaaveqassasoq. Ineriartortitsinissamut
pilersaarut ulloq unnuarlu neqeroorummi najugaqalernerup kingorna kingusinnerpaamik qaammatit
pingasut ingerlareersut, matumalu kingorna ukiumut minnerpaamik ataasiarluni neqeroorummi
aqutsisunit suliarineqartassaaq.

Imm. 2-mut

Iliuusissatut pilersaarutip siunertaa aamma siunnerfii aallaavigalugit, ineriartortitsinissamut
pilersaarut perorsaanikkut sulinerup nassuiarneqarneranik imaqassaaq, tassani
qulakkeerneqassalluni iliuusissatut pilersaarummi siunnerfiit pingaarnerit naammassineqarnissaat.
Inunnut innarluutilinnut, ulloq unnuarlu neqeroorummiittunut tamanut ineriartortitsinissamut
pilersaarutinik suliagartoqassaagq.

Ineriartortitsinermut pilersaarutip imarissavai:

1) Tapersersuinissamut iliuusissat aallartinneqartut erseqqissarneqarnerat, soorlu
ilinniartitsitsisarnernut neqeroorutit, ilinniarnissamut neqeroorutit, suliffeqarnissamut neqeroorutit,
taakkununnga ilanngullugit suliffeqalernissamut, sammisaqalernissamut peqatigiittarnissamullu
neqeroorutit illersugaasut.

2) Tapersersuinissamut iliuusissat aallartinneqarnerannut atatillugu perorsaanermik periutsinik
paarsinernillu atorneqartunik erseqqissaaneq.

3) Inuup innarluutillip gqanoq isillugu tapersersuinissamut iliuuserineqartussat toqqaaftigineranni
ilanngullugu peqataatinneqassanersoq pillugu nassuiaaneq.

4) Tapersersuinissamut iliuuserineqartunut aallartinneqartunut anguniagassat, taakkununnga
pingaarnertigut suleriaasissaq piffissaliussarlu ilanngullugit.

§ 34-mut
Imm. 1-imut
Ulloq unnuarlu neqeroorutip inuup innarluutillip ulloq unnuarlu neqeroorummiinnerani
ineriartornera pillugu killiffinnut nalunaarusiaq atorlugu kommunalbestyrelse ilisimatittassagaa
aalajangersakkami imm. 1-imi aalajangersarneqarpoq. Innarluutillip inuulluarnissaanut
ineriartornissaanullu ataatsimut isummertarnissap saniatigut killiffinnut nalunaarusiami pineqartup
iliuusissatut pilersaarutaani aamma ineriartortitsinissamut pilersaarutaani imaritinneqartunut
tunngatillugu inuup killiffia pillugu kommunalbestyrelsimut immikkut paasissutissiisoqartassaaq.

Imm. 2-mut

Ulloq unnuarlu neqeroorut siullerpaamik, inuup ulloq unnuarlu neqeroorummiilernerata kingorna,
kingusinnerpaamik qaammatit pingasut qaangiunneranni, killiffimmut nalunaarusiamik
kommunalbestyrelsimut nassiussissasoq, aalajangersakkami imm. 2-mi aalajangersarneqarpoq.
Tamatuma kingorna killiffimmut nalunaarusiaq ingerlaavartumik nutarterneqartassaaq aammalu
inuk innarluutilik 18-it inorlugit ukioqarpat ukiup affaani ataasiarluni, aamma inuk innarluutilik 18-
it sinnerlugit ukiogarpat ukiumut ataasiarluni kommunalbestyrelsimut nassiunneqartassalluni.

Imm. 3-mut

Inuup peqqissusaatigut imaluunniit inuuniarnikkut atugarisaatigut annertuunik
allanngortogarsimappat imaluunniit ilimagineqarpat ulloq unnuarlu neqeroortoqarnerani killiffik
pillugu nalunaarusiap saniatigut imm. 2 naapertorlugu aamma kommunalbestyrelsip
ilisimatinneqarnissaa aalajangersakkami imm. 3-mi aalajangersarneqarpoq. Malunnaatilimmik
allanngornerit assersuutigalugu tassaasinnaapput inuup pisinnaasai tassanngaannartumik
malunnartumillu sanngiinnerulernerat, inuup allatut pissusilersornera imminullu toqukkusulernera,
tassanngaannartumik napparsimalernera imaluunniit timikkut tarnikkulluunniit nutaamik
allanngortumilluunniit innarluuteqalernerata qulaajaaffiginissaa. Malunnartumik allannguutit
aamma tassaasinnaapput inuup ilaquttanut attaveqarfigisartakkanulluunniit tunngasut, soorlu
nakkutilliisoq imaluunniit qanigisaasoq alla, soorlu inuit isumassuisut, toqukkut gimagussimappata.
Allattukkat tamakkiisuunngillat, taamaammallu ulloq unnuarlu neqeroorutip inummut tunngasuni
allannguutit annertuut suulluunniit pillugit kommunalbestyrelse ilisimatissavaa.

§ 35-mut

Inuup innarluutillip Kalaallit Nunaata avataani ulloq unnuarlu neqeroorummi najugaqarnissamut
inassutigineqarsinnaaneranut periarfissaqartitsineq aalajangersakkatigut malittarisassiorneqarpoq.
Inuup immikkut ilisimasaqarfiusumik tapersersorneqarnissamik pisariaqartitsinera Kalaallit
Nunaanni naammassineqarsinnaanngippat, inuup taamaakkaluartoq Kalaallit Nunaata avataani
pisariaqartunik neqeroorutinik neqgeroorfigineqarsinnaanera qulakkeerneqassasoq,
aalajangersakkami siunertaavoq. Kalaallit Nunaanni pisariagartunut tapersersuinissamut
periarfissaarussimassasoq erseqqissarneqarpogq.

Imm. 1-imut
Kommunalbestyrelsip malitassatut pingaarnertut Kalaallit Nunaata avataanut inissiinermik
atuisannginnissaa aalajangersakkami aalajangersarneqarpoq.

Imm. 1-imi inuk innarluutilik § 21 naapertorlugu najugaqatigiiffimmi inissiami, § 23 naapertorlugu
najugaqarfimmi illersugaasumi imaluunniit § 27 naapertorlugu ulloq unnuarlu najugaqarfimmi
ulloq unnuarlu najugaqarnissamik neqeroorfigineqassasoq siunnersuutigineqarpoq.
Piumasaqaataavoq kommunalbestyrelsip ulloq unnuarlu najugagarneq pineqartoq Kalaallit
Nunaanniissinnaanersoq qulakkiissagaa, imm.2-mi immikkut ittumik pisoqartillugu aalajangersagaq
pineqanngippat.

Imm. 2-mut

Imm. 2-mi siunnersuutigineqarpoq kommunalbestyrelsit qaqutiguinnaq Naalakkersuisunit
akuersissummik piniaqqaaratik inissanik Kalaallit Nunaata avataaniittunik neqeroorsinnaanissaat.
Taamaalilluni inuup innarluutillip Kalaallit Nunaata avataani ulloq unnuarlu
negeroorummiinnissamik neqeroorfigineqarnissaa kommunalbestyrelsimit inassutigineqartoq
tunngavigalugu Naalakkersuisut akuersissuteqassapput.

Inassutigineqartup imarisai suliamit suliamut allanngorarsinnaapput aammalu suliap suussusaa
apeqqutaassalluni, aammalu imarisai kommunalbestyrelsip aamma Naalakkersuisut
oqgaloqatigiinnerisigut paasinarsisinneqarsinnaallutik. Inassuteqaatip nassiunneqannginnerani, inuup
tapersersorneqarnissamut pisariaqartitsinerat naammattumik paasinarsisinneqarsimanissaa
Naalakkersuisunut aalajangiisuussaaq. Kommunalbestyrelsip inassutigisaani qulaajaaneq aamma
iliuusissatut pilersaarut suliarineqareersut aallaavigineqarpata iluaqutaasinnaavoq.

Imm. 3-mut
Inassuteqaasiornissamut piumasaqaatit aalajangersakkatigut malittarisassiorneqarput, tamakkulu
inassuteqaatip Naalakkersuisunut nassiutinnginneranni naammassineqarsimassapput.

Ogaaseqaat meeqqat atuarfianinngaanneersuusinnaavoq, suliffeqarfimmeersuusinnaavoq,
najugarfittut neqeroorummeersuusinnaavoq allaneersuusinnaallunilu. Nalunaarusiat

64

UKA2024/47
MIN 2022-5435



03.02.2025 UKA 2024/47

siusinnerusukkut qulaajaanernit, sulianik suliarinnittarnernit allaniillu pisinnaapput.
Piumasaqaatitigut Kalaallit Nunaata avataanut najugaqartitsinissamik akuersisinnaaniarluni
peqqissaartumik tunngaveqarnissaq qulakkeerneqassaaq, ilaatigullu Kalaallit Nunaanni
najugaqarnissamut periarfissat tamarmik nungussimassasut uppernarsarneqarsinnaassalluni.

Imm. 4-mut

Kalaallit Nunaata avataani najugaqarfissatut neqeroorummiittarneq pillugu maleruagassanik
erseqqinnerusunik Naalakkersuisut aalajangersaasinnaanerannut tunngavissaq aalajangersakkatigut
aalajangersarneqarpoq.

§ 36-mut

Kommunalbestyrelse Kalaallit Nunaanni najugaqarfissatut neqeroorummik tulluartumik
nassaarsimatillugu imaluunniit najugaqartitsitsigallarneq unissimatillugu inuup innarluutillip
najugaqarfissatut neqeroorummut tassunga Kalaallit Nunaanniittumut aallassasoq
aalajangersakkatigut aalajangersarneqarpoq. Innuttaasoq neqeroorutaasumik
neqeroorfigitikkusunngikkuni inuk innarluutilik Kalaallit Nunaanni angerlarsimaffittut
kommunerisamut aallassaaq.

Kalaallit Nunaanni pisariagartumik tapersersuisarnissamut periarfissat nungussimassasut inuup
innarluutillip Kalaallit Nunaata avataanut inissinneqarnissaanut tunngavigineqarpoq.
Assersuuteqassagaanni Kalaallit Nunaanni najugaqarfissatut neqeroorummik immikkut suliamik
pilersitsineq inummut innarluutilimmut Kalaallit Nunaanniittumut tapersersuinissamik
pisariaqartinneqartumik tunniussiffiusinnaavoq, inullu innarluutilik taamaalinerani najugaqarfissatut
neqgeroorummik taamaattumik tigusissalluni pisussaaffeqalissaaq.

Inuk innarluutilik neqeroorummik taassuminnga akuersiumasimanngippat inuk innarluutilik
Kalaallit Nunaanni angerlarsimaffittut kommunerisaminut aallassaaq, tassa Danmarkimi
najugaqarnerup akuerineqarnera unittussaammat.

§ 37-mut
Imm. I-imut
Piginnaanngorsaqqinnissaq imaluunniit peqqissartinnissaq siunertaralugu, kommunalbestyrelse
inummut innarluutilimmut Kalaallit Nunaata avataani inissinneqarallarnissamik
neqerooruteqarsinnaanermut periarfissinneqassasoq aalajangersakkami malittarisassiorneqarpoq.

Piginnaanngorsaqqinneq ima paasineqassaaq, inummut ataatsimut pisinnaasakinnerusumut
pisinnaasamilluunniit annaasaqarnissamut aarlerinaatilimmut suliniutit arlallit, sapinngisamik
pisinnaasaqarlualernissaat pisinnaasaminnillu attassiinnarnissaannut tapersersuiffiusut, matumani

inuiagatigiinnut avatangiiserisanut peqataasinnaaneq ilanngullugu. Tamatumuuna anguniagaq
tassaavoq, inuit pisinnaasakinnerusut kiffaanngissuseqalissasut namminerlu aalajangiisinnaalerlutik
taamatullu inuttut kiffaanngissuseqalersinnaallutik. (Paasissutissarsiffik: World Health
Organisation, 2011)

Inuup pisariaqartitai Kalaallit Nunaanni isumagineqarsinnaassanngitsut piumasaqaataavoq, soorlu
inuup innarluutaa pillugu immikkut ilisimasassat pigineqannginnerat pissutaalluni.

Aalajangersagaq malillugu piffissami killilikkami najugaqarnerit assersuutigalugu tassaasinnaapput
immikkut efterskolimiinnerit imaluunniit Instituttet for Blinde og Svagsynede-mi najugaqarnerit.

Aalajangersagaq malillugu neqerooruteqarneq meeqqanut aamma inersimasunut innarluutilinnut
tunniunneqarsinnaavoq.

Imm. 2-mut

Aalajangersagaq inatsisinut allanut tunngatillugu immikkut periarfissaavoq. Tamanna ilaatigut
isumagarpoq, efterskolimut immikkut ittumi atuarnissamut ilinniartitaanermut inatsisit malillugit
tapersersuisoqarniarpat tapersersuineq ilinniartitaanermut inatsisit malillugit pissasoq aammalu
aalajangersagaq manna malillugu pissanngitsoq.

§ 38-mut
Imm. I-imut
Inuk innarluutiminut piginnaanngorsarnissamik pisariaqartitsippat imaluunniit
piginnaanngorsaqqinnermik suliniuteqarfigineqarnissamik pisariaqartitsippat, aammalu
pisariaqartitsineq Kalaallit Nunaanni naammassineqarsinnaanngippat, inuup innarluutillip ulloq
unnuarlu neqeroorummi inissikkallarnissaanik, efterskolemiinnissamik imaluunniit Kalaallit
Nunaata avataani assingusumi neqeroorummi inissikkallarnissaanik, kommunalbestyrelsip
neqeroorsinnaanera aalajangersakkatigut malittarisassiorneqarpoq.
Aatsaat imm. 1 naapertorlugu neqeroortogareerpat piginnaanngorsaqqiffiusumik suliniutip
angerlarsimaffittut kommunimi imaluuniit Pissassarfimmi ingerlanneqarsinnaannginnera
qulakkeerneqassaaq.

Imm. 2-mut

Najugagqarfiit illersugaasut, ulloq unnuarlu neqeroorutit, efterskolit assigisaallu saniatigut
neqeroornermi inissiamik, klubverelsimik, ilinniartut ineqarfiannik allanillu neqeroorsinnaaneq
periarfissaammat innersuussutigineqarpoq, tassanilu najugaqarfik inummut innarluutilimmut
tulluartuussaaq, tassungalu atatillugu inummut innarluutilimmut tamanna pitsaanerpaajussasoq.

§ 39-mut
Imm. 1-imut
Kalaallit Nunaata avataani najugaqarfissatut neqeroorummi najugagarnissamut neqeroorneq
Naalakkersuisut siusissukkut aalajangiinerannik pisariaqartitsiffiuvoq.

Imm. 2-mut
Inassuteqaasiornissamut piumasaqaatit aalajangersakkatigut malittarisassiorneqarput, tamakkulu
inassuteqaatip Naalakkersuisunut nassiutinnginneranni naammassineqarsimassapput.

Imm. 3-mut

Kalaallit Nunaata avataani inissinneqarallarnissaq pillugu malittarisassanik erseqqinnerusunik
Naalakkersuisut aalajangersaasinnaanerat aalajangersakkatigut tunngavissinneqarpoq, matumani
inissinneqarallarnerup sivisussusissaa ilanngullugu.

§ 40-mut

§§ 35-p aamma 37-p ataatsimoortinnerisigut innuttaasup tapersersuiffiginissaa
kommunalbestyrelsip inassuteqaammini misissorsimassagaa aalajangersakkamut ilaavoq.
Tamatumani isiginiarneqarpoq inuup innarluutillip § 38-mi taaneqartut saniatigut immikkut
tapersersorneqarnissamik pisariaqartitsinerata misissortarnissaa, soorlu isumassuinissap,
eqqiluisaarnissap, ikiuutit qulaajaanerillu isumaginissaannut nalunaaquttap akunneri
tapersersuiffiusut. Allattuiffik tamakkiisuunngilaq.

§ 41-mut

Inuup innarluutillip najugaqarfissatut neqeroorummiinnerata unitsinneqarnissaa imaluunniit
najugaqarfissatut neqeroorummut allamut nuutsinneqarnissaa pillugu kommunalbestyrelsip
aalajangiinerata, mianerisassat attuumassuteqartut isiginiarlugit, kinaassusersiunngitsumik
nalilersuineq tunngavigalugit pinissaata qulakkeernissaa aalajangersakkami siunertaavoq.

Imm. I-imut

Kommunalbestyrelsip najugaqarfissatut neqeroorut inuup innarluutillip ikiorneqarnissamik
pisariaqartitaanik naammassinnissinnaanngitsoq paasippagu inuup najugaqarfissatut neqeroorummi
najugaqarnerata unitsinnissaannut imaluunniit najugaqarfissatut neqeroorummut allamut
nuunnissaanut aalajangiinissamut kommunalbestyrelsip pisussaaffeqarnera imm. 1-imi
aalajangersarneqarpoq.

Imm. 2-mut

Imm. 2-mi aalajangersagaq malillugu kommunalbestyrelsip piffissami misissuiffiusumi, tassalu
inissiinerup allanngortinneqgarnissaa unitsinneqarnissaaluunniit pillugu aalajangiisogarsinnaanissaa
sioqqullugu, pissutsit pingaaruteqartut sisamat paasinarsarsimassagai piumasaqaatigineqarpoq.
Pissutsit normuni 1-imit 4-mut allattorneqarput.

Nr. 1-imut

Inuup najugaqarfissatut neqeroorummit angerlartinneqarnerata imaluunniit najugaqarfissatut
neqgeroorummut allamut nuutsinneqarnerata kingorna, inuup pisariaqartitsineranik
naammassinninnissamut pisariaqartumik tapersersuiffigineqarnerata ingerlaannarnissaanik
qulakkeerinninnissamut kommunalbestyrelse aalajangersakkatigut pisussaaffilerneqarpoq.

Nr. 2-mut

Iliuusissatut pilersaarummik suliagarnissamik kommunalbestyrelsip pisussaaffeqarnera
aalajangersakkap imaraa. Kommunalbestyrelsip taamaasilluni angerlartitsisogannginnerani
imaluunniit najugaqarfissatut neqeroorummut allamut nuuttogannginnerani suliassat pisariallit
qulaajaaffigereersimassavai.

Najugagarfissatut neqeroorummut allamut nuuttogarnerani kommunalbestyrelsip ilaatigut
najugaqarfissatut neqeroorut inuup nuuffigisaa inuup immikkut pisariaqartitaasa isumaginissaannut
tulluartuunissaa kiisalu tapersersuinissap pisariaqartinneqartup tunniunnissaa pisariaqartumillu
inigineqartup pequtersornissaa allallu qulakkeersimassavai.

Najugagqarfissatut neqeroorummi najugaqarnerup uninnerani kommunalbestyrelse ilaatigut inummut
innarluutilimmut angerlarsimaffiullu pisariaqartitaanut angerlartitsinissaq sioqqullugu,
angerlartitsinerup nalaani kingornagullu isummersimassaagq.

Taamaasilluni inuup nammineq angerlarsimaffimmini tapersersorneqarnissamut pisariaqartitsinera
ilaatigut isummerfigineqarsimassaaq, tassunga ilanngullugit inuk tapersersuisoq, ikiuutit,
sammisassaqartitsinissamut ataatsimooqatigiinnissamullu neqeroorutit aamma inigisaq
pequtersornissaa il.il.

Najugaqarfissatut neqeroorummiinnerup unitsinneqarnerata kingorna, inuk innarluutilik nammineq
angerlarsimaffimmi qanigisaasunit isumassorneqaraangat, qanigisaasut oqilisaassinermik
tunineqartassanersut aammattaaq isummersuutigineqartassaaq. Tulleriiaarineq

tamakkiilluinnartuunngilaq.

Nr. 3-mut

Najugaqarfissatut neqeroorummiinnerup unitsinneqarnissaa imaluunniit najugaqarfissatut
neqgeroorummut allamut nuunnissaq pillugu aalajangiisogannginnerani, inuup innarluutillip
angajoqqaatut oqartussaasui imaluunniit nakkutilliisoq misissuinermut ilaatillugu
tusarniarneqassasut aalajangersakkami siunertarineqarpoq.

Ogalogatiginninneq ingerlanneqarsimasoq aammalu inuk innarluutilik aamma angajoqqaatut
oqgartussaassusilik tassunga tunngatillugu qanoq ogaaseqarsimanersut, kommunalbestyrelsip
ingerlatsinermi inatsisitigut tunngavigerpiarneqartut nalinginnaasut naapertorlugit
uppernarsarsinnaassavaa. Tamanna assersuutigalugu oqalogateqarnerup allaganngorlugu
imagqarniliorneratut iluseqarsinnaavoq. Kommunalbestyrelse inuup innarluutillip kissaataanik
malinnaaffigissallugu pisussaaffeqanngilaq, kisianni inuup oqariartuutai kommunalbestyrelsip
aalajangiineranut ilaatinneqassapput.

Nr. 4-mut

Kommunalbestyrelse ulloq unnuarlu neqeroorummit allaganngorlugu oqaaseqaammik piniassasoq
aalajangersakkami piumasaqaatigineqarpoq. Ogaaseqaat inissiinerup unitsinneqarnera pillugu
aalajangiinermut kiisalu inuup innarluutillip ataatsimut isigalugu atugarissaarnerata killiffianik
aammalu inuk angerlarsimaffiup avataaniinnissamik iluseqartumik tapersersorneqarnissamik suli
pisariaqartitsinersoq, inissiiviusup isummerneranik imaqassaaq.

Imm. 3-mut

Meeraq innarluutilik kapitali 8 naapertorlugu, meeqqap ulloq unnuarlu neqeroorummiit
angerlartinneqareernerata kingorna meeqqap pisariaqartumik pisariaqartitaasa
naammassineqarnissaanut suli tapersiinermik pisassasoq kommunalbestyrelsip
qulakkeerinninnissaanut aalajangersakkap pisussaaffinitsippaa.

Ulloq unnuarlu neqeroorummiit angerlarsimaffimmut sapinngisamik qajassuussilluni nuunnissamut
ilanngussinissaq siunertaralugu meeqqamut angajoqqaatullu oqgartussaassusilinnut
tapersersuinissanik neqeroortoqartarnissaanut kommunalbestyrelsip isummertarnissaa aamma
aalajangersakkami pisussaaffiuvoq.

Imm. 4-mut

Imm. 2, nr. 4 naapertorlugu najugaqarfissatut neqeroorutip oqaaseqaammini inuk innarluutilik
najugaqarfissatut neqeroorummi najugaqaannartussatut inassutigippagu suliamut
aalajangiisoqarnissaa sioqqullugu kommunalbestyrelse oqaaseqaammik Pissassarfimmeersumik
pissarsinisarsimassasoq imm. 4-mi aalajangersarneqarpoq.

Suliami inaarutaasumik aalajangiisoqgarnissaa sioqqullugu Pissassarfiup oqaaseqaataa
kommunalbestyrelsip utagqimaassavaa.

Aalajangiisogarsimatillugu Pissassarfiup oqaaseqaataa kommunalbestyrelsimut pituttorsimanngilaq,
kommunalbestyrelsillilli aalajangiinissaq sioqqullugu oqaaseqaatigineqartoq nalilersuinerminut
ilanngutissavaa.

§ 42-mut

Inuup innarluutillip aamma najugaqarfissatut neqeroorutip angerlartitsinissamut imaluunniit
najugaqarfissatut neqeroorummut allamut nuunnissamut piareersarnissamut piffissaqarnissaat
qulakkeerniarlugu aalajangersagaq ilanngunneqarpoq.

Aalajangersagaq minnerpaaffissanut aalajangersagaavoq, taamaattumik kommunalbestyrelsip
sivisunerusumik angerlartitsinissamut ilimasaarinermik nalunaaruteqarnissaanut akornutaanani.
Assersuutigalugu inuk innarluutilik Kalaallit Nunaata avataani inissinneqarsimasoq
angerlartinneqartussanngorpat, imaluunniit inuk angerlarsimaffik angerlartitsinissamut
sivisunerusumik pitsaanerusumik piareersartussaappat, sivisunerusumik ilimasaarinissaq
naleqqussinnaavoq.

Inuk pineqartoq, taassuma nakkutilliisua imaluunniit angajoqqaatut ogartussaasui kiisalu
najugaqarfissatut neqeroorut, angerlartitsinissaq najugaqarfissatulluunniit neqeroorummut allamut
nuunnissaq pillugu ilimasaarinermik tigusaqarsimasussaapput. Sapaatit akunneri 12-it taakkua ulloq
angerlartitsinissaq pillugu nalunaaruteqarnerup, suliagartuusunut marlunnut apuunnera
aallarnerfigalugu kisinneqassapput. Nalunaaruteqarneq apuussimasoq kommunalbestyrelsip
uppernarsartussaavaa.

Taamaattoq mianerisassat annertuut eqqarsaatigalugit pisariaqassappat, ilimasaarinissamut
killissaliussaq saneqqunneqarsinnaavoq. Eqqarsaatigisassat pingaarnerpaat tassaasinnaapput inuk
pineqartoq, soorlu tapersersuinissaq allarluinnaq eqqarsaatigisassallu allat pisariaqartinneqarnersut.
soorlu najugaqarfissatut neqeroorut inummik isumaginnissinnaassanngitsoq, soorlu najugalinnut
allanut eqqarsaatiginnittarnissaq sulisullu sillimaffiginissaat inuulluarnissaallu. Aningaasaqarnikkut
mianerisassat sapaatit akunnerini 12-ini killissaliinerup saneqqunneqarnissaanut
tunngavilersuutigineqarsinnaanngillat.

§ 43-mut

Kalaallit Nunaata avataani najugaqarfissatut neqeroorummiinnermut tunngatillugu, kommunimi
angerlarsimaffigisami kommunalbestyrelse, angerlartitsinissaq pillugu aalajangiineq pitinnagu,
Kalaallit Nunaata avataani kommunimit najugarisamit nassuiaammik piniassasoq,
aalajangersakkami aalajangersarneqarpoq. Sapaatip akunneri 12-it atorlugit ilimasaarisarnissaq
pillugu § 42-mi aalajangersagaq assinganik atorneqassaag.

Taamaattoq kommunalbestyrelse angerlarsimaffittut kommunerisami najugaqarfissatut
neqgeroorummik naleqquttumik nassaaraangat imaluunniit Kalaallit Nunaata avataani
najugaqarallarneq taamaatikkaangat, § 36 naapertorlugu inuk innarluutilik Kalaallit Nunaata
avataani najugalik, Kalaallit Nunaanni najugaqarfissatut neqeroorummut aallarnissaminut
pisussaatitaavoq. Innuttaasup najugaqarfissatut neqeroorut naleqquttoq tigujumanngippagu, inuk
innarluutilik Kalaallit Nunaanni angerlarsimaffittut kommunerisaminut aallassaagq.

§ 44-mut
Imm. 1-imut
Inatsisartut inatsisaat manna malillugu taperserneqarnissaq pisinnaatitaatfigineqarnersoq,
taamaattoqarpallu suut tapersiissutaassanersut pillugit apeqqutigineqartut, sapinngisamik
sukkasuumik kommunalbestyrelsip suliarissagai imm. 1-mi aalajangersarneqarpoq. Matumani
inuup innarluutillip pisariaqartitai eqqarsaatigineqarput, tassalu inuk innarluutilik eqqortunik
tapersersuiffigisarnissaa pineqarpoq, taamaasilluni inuk innarluutilik ulluinnarni pitsaasumik
inuuneqalernissaminnut tapersersorneqarsinnaassammat.

Imm. 2-mut

Kommunalbestyrelsit ataasiakkaarlutik suliassaqarfiup suliatigut suliarinniffiusarnera qanoq
kommunip sullissinerani isikkoqassanersoq aalajangiiffigissagaat imm. 2-mi aalajangersakkami
aalajangersarneqarpoq. Piffissamut sullissinermut atorneqartartumut tunngatillugu, sullissinerup
qaffasissusaa qanoq ittoq naatsorsuutigisinnaanerlugu, inuup innarluutillip piffissamut
killissaliinerit aqqutigalugit paasissavaa. Kommunalbestyrelsit killeqanngitsumik piffissamut
killissaliinerit piumasaannarminnik aalajangersaasinnaanerannik, aalajangersagaq
malitseqassanngilaq, tassami tamatumani pisortat ingerlatsivianni ileqqorissaarneq
malinneqartussaammat, tassalu piffissap naleqquttup iluani aalajangiisoqarsimassasoq, aammalu
imm. 1 naapertorlugu sullissineq sapinngisamik sukkanerpaamik pissasoq aalajangersakkap
kingunerissanngilaa.

Kommunalbestyrelse minnerpaamik ukioq allortarlugu piffissanik aalajangersakkanik

kukkunersiuisassaaq. Tamanna aqqutigalugu suliassaqarfiit ataasiakkaat iluanni piffissaliussat
aalajangersarneqartut aamma massakkut sulianik suliarinnittarnermut piffissaliussap akornanni

ataqatigiittoqarnersoq paaserusullugu ingerlaavartumik malitseqartitsisoqartarnissaa
qulakkeerneqassaaq.

Imm. 3-mut

Aalajangersakkami imm. 3-mi aalajangersarneqarpoq suliami pineqartumi suliaq
piffissaliunneqartup iluani suliarissallugu periarfissaasimanngippat

kommunalbestyrelse tamanna pillugu qinnuteqartumut allakkatigut nalunaaruteqassaaq,
soorlu suna pillugu tunngavilersuisogarsimanersoq kiisalu qaqugukkut aalajangiisoqarnissaa
ilimagineqarsinnaanersoq pillugu qinnuteqartumut tamanna ilisimatitsissutigalugu.

§ 45-mut
Imm. 1-imut
Aalajangersagaq manna kapitali 10 malillugu tapersersuisoqarnissaanut aalajangiisoqarsimatillugu
imaluunniit kapitalit 4-6 malillugit najugaqarfissatut neqeroorummi najugaqarnissaq
aalajangiiffigineqarsimatillugu tapersersuinerup siunertanik naammassinnissimanissaa pillugu
ingerlaavartumik malitseqartitsisoqartarnissaa malittarisassiorfiuvoq. Inatsisartut inatsisaat manna
imaluunniit inatsit alla malillugu innuttaasoq tapersersuinernik allatut iluseqartunik
pisariaqartitsinersoq kommunalbestyrelsip pisussaaffigivaa ingerlaavartumik malitseqartitsinikkut
eqqumaffigissallugu.

Tapersersuinermut qanoq akulikitsigisumik malitseqartitsisoqartassanersoq killissanik ersarissunik
aalajangersaasoqarsinnaanngilaq. Innuttaasup pineqartup tapersersorneqarnissamik
pisariaqartitsinera aamma tapersersuinerup qanoq ittuunera tunngavigalugit akulikissusissaq
aalajangersarneqassaaq. Taamaasilluni assersuutigalugu innuttaasoq innarluummik ataavartumik
qaangerneqarsinnaanngitsumillu atugaqarsimappat assersuutigalugulu tappiitsunut ajaappiaq
aqqutigalugu ikiuummik tunineqarsimappat akulikitsumik malitseqartitsisoqartarnissaa pillugu
piumasaqartoqarnavianngilaq. Akerlianik inummut skizofreniqartumut, ingiallorteqarnissaminut
aningaasaliiffigineqarsimasumut, akulikitsumik malitseqartitsisarnissaq pisariagarsinnaavoq.
Malitseqartitsinerup qanoq ittuunissaa piumasaaqatitaqanngilaq. Malitseqartitsineq assersuutigalugu
tapersersuinerup tunniunneranut, inuup sulianillu suliarinnittartup akornanni oqaloqateqarnernut
assigisaannulluunniit atatillugu ingerlaavartumik suliarineqarsinnaavoq.

Malitseqartitsinerup ilusissaa qanorlu akulikitsigisarnissaa pillugu piffimmi maleruagassanik
kommunalbestyrelse aalajangersaasinnaavoq, najoqqutassalli missingiinissamut
inissaqartitsissapput, taamaalilluni innuttaasup pineqartup tapersersorneqarnissamik
pisariaqartitsinera tunngavigalugu aamma tapersersuinissaq pisariaqaraangat, malitseqartitsisarneq
akulikinnerusinnaalluni.

Imm. 2-mut
Aalajangersakkami imm. 2 Naalakkersuisut ingerlaartumik malitseqartitsisarneq pillugu
maleruagassanik sukumiinerusunik aalajangersaasinnaanissaminut piginnaatinneqarput.

§ 46-mut
Imm. I-imut
Aalajangersagaq manna inuup innarluutillip imminut tunngasunik aalajangiisoqartussaatillugu
nammineerluni ilannguttarnissaanut periarfissaqartariaqartoq pillugu Innarluutilinnut
Isumagqatigiissummik piviusunngortitsineruvoq.

Inuk innarluutilik aalajangersakkap imarisai malillugit suliap suliarineqarnerani
qaqugukkulluunniit sulianut imminut tunngasunut oqaaseqarnissaminut periarfissaqarpoq.
Taamaattoq inuk oqaaseqaateqarnissamik pisussaaffilerneqanngilaq, taamatullu inuup allanit
sinniisogarnissaa imaluunniit ikiorteqarnissaa, aalajangersakkami akornuserneqanngilaq.

Inuup innarluutillip kissaataanik isumaanilluunniit kommunalbestyrelsip malitseqartitsisarnissaa
piumasaqaataanngilaq, kisiannili inuup pisinnaasai perorsimaneralu malillugit pingaartutut
isigineqassallutik.

Ogalogateqarnermi aalajangiinissamut naatsorsuutigineqartumut inuup innarluutillip nammineq
isumaa ersarissitinneqassaaq. Naak misissuinermut atatillugu inummik oqaloqateqarnerit
ingerlanneqarsimagaluartut tapersersuisoqarnissaanut iliuusissat pillugit aalajangiisoqannginnerani
ogalogateqarnerit aamma ingerlanneqassapput. Tamatumunnga tunngavilersuut tassaavoq
aalajangiinissap eqqarsaatigineqartup aalajangersimasumik imarisaanut inuup isummaminik
saqqummiussinissaa pingaaruteqarmat.

Ogalogatigiinneq najuulluni imaluunniit digitalikkut ingerlanneqarsinnaavoq.

Imm. 2-mut

Ogaloqgateqarneq pitsaassusilimmik ataqqinnittumillu ingerlanneqassasoq, aammalu inuup
nammineq suliami isummaminik sagqummiussineranik kinguneqassasoq aalajangersakkami imm.
2-mi aalajangersarneqarpoq. Oqalogateqarnerup ilusissaanut piumasaqaateqanngilaq. Taanna inuup
tikillugu oqaloqatiginerani, oqarasuaatikkut, video aqqutigalugu allatulluunniit
ingerlanneqarsinnaavoq. Inuup innarluutillip isumai paasiniarneqassapput, aammalu isummersuutit
inuup inerisimassusaanut pisinnaaneqarneranullu naapertuuttumik, isumaginninnermi suliaqarnerup
ingerlaqqinnerani, naleqquttumik pingaaruteqartillugit, ilanngunneqassallutik.

Inunnut timikkut tarnikkulluunniit pisinnaasakinnerulersimasunut, aalajangiinermi inuit taakkua
isumaasa ilanngunneqarnissaat qulakkeerniarlugu, immikkut mianerinninnissaq imaluunniit
periaatsit immikkut atornissaat, pisariaqarsinnaavoq. Pisinnaaneqarneq aamma inerisimaneq
uuttuutigalugit kommunalbestyrelse naliliisinnaavoq, inuup inissisimanini paasisimaneraa aammalu
isummat isummersuutillu inuup oqalogateqarnerup nalaani sagqummiussaasa kingunissai
paasisimanerai.

Imm. 3-mut

Inuk innarluutilik nakkutigineqarsimappat imaluunniit ukiukitsuuppat nakkutilliisoq imaluunniit
angajoqqaatut ogartussaassusillit inummik innarluutilimmik oqalogateqarnermi inuk innarluutilik
peqatigalugu peqataasarnissaat imaluunniit taakkua peqataatinnagit oqalogateqarnerup
ingerlannissaanut akuersisimassasut aalajangersakkami imm. 3-mi aalajangersarneqarpoq.
Tamatumunnga siunertaavoq inuup isummaminik sagqummiussaqarnissaata aamma soqutigisaasa
isumagineqarnissaata qulakkeerneqarnissaat.

Imm. 4-mut

Taamaattoq inummut tamanna pitsaanerpaajussappat imaluunniit tamanna
eqqarsarnartoqarsimanngippat inummik innarluutilimmik oqaloqateqarnerup angajoqqaatut
oqartussaassusillip imaluunniit nakkutilliisup najuutinnginnerisigut imaluunniit
akuersinnginnerisigut pisinnaanissaanut kommunalbestyrelse aalajangersakkatigut
periarfissinneqarpoq. Aalajangersagaq qanoq pisogarnera tunngavigalugu atorneqartussaavoq,
atuuffianilu assersuutigalugu taaneqarsinnaavoq angajoqqaatut oqartussaassusillip imaluunniit
nakkutilliisup pissusilersornermigut oqaloqatigiinnermik akornusersuisinnaanera
unitsitsisinnaaneraluunniit.

Matumani inuit isumaginnittoqarfimmi imaluunniit ulloq unnuarlu paaqqinnittarfimmi inummik
attaveqalereersimasut, inuttullu oqaatsitigut timikkullu pissusilersortarnertik pissutigalugu sulisunik
allanik attaveqaqqusaanngitsut assersuutaasinnaapput.

Immikkut ittumik pisoqartillugu aalajangersagaq atorneqassaaq, matumani angajoqqaatut
akisussaassuseqartoq imaluunniit angajoqqaatut sinniisoq peqatiginagit oqalogatigiinnerup
ingerlannissaa inuup innarluutillip piumanerussaneraa tigussaasumik ersarissumillu
naliliiffigereerneratigut tamanna pissalluni.

Imm. 5-imut

Oqaloqatigiinneq angajoqqaatut ogartussaassuseqartoq nakkutilliisorluunniit akuersiteqqaarnagit
najuutsinnagilluunniit ingerlanneqarpat illersuisussamik oqaloqatigiinnermi najuuttussamik

toqgqaasogassaaq, tamannalu aqqutigalugu inuup soqutigisai isumagineqarlutik pisinnaatitaaffiilu
eqqortinneqarlutik.

Imm. 6-imut

Aalajangersakkami imm. 6-mi imm. 1-imi pingaarnertut malittarisassap mininneqarnissaa
pineqarpoq. Nalornisoqarsimatillugu, tassani kommunalbestyrelse ilumut inuk innarluutilik
nammineq isummaminik sagqqummiisinnaanersoq nalornisimatillugu, kommunalbestyrelsip
pineqartumik oqaloqateqarneq aallartinniarsarissavaa. Oqaloqateqarnerup nalaani paasinarsippat,
inuup isummani oqaatigisinnaanngikkai, oqaloqateqarneq unitsinneqarsinnaavoq.

Oqaloqategarnermi inuup pissusissamisuunngitsumik inissinnissaa periaannaavoq. Pisuni
taakkunani inuup mianerineqarnissaa, pineqartup tusarniarneqarnissaanut imaluunniit
akuutinneqarnissaanut aalajangiisuusumik akerliunersoq, piviusumik nalilersuisogassaagq.
Nalilersuinermi, oqalogateqarnerup ingerlanneqarnera inummut iluaqutaanani
ajoqutaaginnassanersoq, ilaatinneqassaaq. Tamanna assersuutigalugu inuup innarluutillip
ogaaseqarnissani kissaatiginagu erseqqissumik oqaatigalugu pisoqarnerani, pisinnaavoq.

Pisut ilaanni aalajangersimasuni oqaloqateqarnerup ingerlanneqarnissaa inummut innarluutilimmut
iluaqutaassanngilaq. Tamatumunnga pissutaasinnaavoq inuup inerisimannginnera imaluunniit
pisinnaaneqannginnera, pineqartup inissisimanini paasisimanagu, aammalu isummaminik
imaluunniit isummersuutiminik saqqummiussisinnaassanani. Inuk assersuutigalugu illersorti
ikiorsiullugu oqalogatigineqarnermini isummaminik sagqummiussisinnaanera periarfissaqarpat,
ogalogateqarneq ingerlanneqartariaqarpoq.

Inuup innarluutillip oqaloqatigineqarnera ingerlanneqanngippat, allatut aalajangiinermut inuup
isumaata pissarsiariniarnissaanut kommunalbestyrelse pisussaaffeqarpoq. Oqaloqateqarneq sooq
ingerlanneqarsimannginnersoq tunngavilersuutitalerlugu suliami allassimassaaq. Tassani
allanneqartariaqarpoq, inuk oqalogatigineqarsimanngippat, inummut periarfissat qanoq
paasinarsisimanersut.

§ 47-mut

Inummut innarluutilimmut tapersersuinissaq pillugu aalajangiisoqannginnerani
kommunalbestyrelsip allakkatigut iliuusissatut pilersaarummik suliagarnissamut pisussaaffeqarnera
aalajangersakkatigut aalajangersarneqarpoq. Iliuusissatut pilersaarummik suliagarnermi,
kommunalbestyrelsip inummut innarluutilimmut suliniuteqarnissamut siunnerfiit sukumiisumik
isumaliuutersuuteqarfigissagai, taamaalillunilu aallagqgaammulli tapersersuinissaq
naapertuunnerpaaq aallartinneqassasoq qulakkeerneqassaaq, taamaaliornikkut suliniuteqarnermi

anguniagassat ersersinnerulerlugit aamma ataqatigiissumik tamakkiisumillu isiginnittumik
suliniuteqarnissaq qulakkeerneqarluni.

Iliuusissatut pilersaarut tigussaasariaqarpoq inunnullu ataasiakkaanut tunngasariaqarluni, tamannalu
aqqutigalugu inuk kiisalu nakkutilliisoq inuillu oqartussaasut attuumassutillit allallu suliniummi
malinnaanissamut periarfissillugit, inuullu unammilligassaasa iluarsiiffiginissaanut
namminneerlutik peqataatillugit. Taamaaliornikkut inuup innarluutillip suliniuteqarnermut
tapersersuinissaata, aammalu nakkutilliisut allallu isumassuisut suliniuteqarnermut
akuersaarnissaasa, ataqqinninnissaasa tapersersuinissaasalu qulakkeernissaa, annertunerpaamik
taamaaliornikkut kissaatigineqarpoq. Suliniutigineqartoq tamanut isiginnittuussappat ilaatigut
inummi innarluutilimmi taassumalu qanigisaani nukissat suut pigineqarnersut
isummerfigineqartussaassaagq.

Aalajangersakkami imm. 1, nr. 1-6-imi allattorsimapput pisuni qanoq ittuni kommunalbestyrelsip
iliuusissatut pilersaarummik suliaqarnissaanik pisussaaffiliinerit.

Iliuusissatut pilersaarutip qanoq issusaa apeqqutaalluni, iliuusissatut pilersaarummik
nutaarluinnarmik suliagarnissamut taarsiullugu, iliuusissatut pilersaarutip paasissutissanik
immikkuullarissunik nalilersuinernillu taakkunannga, tapersersuinermi iliuusissanut atasunik,
nutarterneqartarnissaa naammassaag.

§ 48-mut
Imm. 1-mut
Iliuusissatut pilersaarummi inuup innarluutillip pineqartup taassumalu massakkut atugarisai
aallaavigineqassasut imm. 1-mi aalajangersarneqarpoq.

[liuusissatut pilersaarut siunertaasup allassimaneranit annertunerussanngilaq. Misissuinerni
sapinngisamik paasissutissat pigineqareersut ilanngunneqartassasut tassani ilaatigut
anguniarneqarpoq, soorlu inuup isumassuisuneersut kiisalu allanit inuup massakkut atugarisaanik
ilisimasaqartuneersut.

Imm. 2-mut

Imm. 2-mi iliuusissatut pilersaarut sunik imaqassanersoq aalajangersarneqarpogq.

Iliuusissatut pilersaarummi siunertaq tapersersuinermilu suna anguniagaanersoq nr. 1-imi
aalajangersarneqarpoq. Siunertaq inummut innarluutilimmut sullissinermi pingaarnertigut
siunertatut paasineqassaaq, anguniagassamili isumaginninnikkut suliniutigisat aalajangersimasunik
angusassat pineqarput.

Tapersersuineq qanoq ittoq anguniakkap anguneqarnissaannut pisariaqartinneqarnersoq iliuusissatut
pilersaarummi allassimassasoq nr. 2-mi aalajangersarneqarpoq. Anguniagassat
immikkuullarissuussapput aamma tigussaasuussapput, taamaalilluni anguniagassap angunissaanut
suut piviusunngortinneqarsimanersut erseqqarissammat. Taamaattumik anguniagassat
piviusorsiortuussapput, piffissap aalajangersimasup iliuusissatut pilersaarummi
suliniuteqarfiusussatut taaneqartup ingerlanerani anguneqarsimanissaat
naatsorsuutigineqarsinnaalluni.

Nr. 3-mi 4-milu iliuusissatut pilersaarummi tapersersuinerup tunniunneqartup naatsorsuutigisatut
sivisussusissaa taaneqassasoq kiisalu malitseqartitsineq pissanersoq taaneqarput. Tamanna
taamaasilluni iliuusissatut pilersaarummi allanneqassaaq, qaqugu ikiorsiissutit ataasiakkaat
naammassineqarnissaat imaluunniit nalilersorneqarnissaa naatsorsuutigineqarnersut, kiisalu
ikiorsiissummik nalilersuisinnaanissaq siunertaralugu qanoq akulikitsigisumik nangitsisarnissaq
pisassasoq. Inuup pineqartup maanna pisariaqartitai tunngavigalugit kommunalbestyrelsimit
ingerlaavartumit nalilersuiffigineqartartoq aamma nutarterneqartartoq, iliuusissatut pilersaarutip
ineriartortuartutut sakkuulernissaa tamatuma qulakkiissavaa.

Inatsisartut inatsisaat manna malillugu iliuusissatut pilersaarut malillugu tapersersuineq
ingerlanneqartoq inatsit alla malillugu tapersersuisinnaanermut ataneqartillugu isiginiarneqassasoq
nr. 5-imi aalajangersarneqarpoq. Taamaannerata ataqatigiissaarneqartumik tamakkiisumik
isiginnittumik sulianut naleqquttumik ilisimasallit allat suleqatigalugit suliniuteqarneq
qulakkiissavaa. Iliuusissatut pilersaarut taamaalilluni suleqatigiinnermut sakkunngorsinnaavoq,
suliassaqgarfiit assigiinngitsut tamakkiisumik isiginnittumik suliniuteqarnermut peqataasut
akornanni suleqatigiinnerannik pitsanngorsaaqataasinnaasoq, kiisalu sullissisut ataasiakkaat, inuup
nammineq, taassumalu ilaqutaasa inummullu atatillugu inuit suliaqartussat akornanni
atorneqarsinnaasodq.

[liuusissatut pilersaarut taamaalilluni siunertamik tapersersuinermullu suliniutinut angusassat
pillugit assigiimmik suleqatigiit paasisimasaqalernissaannut atorneqarsinnaavoq.

Pissutsit immikkut ittut tapersersuinermut pingaaruteqarsinnaasut ilanngunneqartassasut nr. 6-imi
aamma aalajangersarneqarpoq, matumani ilaquttat attaveqarfiillu, ilinniagaqarneq aamma
suliffeqarneq kiisalu inuttut ikiorserneqartarneq katsorsartinneqarnerlu il.il. ilanngullugit.

Innuttaasup iliuusissatut pilersaarummut nammineq oqaaseqaatai iliuusissatut pilersaarummut

ilanngunneqartassasut nr. 7-imi aalajangersarneqarpoq. Taamaalilluni siunissaq pillugu inuup
innarluutillip nammineq kissaatai eqqarsaataalu ilanngunneqassapput.

Imm. 3-mut

Iliuusissatut pilersaarummik suliagarneq sapinngisamik inuk nammineq, pisariaqarpat taassuma
nakkutilliisua imaluunniit angajoqqaatut oqartussaasua meeraq tassani pineqarsimatillugu
ogalogatigalugit aamma suleqatigalugit ingerlanneqassasoq aalajangersakkami imm. 3-mi
aalajangersarneqarpoq. Inuk aallaaviatigut nammineq isummaminik isummersuutiminillu
ogaatiginnissinnaanissamut periarfissaqassaaq, pineqartup pisinnaasagarnera, ukiogqortussusaa
inerisimassusaalu peqqissaartumik mianerineqassallutik.

Innarluutillit pillugit Isumaqatigiissummi aalajangiinissanut suliat ingerlaneranni inuit innarluutillit
imminnut tunngasunik aalajangiinerni akuutinneqarnissamut periarfissaqartariartut pillugu
aalajangersagaq piviusunngortitsineruvoq.

Tamatuma saniatigut siunnersuummi § 46-mut nassuiaatit innersuussutigineqarput, tassani
peqataatitsineq aamma inunnik innarluutilinnik oqalogateqarnermut tunngasut itinerusumik
suliarineqarsimapput.

Imm. 4-imut
Qulaajaanerup naammassineqarneranit qaammatip ataatsip ingerlanerani iliuusissatut pilersaarut
sagqummiunneqarsimassasoq aalajangersakkatigut aalajangersarneqarpoq.

Imm. 5-imut

Innarluutilimmut ilivusissatut pilersaarut atorlugu inummut tunngasut attuumassutillit
najugaqarfissatut neqeroorummut inuup innersuunneqarfianut ingerlasussat tunniunneqartassasut
aalajangersakkap imm. 5-iani aalajangersarneqarpoq. Iliuusissatut pilersaarummik ilisimanninneq
siunnerfilimmik suliniuteqarnermut iluaqutaassasoq naatsorsuutigineqarpogq, tassani suleqataasut
akuutinneqartut tamarmik anguniakkat assigiit angunissaannik sulissutiginnissallutik. Iliuusissatut
pilersaarummik ilisimatitsinermi tamakkiisumik isiginnittumik suliniuteqarnissamut tunngaviusut
eqqarsaataasut, aamma najugaqarfissatut neqeroorummi piviusunngortinneqarnissaa
qulakkeerneqassaaq. [liuusissatut pilersaarutip ilai suut tulluartuunersut taamaalillutillu
najugaqarfissatut neqeroorummut tunniunneqartussat pillugit tamatigut immikkut tigussaasumik
naliliinerit tunngaviusassapput.

Imm. 6-imut

Kommunalbestyrelsip iliuusissatut pilersaarutaa inummut innarluutilimmut kiisalu pisariaqarpat
taassuma nakkutilliisuanut imaluunniit angajoqqaatut oqartussaasuanut tunniunneqassasut
aalajangersakkami imm. 6-imi aalajangersarneqarpoq.

Kommunalbestyrelsip tassunga atatillugu iliuusissatut pilersaarummi imaritinneqartut pillugit
pineqartumut iliuusissatut pilersaarummik tunniussiffiusussamut tamatigut ilisimatitsisassaaq.
Tamatuma inummut annertusisamik ilitsersuinissamut pisussaaffiunissaa pillugu piumasaqaatitut
isigineqassaagq. Ilisimatitsineq oqaatsit aammalu periaaseq inuup pisinnaasaqarneranik, ukiuanik
inerisimassusaanillu mianerinnittoq atorlugit pissaaq, taamaalilluni inuup atassuteqaatigineqartut
paasissallugit.

§ 49-mut
Imm. 1-imut
Ogartussat taaneqartut arlallit suliani pineqartuni inummut paasissutissanik avitseqatigiittarnissaat
ingerlatitseqqittarnissaallu aalajangersakkami imm. 1-imi aalajangersarneqarpoq, soorlu inummut
paasissutissat mianernartut. Suliaqartut suliaq aalajangersimasoq pillugu suliassaqarfiit
assigiinngitsunik suliallit akornanni suliaqartunik allanik oqalogateqartarnissartik akulikitsumik
pisariaqartilertarmassuk aalajangersakkami tunngaviuvoq. Taamaalilluni inunnut innarluutilinnut
suliassagarfimmi suliagartut suliaq aalajangersimasoq pineqartoq pillugu suliaqarneranni
tapersersorneqarnissaat aalajangersakkami siunertaavoq.

Paasissutissanik katersuinerup suliap suliarineqarneranut pingaaruteqarnissaa piumasaqaataavoq
aammalu siunertaq erseqqarissumik piviusorsiortumik tunngaveqassasoq piumasaqaataalluni.
Tamatuma saniatigut paasissutissat katersorneqartut suliamut attuumassuteqartuussapput
anguniakkallu angunissaanut paasissutissat pisariagartuinnaat sinnerlugit katersuisogassanngilaq.

Aalajangersagaq naapertorlugu paasissutissanik paarlaasseqatigiinneq taamaallaat oqartussaasut
aalajangersakkami taaneqarsimasut akornanni pisinnaavoq.

Inunnik paasissutissanik suliarinnittarneq pillugu inatsisip Kalaallit Nunaanni atuutilersinneqarnera
pillugu Peqqussummi §§ 6- 8-mut aalajangersakkanut Inatsisartut inatsisaat manna ilaammat,
aalajangersakkami erseqqissarneqarpoq.

Ogartussat akornanni paasissutissanik aviteqatigiittogarsinnaassappat inuup innarluutillip, taassuma
nakkutilliisuata imaluunniit angajoqqaatut oqartussaasuata akuerseqqaartarnissaat aallaaviatigut
piumasarineqarmat aalajangersakkatigut aalajangersarneqarpoq, taamaattorli imm. 2 takuuk.

Imm. 2-mut

Imm. 1 naapertorlugu akuersineq tunniunneqarumanngippat imaluunniit allanik pissuteqartumik
akuersinerup piniarnissaa ajornarpat, suliami pisut, matumani inuup inatsisitigut
isumannaatsuunissaata eqqarsaatigineqarnera ilanngullugu, tamanna pisariaqartippassuk,

paasissutissat inummut tunngasut, matumani paasissutissat inummut tunngasut mianerisariallit
ilanngullugit, avitseqatigiiffiusinnaanerat aalajangersakkami imm. 2-mi aalajangersarneqarpoq.

§ 50-imut
Imm. 1-imut
Aalajangersakkami pineqarpoq nalinginnaasumik nalunaaruteqartarnissamut pisussaaftik,
innuttaasunut tamanut atuuttoq.

Inuk innarluutilik atugassarititaasut inuup inuulluarnissaanut, peqqinnissaanut imaluunniit
ineriartornissaanut ulorianartorsiortitsisut innuttaasup paasippagit nalunaaruteqartussaatitaaneq
atuutilissaaq.

Nalunaarutiginninneq qanoq pissanersoq pillugu piumasaqaateqartoqanngilaq. Allakkatigut
imaluunniit nammineq ornigunnikkut saaffiginnissutaasinnaavoq. Aamma e-mail imaluunniit
oqarasuaat atorlugu nalunaaruteqartoqgarsinnaavoq.

Nalunaarutiginninnerup tigunerata kingorna nalunaaruteqarnerup itisiliiffiginissaa
kommunalbestyrelsip pisariaqartilersinnaavaa. Pisoq pillugu paasissutissanik allanik
pissarsiniarnissaq anguniarlugu kommunip innuttaasoq nalunaaruteqarsimasoq attaviginiarlugu
toqqgarsinnaavaa.

Inuk innarluutilik tapersersorneqarnissaminik pisariaqartitsisoq ilimagineqarpat
kommunalbestyrelse § 53 tunngavigalugu pisussaatitaavoq inuup innarluutillip inuunermini atugai
misissussallugit. Taamaattogarpallu inuup tapersersorneqarnissaa pillugu neqerooruteqarnissamik
kommunalbestyrelse pisussaaffeqarpoq.

Nalunaaruteqartussaatitaaneq inuup pisussaaffigaa. Taamaalilluni inuk innarluutilik
ikorneqarnissamik pisariaqartitsisoq ilimagineqartorlu pillugu paasisaqaraanni ernumassuteqarneq
qisuariarfigissallugu aamma iliuuseqarfigissallugu innuttaasumut pisussaaffiuvoq. Taamaattumik
inuit ataasiakkaat kommunip isumaginnittoqarfianut attaveqartussaatitaapput inullu ernummatigisaq
pillugu tunniuttussaatitaavaat.

Inummit atiminik taasisimanngitsumit nalunaarutiginninnermik kommunalbestyrelse tigusaqaruni
kommunalbestyrelse siunnersuummi § 53 tunngavigalugu inuup innarluutillip atugarisaanik
misissuissaaq, tamanna inummit atiminik taasisumit taasisimanngitsumilluunniit pisimappat
apeqqutaanngilaq.

Imm. 2-mut

Aalajangersagaq qaammatisiutit ullui malillugit sulisoqartarnermik aallaaveqarpoq, ima paasillugu,
tassa kommunalbestyrelsip assersuutigalugu nalunaarutiginninneq marlunngornermi tiguppagu,
taava kingusinnerpaamik marlunngornerup tulliani nalunaarutiginninnermik tigusagarsimaneq
pillugu allakkatigut uppernarsaammik nassiussisoqassaaq. Ullorsiutini ullut ilivitsukkuutaat
atorlugit naatsorsuisoqartarpoq, taamaalilluni nalunaarutiginninnermik tigusinermi gassinut
tiguneqarsimanera pingaaruteqanngilaq.

Nalunaarutiginnittup nalunaarutiginninneranik kommunip tigusaqarsimaneranik, taamaalillunilu
inuup innarluutillip atugaanik misissuinissamut akisussaaffimmik tigusisimasoq uppernarsaammik
nalunaarutiginnittup erseqqissumik ilisimatinneqarnissaa pillugu kissaateqarnermik aalajangersagaq
aallaaveqarpoq.

Kommunalbestyrelsip uppernarsaataa taamaallaat allakkatigut kommunalbestyrelsip
nalunaarutiginninnermik tigusisimaneranik uppernarsaataavoq. Taamaattumik uppernarsaat
nalunaarutiginninnerit ataasiakkaat pillugit kommunalbestyrelsip qanoq iliorniarniarnerluni
isumaliuutersuutaannik imaqassanngilaq. Inuup nalunaarutiginnittup taamaalilluni inummut
ernumassutini tunngavissaqarnersoq imaluunniit nalunaarnermi kommunalbestyrelsip inuup
atugarisaanik misissuinermik aallartitsineranik kinguneqassanersoq imaluunniit inummut
kommunalbestyrelse tapersersuinermik aallartitsissanersoq il.il. piumasaqaatigisinnaanngilaa
paasissallugu.

Maluginiarneqassaaq nalunaarutiginnittoq nalunaarutiginninneq tunngavigalugu suliami
peqataasutut (illuatungiliuttutut) inississanngimmat. Inuk nalunaarutiginnissimasoq taamaammat
suliap ingerlaneranik ilisimatinneqassanngilaq kiisalu kommunalbestyrelsip suliarisassatut
suliarinngisassatulluunniit aalajangiineranik naammagittaalliuutiginnissinnaanermik
pisinnaatitaaffeqarani.

Inuk nalunaarutiginnittoq suliami peqataanngimmat, suliassamut tunngasunik
ilisimasaqarsinnaatitaaneq pisortat ingerlatsinerat pillugu inatsimmi malittarisassat malillugit
taamaallaat pisinnaavoq, matumani inuup nammineq paasissutissat tunniussai ilanngullugit.

§ 51-imut
Imm. I-imut
Sulisut aalajangersimasut sakkortusisamik nalunaarutiginnittussaatitaanerat aalajangersakkami
aalajangersarneqarpoq, taakku inunnik innarluutilinnik akissarsiutigalugu sullissinerminnut
atatillugu inunnut innarluutilinnut attaveqartarput, taamaammallu inuup innarluutillip
pisariaqartitaanut ilisimasaqarnissaat naatsorsuutigineqarsinnaalluni. Taakku ikannertigut

perorsaasuupput, ilinniartitsisuullutik, kigutigissaasuullutik, nakorsaallutik peqqissaasuullutillu
tamatuminnga ilisimasaqalersartut.

Nalunaaruteqarnissamut pisussaaftik sakkortusisaq inuttut sullissisutut sulinerup isumaginerani
ilumut inuk innarluutilik eqqortumik tapersuiffigineqarnissaa ernumassutaanersoq pineqartillugu
aatsaat atorneqartassaaq. § 50-mi nalinginnaasumik nalunaarutiginnittarnermut pisussaaffiusup
akerlianik, tassani pineqarmata inuup innarluutillip avatangiisai ernumanartortaqarnersut,
imaluunniit inuk innarluutilik atugarliorpasinnersoq, taava § 51 malillugu sakkortusisamik
nalunaarutiginnittussaatitaanermi aamma pineqartoq tassaavoq inuup innarluutillip
ikiorneqarnissamik pisariaqartitsinera ilumut naammassanersoq imaluunniit tapersersuisarneq
tunniunneqartoq naammassimassanersoq. Uani sulianik ilisimasallip ilimagisai, taakku inuup
innarluutillip ataatsimut isiginnilluni tapersersorneqarnissamik pisariaqartitaanik tunngaveqartut,

pinegarput.

Aalajangersakkap iluani inuit sullissisut nalinginnaasumik suliaminnut atatillugu inatsisit malillugit
imaluunniit suliffiup iluani malitassat malillugit nipangiussisimasussaatitaapput. Assersuutigalugu
nakorsat pisortani atorfillit nipangiussisussaatitaanerat il.il. pillugit inatsisinik malinnittussaapput.
Taamaammat taamatut ataatsimut nipangiussisussaataaneq immikkut
nalunaaruteqartussaatitaanermut sangutinneqartussaassaaq, soorlu siunnersuummi matumani
taamaattoq. Taamaattumik sulianik suliaqartartut taaneqartut taakku, naak nalinginnaasumik
nipangiussisimasussaatitaagaluarlutik, Inatsisartut inatsisissaattut siunnersuut manna malillugu
pisussaatitaapput kommunalbestyrelsimut nalunaarutiginnissallutik, aamma pisuni inatsisit
maleruagassallu allat malillugit nipangiussisimasussaatitaagaluarlutik.

Imm. 2-mut

Aalajangersakkat ulluliinerit malippaat. Kommunalbestyrelse marlunngornermi
nalunaaruteqarnermik tigusaqaruni, kingusinnerpaamik marlunngornermi tullermi nalunaarutip
tigusimanera allakkatigut akissuteqarfigissavaa. Ullorsiutini ullut ilivitsukkuutaat atorlugit
naatsorsuisoqartarpoq, taamaalilluni nalunaarutiginninnermik tigusinermi qassinut
tiguneqarsimanera pingaaruteqanngilaq.

Nalunaarutiginnittup, kommunalbestyrelsip nalunaarutiginninnermik tigusisimaneranik,
taamaattumillu inummut innarluutilimmut pissutsit pillugit misissuinissap
akisussaaffigineqarneranik tigusinerata, erseqqissumik nalunaarutigineqarnissaata

kissaatigineqarnera aalajangersakkap aallaavigivaa.

Kommunalbestyrelsip uppernarsaataa taamaallaat allakkatigut kommunalbestyrelsip

nalunaarutiginninnermik tigusisimaneranik uppernarsaataavoq. Taamaammat kommunalbestyrelsip
nalunaarnermut suliamut pineqartumut qanoq iliussamaarneranut paasissutissanik

uppernarsaat imagassanngilaq. Inuup nalunaarutiginnittup taamaammat inummut ernumassutimi
tunngaveqarsimaneranik imaluunniit kommunalbestyrelsip inummut pissutsinik misissuinissaanut
aallartitsinermik nalunaarutiginninneq kinguneqarsimanersoq, imaluunniit kommunalbestyrelsip
inummut tapersersuineq aallartissimaneraa il.il., pillugit paasitinneqarnissaq
pisinnaatitaaffiginngilaa.

Maluginiarneqassaaq nalunaarutiginnittoq nalunaarutiginninneq tunngavigalugu suliami
peqataasutut (illuatungiliuttutut) inississanngimmat. Inuk nalunaarutiginnissimasoq taamaammat
suliap ingerlaneranik ilisimatinneqassanngilaq kiisalu kommunalbestyrelsip suliarisassatut
suliarinngisassatulluunniit aalajangiineranik naammagittaalliuutiginnissinnaanermik
pisinnaatitaaffeqarani. Inuk nalunaarutiginnittoq suliami peqataanngimmat, suliassamut
tunngasunik ilisimasaqarsinnaatitaaneq pisortat ingerlatsinerat pillugu paasitinneqarsinnaatitaaneq
pillugu inatsit malillugu taamaallaat pisinnaavoq, matumani inuup nammineq paasissutissat
tunniussai ilanngullugit.

§ 52-imut
Imm. 1-imut
Kommunalbestyrelsip kommune nuuffigineqartoq allakkatigut nalunaarfigissagaa
aalajangersakkatigut malittarisassiorneqarpoq.

Nr. 1-imut

Ataqatigiissumik pitsaaliuillunilu suliniuteqarneq aalajangersakkap qulakkiissavaa, tamannalu
kommunimut nuuffigineqartumut, inummut innarluutilimmut kommunimut nuussimasumut, inuk
innarluutilik nammineq angerlarsimaffimmini najugaqarpat, ulluinnarnilu isumassorneqarnera
qanigisanit isumagineqarpat, taava tapersersuinissamik pisariaqartitsineq sapinngisamik
piaarnerpaamik kommunimut nuuffigineqartumut ilisimatitsissutigineqarnissaa aalajangersakkap
qulakkiissavaa.

Matumani pisussat inummut innarluutilimmut tapersersuinernik akuersissuteqarnissamut tunngasut
aamma qanigisaasunut aningaasatigut tapiinissamut akuersissuteqarnissamut tunngasut pineqarput.

Aalajangersakkamut tunuliaqutaasoq tassaavoq inuk innarluutilik pineqartussaammat
tapersersorneqarnissamik annertuumik pisariaqartitsisoq, matumani allatut iliortogarniarpat inuup
nammineq angerlarsimaffigisaani isumassuineq qanigisaasumit isumagineqarpat tamanna ulloq
unnuarlu neqeroorummut innersuussinerussasoq, takuuk siunnersuummi § 29.

Inuup pisariaqartitaminik aammalu taamaalilluni inuup atugarissaarneranut
navianartorsiortinneqannginnerani, inuup suli tapersersuinernik pissarsiarinissaa aalajangersakkap
qulakkiissavaa.

Nr. 2-mut

Siunnersuummi kapitali 4-6-mi aalajangersakkat malillugit inuk innarluutilik najugaqarfissatut
negeroorummut innersuunneqarsimappat, namminerlu piumassutsini malillugu kommunini
gimassimappagu, ataqatigiissumik pitsaaliuillunilu suliniuteqarnermi kommune nuuffigineqartoq
piffissaq siusinnerpaaq atorlugu inummut innarluutilimmut tapersersuinissamik pisariaqartitsineq
pillugu ilisimatinneqassasoq aalajangersakkap qulakkiissavaa.

Aalajangersakkamut tunuliaqutaasoq tassaavoq inuup innarluutillip matumani pineqarnissaa,
taannalu tapersorneqarnissamik pisariaqartitsissaaq, taamaammallu siunnersuummi kapitali 4-6-mi
aalajangersakkat malillugit najugaqarfissatut neqeroorummi innersuunneqarsimassasoq. Inuup
tapersersorneqarnissamik inuup pisariaqartitaanik tunineqartuarnissaa aammalu inuup
atugarissaarnera taamaasilluni navianartorsiortinneqassanngitsoq aalajangersakkatigut
qulakkeerneqassaaq.

Nr. 3-mut

Aalajangersakkatigut kommunip nuuffiusup sapinngisamik siusissukkut inuup innarluutillip
tapersersuinermik pisariaqartitsinerata maluginiartagaqartarnissaata qulakkeerneratigut suliniut
ataqatigiissoq pinaveersaartitsiffiusorlu qulakkeerneqassaaq, inullu taanna nammineerluni
kommunimit nuussimassaaq, tassalu pisuni inuk innarluutilik siunnersuummi kapitali 10-mi
aalajangersakkat malillugit arlaatigut tapiiffigineqarnissamik tunineqarsimatillugu.

Aalajangersakkami pisuni kommunalbestyrelsip tigussaasumik nalilersimappagu kommunit
akornanni nalunaartarneq pisassasoq taamaallaat piumasarineqarpoq, tassalu inuup atugarissaarnera
ulorianartorsiortinneqarsimanngippat, matumani inuk siunnersuummi kapitali 10 malillugu
tapersersuinissanik pisariaqartinneqartunik tunineqartarunnaarsimappat.

Imm. 2-mut

Paasissutissat pisariaqartinneqartut nassiunneqarnissaat aalajangersakkap qulakkiissavaa,
taamaalilluni kommune nuuffigineqartoq ajornartorsiutit suunerinut
paasisaqapallassinnaaniassammat tapersersuinernillu aallartitsilluni. Aalajangersakkami
paasissutissanik nutaanik katersinissaq piumasaqaataanngilaq, taamaallaat kommunip
qimanneqartup paasissutissat pigeritkkami nassiunnissaat piumasarineqarluni. Paasissutissat
iliuusissatut pilersaarutaasinnaapput, oqarasuaatikkut oqaluunnernit allakkiaasinnaallutik, inummut

ilaqutaasunullu nalilersuinerusinnaallutik, suleqatikkuminartuuneq pillugu paasissutaasinnaallutik
ilil.

Imm. 3-mut

Imm. 1-2-mi aalajangersakkat ilaqutariit inummik innarluutilimmik ilallit Kalaallit Nunaata
avataanut nuussimappata aamma atorneqassapput. Ataqatigiissumik pitsaaliuillunilu
suliniuteqarneq aalajangersakkamut pingaaruteqarpoq, tassani Kalaallit Nunaata avataani
kommunip nuuffigisap sapinngisamik piaarnerpaamik, inuup innarluutillip, kommunimut nuuttup,
tapersersorneqarnissaminik pisariaqartitsissaguni pisariaqartitsinissaanik, sapinngisamik
piaarnerpaamik ilisimatinneqarnissaa aalajangersakkap qulakkiissavaa.

§ 53-imut
Imm. 1-imut
Innarluutillip peqqissusaa imaluunniit ineriartornera ulorianartorsiortinneqarnersoq, inummullu
innarluutilimmut suliniutinik pisariaqartinneqartunik aallartitsisoqarnissaanut ilumut
pisariaqartitsisoqarnersoq pillugit kommunalbestyrelsip §§ 50, 51 imaluunniit 52 naapertorlugit
nalunaarnerup tiguneraniit nalunaaquttap akunneri 24-t qaangiutsinnagit nalilersuisussaanera
aalajanagersakkatigut aalajangersarneqarpoq.

Taamaattumik kommunalbestyrelsip aallarniutigalugu nalunaarutiginninnerup qanoq
uppernassuseqartiginera nalilersussavaa. Inuk innarluutilik tassanngaannartumik
ikiorserneqarnissamik pisariaqartitsisoq pasitsaanneqarpat tamanna ingerlaannaq aallartinneqassaagq.

Imm. 2-mut

Inummut innarluutilimmut suliniutinik tassanngaannartunik aallartitsisoqassanngitsoq
kommunalbestyrelsip nalilersimappagu kommunalbestyrelsip piaartumik, kisiannili ullut suliffiusut
5-t qaangiutsinnagit, qulaajaanissap aallartinneqarnissaanut tunngavissaqarnersoq
aalajangiiffigissagaa aalangersakkatigut aalajangersarneqarpoq, takuuk § 18.

Inunnut innarluutilinnut 18-it inorlugit ukiulinnut tunngatillugu isumaginninnerup tungaatigut
misissuinernik aallartitsisogarnissaanut tunngavissaqassanersoq aalajangiisoqartartussaavoq, takuuk
Meeqqat tapersersorneqarnissaannut Inatsisartut inatsisaanni § 19.

Imm. 3-mut

Imm. 1 naapertorlugu qulaajaanerup aallartinneqarnissaa pillugu kommunalbestyrelse
aalajangiisimappat, qulaajaaneq piaartumik aammalu kingusinnerpaamik nalunaarutiginninnerup
tiguneqarnerata kingorna sapaatit akunneri 2-t qaangiutsinnagit aallartinneqassasoq
aalajangersakkatigut aalajangersarneqarpoq. Qulaajaanissap aallartinnissaanut piffissaliineq
tassaavoq piaarnerpaamik pissasoq aamma nalunaarutiginninnerup tiguneranit kingusinnerpaamik

sapaatip akunneri 2-t kingorna pissasoq. Aalajangerneq allaganngorlugu suliarineqassaaq aamma
nalunaarutiginninnermut ilanngullugu toqqorneqassalluni.

§ 54-imut
Imm. I-imut
Kommunalbestyrelse inuk innarluutilik pillugu nalunaarnermik tigusaqarsimatillugu, tassanilu
pineqartumut kommunalbestyrelse suliniummik aallartitsereersimatillugu, kommunalbestyrelsip
suliamik nalilersueqqinnissaa aalajangersakkatigut aalajangersarneqarpoq.

Nalunaarneq paasissutissanik nutaanik massakkullu pineqgartunik imaqgassaaq, tamakkulu suliap
nalilersoqqinnissaanut ilaassapput.

Imm. 2-mut

Nalilersueqqinneq sulianik suliarinnittartumit suliamik siusinnerusukkut suliagarsimanngitsumit
ingerlanneqassaaq. Tamanna ilaatigut sulianik suliarinnittarnermi sulinikkut paasisariallit allat
siuarsaaffigisarnissaannik siunertagarpoq.

Nalunaaruteqarneq qulaajaaneq iliuusissatullu pilersaarut pigilersinnagit takkussimappat
nalunaaruteqarneq qulaajaanermut atortunut aammalu iliuusissatut pilersaarutip suliarinissaani
ilaasussaassaaq.

§ 55-imut
Imm. I-imut
§§ 50, 51 imaluunniit 52 malillugit nalunaarnerup nalilersuiffiginissaannut atorneqartussamik
inummik innarluutilimmik oqaloqateqarnissap pinissaa aalajangersakkatigut aalajangersarneqarpogq.

Imm. 2-mut

Inuk innarluutilik oqartussaasseqarsimanngippat, inummullu innarluutilimmut tamanna
pitsaanerpaajussappat, oqaloqatigiinneq angajoqqaatut oqartussaassusilik akuersiteqqaarnagu
taannalu najuutsinnagu pisinnaassaaq. Assersuutigalugu angajoqqaatut oqartussaassusillit
imaluunniit nakkutilliisup inuup innarluutillip pitsaanerpaamik pineqarnissaa namminneerlutik
isumagisinnaasimanngippassuk, tassalu namminneq pisariaqartitatik soqutigisatillu innarluutillip
pisariaqartitaanit salliutittarmatigik.

Inuk innarluutilik oqaloqateqarnermi illersuisoqarsinnaavoq, takuuk § 2, nr. 2.

Inuk innarluutilik paasissutissanik tunniussisinnaavoq, tamakkulu nalunaarnerup
nalilersuiffiginerani ilaassapput.

Imm. 3-mut

Inuup innarluutillip inuunermigut qanoq ineritsigisimanera apeqqutaalluni imaluunniit suliami
pineqartut suliap suliarinissaanut akerliusimappata oqaloqatigiinnerit mininneqarsinnaanerat
aalajangersakkatigut aalajangersarneqarpoq. Tamanna assersuutigalugu inuup innarluutillip
inerinnikuussusia ukiuinut naleqqussimanngippat atuutsinneqassaag.

Imm. 4-mut

Meeqqat tapersersorneqarnissaannut Inatsisartut inatsisaanni § 19 naapertorlugu inunnut
innarluutilinnut 18-it inorlugit ukiulinnut sutigut isumaginninnikkut sulinermi misissuinissanik
aallartitsisoqarnissaanut tunngavissaqassanersoq pillugu aalajangiisoqassanersoq
aalajangersakkatigut aalajangersarneqarpoq.

Nalunaarneq meeqqap sumiginnarneqarneranut tunngasinnaavoq, taamaasillunilu Meeqqat
tapersersorneqarnissaannut Inatsisartut inatsisaannut ilaasinnaassalluni.

§ 56-imut
Imm. 1-imut
Inummik innarluutilimmik paarsinerluttoqarneranik, persuttaasoqarsimaneranik imaluunniit
kinguaassiutitigut atornerluisoqarsimaneranik kommunalbestyrelsimut pasitsatsitsisumik
nalunaarutiginninnermik tigusisoqartillugu § 18 naapertorlugu qulaajaanerit aamma § 14, imm. 4
naapertorlugu tapersersuigallarnissat nalunaarutiginninnerup tiguneraniit nalunaaquttap akunnerisa
24-t iluanni aallartinneqassasut aalajangersakkatigut aalajangersarneqarpoq.

Kommunalbestyrelse nalunaaquttap akunnerisa 24-t iluanni qulaajaanermik aallartitsinissamut
iliuuseqassalluni pisussaaffeqarpoq. Nukinginnartumik tapersersuisoqassanersoq,
utaqqiisaagallartumik atuussinnaasumik aamma inummut innarluutilimmut illersuutaasinnaasumik,
inuup innarluutillip pisariaqartitaanut atatillugu itinerusumik siunnerfeqarnerusumik
eqqornerusumillu tapersiissutissatut iliuusissat qulaajaaffigineqarnissaata tungaanut
atuussinnaasumik kommunalbestyrelse isummissasoq aalajangersakkatigut piumasarineqarpogq.

Aalajangersakkatigut taamaasilluni kommunalbestyrelsip ingerlaannaq iliuuseqarnissaa
pisussaaffinngorpoq, soorlu § 14, imm. 4 naapertorlugu tapersersuigallarnissanik aallartitsinissat.

Piffissaliussaq sivikinnerulersitaq pingasunik aalajangersimasunik sakkortuumik
sumiginnaasoqartillugu atorneqassaaq:

1) Paarinerlugaaneq: Paarinerlugaaneq ima paasineqassaaq tassa timikkut sumiginnaaneq, tassani
inuk innarluutilik ajortumik kinguneqartumik pineqartoq imaluunniit amigartumik
paarineqarnermigut paaqqutarineqarnermigullu timikkut sakkortuumik tujormitinneqartoq.
Assersuutit tassaasinnaapput, inuk innarluutilik pitsaasunik iluamik nerineq ajortoq imaluunniit

silap pissusaanut naleqquttunik atisaganngitsoq. Paarinerlugaaneq aamma pisinnaavoq, inuk
iliuutsinik nikanarsaataasunik pineqarpat imaluunniit oqaatsikkut nikanarsagaappat. Assersuutit
allattorneri tamakkiisuunngillat.

2) Persuttaaneq. Persuttaanermi iliuutsit siorasaarinerilluunniit pineqarput, tamakkulu siunertaq
suunersoq apeqqutaatinnagu

inuup innarligassaannginneranik ajoqusiisinnaasoq imaluunniit inummik innarluutilimmik
ersilersitsisoq, anniartitsisoq imaluunniit ajoqusiisoq. Persuttagaaneq inummut innarluutilimmut
toqqgarlugu persuttaaneruppat imaluunniit inuk persuttaanermik takunnittuusimappat tamanna
atuuppoq. Persuttagaaneq nammineq piaaraluni iliuusiusinnaavoq imaluunniit
kamaammerujussuarnermi iliuusiusinnaalluni.

3) Kinguaassiutitigut atornerluineq: Kinguaassiutitigut atornerlugaaneq ima nassuiarneqassaag,
tassaasoq inuit akornanni nammineq piumassuseq aallaaviginagu aamma naligiissuseqannginneq
tunngavigalugu kinguaassiutikkut iliuuseq aamma inuup innarluutillip nammineq kinguaassiutitigut
pisariaqartitaanik isumaginniffiunngitsoq.

Kinguaassiutitigut atornerlugaanermut assersuutissat tassaasinnaapput:

- inuk innarluutilik nammineq naameerluni oqarsinnaanngitsoq, kisianni timimigut takutikkaa
kinguaassiutitigut attaveqarneq kissaatiginagu.

- inuk innarluutilik kinguaassiutitigut iliuutsimut peqataanissamut timikkut imaluunniit tarnikkut
pissaaneq atorlugu pinngitsaalineqartoq.

- innarliisup inuup innarluutillip nammineersinnaannginnera imaluunniit nammineq pissaanini
tunngavigalugu atornerluppagu.

- Kinguaassiutitigut attaveqatigiinneq taamaallaat innarliisup pisariaqartitaanik aallaaveqarpat.

Imm. 2-mut

Inummut innarluutilimmut atornerluisoqarsimaneranut nalunaartoqarnerani kommunalbestyrelsip
inummik innarluutilimmik oqaloqateqartussaanera aalajangersakkatigut aalajangersarneqarpoq.
Angajoqqgaat tungaanniit inummut innarluutilimmut atornerluisoqarsimanera pillugu
nalunaartoqarnerani oqaloqatigiinneq angajoqqaatut oqartussaasssusillit akuersiteqqaarnagit
najuutsinnagillu pisinnaassaagq.

Inuk innarluutilik oqalogatigiinnerup nalaani illersuisoqarsinnaavoq.

Imm. 3-mut
Inummik innarluutilimmik paarsisuunerluttoqartoq, persuttaasoqartoq imaluunniit
kinguaassiutitigut atornerluisoqartoq pillugu pasitsaassisoqarsimatillugu kommunalbestyrelse

erngerluni politiinut nalunaarutiginninnissaaq. Politiinut nalunaarutiginninnermi isumaginninnermi
qulaajaanerup naammasseqqaarneqarnissaa utaqqineqassanngilaq.

Kommunalbestyrelsip qulaajaanerup ingerlanneqarnissaa pillugu aalajangiinera politiit pisoq
pillugu misissuinerannut attuumassuteqanngilaq.

Kommunalbestyrelsip taamaalilluni politiinut nalunaaruteqarneq pissutigalugu kommunip
qulaajaanissaa kinguartissanngilaa, soorlu kommunalbestyrelsip aamma qulaajaaneq ingerlasoq,
politiit ingerlasumik misissuinerat imaluunniit assingusumik suliagarnerat innersuussutigalugu,
unitsissanngikkaa imaluunniit allatut iliorluni atorunnaarsissanngikkaa imaluunniit allatigut
unitsissanngikkaa.

§ 57-imut

Kommunalbestyrelse nammineerluni inuk innarluutilik sumiginnarneqarnermik,
annersarneqartarnermik imaluunniit kinguaassiutitigut atornerlunneqarnermik atugagartinneqartoq
pillugu maluginiagaqalersimappat imaluunniit pasitsaassaqalersimappat §§ 50-56 naapertorlugit
kommunalbestyrelsip iliuuseqarnissamut pisussaaffia assinganik atuutitsinneqassasoq
aalajangersakkatigut aalajangersarneqarpoq.

§ 58-imut
Imm. I-imut
Aalajangersagaq § 1-imut ataqatigiissutut isigineqassaaq, tassungalu atatillugu siunertamut
aalajangersagaq oqartussamut Inatsisartut inatsisaat malillugu aalajangiisussamut imaluunniit
siunnersuisussamut ilitsersuisussamullu pisussaaffiliinermik kinguneqassaaq. Pisussaaffeqarnerup
kingunerisaanik oqartussaasoq inuup pisariaqartitaanik, nukissanik ajornartorsiutaanillu
tamakkiisumik nalilersuinissamut pisussaaffeqarpoq.

Ogartussaasup tapersersuineq suna tapersersuiffigineqassanersoq aammalu tapersersuineq qanoq
tapersiissutigineqassanersoq pillugit aalajangiinerani, oqartussaasup inuup tamakkiisumik
naliliiffigineqarnera aallaavigissavaa. Tapersersuinerup inatsisit allat malillugit tapersersuinermut
atagatigiissinneqarnissaa, inuullu pisariaqartitaasa sapinngisamik pitsaanerpaamik
naammassiniarnissaasa qulakkeerneqarnissaa matumani siunertaavoq. Oqartussaasup Inatsisartut
inatsisaat manna malillugu qanoq tapersersuisoqassanersoq pillugu, inuup
tapersersuiffigineqarnissamik pisariaqartitai, inatsisit allat malillugit naammassineqarsinnaasut,
aammalu allatut tapersersuinerit inatsit manna aammalu inatsisit allat malillugit
tapersersuiffigineqartut isumaliutersuuteqarnermini ilaatissagai pisussaaffeqarnerup ilaatigut
kingunerai. Innuttaasunut ataasiakkaanut ataqatigiissumik ataqatigiissagaasumillu suliniuteqarnerup

anguneqarnissaa siunertaavoq. Taamaammat Inatsisartut inatsisaat manna malillugu tapersersuinerit
sapinngisamik inatsisit allat malillugit suliniutigineqartunut tapersersuissapput. Taamaattumik
ogartussaasoq suna tapersiissutigineqassanersoq aammalu tapersersuineq qanoq
tapersiissutigineqassanersoq aalajangiinermini, tapersersuineq qanoq tapersersuinermut inuup
inatsisit allat malillugit tigusartagaanut atagatigiissinneqassanersoq pillugu isummersussaaq.
Tassani ilaatigut kommunimi aamma oqartussat akornanni ingerlatsiviit assigiinngitsut akornanni
ataqatigiissaarisarnissamut oqartussaq akisussaassuseqarpoq. Inatsisit allat malillugit
tapersersuinissamut periarfissat pillugit, imaluunniit oqartussaasoq sorleq inatsisit allat pillugit
innuttaasumut siunnersuisinnaanersoq ilitsersuisinnaanersorlu, siunnersuinissamut
ilitsersuinissamullu pisussaaffeqarneq aamma tassaniippoq.

Innuttaasunut ataasiakkaanut inunnut innarluutilinnut suna pitsaanerpaanersoq tamakkiisumik
naliliineq aallaavigalugu oqartussaasoq aalajangiissasoq imm. 1-imi aalajangersakkami
aalajangersarneqarpoq.

Tamannalu aqqutigalugu erseqqissarneqarpoq tapersersuinissaq pillugu aalajangiisoqartillugu,
ogartussaasup inuup tapersersuiffigineqarnissamut pisariaqartitai, nukissai aamma ajornartorsiutai
piviusumik aallaavigineqartassasut erseqqissarneqassasoq aalajangersakkami siunertaavoq.

Oqartussaasup aalajangiinermini mianerisassat tunngavilersukkat allat ilaatiinnarsinnaavai. Tassani
assersuutitut taaneqarsinnaapput tapersersuinissamut periarfissat sorliit innuttaasup
angerlarsimaffittut najugaanut tunniunneqarsinnaassanersut.

Imm. 2-mut

Pissutsini inunnut innarluutilinnut tunngasuni, inuup nammineq isumai aallaavigineqartassasut
aalajangersakkami siunertaavoq ersersissallugu, kisiannili inuup ukiui, inerissimassusaa aammalu
silatussutsimigut pisinnaaneqarnera mianeralugit tamanna pissaaq.

Pissutsit inummut tunngasut aalajangiiffigineqaraangata inuk innarluutilik paasissutissanut suliamut
pingaarutilinnut ilisimatinneqartassaaq. Inuup innarluutillip peqataarusussanerluni isummaminillu
saqqummiiniarnerluni nammineerluni aalajangissavaa.

Imm. 3-mut

Inuk nammineerluni aalajangiisinnaanerminut aamma kiffaanngissuseqassaagq, inuillu allat
apeqqutaatinnagit kiisalu innuttaasup pineqartup pisinnaasai periarfissaqartillugit
aalajangiinissaminut kiffaanngissuseqassalluni. Inuk oqartussaassusiiagaasoq pineqarsimappat
inuup kissaatai ataqqissallugit pingaaruteqarpoq, inuullu pitsaanerpaamik atugaqarnissaa
maluginiarlugu tamakku aamma ilanngullugit.

Imm. 4-mut

Inuk innarluutilik inuttut ikiorneqarnissamut isumassorneqarnissamullu
tapersersuiffigineqarsinnaasoq aalajangersakkatigut aalajangersarneqarpoq. Tamanna § 60
naapertorlugu tunniunneqarsinnaavoq.

§ 59-imut
Imm. 1-imut
Inuk innarluutilik aamma inummut innarluutilimmut nakkutiginnittoq immagalu angajoqqaatut
oqgartussaassusillit tamanna pillugu kissaateqarlutik oqaatigippassuk nammineq
angerlarsimaffimmiissinnaanermut tapersersorneqarsinnaatitaasoq aalajangersakkami
malittarisassiuunneqarpoq. Inuup nammineerluni angerlarsimaffimmiiginnarneratigut inuup
nammineq allalluunniit atugarissaarnerisa navianartorsiortinneqannginnissaat piumasaqgaataavoq.

Allat assigalugit inissamik killilersugaanngitsumik toqqaasinnaatitaaneq, inuit innarluutillit
tunngaviusumik inuttut pisinnaatitaaffigaat. Inuup tamanna kissaatigippagu, inuk innarluutilik
nammineq najukkamini angerlarsimaffimmini najugaqaannarsinnaanissaanut annertuumik
tapersersorneqarnissaa pingaartinneqassaaq. Inuup assersuutigalugu pitsaanerusumik
piukkunnaatilimmillu ikiorneqarsinnaaffimminut ulloq unnuarlu neqeroorummut nuussinnaanerani
tamanna aamma atuutissaaq. Taamatut pisogarnerani inuup nammineq
angerlarsimaffimminiiginnarnissaa pingaaruteqarpoq, pissutigalugu inuup piukkunnaateqartumik
paasissutissiiviusumillu tunngaveqartumik aammalu sullissisuni suleqatigalugu, inuup nammineq
angerlarsimaffimminiiginnarnissani kissaatiginerlugu aalajangertussaammagu.

Inuup nammineerluni inissaminik toqqaanermigut imaluunniit nammineq
angerlarsimaffimminiiginnarnissani toqqarsimappagu, inuup nammineerluni allallu
atugarissaarnerat navianartorsiortinneqassanngitsut piumasarineqarmata erseqqissarneqassaaq. Allat
atugarissaarnerat tassaatinneqarpoq qanigisaasut, inuit inummut tapersersuisut aammalu allat inuup
avatangiisaanniittut, matumani sanilerisat il.il. ilanngullugit.

Inuk Inatsisartut inatsisaat manna malillugu inuk nammineq angerlarsimaffimminiiginnassappat,
inuup nammineq atugarissaarnera imaluunniit allat atugarissaarnerat navianartorsiortinneqarnersoq,
oqartussaasoq naliliisussaavoq.

Imm. 2-mut

Inuup pisariaqartitai naammassisinnaaniarlugit inuup innarluutillip nammineq angerlarsimaffimmini
naammattumik tapersersorneqarnissaa ajornarpat imm. 2-mi aalajangersarneqarpoq, inuk
tulluartumik najugaqarfissatut neqeroorummi tapersiivigineqarsinnaatitaasoq. Najugaqarfissatut
neqeroorummi, Inatsisartut inatsisaanni tapersiinissamut siunertaasut eqqarsaatigalugit, inuup

innarluutillip immikkuullarissumik pisariaqartitsinera naammassineqassaaq. Taamaattumik inuup
innarluutillip kommunip avataani najugaqarfissatut neqeroorummiinnissaa pisariagarsinnaavoq.
Aalajangersakkap malitsigaa, inuk innarluutilik najugaqarfissatut neqeroorummi, inunnik
innarluutilinnik sullitagartumi, aammalu assersuutigalugu utoqqaat illuanniinngitsoq, sapinngisaq
malillugu neqeroorfigineqassasoq.

§ 60-imut
Imm. 1-imut
Inuup innarluutillip nammineq angerlarsimaffimmini najugallip ulluinnarni
isumassorneqarnissaanut inummut isumaginnittumut kommunalbestyrelsip aningaasatigut
tapersersuisarnissaa imm. 1-imi takuneqarsinnaavoq.

Pisuni ulloq unnuarlu negeroorummut inissiinissaq aappaattut qinigassatuaalersillugu,
aalajangersagaq manna nalinginnaasumik atorneqartassaaq.

Inummut innarluutilimmut nammineq najugarisamini najugaqartumut isumassuineq
tunniunneqassammat aammattaaq piumasaqaataavoq. Taamaalilluni inuk ulloq unnuarlu
negeroorummi najugaqarpat aalajangersagaq malillugu tapersersuisogarsinnaanngilaq.

Aalajangersagaq amerlanertigut ganigisaasunut atorneqartassaaq, soorlu assersuutigalugu
angajogqgaanut meeqqamut innarluutilimmut isumassuisut aamma aappatut katissimasaq imaluunniit
aapparisaq katissimasamut imaluunniit aapparisamut innarluutilimmut isumassuisartut.

Isumassuilluni suliassanut angerlarsimaffimmi suliassanut pisariaqartinneqartunut inuttut
ikiuisarneq tapersersuisarnerillu ilaapput, soorlu inuttut eqqiluisaarnissamut ikiorneqarneq,
taakkununnga uffarnerit, qanikkut kigutitigullu eqqiluisaarnerit, kukiiaanerit umiiaanerillu,
atisalersuinerit atisaajaanerillu, perusuersarfiliarnerit, amerissaanerit, timikkut atorlugit ikiuutinut
ikiorneqarneq ilaapput, soorlu alersit ikiuutaasut, aammalu atisanik errorsinerit, erruinerit,
eqqiaanerit nerisassiornerillu. Aallaaviatigut Inatsisartut inatsisaat naapertorlugu inatsisikkullu
tunngavigisaq tunngavigalugu malittarisassat malillugit suliassat suliarineqarnissaannut
tapersersuiffigineqartussaagaluartunut taarsiullugu inuup ulluinnarni isumassuinermik
ingerlataqartup aningaasatigullu taperserneqartup suliassat suliarisassavai.

Kommunalbestyrelsip piviusumik nalilersuineq tunngavigalugu aallaaviusoq taanna
saneqqussinnaavaa aammalu suliassanut immikkuullarissumik killissalersorneqartunut,
immikkorluinnaq ittunut ilassutaasumik tapersersuisinnaalluni. Tamanna, inuk innarluutilik
ilinniarsimasumit suliarineqartariaqartumik tapersersorneqarnissamik pisariaqartitsippat,
taamaallaat naleqqutissaaq. Kommunalbestyrelse aamma oqartussaasut allat attuumassuteqartut,

aalajangersagaq manna malillugu aningaasaqarnikkut tapersersuisogarsimanera apeqqutaatinnagu,
allatut iluseqartunik tapersersuissapput. Aalajangersagaq manna malillugu isumassuinissamut
aningaasatigut tapersersuisinnaaneq assersuutigalugu angerlarsimaffimmi ikiorteqartarnermik
peqqinnissaqarfimmiit tunniunneqartussamik taarserneqarsinnaanngilaq.

Imm. 2-mut

Imm. 2-mi takuneqarsinnaavoq imm. 1 malillugu aningaasatigut tapersersuisinnaaneq inummut
inummut innarluutilimmut ulluinnarni isumassuinermik isumagisaqartumut inuup
kommunalbestyrelsimit atorfinitsinneranut atatillugu tunniunneqartassasoq. Kommunalbestyrelsip
inuup innarluutillip pisariaqartitsinera aammalu Inatsisartut inatsisaat manna imaluunniit inatsisit
allat malillugit tapersersuinissamut periarfissat allat tunngavigalugit, sapaatip akunneranut
nalunaaquttap akunneri atorfinitsitsiviusussat aalajangersassavai, taamaattoq sapaatip akunneranut
amerlanerpaamik nalunaaquttap akunneri 40-t. Nalunaaquttap akunnerisa amerlassusaat, inuup
tapersersuiffigineqarnissamik pisariaqartitsineranik piviusumik nalilersuineq, aammalu suliassat
suut suliarineqarnissaat tunngavigalugit aalajangersarneqassapput. Inoqutigiinni ilaasut allat
nalinginnaasumik angerlarsimaffimmi sullissinermi peqataassasut, nalilersuinermi piumasaqaatinut
ilaatinneqassapput. Taamaammat suliassat nalinginnaasumik inoqutigiinni ilaasut allat
pisussaaffigisaasa suliarinissaannut aningaasanik tapersersuisoqarsinnaanngilaq. Tamanna,
aalajangersagaq manna malillugu isumassuinermik suliassaq inoqutigiinni ilaasumit imaluunniit
qanigisaasumit allamit isumagineqgarnera apeqqutaatinnagu, atuutissaag.

Imm. 3-mut

Inummut innarluutilimmut qanigisaasup atorfinitsinneqarnissaa akissarsiaqartinnissaalu pillugit
aalajangersakkanik sukumiinerusunik Naalakkersuisut aalajangersaasinnaanerat
aalajangersakkatigut erseqqissarneqarpoq.

§ 61-imut
Imm. I-imut
Aalajangersagaq malittarisassiorfiuvoq, tassalu kommunalbestyrelse inummut innarluutilimmut
inummik ganigisaasumik aammalu suliffinnut attuumassutilimmik atorfinitsitsisinnaassasoq,
matumani kommunalbestyrelse ulloq unnuarlu neqeroorummi inissamik tulluartumik
nassaarnissamik utaqqisimatillugu imaluunniit qulaajaanerit ilaannik imaluunniit iliuusissatut
pilersaarut amigaateqartoqartillugu aammalu:
1) allatut periarfissami angerlarsimaffiup avataani inissiiffiugallartussaq pineqarsimatillugu,
2) paarsaqarnissamut atugassarititaasut pilersinnissaat pillugit illuatungeriit isumagqatigiissimappata
aamma
3) kommunalbestyrelsip inuup pineqartup qanigisamik paarsaqartup eqqarsaatigisassanut
pingaarutilinnut akerliunnginnissaa nalilerpagu.

Paarsaqartitsinermi aamma isumassuinissamut suliassat immikkut ittut ilaasinnaapput, soorlu
napparsimavimmi suliaritinnerni peqataanerit, sulinikkut isumaginninnikkullu tapersersuinermut
atuuffiit allallu.

Sulitilluni iluanaarutissat annaasat matussusernissaat ikiorsiullugit angerlarsimaffimmi nammineq
meerarisamik paarsaqarneq akissarsissutaasussaanngippat suliffinnut attaveqarneq pillugu
piumasaqaatit naammassineqarsimanersut nalilersuiffigineranni kommunalbestyrelse
maluginiagaqartussaavoq. Taamaattumik piffissat ulloq naallugu sulinermi sulitilluni annaasat
matussusernissaannut inuk ikiorsiinernik tigusaqarfigisimasai suliffinnut attuumassuteqarnissamut
piumasaqaatit naammassiniarnissaannut atorneqarsinnaassanngillat aamma nr. 1-3-mi piumasaqaatit
tassunga atatillugu naammassineqarsimapput.

Qanigisaasutut isigineqarsinnaasut tassaasinnaapput aappatut katissimasat, inooqatigisat, meeqqat,
angajoqqaat allallu ima qanitsigilersimasut allaat isumagartoqarsinnaalluni paarsineq
isumassuinerlu pinegartunit isumagineqarsinnaassalluni. Paarsagarnissap pilersinnissaa sioqqullugu
ataatsimut najugaqatigiittogqareersimanissaa piumasaqaataanngilaq. Tassunga atatillugu
najugaqatigiiffimmik peqgartogarnissaa piumasarineqarpoq imaluunniit peqataasut ima imminnut
qanitsigissasut siunertaq naammassineqarsinnaassalluni.

Aallaaviatigut piumasarineqarpoq nappaat sivisunerusoq ukiumik ataatsimik
amerlanerusunilluunniit sivisussuseqartussatut naatsorsuutaassalluni.

Imm. 2-mut
Inuk kommunimi inuup innarluutillip najugaqarfigisaani atorfinitsinneqassasoq
aalajangersakkatigut malittarisassiorneqarpogq.

Imm. 3-mut

Qanigisaasup paarineqarnissaa siunertaralugu inuk qaammatit 6-t angullugit
atorfinitsinneqarsinnaassasoq aalajangersakkatigut aalajangersarneqarpoq. Piffissaq paarsinermut
atorneqartoq tamatumunnga pissutsit immikkut ittut pisariaqartissimappassuk qaammatit 3-t
angullugit sivitsuiffigineqarsinnaavoq. Paarsineq qaammatinut ilivitsunut agguarneqarsinnaavoq.
Paarsineq piffissanut sivikinnerusunut avinneqarsinnaavoq.

Piffissamik killiliinermut tunngaviliunneqartumut pissutaavoq aaqqissuussinermi paarsaqarnissamut
periarfissaqartitsinissap anguniarneqartussaanera, taamaaliornikkut angerlarsimaffiup avataani
ataavartumik inissiisoqarnissap eqqissilluni isummerfiginissaa periarfissaqarniassammat,
taakkunanilu tassunga atatillugu suliassat suliarisariaqakkat aamma misigissutsikkut

ogimaatsorsiornerit imaluunniit napparsimaruloortoqarnerani allatulluunniit pisoqarnerani
utaqqiisaasumik paarsaqarnermi isumassuinissamilu suliassat ilaapput. Aaqqissuussinermi
angerlarsimaffimmi sivisuumik imaluunniit ataavartumik paarsisarnissat siunertarineqanngillat.

Piffissaq paarsinermut atorneqartoq tamatumunnga pissutsit immikkut ittut
pisariaqartissimappassuk qaammatit 3-t angullugit sivitsuiffigineqarsinnaavoq. Paarsineq
qaammatinut ilivitsunut agguarneqarsinnaavoq. Sulisitsisumik qanigisaasup paarsarinissaanut
sulinngiffeqarallarnissamik tunniussisumik isumaqatigiissuteqareernikkut paarsineq piffissanut
sivikinnernut agguarneqarsinnaavoq.

Immikkut atugarisanut paarisaqarnissamut sulinngiffeqarnerup sivitsuiffiginissaanut
tunngavilersuutaasinnaasunut assersuutaasinnaasunut ilaavoq naatsorsuutigisaraluamiit
paarsaqarnissap nutaap sivisunerusulluunniit pisariagartinneqalersimanissaa. Inuunermik
sivitsortitsisinnaasumik katsorsartinneq tassaavoq katsorsartinneq, tamatumani
ajorunnaarsinneqarnissaq, peqqinnerulernissaq imaluunniit anniarunnaarnissaq ilimagisassaanatik,
taamaallaalli tassaalluni katsorsartinneq inuunermik sivitsuallaataasinnaasoq. Qanigisaasoq
paarsaqarnissap pilersinnissaanut periarfissaqarluni suli allami inissisimasippat paarsisarnermut
aaqqissuussinerup sivitsuiffiginissaa gaammatinik 3-nik ilasinnaanissaa eqqartorneqarsinnaavoq.
Inuunermik sivitsorsaataasumik katsorsaaneq pissutaalluni paarsaqartitsinerup sivitsuiffiginissaanut
tunngavissaqarnersoq pillugu nalilersuinermi nakorsap nalilersuinera ilaatinneqassaagq.
Paarsaqartitsinermut piffissaliussap sivitsuiffiginissaanut periarfissaqartitsinerup kingunerissavaa
paarsineq immikkut pisoqarsimatillugu amerlanerpaamik qaammatinik 9-nik
sivitsuiffigineqarsinnaassammat.

Matumani katsorsaanermik ingerlatsinissaq imatut aaqqissuunneqarsimassasoq piffissakkaartumik
paarsaqarnissamut aaqqissuussinermi pisariaqartitsisoqarsimanissaa assersuutaasinnaavoq.
Assersuutigalugu napparsimavimmut unitsitsinissaq sioqqullugu paarsagarnissamut
pisariaqartitsisoqarsinnaavoq, unitsitsinerullu kingorna paarsaqarnissaq
pisariaqartinneqarsinnaalluni. Paarsaqarnissamut aaqqissuussineq taamatut pisoqarsimatillugu
paarsaqarnissamut piffissanut marlunnut avinneqarsinnaavoq, matumani qanigisaasoq
uninngatillugu. Taamaattoq paarsaqarnerup ingerlanerata nalilersuiffiginissaani kommune
isummersinnaasariaqarpoq, tassalu innarluummut imaluunniit nappaammut atatillugu aammalu
immikkut pisoqarsimatillugu inuk misissuinerni, katsorsaanerni imaluunniit unitsitsinerni, soorlu
assersuutigalugu qanigisaasup ukiui, sanngiillinera, ineriartornikkut inortuulernera allallu
pissutaallutik pisariaqartitsisoqalersimanersoq paaserusullugu.

Imm. 4-mut

Qanigisaasut atorfinitsinneqarnissaanut akissarsiaqartinneqarnissaanullu malittarisassanik
sukumiinerusunik Naalakkersuisut aalajangersaassasut aalajangersakkatigut erseqqissarneqarpoq.

§ 62-imut
Imm. 1-imut
Immikkorluinnaq pisoqarsimatillugu aamma suliamut pineqartumut tigussaasumik sulianullu kiisalu
paasissutissanut pigineqartunut nalilersuereernikkut qanigisaasup angerlarsimaffimmi
paarineqarnissaanut piffissami § 61 naapertorlugu piffissaliunneqartumik
aalajangersaaffigineqartumik qaangiisumi kommunalbestyrelsip tapersersuinissamik
akuersisinnaanera aalajangersakkatigut aalajangersarneqarpoq, takuuk § 61, imm. 3.
Kommunalbestyrelse assersuutigalugu § 60, imm. 3-mi piffissap aalajangersarneqartup saniatigut
piffissamut qaammatit 12-it angullugit akuersisinnaavoq. Taamaasilluni tapersersuineq
aallarnisaaftiusoq katillugit qaammatinik 21-nik sivisussusilik akuerineqarsinnaavoq.

Kommunalbestyrelse tapersersuinissamut sivitsuiffiusumut akuersinissamut piumasarineqartunik
peqqissaarluni nalilersuisimassaaq.

Imm. 2-mut

Qanigisaasup angerlarsimaffimmi paarineqarnissaa tulluarnerpaatut isigineqarsimappat imm. 1
malillugu tapersersuineq taamaallaat akuerineqarsinnaasoq aammalu suliatigut tunngavilersuineq
angerlarsimaffiup avataani paarsinissamut periarfissanik tulluartunik nassaassaqannginneranut
inerniliiffiusoq pigineqarsimassasoq aalajangersakkatigut aalajangersarneqarpoq. Taamaasilluni
assersuutigalugu kommunimi najugaqarfissatut neqeroorummi, ulloq unnuarlu neqeroorummi
pisariagarsimappalluunniit utoqqaat illuani tulluartumik paarsinissamut periarfissaqarnersoq
misissorneqartussaassaagq.

Imm. 3-mut

Imm. 1 malillugu tapersersuinerup sivitsuiffiginissaa qaammatit aqqaneq-marlukkaarlugit
akuerineqarsinnaasoq aalajangersakkatigut aalajangersarneqarpoq. Allatut sivitsuinerit imm. 2-mi
piumasarineqartut aatsaat naammassineqarsimappata akuerineqarsinnaapput, taamaattoq
piffissaliussat tamarmiusut ukiunik 10-nik qaangernagit.

§ 63-imut

Ingiaqatiginnittup tapersersortitullu ikiortip allaassutigaa, tapersersortitut ikiorti
ingiaqataaginnartussaanngimmat, kisianni perorsaanikkut suliniuteqartussaalluni. Inuup
tapersersuisup suliassaanut assersuutigalugu kulturikkut aaqqissuussanut imaluunnit pisiniarnermut
ingiallortaasarnissaa ilaapput, kisiannili inuk tapersersuisoq ingiallortaanermut atatillugu

96

UKA2024/47
MIN 2022-5435



03.02.2025 UKA 2024/47

perorsaanikkut sulintummik ikiorsiissaaq. Taamaattumik tapiissuteqarneq tapersersortitut ikiortitut
ilusilik, inuk innarluutilik perorsaanikkut tapersersorneqarnissamik pisariagartitsippat aammalu
ingiaqateqarnissaq kisiat pisariaqartissimanngippagu, tapersiissutigineqassaaq. Tapersersortitut
ikiortip tapersiinertut iluseqarneranik aammalu taamaallaat inunnut annertuumik timikkut,
tarnikkut, eqqarsartaatsikkut imaluunniit malussarissutsikkut pisinnaasakinnerulersimasunuinnaq
ikiorsiissutigineqarsinnaasoq tamanna erseqqissarneqarpoq. Inummut innarluutilimmut
ingiallortaanerit aamma inuk tapersersortaasoq aqqutigalugit tapiissutinik tunniussisogarsinnaavoq.

Imm. 1-imut

Imm. 1-imi takuneqarsinnaavoq kommunalbestyrelse, inummut innarluutilimmut, nammineq
angerlarsimaffimminiiginnarsinnaanissamut, najugaqaqatigiiffimmi imaluunniit najugaqarfimmi
illersugaasumi perorsaanikkut tapersersorneqarnissamik pisariagartitsisumut, tapersersortitut
ikiortimik neqerooruteqassasoq.

Imm. 2-mut

Imm. 2-mi inuup tapersersortaasup suliassaasa killilersuiffiginerat takuneqarsinnaavoq.
Tapersersortitut ikiorti aalajangersagaq malillugu inummut innarluutilimmut tarnikkut, timikkut
inooqatigiinnikkullu ineriartornerani kiisalu ulluinnarni suliassat suliarinerinut ikiuulluni
tapersersuissaaq. Inuup tapersersortaasup assersuutigalugu suliarisinnaavai nammineerluni timikkut
asattarnissamut, atisalersortarnissamut, pisiniartarnissamut, nerisassiortarnissamut,
aningaasaqarniarnermut, kommunimik attaveqartarnissamut, suliagarniarnissamut, sunngiffimmi
sammisassanut, ilaquttanut ikinngutinullu attaveqartarnermut ikiortaanissaasarnissat. Inuk
innarluutilik peqatigalugu sullissisussanik suliaqartillugu tapersersortitut ikiortip ikiortussaavaa
imaluunniit inuk innarluutilik nammineerluni suliaqarniartillugu ilitsersuuttussaallugu. Inuup
tapersersortaasup suliassai taamaalillutik inuup innarluutillip angerlarsimaffiani suliassanut
killeqartinneqanngillat, kisiannili pisiniarfinni, suliffimmi pinngortitamiluunniit suliassanik
ilaneqarsinnaallutik. Tulleriiaarineq tamakkiilluinnartuunngilaq.

Imm. 3-mut

Tapersersuisoqarnissaa pillugu neqeroorneq pillugu aalajangiinermini, tapersersortitut
ikiortaasussap sapaatip akunneranut nalunaaquttap akunneri qassit tapersersuinermut atugassai,
kommunalbestyrelsip aalajangersassagaa imm. 3-mi takuneqarsinnaavoq. Inuk innarluutilik
ulluunerani unnuaaneranilu inummik tapersersortaasartumik pisariaqartitsisinnaammat
erseqqissarneqassaag.

Imm. 4-mut
Kommunalbestyrelsip tapiissutit qanoq amerlatigisarnissaannut ukiumoortumik nalilersuisassaaq,
sapaatip akunneranullu nalunaaquttap akunneri tapersersuiffiusussat amerlassusaannut

aalajangersaassalluni. Tapiissutini allannguinerit pillugit aalajangiineq siunnersuummi matumani §
75 naapertorlugu aalajangerneqassaagq.

Imm. 5-imut

Kommunalbestyrelse inummik tapersersortimik atorfinitsitsisussaasoq imm. 5-imi
takuneqarsinnaavoq. Inuk innarluutilik qanoq tapersersorneqarnissaminik pisariaqartitsinersoq,
taamaalillunilu tapersersortitut ikiorti sunik piukkunnaateqassanersoq, kommunalbestyrelsip
tapersersortitut ikiortimik atorfinitsitsinermini pingaartissavaa. Inuup innarluutillip aamma
tapersersortitut ikiortip imminnut naleqquttuunissaat tamatigut piviusumik nalilersuinermik
tunngaveqartassaagq.

Imm. 6-imut

Imm. 6-imi takuneqarsinnaavoq inuk tapersersuisartoq akuerineqarsinnaassanngitsoq:

1) inummut tapersersortaasartumut tunngatillugu ukiut kingulliit 10-t ingerlaneranni pineqartoq
ilaqutariinnermut tunngasutigut pinerluuteqarsimasutut, kinguaassiutitigut pinerluuteqarsimasutut
imaluunniit inummut ulorianartumik pinerluuteqarsimasutut inuup tapersersortip
pineqaatissinneqarsimannginnermik uppernarsaataani eqqartuunneqarsimasutut
takuneqarsinnaappat,

2) pineqartoq ilaqutariinnermut tunngasutigut pinerluuteqarsimasutut imaluunniit kinguaassiutitigut
pinerluuteqarsimasutut meeqqanik pinerliisimannginnermut uppernarsaataani
eqqgartuunneqarsimasutut takuneqarsinnaappat.

§ 64-imut
Imm. I-imut
Inummut innarluutilimmut innarluuteqarnini pissutigalugu kisimiilluni angalaarsinnaanngitsumut
Kommunalbestyrelsip qaammammut nalunaaquttap akunneri 20-t tikillugit
ingiaqateqartitsisarnissamut pisussaaffia aalajangersakkatigut malittarisassiorneqarpoq. Inuk
innarluutilik ulluunerani unnuaaneranilu ingiallorteqartarnissamik pisariaqartitsisinnaammat
erseqqissarneqassaag.

Imm. 2-mut
Inummut innarluutilimmut ingiallortimik kommunalbestyrelsip akuersisarnissaa
atorfinitsitsisarnissaalu aalajangersakkatigut aalajangersarneqarpoq.

Imm. 3-mut

Inuup ingiaqateqarnissamut pisinnaatitaaffeqartup inuk ingiaqatissani nammineq
siunnersuutigisinnaagaa aalajangersakkatigut aalajangersarneqarpoq. Inuup innarluutillip inuk
nammineerluni ilisarisimasaa toqqissisimanartitaalu ingiaqatigissallugu piumanerusinnaavaa.

Imm. 4-mut

Kommunip inuup innarluutillip feeriarnerani ingiaqateqartarnissaa neqeroorutigisinnaagaa
aalajangersakkatigut malittarisassiorneqarpoq. Negerooruteqarnermi feeriarneq ingiagaqateqarnani
pisinnaassanngitsoq piumasarineqarpoq.

Imm. 5-imut

Inuup innarluutillip feeriarnermini nammineerluni ingiaqatigisat qanoq amerlatiginissaannut
aalajangiisinnaanera aalajangersakkatigut aalajangersarneqarpoq. Ingiagateqarnerli sammisassanut
isumaginnikkut tapersersuinissamik pisariaqartitsiffiunngitsunut taamaallaat
tunniunneqarsinnaavoq.

Imm. 6-imut

Najugaqgarfigisami angallassinernut ingiagataasumut aningaasartuutinik kommunalbestyrelsip
akiliisarnissaa aalajangersakkatigut erseqqissarneqarpoq, tassami ingiaqataasoq ingiallortaanermini
arlalinnik suliassaqarsinnaavoq.

Imm. 7-imut

Ingiaqataasussamik atorfinitsitsinermut atatillugu kommunalbestyrelsip
pinerluuteqarsimannginnermut uppernarsaammik, pisariagarsimappallu meeqqanik
pinerliisimannginnermut uppernarsaammik piniarsinnaanera aalajangersakkatigut
aalajangersarneqarpoq.

Imm. 8-mut

Imm. 8-mi takuneqarsinnaavoq ingiallortaasartoq akuerineqarsinnaassanngitsoq:

1) ingiallortaasartumut tunngatillugu ukiut kingulliit 10-t ingerlaneranni pineqartoq
ilaqutariinnermut tunngasutigut pinerluuteqarsimasutut, kinguaassiutitigut pinerluuteqarsimasutut,
inummut ulorianartumik pinerluuteqarsimasutut imaluunniit aningaasannanniarluni
pinerluuteqarsimasutut pineqaatissinneqarsimannginnermik uppernarsaataani
eqqartuunneqarsimasutut takuneqarsinnaappat,

2) pineqartoq ilaqutariinnermut tunngasutigut pinerluuteqarsimasutut imaluunniit kinguaassiutitigut
pinerluuteqarsimasutut meeqqanik pinerliisimannginnermut uppernarsaataani
eqqartuunneqarsimasutut takuneqarsinnaappat.

Imm. 9-mut

Ingiallorteqartarneq, angallassinermi ingiallorteqartarneq, najugaqartitsineq nerisaqartitsineq allallu
pillugit Naalakkersuisut malittarisassanik sukumiinerusunik aalajangersaasinnaasut
aalajangersakkatigut aalajangersarneqarpoq.

§ 65-imut
Imm. 1-imut
Meeqqap innarluutillip angajoqqaatut ogartussaasua imaluunniit oqartussaasui illogarfimmut
allamut nuullutik najugagalerneranni tamakkiisumik ilaannakortumilluunniit aningaasartuutinut
kommunalbestyrelsip matussusiinissamik neqerooruteqarsinnaanera aalajangersakkami nutaajusumi
eqqunneqassasoq siunnersuutigineqarpoq.

Kommunalbestyrelsip nutsernissamut ikiorsiisinnaanermik periarfissiisinnaanngornissaa
aalajangersakkami siunertaavoq, ilaqutariit innarluutilimmik meerartallit nuunnissaat
periarfissagalerniassammata, taamaalilluni meeqqap eqqortumik ikiorneqarnissaanik periarfissaat
pitsaanerulerniassammata. Pisuni tamani periarfissaasoq oqaatigineqassaaq, aamma
kommunalbestyrelsimit angajoqqaatut ogartussaasut oqartussaasulluunniit nuunnissaat
qaqugukkulluunniit pinngitsaaliissutigineqarsinnaanngilaq. Aalajangersagaq malillugu
aningaasatigut tapersersuinissaq kommunalbestyrelsimut periarfissaq matumani kisimi aamma
pineqarpoq kommunalbestyrelsimut pisussaaffiliinissaq pineqarnani.

Nr. 1-3-mi piumasagqaatit tamarmik naammassineqareerpata aatsaat tapersersuineq
tunniunneqarsinnaavoq. Taamaalilluni siullertut ilaqutariit massakkut najugaanni meeqqap
tapersersorneqarnissaminik isumassorneqarnissaminillu pisariaqartitsinera
naammassineqarsinnaassanngilaq ajornakusoortumilluunniit naammassineqarsinnaassalluni.
Inatsisit manna malillugu meeqqap pisariaqartitsinera siunissami najugassatut kissaatigineqartumi
pitsaanerusumik naammassineqarsinnaassasoq aappaattut piumasaqaataavoq. Angajoqqaatut
oqartussaassusillit nuukkumallutik erseqqissumik oqaaseqarsimanissaat naggataagut pingajuattullu
piumasaqaataavoq. Angajoqqaatut oqartussasunit ilaqutaasunillu kissaatigineqarpat, nuunnissamut
ikiorsiineq tunniunneqassasoq, kingullermi piumasaqaammi erseqqissarneqarpoq. Taamaammat
nuunneq kommunalbestyrelsimut naleqquttuunera taamaallaat pissutigalugu
tunngavilersorneqassanngilaq.

Imm. 2-mut

Meeqqamut innarluutilimmut ulloq unnuarlu neqeroorummi inissinneqartussamut
aalajangiiffigineqartumut, meeqqamut innarluutilimmut angajoqqaatut oqartussaasup
oqartussaasulluunniit illogarfimmut nuunnerannut, aningaasartuutit tamakkiisumik
ilaannakortumilluunniit matussusernissaannut kommunalbestyrelsip neqerooruteqarnissamik
periarfissaqarnera aalajangersakkap aammattaaq periarfissippaa. Imm. 1-imi tamanna pillugu
nassuiaatit takukkit.

§ 66-imut

Imm. I-imut

Kommunalbestyrelse eqimattakkaarluni ikiorneqarnissaq, isumassuinissaq imaluunniit
tapersersuinissaq kiisalu eqimattakkaarluni sungiusarnissaq kiisalu pisinnaasanik
ineriartortitsinissamut ikiorneqarnissaq pillugit aallartitsisinnaanera imaluunniit neqeroornissamut
tapiissuteqarsinnaanera aalajangersakkatigut malittarisassiorneqarpoq.

Imm. 2-mut

Taamatut neqeroorutini peqataasarnerit ikiorneqartup massakkut pisinnaasaanut
pitsanngortitsisinnaassasut imaluunniit pitsaaliuisinnaassasut, tassalu pisinnaasakinneruneq
ajornerulersimassappat, kommunalbestyrelse nalilersuisimassasoq piumasarineqarpoq.

Eqimattakkaarluni ikiorneqarnissaq pillugu neqeroornermi isumassuinissat imaluunniit
tapersersuisarnissat imaluunniit innutaasut pisinnaasaasa ineriartortinnissaannut ikiuinerit
ilaasinnaapput, tassanilu inuit timikkut tarnikkulluunniit pisinnaasakinnerulernerit pissutigalugit
aammalu innuttaasunut sammisassaqartitsinissamut peqatigiittarnissamullu neqeroorutit
pissutigalugit neqeroorfigineqarnissamik pisariaqartitsisuussapput. Assersuutigalugu innuttaasunut
tarnikkut imaluunniit ADHD-mik ajornartorsiutilinnut pisinnaasaqarnerulernissamut
pikkorissaanerit imaluunniit inuit innarluutillit inuuniarnikkut pisinnaasaannut eqimattakkaarluni
sungiusaanerit taaneqarsinnaapput.

Negeroorutit nalinginnaasut sullitassanut aalajangersimasunut killeqartinneqanngillat.
Taamaammat sullitassanut eqimattakkaarluni tapiissuteqarnissamik naammassinnissimasunut
kommunalbestyrelse tapiissuteqarsinnaavoq.

Imm. 3-mut

Eqimattakkaarluni ikiorneqarnissaq tapersersorneqarnissarlu pillugit neqeroortarneq pillugu
malittarisassanik sukumiinerusunik Naalakkersuisut aalajangersaasinnaasut aalajangersakkatigut
erseqqissarneqarpoq.

§ 67-imut
Imm. I-imut
Aalajangersakkami inunnut ataasiakkaanut piffissami killilikkami ikiuinerit tapersersuinerillu
aqqutigalugit neqeroorutit ilaapput, tamakkulu innuttaasunut tamanut
pisinnaasakinnerulersimasunut tunniunneqarsinnaapput, kisiannili innuttaasut timikkut
tarnikkulluunniit pisinnaasakinnerulersimasut imaluunniit innutaasut pisinnaasakinnerulernermik
ineriartortitsinissamut ulorianaatillit pingaarnertigut sullinniarneqarput.

Qaammatinut arfinilinnut qummut killiliinermut immikkut akuersissuteqartoqarsinnaanngilaq,
neqeroorullu inummut pineqartumut ataasiaannarluni tunniunneqarsinnaavoq, tassalu taamatut
ikiorneqarnissamik pisariaqartitsisunut tunngatillugu. Tamatuma kingorna ikiorneqarnissamik
tapersersuiffigineqarnissamillu pisariaqartitsisoqarsimappat Inatsisartut inatsisaat naapertorlugu
tapersersuineq alla attuumassuteqarsinnaasoq tunniunneqarsinnaassaag.

Imm. 2-mut

Negeroorut tigusisussap massakkut pisinnaasakkut qaffasissusaanut pitsanngortitsiumaartoq
imaluunniit pisinnaasakinnerunerit imaluunniit inuuniarnikkut ajornartorsiutit ajorteriarnissaannut
pinaveersaartitsiumaartoq kommunalbestyreslsip nalilersuinissaanut piumasaqaataanera
aalajangersakkami uani malittarisassiorneqarpoq.

Imm. 3-mut

Naalakkersuisut inummut immikkut piffissami killilimmi isumaginninnikkut ikiorneqarnissaq
tapersersorneqarnissarlu pillugit neqeroorsinnaaneq pillugu malittarisassanik sukumiinerusunik
aalajangersaasinnaanerat aalajangersakkatigut aalajangersarneqarpoq. Matumani tapiissutit
annertussusissaannut piumasaqaatit kiisalu neqeroorutit qanoq ittut tapiiffigineqarsinnaanersut
aalajangersaaffiginera ilaasinnaapput.

§ 68-imut
Imm. 1-imut
Kommunalbestyrelsip oqilisaassinermik neqerooruteqarnissamut pisussaaffeqarneranut pissutaavoq,
siullertut isumassuinermik suliassaq angajoqqaanut imaluunniit qanigisaasunut allanut
isumassuinermik isumaginnittunut, annertuumik suliaqarnerunermik pissuteqassasoq, aappaattullu
angajoqqaat imaluunniit qanigisaasut allat isumassuinermik isumaginniinnarsinnaanissaannut
oqilisaassinissaq pisariaqartuussasoq.

Imm. 2-mut

Najugaqarnermi atugassarititaasut pillugit kommunalbestyrelsit oqilisaassiviusorlu allaganngorlugu
isumaqatigiissuteqartarnissaat aalajangersakkatigut pisussaaffiuvoq. Piumasaqaatini pissutsit
attuumassutillit tamarmik ilaatinneqarsinnaapput, tamakkulu inummut innarluutilimmut
toqqissilluni najugaqarnissamut kiisalu oqilisaaffiusup atorunnaarsinnissaanut pingaaruteqarput.

Imm. 3-mut

Ilaqutariinnut paarsisartunut imaluunniit ulloq unnuarlu neqeroorummut inuup innarluutillip
oqilisaaffiginerata nalaani najugaqarfimmut kommunalbestyrelsip aningaasarsiassanik
akuersissuteqartarnissaa aalajangersakkatigut malittarisassiorneqarpoq. Inuup pilersornissaanut
akiliuteqartarneq piffissami tassani aningaasarsianut ilaatinneqanngilaq.

Imm. 4-mut

Inuk inuilluunniit pilersuisussaatitaasut oqilisaalluni najugaqartitsinerup nalaani
akiliuteqartartussaasut aalajangersakkatigut aalajangersarneqarpoq. Inuk innarluutilik
siusinaartumik soraarnerussutisiaqarsinnaavoq imaluunniit utoqqalinersiagarsinnaavoq,
taamaasillunilu imminut pilersortussaassalluni aammalu oqilisaanerup nalaani najunagagarnermut
pilersuineq akilertussaassallugu. Inuk innarluutilik 18-it ataallugit ukiulik pineqarsimatillugu
pilersuisussaatitaaneq angajoqqaatut ogartussaassusillip isumagisussaavaa.

Imm. 5-imut

Pilersuinissamut akiliuteqartarnerup qanoq pisarnisaa, tamatumalu inuup innarluutillip ilaqutariillu
paarsisartut imaluunniit ulloq unnuarlu neqeroorutip akornanni inuup innarluutillip
angerlarsimaffittut kommunerisaani kommunalbestyrelse suleqgatigalugu
isumagqatigiissutigisarnissaa aalajangersakkatigut malittarisassiorneqarpoq. Inuk innarluutilik 18-it
ataallugit ukiogarsimappat imaluunniit ogartussaassuseqarsimanngippat angajoqqaatut
oqartussaassusilik imaluunniit nakkutilliisoq inuk innarluutilik sinnerlugu
isumagqatigiissiortogartassaaq. Oqilisaasarnerup tapersersuiffissatut periarfissaanera
ingerlaqqissinnaasoq aalajangersakkami takuneqarsinnaavoq. Ogqilisaaneq pineqartillugu
ogaatiginiarneqarpoq: angerlarsimaffiup avataanut najugaqarallartitsinerit, taamaasilluni
qanigisaasut nalinginnaasumik isumassuinermik isumagisaqartut
oqilisaaffigineqarsinnaassaammata. Oqilisaassivimmiinnerup sivisussusissaani pisut ataasiakkaat
aammalu inuit ataasiakkaat tapersersorneqarnissamik pisariaqartitsinerat apeqqutaassapput.
Tassaasinnaapput sapaatip akunnerata naanerani akuttunngitsumik uteqqittaartumik
najugaqartarneq, feeriarluni najugaqarnerit imaluunniit qaammatini arlalinni najugaqarnerit.
Oqilisaassineq suliassanik ikiorneqarnerup saniatigut allatut ilusilimmik tapersersuinertut
iluseqarsinnaavoq.

Imm. 6-imut

Oqilisaanermut akissarsiaritinneqartut nalunaarut.gl-imi oqilisaanermut akissarsiat atuutilerneranniit
kingusinnerpaamik ukiup siuliani ullormi 15. novembarimi tamanut sagqummiuttarnissaat
aalajangersakkatigut malittarisassiorneqarpogq.

§ 69-imut
Kommunalbestyrelsit tapersersuinermi iliuusissat suut tunniussinnaaneraat imaluunniit

tunniutissaneraat pillugit maleruagassanik erseqqinnerusunik Naalakkersuisut
aalajangersaasinnaanerat aalajangersakkatigut aalajangersarneqarpogq.

Aalajangersakkami matumani tapersersueriaatsit suut kommunalbestyrelsimit tunniunneqassanersut
pillugit Naalakkersuisut aalajangersakkanik sukumiinerusunik suliaqaqqullugi peqquneqarput.
Ilaatigut inunnut innarluutilinnut atortorissaarutinut ikiuutaasunut suliassaqarfiup iluani
ineriartornermi, malittarisassat ataavartumik naleqqussarneqartarnissaat periarfissinniarlugit
pisinnaatitsissut ilanngunneqarpoq. Taamaasilluni siunnersuummi tapersersueriaatsit nalunaarummi
malittarisassiortarnissaat anguniarneqarpoq. Inuiaqatigiinni teknologiikkullu ineriartornermut
ikiorsiissuteqartarnermi malittarisassat ataavartumik naleqqussarneqartarnissaat
periarfissinniarlugit, nalunaarutikkut malittarisassanik aalajangersaanissaq siunertaavoq.

Nr. 1-imut

Ikiuutinut tapersersuisarnermi ikiuutit malunnartumik inuup innarluutillip kingunerluutaanut
ikiuutaasinnaasut, malunnartumik inuup ulluinnarni inuuneranut oqilisaataasinnaasut imaluunniit
inuup suliffimmik isumaginnissinnaaneranut pisariaqartinneqartut ilaasinnaapput.

Inatsisartut inatsisaat taamaallaat inunnut ataavartumik pisinnaasakinnerulersimasunut
atuutsinneqarmat peqqinnikkut atugassarititat pitsaanerulernissaannut piviusorsiortumik
takussutissaqarpat ikitummut tapersersuisoqarsinnaassanngilag. Ikiuummi unammisassanut
pisinnaasakinnerup aporfissanut assigiinngitsunut atatillugu pilersartunut taarsiissutitut
atortarnissaat siunertaavoq, tassungalu atatillugu pineqartut nammineq inuuneqalernissaminnut
periarfissaat siuarsaaffigalugu, tassalu inuttut ineriartornissamut inuiaqatigiinnilu
peqataasarnissamut tunngatillugu.

Inatsisartut inatsisaanni ikiuut inatsisit allat malillugit, soorlu Peqqinnissaqgarfiup sullissinera il.il.
pillugit Inatsisartut peqqussutaat malillugu, tunniunneqartannginnissaa piumasarineqarpoq.
Peqqinnissaqarfiup sullissinera il.il. pillugit Inatsisartut peqqussutaat malillugu inuit, pissutsit
tamanna akuerisinnaappassuk, ikiuutinut ikiorneqarnissamik pisinnaatitaaffeqarput, tamakkulu
suliaritinnernut atatillugu avatit ajortut amigaataasulluunniit taarsernissaannut,
geratajunnaarsinnissaannut imaluunniit iluarsiiffiginissaannut atuutissapput. Peqqinnissaqarfik
ikiuutinik tunniussinissamut taamaallaat pisussaaffeqarpoq, tamannalu nakorsap nalilersuinera
aallaavigalugu napparsimasumiillu piumasarineqarsimappat tunniuneqarsinnaavoq. Matumani
nakorsap innersuussineratigut tassaasinnaapput kamippaat, iviangiusat iviangequtillu, nujaasat,
tusilartumut atortut, isarussanut kontaktlinsinullu tapiinerit kiisalu ikiuutinut
taarsigassarsinerugallarnerit.

Ikiuutit ilaat peqqinnissaqarfimmiit tunniunneqartarput. Tamanna peqqinnissaq pillugu inatsisini
malittarisassiorneqarpoq.

Siunnersuummut matumunnga ilitsersuusiami inummut innarluutilimmut ikiuutit
tunniunneqartarnerat sukumiinerusumik nassuiaaffigineqarput, soorlu isumaginnittogarfimmeersut
aamma peqqinnissaqarfimmeersut.

Nr. 2-mut

Inissiami allanngortogarnerani imaluunniit inissiap taarsernissaanut ikiuinermi innuttaasup timikkut
imaluunniit tarnikkut ataavartumik pisinnaasakinnerulersimasup taassumalu ilaqutaasa
sapinngisamik innuttaasut taamatut ukiullit assingusumillu atugallit assigalugit nalinginnaasumik
inuuneqalernissaasa anguniarnissaat siunertarineqarpog.

Tassunga peqatigitillugu ikiuineq innuttaasup imminut ikiorsinnaanerulernissaanut taamaasillunilu
ulluinnarni allanik ikiorneqarnissamik pisariaarutsitsinissaanut ikiuutaassaaq, soorluttaarlu ikiuineq
innuttaasumut tunngatillugu allat sulinerannut oqilisaataasinnaassasoq kiisalu suliffimmi
pitsaasumik atugagarnissamut tapersersuisinnaassasoq.

Inissiami allanngortogarnerani imaluunniit inissiap taarsernissaanut ikiuinermi meeqqat timikkut
tarnikkulluunniit pisinnaasakinnerulersimasut ilaquttaminni angerlarsimaffimmiiginnarnissaat,
taamaasillutillu angerlarsimaffiup avataanut inissinneqannginnissaat siunertaavoq.

Inissiami allanngortoqarnissaanut inissialluunniit taarsernissaanut ikiuinermi inissiap pineqartumut
najugaqarfissatut tulluarnerulersinnissaa anguniarneqarpoq.

Pisinnaasakinnerulernerup suunera imaluunniit annertussusaa pingaarnerpaanngillat, kisianniliuna
inissiami allannguisoqarnera innuttaasup nammineerluni angerlarsimaffimmini
pisinnaasikinnerunini atorlugu ingerlasinnaanissaanut apeqqutaasussaq. Tamanna ataatsimut
nalilersuinikkut tunngaveqassaaq, taakkununngalu pissutsit suliamut tunngatillugu
pingaaruteqarsinnaasut tamarmik ilaassapput, soorlu ilaatigut innuttaasup inuuniarnikkut
peqqinnissakkullu atugarisai.

Nr. 3-mut

Inuk innarluutilik ulluinnarni piffinni ataatsimoorussamik angallassiffiusinnaanngitsuni
taxarfiusinnaanngitsuniluunniit najugaqarpat aneertarpalluunniit, gamutit motoorillit pisiarinerinut
kommunalbestyrelse tapersiissaaq, taamaattoq biilit pinnagit, taakkunanilu gamutit motoorimik
ingerlatillit pillugit malittarisassat sukumiinerusut ilaassapput. Angallassissutip motoorimik
ingerlatillip pissarsiarineranut tapiiffigineqarluni tunniunneqarsimasumut tunngatillugu
ingerlatsinermut aningaasartuutissat pisariallit akilerneqarnissaannut tapiissutinik
kommunalbestyrelse aamma ikiorsiisinnaavoq. Innarluuteqartup qamutit motoorillit taakku
allanngortiteqqaartinnagit atorsinnaanngippagit, qamutit motoorimik ingerlatillit, matumani biilit

ilanngullugit, immikkut atortulersornissaannut kommune aamma tapiissuteqarsinnaavoq. Biilimi
ingerlaannartumik nuussisarnernut aningaasartuuterpianut aamma tapiissuteqartoqarsinnaavoq.

Nr. 4-mut

Ataatsimoortumik angallassisarnermut aaqqissuussinerit atorlugit kommunalbestyrelsip inummut
innarluutilimmut angallassisarnissamut neqeroorsinnaanera malittarisassani sukumiinerusuni
ilaassaaq. Ataatsimoortumik angallassisarnermik aaqqissuussinermi angallassissut motoorimik
ingerlatilik pineqarpoq, taannalu angerlarsimaffiup avataani sammisassaqartitsinermiit
tassanngaanniillu inuit innarluutillit amerlanerit angallattarnissaannut atorneqassaaq.
Ataatsimoortumik angallassinermut aaqqissuussinermut qamutit motoorillit kommunalbestyrelsip
atugassiissutigisinnaavai. Aaqqissuussineq peqqinnissaqarfik imaluunniit suleqatigiiffik
namminersortoq suleqatigalugit pisariagarpat pilersinneqarsinnaavoq.

Nr. 5-imut

Najugagarneq, inuuneq nalinginnaasumillu ulluinnarni atugagarneq innarluuteqarneq pissutigalugu
akisunerussanngitsoq — aamma akikinnerussanngitsoq - tunngavigineqassaaq. Inuup innarluutillip
innuttaasutulli allatut nalinginnaasumik inuuniarnermi aningaasartuutini nammineq akilissavai,
soorlu nerisassat, atisat, sulinngiffeqarneq, sunngiffimmi soqutigisat, nuannisaarnerit, meeqqat
paarineqarnerat il.il..

Inummut innarluutilimmut malunnartumik aningaasartuutaanerulersut matussusernissaannut
kommunalbestyrelsip aningaasatigut tapersersuisinnaaneranut pisussaaffik malittarisassani
sukumiinerusuni ilaavoq. Inuk innarluutilik innarluuteqarnini pissutigalugu nakorsap
uppernarsaaneratigut sanigorsaatitut nerisanut, pikkorissaanernut innarluutilinnut sammititanut,
atisanut kamippannullu assigisaannullu aningaasartuuteqarnerusinnaavoq. Allattuiffik
tamakkiisuunngilaq. Inuk innarluutilik uppernarsaasoqarneratigut aningaasartuutaanerusunut
akiliunneqarnissamik tunineqarsinnaavoq, tamannalu qaammatikkaarlugu agguaqatigiissinertut
naatsorsuiffigineqarsimassaagq.

Aningaasartuutaanerusut inatsisit allat malillugit imaluunniit Inatsisartut inatsisaanni matumani
aalajangersakkat allat malillugit matussuserneqarsinnaassanngippata inuup innarluutaa
pissutigalugu malunnaatilimmik aningaasartuutaanerusunut tapiissuteqartoqarsinnaassanngilaq.

Nr. 6-imut

Inunnut innarluutilinnut ulloq unnuarlu neqeroorutini najugaqartunut, suliffeqartitsinissamik,
sammisaqartitsinissamik katerisimaaqateqartitsisarnissanillu Naalakkersuisut
neqerooruteqartarnissamik pisussaaffilernissaat siunnersuutigineqarpoq.

Nr. 7-imut

Inuit innarluutillit pikkorissaanernut ilinniartitsinernullu peqataasarnissamut periarfissaannut
neqeroortarnissaq pillugu kommunalbestyrelsip pisussaaffilerneqarnissaa siunnersuutigineqarpoq,
matumani tamanna inuup innarluutillip ulluinnarni nammineerluni inuulernissaanut pisinnaasaanik
pitsanngortitsisinnaasoq nalilerneqarsimappat.

Aammattaaq inuit innarluutillit ilaqutaannut pikkorissaanernut ilinniartitsinernullu peqataanissamik
kommunalbestyrelse neqerooruteqartassasoq siunnersuutigineqrapoq, matumani inuup innarluutillip
ulluinnarisaasa oqinnerulernissaanut pitsaanerulernissaanut atatillugu ilaqutaasut piginnaasaasa
nukittorsaavigineqarnissaat ilaqutaasullu tapersersorneqarnissaat siunertaralugu.

Nr. 8-mut

Piginnaangorsarnerni piginnaanngorsaqqinnernilu ilaatigut sungiusariaatsit assigiinngitsut
ilaatinneqarput.

Sungiusarnerit ilaatigut angerlarsimaffimmi, pisortat periarfissaanni imaluunniit Pissassarfimmi
ingerlanneqarsinnaapput.

§ 70-imut

Inuup innarluutillip Pissassarfimmi piginnaanngorsarnermik piginnaanngorsaqqinnermillu
negerooruteqarnissamut, kommunalbestyrelse periarfissaqartinneqassasoq aalajangersakkami
nutaajusumi siunnersuutigineqarpoq. Piginnaanngorsarneq piginnaanngorsaqqinnerlu
Pissassarfimmi najugaqarnikkut aamma peqqinnissagarfimmi sungiusarnertut pisinnaapput. Inuup
innarluutillip pisinnaasaqarnerminik aamma ulluinnarni ingerlalluarsinnaanerminik
attassiinnarnissaa piginnaanngorsarnermi piginnaanngorsaqqinnermilu siunertaavoq. Pissassarfik
taamaallaat ulluinnarni piginnaasassanut piginnaanngorsarnermut piginnaanngorsaqqinnermullu
tunngatitaavoq, taamaammallu sungiusarteqqinnernut, piginnaanngorsaqqinneqarnernullu il.il.
peqqinnissaqarfimmit isumagineqartumut, taarsiissanngilaq, tassami taanna allamik
siunertaqarlunilu imaqarpogq.

Pissassarfimmi inummut innarluutilimmut piginnaanngorsaanernik imaluunniit
piginnaanngorsaqqinnernik neqeroorsinnaaneq pillugu kommunalbestyrelse aalajangiisinnaavoq.
Pissassarfimmi piginnaanngorsaanermik piginnaanngorsaqqinnermilluunniit neqerooruteqarnissaq
kommunalbestyrelsimut pisussaaffiliunneqanngilaq, kisianni taamaallaat periarfissaalluni.
Piginnaanngorsaaneq piginnaanngorsaqqiinerlu inuup pisinnaasaqarneranut annertuumik
pingaaruteqartutut isigineqassasoq piumasaqaataavoq. Oqaatsimik pisinnaasanut qaffasissusermik
atuinermi inuup ulluinnarni imminut isumaginissaminut immikkut pisinnaasaqarnissaa,

ulluinnarnilu suliassanik nalinginnaasunik nammineerluni imaluunniit ikiuutini atuilluni
suliaqarsinnaanissaa pineqarpoq.

Piginnaanngorsaaneq piginnaanngorsaaqqinnerlu najugaqarallarluni pisinnaasoq aalajangersakkap
taamatuttaaq periarfissippaa. Tamanna inuit innarluutillit Kalaallit Nunaanni
sumiikkaluarunilluunniit piginnaanngorsarneqarnissamik
piginnaanngorsaqqinneqarnissamilluunniit iluaqutissaqarnissaannik siunertaqarnermik
qulakkeerinnissaagq.

§ 71-imut

Malitseqatitsisarneq inuusuttunut 18-iniit 23-nut ukiulinnut tapersersuisarnissaq pillugu
neqeroorutaavoq, takuuk § 2, nr. 6. Inuusuttup innarluutillip inuusuttut allat assigalugit
nammineerluni inuunerminik pilersitsinissaanut ikiuinissaq malitseqartitsinermi siunertaavoq.

Malitseqartitsisarnermi inuusuttumut innarluutilimmut tapersersuisarnissaq aamma siunertaavoq,
tassalu peroriartornerminni, inuttut ineriartornerminni, peqqissuunissaminni, atuarnerminni aamma
ukioqatitik assigalugit inersimasutut namminneerlutik inuuneqalernissamut piareersarnerminni
ataqatigiinnissamut periarfissanik assingannik angusaqarsinnaanissaat siunertaavoq. Tapersersuineq
tunniunneqartoq siusissukkut tunniunneqarsimassaaq tamakkiisumillu isiginnittuussalluni,
tamannalu inuusuttup pineqartup atugarisaasa nalilersuiffigilluarnerat tunngavigalugu
piareersarneqassaaq. Tapersersuineq taamaasilluni inuusuttup nukissaanik
tunngaveqartinneqassaaq, inuusuttullu ukiui perorsimassusaalu tunngavigalugit naleqquttumik
uuttuisogarnera atorlugu inuusuttup isumaasa ilannguttarnissaa qitiutillugu.

Inuusuttoq inissinneqartoq 18-ileereernermi kingorna angerlarsimaffittut kommunerisaminiit
allamut nuussimappat kommunerisimasap iliuusissatut pilersaarut nutartigaq inuusuttup
najugaqarfittut kommunimut najugariligaanut nassiunneqassaaq. Kommune najugaqarfissaq nutaaq
tamatuma kingorna ajornanngippallu suliap tiguneraniit ullut 30-t iluanni inuusuttup
malitseqartitsinissamik pisariaqartitsinera pillugu aamma aalajangiisinnaavoq.

Malitseqartitsinerup tunniutinnginnerani kommune - inuusuttup innarluutillip peqataatinneratigut -
inuusuttup tapersersorneqarnissamik pisiaqartitsineranut immikkut nalilersuissaaq.
Malitseqartitsisarneq inuusuttup tapersersorneqarnissamik pisariaqartitsineranut malunnartumik
pingaaruteqarsinnaasutut isigineqarsimappat, inuusuttorlu malitseqartitsisarnissamut
isumaqataasimappat, malitseqartitsisarneq neqeroorutigineqassaaq. Inuusuttoq 24-nik ukioqalerpat
inuusuttup tapersersuiffigineqarnani imminnut ikiorsinnaanissaa paasineqarpat
malitseqartitsisarnerup tunniunnissaanut piumasaqaateqartoqanngilaq, takuuk § 71.

Malitseqartitsisarneq inuusuttup 24-nik ukioqgalernissaa tikillugu neqgeroorutigineqarsinnaavoq,
matumani inuusuttoq tamatuminnga pisariaqartitsisutut naliliiffigineqarsimappat, takuuk § 70, imm.
1.

Malitseqartitsisarneq inuusuttunut 18-iniit 23-nut ukiulinnut neqeroorutaammat inuusuttoq
naaggaarsinnaavoq.

Inuusuttoq 18-ileereersimappat malitseqartitsisarnerit aallartinneqarsinnaannginnerannut
ilaannikkooriarluni pitsaasunik tunngavissaqarsinnaasarpoq. Imaassinnaavoq inuusuttoq
attaveqarfigisartakkamini tapersersorneqarnissamik pisariaqartitsisimasoq imaluunniit inuusuttoq
malitseqartitsinissamut qujaannarsimasoq assersuutitut taaneqarsinnaapput. Inuusuttulli inuunerani
kingusinnerusukkut malitseqartitsisarnerup pilersissinnaanissaa mattunneqanngilaq, tassami
malitseqatitsisarneq inuusuttumut innarluutilimmut 18-t 23-1lu akornanni ukiulimmut
neqeroorutaammat.

Imm. 1-imut

Inuusuttoq malunnartumik ataavartumillu timikkut imaluunniit tarnikkut
pisinnaasakinnerulersimatillugu imaluunniit nappaammik katsorsarneqarsinnaanngitsumik
sivisuumillu atugassamik nappaateqalersimatillugu aammalu Inatsisartut inatsisaat naapertorlugu
tapersersuinernik tunineqartarsimappat aammalu 16-inik ukiogalersimappat inersimasut
inuulernissamut nuunnissaata piareersaaffiginissaata aallartissinnaanera pillugu
kommunalbestyrelsip pisussaaffilerneqarnera aalajangersakkatigut malittarisassiorneqarpoq. Inuup
innarluutillip 18-iliinissaata oqartussaaffeqalernissaatalu piffissaqarluarluni piareersaaffiginissaa
pingaaruteqarpoq.

Imm. 2-mut

Tamanna aamma imm. 1-imi atuutissasoq, matumani angajoqqaatut oqartussaassusillit inuusuttup
malunnartumik ataavartumillu timikkut tarnikkulluunniit pisinnaasai imaluunniit nappaatit
katsorsarneqarsinnaanngitsut sivisuullu aallaavigalugit inatsit mannaannaq malillugu
ikiorsiissutinik tigusisarsimanissaat aalajangersakkatigut aalajangersarneqarpoq.

Imm. 3-mut

Malitseqartitsisarneq pillugu maleruagassanik erseqqinnerusunik Naalakkersuisut
aalajangersaasinnaanerat aalajangersakkatigut aalajangersarneqarpoq, tassunga ilanngullugit
suliniuteqareernermi malitseqartitsinerup annertussusissaa, sivisussusissaa qanorlu isikkogarnissaa.

§ 72-imut

Imm. 1-imut

§ 71 malillugu piareersaanissaq suliffeqarfiit assigiinngitsut aqqutigalugit suliaassasoq
tamakkiisumillu isiginnittuussasoq aammalu inuusuttumik taassumalu ilaqutaanik oqaloqateqarnerit
aqqutigalugit ingerlanneqartassasoq aalajangersakkatigut malittarisassiorneqarpoq. Piareersaaneq
pisumi pineqartumi oqaatiginiarneqartuniit annertunerussanngilaq.

Imm. 2-mut

Imm. 2-mi takuneqarsinnaavoq piareersaaneq nr. 1-6 naapertorlugit inuusuttunut tunngatillugu
isummersornernut ilaassasoq. Inuusuttoq inersimasutut inuunermik aallartitsiguni
pisinnaasakinnerulersimanini pissutigalugu suliniutissanik tapersersuiffigineqarnissanillu immikkut
pisariaqartitaqalersinnaavoq. Tamanna immikkut inuusuttunut innarluutilinnut
oqgartussaaffiagaasimasunut atuuppoq. Inuusuttoq suliassanik akisussaaffinnillu imminut
isumagisussaavoq, tamakkulu ulloq manna tikillugu angajoqqaatut ogartussaassusilimmit
isumagineqarsimapput, taamaammallu piffissap ilaani tapersersuisarnissanik allanik
pisariaqartitsisussaassalluni. Taakkunani assersuutigalugu ilinnialernissaq, suliffeqalernissagq,
ineqalernissaq allallu pillugit qinnuteqaatit ilaasinnaapput.

Pissutsini attumassutilinni allani sammisassat inuup innarluutillip peqataaffigerusussinnaasai
imaluunniit peqataasarnissamut tapiiffigitissinnaasai pineqarput. Pissutsini attuumassutilinni suut
ilaatinneqarnissaanni innarluutip suunera immikkut naliliiffigineqeartussaavoq
apeqqutaasussaallunilu.

Imm. 3-mut

Nuunnissamut piareersaaneq qaqugukkut naammassineqarsimassasoq aalajangersakkami
nassuiarneqarpoq, taamaaliornikkut siunissami suliniutissat tapersersuinissallu pillugit
kommunalbestyrelse aalajangiisinnaassammat, taamaasillunilu tamanna inuusuttup 18-
ileereernerata kinguninngua aallartinneqarsinnaassammat.

§ 73-imut

Suliniuteqarneq nammineerluni pitsaasumik inuuneqalernissamut tapeeqataassasoq
aalajangersakkami malittarisassiorneqarpoq, soorlu inuusuttup ineriartorneranut
atugarissaarnissaanullu, ilinniarnissaanut, suliffeqalernissaanut pissutsinullu allanut
tapersersuinissaq qitiutillugu, taakkununnga namminerisamik initaarnissaq ilanngullugu.

§ 74-imut
Imm. I-imut
Aalajangersagaq naapertorlugu illerfiit assartuunnerisa tamakkiisumik ilaannakortumilluunniit
matussusernissaannut tapiineq angerlarsimaffittut kommunimi inummut innarluutilimmut

najugaqarfissatut neqeroorummi najugalimmut kommunalbestyrelsimit tunniunneqarsinnaassaaq,
tassa nunagisap avataani najugaqaqatigiiffimmi, najugaqarfimmi illersugaasumi imaluunniit ulloq
unnuarlu neqeroorummi najugalimmut tunngatillugu, tassalu inuup angerlarsimaffittut
illogarfigisaani imaluunniit angerlarsimaffittut nunaqarfigisaani.

Najugagartoq nunagisap avataani najugaqarfissatut neqeroorummiinnermini toquppat,
aalajangersagaq atuutissaaq. Kommunalbestyrelse tapersersuinissamik pisussaaffeqanngilaq,
kisianni toqukkut qimaguttup imaluunniit taassuma qanigisaasa nunagisami ilisinissaq
kissaatigalugu oqaatigisimappagu aammalu piviusumik tapersersuinissaq pissutsit
pisariaqartippassuk, tamakkiisumik ilaannakortumilluunniit matussusiinissaq
isumaliutersuutigineqarsinnaavoq. Aalajangersagaq Kalaallit Nunaanniinnaq atuutinngilaq,
taamaattumik naalagaaffeqatigiinnerup iluaniit nunanillu allaniit Kalaallit Nunaannut illerfimmik
angallassinissamut akiliutissamik ikiorsiisoqarsinnaavoq, matumani inuk innarluutilik tassunga
Naalakkersuisunit innersuunneqarsimatillugu.

Imm. 2-mut

Aalajangersagaq aalajangersaavoq inatsit alla malillugu ilerfiup assartornissaanut
aningaasartuutinut tapiisoqarsinnaanngippat imm. 1 taamaallaat atorsinnaasoq. [laatigut pisortat
ikiorsiissutaat pillugit inatsimmi ilerfiup assartornissaanut aningaasartuutinut tapiissutit pillugit
aalajangersakkanik aalajangersaasogarpoq.

§ 75-imut

Inuup innarluutillip tapersersuiffigineqarnissamut pisariaqartitsinera piffissap ingerlanerani
ajornerulersimanersoq imaluunniit pitsaanerulersimanersoq apeqqutaatinnagu, inuit innarluutillit
inuup sukkulluunniit pisariaqartitsineranut naapertuuttumik tapersersuiffigineqarnissaasa
qulakkeerneqarnissaa aalajangersakkami siunertaavoq.

Imm. I-imut

Inuk innarluutilik eqqortumik tapersersorneqanngitsoq kommunalbestyrelsip ilisimalerpagu, taava
kommunalbestyrelse tapersersuinerup allanngortinnissaanut unitsinneqarnissaanulluunniit
aalajangiissalluni pisussaatitaasoq aalajangersakkami imm. 1-imi aalajangersarneqarpogq.

Imm. 2-mut

Tapersersuinerit allanngortinnissaat imaluunniit unitsinnissaat pillugit aalajangiisoqarnissaata
nalilersuiffiginissaanut atatillugu kommunalbestyrelsip inummut innarluutilimmut
pisariagarsimappallu nakkutilliisumut imaluunniit angajoqqaatut oqartussaassusilimmut
kommunalbestyrelsip tusarniaasimanissaa imm. 2-mi aalajangersarneqarpoq. Kommunalbestyrelse

taamaalilluni kommunimi sulisut atorfeqartut imaluunniit sullissisut allat suliatigut nalilersuinerat
taamaallaat tunngavigalugu tapersersuinerup allanngortinneqarnissaa pillugu
aalajangiisinnaanngilaq. Inuk innarluutilik suliami tusarniaaffigineqassaaq. Tusarniaaneq
oqaloqatigiinnikkut ingerlanneqassaaq. Siunnersuummut § 46-mut oqaaseqaatinut inunnik
innarluutilinnik oqaloqatiginnittarnerit pillugit oqaaseqaatit itisilikkat innersuussutigineqarput.

Tapersersuinermi iliuutsit, inummut innarluutilimmut tapersiissutitut ikiorsiissutigineqartut,
taakkununnga siunnerfiusoq anguneqarpat unitsinneqassapput. Siunnerfiusup
anguneqarsimaneranik nalilersuinermi, innuttaasunut allanut naleqqiullugu inuup ganoq pisinnaasai
annikinnerutiginersut ukkatarineqassapput, inuup ulluinnarni inuunermi ingerlasinnaanera
takuneqarsinnaalerpat, matumani inuaqatigiinni inuuneq ilanngullugu. Inuup
pisinnaasakinnerulersimanera taamaasilluni inummut taarsiivigineqarnissamik
pisariaqartitsiffiulersinnaavoq, matumani inuk pineqartoq pisut assingusut assigalugit innuttaasutut
allatut ingerlasinnaassappat. Taamaasilluni inuup taarsiivigineqarnissamik pisariaqartitsinera inuup
tapersersuinermik tunniunneqartumik tigusinissamut suli pisinnaatitaaffeqassaneranut
aalajangiisussaavoq.

Kommunalbestyrelsip tapersersuisarnermut iliuutsit unitsinnissaannut aalajangiinermini inummut
innarluutilimmut tapersersueriaaseq nutaaq qanoq isillugu tapersersuinerusimasumut taarsiullugu
atorneqarsinnaanersoq nalilersuiffigissavaa. Inuk tapersersorneqarnissamik suli pisariaqartitsippat,
inuup pisarialimmik tapersersuiffigineqarnissaa kommunalbestyrelsip isumagissavaa.

Imm. 3-mut

Kapitali 8 naapertorlugu tapersersuisarnerit unitsinnissaat pillugit aalajangiisogannginnerani
kommunalbestyrelsip § 47 naapertorlugu iliuusissatut pilersaarummik suliagarsimanissaa, § 46
naapertorlugu oqaloqgatigiinnernik ingerlatsereersimanissaa imm. 3-mi aalajangersarneqarpoq.
Aalajangersakkatigut kommunalbestyrelsip iliuusissatut pilersaarummik suliagartarnissaanik
pisussaaffilerneqarpoq, taamaasilluni tapersersuineq tunniunneqartoq uneriarpat siunissamik
susoqassanersoq qulaajarneqarsinnaassammat.

§ 76-imut
Imm. I-imut
Inummut innarluutilimmut Inatsisartut inatsisaat manna malillugu tapersersorneqarnissamik
innersuunneqartussamut inuup atugarisaanut tunngasunik paasissutissanik inuup
tapersersorneqarnissamik pisariaqartitsinerata aalajangersaaffiginissaanut pisariaqartutut
isigineqartunik ilanngussisarnissaanut kommunalbestyrelsip ginnuiginnissinnaanera
aalajangersakkatigut aalajangersarneqarpoq. Tamatuma saniatigut peqqissutsimut paasissutissanik,
inuup tapersersuiffigineqarnissamik pisariaqartitsineranik aalajangersaanissamut pisariaqartunik,

pissarsinissaq siunertaralugu, kommunalbestyrelsip inuk nakorsamit misissortissasoq
piumaffigisinnaagaa aalajangersarneqarpoq. Peqqinnissaqarfimmi katsorsartinnissamut
aalajangiineq peqqinnissaqarfiup suliassaraa. Aalajangersagaq pinngitsaaliissummik
misissortitsinissamik periarfissiinngilaq.

Imm. 2-mut

Inuup tapersorneqarnissamik pisariaqartitsineranik aalajangersaanissamut attuumassuteqartut
pillugit paasissutissanik oqartussaasunit allanit piniarnissamut, kommunalbestyrelsip inummit
innarluutilimmit akuersissummik pissarsiniartarnissaa aalajangersakkami imm. 2-mi
aalajangersarneqarpoq. Paasissutissiinissamut pisussaaffimmi nakkutilliisoq imaluunniit imaluunniit
angajoqqaatut oqartussaasut pineqartunut aamma ilaapput. Akuersissummik piniartoqartarnissaa
aalajangersakkatigut piumasaqaataavoq. Ilisimatinneqgareerluni akuersissut matumani pineqarpoq,
tassa kommunimi sullissisoq, inummut innarluutilimmut paasissutissanik inuup innarluutillip
pisariaqartitaanik tunniussissasoq. Taamaalilluni akuersissut paasissutissat amigartut
tunngavigalugit tunniunneqartoq akuersissutinngorsinnaavoq atorsinnaanngitsoq.

Imm. 3-mut

Akuersinermik piniagqaanngikkaluarluni inuk nammineq akuersisinnaanngikkaangat aamma
angajoqqaatut nakkutilliisogarsimaguni imaluunniit angajoqqaatut oqartussaassusilimmik
peqarsimaguni akuersissummik peqqaarnani kiisalu paasissutissat inuup soqutigisaasa
pingaarluinnartut pingaaruteqarluinnartutut isigineqarpata paasissutissanik attuumassuteqartunik
piniarnissaq aalajangersakkami periarfissagartinneqartoq imm. 3-mi aalajangersakkatigut
periarfissinneqarpoq.

§ 77-imut
Imm. I-imut
Imm. 1-mi aalajangersagaq §§ 41-mut 75-imullu attuumassuteqartutut isigineqassaaq, tassanilu
tapiissuteqarnissaq pisariaarussimatillugu inummut innarluutilimmut tapiissuteqarnerup
allanngortinnissaanut imaluunniit unitsinnissaanut kommunalbestyrelsip pisussaaffeqarnera
pineqarpoq. Inuup Inatsisartut inatsisaat manna naapertorlugu tapiissutinik tunineqartup inuttut,
peqqinnissakkut isumaginninnikkullu atugarisai inuup kapitali 5 naapertorlugu
tapiiffigineqarnissamik suli pisariaqartitsisup imaluunniit kapitali 8 naapertorlugu ulloq unnuarlu
negeroorummi najugaqarnissamut neqeroorfigitissimasup inuuneranut pingaaruteqarsinnaasut
pillugit kommunimut paasissutissiisarnissamik pisussaaffeqarnera aalajangersakkatigut
aalajangersarneqarpoq. Paasissutissiisarnissamik pisussaaffeqarneq paasissutissanut tamanut
pineqartup tapiiffigineqarnissamut pisinnaatitaaffianut pingaaruteqarsinnaasut pineqarput.
Paasissutissiinissamut pisussaaffimmi nakkutilliisoq imaluunniit imaluunniit angajoqqaatut
oqgartussaasut pineqartunut aamma ilaapput.

Imm. 2-mut

Tapiissutit inummut tapiissutinik tunniunneqartartunik pisariaqartitsiunnaartumut
tunniunneqarsimappata, taamaasillunilu tunineqartarnissamut pisinnaatitaaffeerussimappat,
tapiissutigineqartut utertinnissaannut kommunalbestyrelsip piumasaqarsinnaaneranik imm. 2-mi
piginnaatitsissutaavoq, taakkununngalu ikiuutit allallu utertittarnissaat ilaavoq. Utertitsilluni
akiliisogassasoq imaluunniit atortunik utertitsisogassasoq pillugu aalajangerneq tapersiissutaasartut
atorunnaarsinnissaat pillugu aalajangiinermut atatillugu aalajangerneqassaaq. Kommunalbestyrelse
tapiissutigineqartut utertinnissaannut piumasaqarsinnaassappat inuup, taassuma nakkutilliisuata
imaluunniit angajoqqaatut oqartussaasuata tapiissutit tunniunneqartarunnaarnerannut ilisimassagaat
imaluunniit ilisimasariaqassagaat piumasarineqarpoq. Taamaasilluni tapiissutigineqartut
tunniunneqartut pisariaarussimasutut inunnit pineqartunit ilisimaneqalerfianni piffissaq
aallartiffigalugu tapiissutit aatsaat uterteqquneqarsinnaassapput.

Imm. 3-mut

Uterteqqusinissaq imaluunniit tunniusseqqinnissaq piffissamiit inuup innarluutillip, taassuma
nakkutilliisuata imaluunniit angajoqqaatut oqartussaasuata tapiissutit tunniunneqartut
pisariaarussimanerannik ilisimasaqareersimanissaat piumasarineqarsinnaasoq aalajangersakkami
matumani malittarisassiorneqarpoq.

§ 78-imut
Imm. I-imut
Imm. 1-imi aalajangersagaq atorlugu tikeraarluni angalasarnissanut periarfissaqartitsineq pillugu
malittarisassat allanngortinneqarput, tassalu inummut innarluutilimmut pineqartumut tikeraarnissaq
saneqqunneqarsinnaani pisinnaatitaaffiuvoq. Imm. 1 malillugu inuk innarluutilik 18-it sinnerlugit
ukiulik, nunagisami avataani, tassa angerlarsimaffittut illogarfigisami nunaqarfigisamiluunniit
avataani najugaqatigiiffimmiittoq, najugaqarfimmi illersugaasumiittoq imaluunniit ulloq unnuarlu
neqgeroorummiittoq ukiumut ataasiarluni akiliunneqarluni nunagisaminut tikeraarluni
angalasinnaatitaavoq.

Inuit nunagisamik avataaniittut, nunagisaminnut atassuteqarnerminnik attassiinnarnissaannik
ikiorneqarnissaat aalajangersakkami siunertaavoq. Nunagisamik oqarnermi illoqarfik imaluunniit
nunagqarfik, inuup najugaqarfissatut neqeroorummut nuunnissaa sioqqullugu, inuup innarluutillip
najugaqarfigisaa, tikeraarluni angalanissamut tunngavilersuutigineqartoq, innersuussutigineqarpoq.

Pissutsit allat, matumani inuup innarluutillip inuttut atassuteqarfii ilanngullugit, naliliinermi
ilanngunneqarsinnaapput. Tassunga assersuutaasinnaavoq, inuup innarluutillip qanigisaasa
siornatigut najugarisaminnit nuussimanerat. Taamatut pisoqartillugu qanigisaasut najugariligaannut

tikeraarluni angalasoqarsinnaatitaavoq, taamaaliornikkut qanigisanut atassuteqarneq
pitsaanerpaamik qulakkeerneqassammat. Aapparisaq, qatanngutit, aanaat, aataat, ilaqutariit
paarsisartut imaluunniit inuit allat inummut qanimut attaveqartut qanigisaasutut nalinginnaasumik
isigineqarput.

Imm. 2-mut

Qanigisaasup paarlattuanik sumiiffimmut inuup innarluutillip najugarisaanut tikeraarluni
angalasinnaanerata periarfissinnissaa imm. 2-mi siunnersuutigineqarpoq. Qanigisaasut tikeraarluni
angalanissamut periarfissaqarnerat inuup innarluutillip periarfissaqgarneranut taarsiullugu
angalaneruvoq. Taamaasilluni ganigisaasut tikeraarluni angalanissanut neqeroorfigisarnissaat,
inuullu innarluutillip imm. 1 malillugu nammineerluni tikeraarluni angalanissaminik
atuisinnaannginnissaa, inullu tikeraarneqarnissaminik kissaateqarnera, piumasarineqarpoq.
Aaqqissuussineq assersuutigalugu gitornamut 18-it sinnerlugit ukiulimmut angajoqqaat
tikeraarnissamut ikiorsernissaannut atorneqarsinnaassaag.

Imm. 3-mut

Imm. 3-mi aalajangersakkami aalajangersarneqarpoq imm. 1-2 malillugit tikeraarluni
angalanissanut akiliunneqartunut pisinnaatitaaffimmi inuit innarluutillit Kalaallit Nunaata avataani
najugallit aamma ilaatinneqartut. Ilanngullugu aalajangersakkami aalajangersarneqarpoq inuk
innarluutilik 18-it 24-illu akornanni ukiulik Kalaallit Nunaata avataani ulloq unnuarlu
negeroorummi najugaqarallartoq tikeraarluni angalanissanut 2-nut akiliunneqarnissamik
pisinnaatitaaffeqartoq, matumani aalajangersakkami matumani imm. 1 inuup 18-ileereersup
ukiumut ataasiaannarluni tikeraarnissamut akiliunneqarsinnaaneranut killiliinermik imaqarnera
apeqqutaanani.

Imm. 4-mut

Tikeraarluni angalanerit inuup angerlarsimaffittut najugarisaata eqqaani illogarfimmut
tunniunneqarsinnaanerat aalajangersakkami imm. 4-mi periarfissinneqarpoq. Taaguusersuutip
"angerlarsimaffittut najugarisap" paasineqarnissaanut tunngatillugu imm. 1-imi nassuiaatit takukkit.

Nunagisami pisariaqartinneqartunik tapersersuisoqarsinnaanngippat atortunillu atugassaqanngippat,
aalajangersagaq atorneqarsinnaavoq. Imatut paasillugu, inuup innarluutillip nunagisaanut
ingerlannissaanut tunngatillugu, tapersersuinissamik periarfissat amigaataappata tamanna
pineqartumut pitsaanerpaassanngippat. Matumani tikeraarluni angalaneq illogarfimmut
ganinnerpaamut tunniunneqarsinnaanera aalajangersakkap periarfissippaa, tassani inuup
innarluutillip atortut pisariaqartitai pigineqarmata.

[llogarfimmut nunagisamut qanittumut tikeraarluni angalaneq tunniunneqarpat, inuup qanigisaa
ataaseq imaluunniit 2-t tassunga illogarfimmut aallarnissaat kommunalbestyrelsimiit
aaqqissuunneqassasoq taamatuttaaq aalajangersakkami aalajangersarneqarpoq.

Imm. 5-imut

Imm. 5 malillugu inuup innarluutillip 18-it sinnerlugit ukiullip imm. 1- 4 malillugit tikeraarluni
angalanissamut akiliunneqarsinnaatitaanera atuutissanngilaq, inuk pineqartoq Kalaallit Nunaanni
pinerluttulerinermi inatsimmi kapitali 33-mi aalajangersakkat malillugit eqqartuussivimmit
eqqartuussut aalajangiinerluunniit malillugu ulloq unnuarlu negeroorummi najugaqarpat.

§ 79-imut
Imm. I-imut
Meeqqganut innarluutilinnut ulloq unnuarlu negeroorummi meeqqap angerlarsimaffittut najugaata,
tassa meeqqap illogarfittut angerlarsimaffigisaata imaluunniit angerlarsimaffittut nunaqarfigisaata,
avataani inissisimasumut inissinneqarsimasunut ukiumut 2-riarluni angerlarsimaffigisamut
imaluunniit angajoqqaat najugaqarfiannut tikeraarluni angalasoqarsinnaasoq erseqqilluinnartumik
piumasaqaataallunilu pisinnaatitaaffik aalajangersakkami imm. 1-imi takuneqarsinnaavoq. 2-
riarluni tikeraarluni angalanissamik pisinnaatitaaneq 18-inik ukioqalernissaq tikillugu
ilanngullugulu atuutissaagq.

Imm. 2-mut

Angajoqqgaatut oqartussaassusillit imaluunniit qanigisaq ataaseq imaluunniit qanigisat 2-t
paarlattuanik tikeraarluni angalanissamik atuisinnaanerat aalajangersakkatigut periarfissinneqarpoq.
Qanigisaasoq assersuutigalugu angajoqqaatut oqartussaassusillip pisariaqarsimappallu
nakkutilliisup saniatigut ilaqutaasinnaavoq alla. Tamanna nalilersuinermi meeqqamut
pitsaanerpaajusutut isigineqarpat angajoqqaatut oqartussaassusillit imaluunniit qanigisaasut allat
tikeraarluni angalasinnaapput.

Meeqqap imaluunniit inuusuttup tikeraarlutik angalanerannut siunertaavoq, inuup nunagisaminut
atassuteqarnerminik attassiinnarnissaa.

Tikeraarlutik angalanerat nunagisamut ingerlassasoq aallaavigineqarpoq.

Taamaattoq aalajangersakkami kissaatigineqarpoq aalajangersimasumik naliliisinnaanerup
ammatinneqarnissaa, tassani immikkut ittumik pisoqartillugu meeqqap pisariaqartitsineranut
pitsaanerpaajunnginnersoq tikeraarnerup meeqqap najugaqarfigisaani pinissaa
nalilersorneqassalluni.

Ulloq unnuarlu neqeroorummut angajoqqaat tikeraareersimanngippata, taava tamanna pillugu
meeqqamik ulloq unnuarlu neqeroorummi ulluinnarni inuunerisaata paasisaqarfiginissaanut ulloq
unnuarlu neqeroorutip tikeraarnissaanut periarfissaq pingaaruteqarluinnarpoq.

Tikeraarluni angalaneq ilaqutaasumut allamut imaluunniit inummut meeqqgap ungagisaanut
tunniunneqarsinnaavoq. Meeqqap angajoqqaatut oqartussaasuinut atassuteqarnissaq meeqqap
soqutigisaanut akerliusoq ullup unnuallu neqeroorutip nalilerpagu periarfissaq tamanna
atorneqarsinnaavoq.

Imm. 3-mut

Meeqqap angajoqqaatullu oqartussaassusillip akornanni naammaginartumik attaveqartarnerup
ingerlaannarnissaa pisariaqartutut nalilerneqarpat pingajussaanik tikeraarnissaq tunniunneqassaag.
Pingajussaanik tikeraarnissaq pisariaqarnersoq pillugu meeqqap angajoqqaatullu oqartussaassusillip
akornanni pissutsit nalilersuiffigilluareernerisigut aalajangiiffigineqassaagq.

"Meeqqap angajoqqaallu akornanni attaveqatigiinnerup attatiinnarneqarnissaa” pisariaqartutut
isigineqassanersoq suliani ataasiakkaani immikkut nalilersorneqartassaaq. Taamaattoq
aalajangersakkami tikeraartitsinerit allat aqqutigalugit meeqqap angajoqqaallu akornanni
pitsaanerusumik attaveqartarnissaq anguneqarsinnaasutut nalilerneqarpat tamannalu meeqqamut
pitsaanerpaappat tikeraarluni angalanissaq tunniunneqassasoq aallaavigineqartussaavoq.

Imm. 4-mut

Imm. 1-3 malillugit akiliutsilluni tikeraarluni angalanissanut pisinnaatitaaffimmi inuit innarluutillit
Kalaallit Nunaata avataanut najugallit aamma ilaatinneqarmata aalajangersakkami imm. 4-mi
aalajangersarneqarpoq. Meeqqat taakku, meeqqat Kalaallit Nunaanni ulloq unnuarlu
paaqqinnittarfinni najugaqartut assigalugit, tikeraarluni angalanissamut taamaalillutik
pisinnaatitaaffeqarput.

Imm. 5-imut
Tikeraarluni angalanerit illogarfimmut meeqqap angerlarsimaffittut najugaata eqqaanut
tunniunneqarsinnaanerat aalajangersakkami imm. 5-imi periarfissinneqarpoq.

Nunagisami pisariaqartinneqartunik tapersersuisoqarsinnaanngippat atortunillu atugassaqanngippat,
aalajangersagaq atorneqarsinnaavoq. Tamanna ima paasineqassaaq, tapersersorneqarnissamut
pisariaqartinneqartumut periarfissagannginneq pissutigalugu meeqqamut nunagisamut
tikeraarnissaq pitsaanerpaajussanngitsoq. Uani tikeraarluni angalanissap illogarfimmut
ganinnermut, meeqqap tapersersorneqarnissamik pisariaqartitsineranik naammassinnissinnaasunik

atortunik peqartumut tunniunneqarsinnaanerata periarfissinneqarnera, aalajangersakkami
paarlattuanik periarfissinneqarpoq.

Tikeraarluni angalanerup illogarfimmut nunagisap eqqaaniittumut tunniunneqassappat, taava
angajoqqaatut akisussaasut imaluunniit qanigisaasut meeraq tikeraarniassammassuk, illogarfimmut
tassunga angalanissaannut kommunalbestyrelsip akiliutissagai, aalajangersakkattaaq taamaalilluni
aalajangersarpaa.

Imm. 6-imut

Imm. 6 malillugu meeraq innarluutilik imm. 1-4 malillugit tikeraarluni angalanissamut
akiliunneqarsinnaatitaanera atuutissanngilaq, meeraq pineqartoq Kalaallit Nunaanni
pinerluttulerinermi inatsimmi kapitali 33-mi aalajangersakkat malillugit eqqartuussut naapertorlugu
imaluunniit eqqartuussivimmi tamanna pillugu aalajangiineq malillugu ulloq unnuarlu
negeroorummi najugaqarpat.

§ 80-imut
Imm. 1-imut
Tikeraarluni angalanissamut atatillugu aningaasartuutinut akiliinissamut pisussaaffeqarneq
angerlarsimaffittut kommunerisami kommunalbestyrelsip isumagisussaagamigit imm. 1-imi
aalajangersarneqarpoq. Akiliinissamut pisussaaffimmi angalanermut aningaasartuutinngortut
tamarmiusut ilaatinneqarput, taakkununngalu pisariaqartumik ingiaqataasut aalajangersimasumik
amerlassusillit angalanissaannut najugaqarnissaannullu aningaasartuutit ilaapput, tassalu ullut
unnuallu amerlassusaannut tikeraarnerup sivisussusaanut tunngasut.

Kommunalbestyrelsip akiliisussaatitaanera annerpaamik ullut unnuallu 9-t tikeraarluni
angalanermut killeqarpoq. Tikeraarluni angalanerup aallartinnerani naammassineranilu piffissaq
angalaffiusoq, ulluni unnuanilu 9-ni naatsorsuinermi ilaatinneqanngilaq. Aalajangersagaq imatut
paasineqassaaq, inuk ulluni unnuanilu 9-ni nunagisaminiissinnaatitaasoq
illogarfimmiissinnaatitaasorluunniit, taassumalu saniatigut angalanermi piffissaq pisariaqartoq
qaavatigut ilatinneqassasoq.

Tamatuma saniatigut § 78, imm. 2 aamma § 79, imm. 2 malillugit tikeraarluni angalanissanut
akuerineqartunut atatillugu aningaasartuutinik angajoqqaatut oqartussaassusillit imaluunniit
qanigisaasut allat angalanerannut atasumik kommunalbestyrelse aningaasartuutinik akiliisussaavoq.
Inummut nunagisamut aallarnissaq periarfissaanngikkaangat, nunagisamiit ilaquttanut qanigisanullu
attaveqarnerup attatiinnarnissaa tamatumunnga siunertarineqarpoq.

Imm. 2-mut

Inuit innarluutillit § 78 aamma § 79 malillugit tikeraarnissamut akiliunneqarsinnaanngitsut
nammineerlutik feeriarluni angalaneq akilissavaat. Kommunalbestyrelsilli ingiallorteqarnissaq
akilersinnaavaa, inuk innarluutilik allamik ikiorneqarnani nammineerluni angalanissaq
isumagisinnaanngippagu imaluunniit isumannaallisaaneq eqqarsaatigalugu
timmisartuutileqatigiiffiup umiarsuaatileqatigiiffiulluunniit piumasaqaatigippagu. Meeqqanut
inuusuttunullu angajoqqaaminni najugaqartunut tunngatillugu angajoqqaat feeriarnissanut
aalajangiisussaapput tassungalu aningaasartuutinngortunut akiliisussaallutik. Innarluuteqarneq
pissutigalugu meeraq angajoqqaat saniatigut ingiallortissamik pisariaqartitsissappat,
kommunalbestyrelsip ingiallorteqarnissaq akilersinnaavaa.

Imm. 3-mut

Ingiallortaasut qanigisaanngitsut isumagqatigiissutaasoq naapertorlugu pisariaqarpallu
sulinnginnermi annaasanut ilaassutissanut aningaasartuutinik, najugagarnermut aningaasartuutinik
kiisalu ullormusianik ingiallortaanermullu akissarsiassanik tunineqarsinnaassasut
aalajangersakkatigut aalajangersarneqarpoq.

Ingiallortaasoq, assersuutigalugu paaqqinnittarfimmi sulisuuppat, ingiallortaanerullu nalaani
isumagatigiissutit naapertorlugit akissarsiagarpat, taava sulisoq sulinermi akissarsiassanik
annaasanik pisinnaassanngilaq.

Qanigisaasoq ingiallortaasimappat kommune ilaassutissanut aningaasartuutinut aamma
najugaqarnermut aningaasartuutinut akuersissuteqarsinnaavoq.

Qanigisaasut sulinermi akissarsiassanik annaasanut taarsiiffigineqarsinnaanngillat, tassami
ingiallorteqarnermi siunertaammat qanigisaasoq annertuumik innarluutilimmik peqateqarluni
feeriartutut isigineqarnissaa, taamaammallu sulinngiffeqarnini siunertamut tassunga atortussaallugu.

Imm. 4-mut aamma 5-imut

Inummut innarluutilimmut 18-it inorlugit ukiulimmut ingiallorteqartitsinissamut
kommunalbestyrelse ukiumut ataasiarluni akuersissuteqarsinnaavoq. Inunnut annertuumik
innarluutilinnut 18-it sinnerlugit ukiulinnut ingiallorteqarnissamut ukiut 3-kkaarlugit
kommunalbestyrelse taamaallaat akuersissuteqarsinnaavoq.

Imm. 6-imut

Imm. 1 naapertorlugu tikeraarluni angalasinnaanermut pisinnaatitaaffik aamma imm. 2
naapertorlugu tikeraarluni angalanissamut periarfissaqartitsineq taamaallaat
Naalagaaffeqatigiinnerup iluani angalanernut atuutsinneqarnera aalajangersakkatigut

erseqqissarneqarpoq. Tamanna isumaqarpoq Kalaallit Nunaata, Danmarkip Savalimmiullu
akornanni tikeraarluni angalanerit akiliunneqassasut.

Imm. 7-imut

Naalakkersuisut tikeraarluni angalanissat aningaasartuutillu akilertarnissaasa piareersaaftiginissaat
pillugit maleruagassanik sukumiinerusunik aalajangersaasinnaanerat aalajangersakkami imm. 7-imi
piginnaatitsissutaavoq, soorlu ilaatigut ingiallortaasup angalaneranut atatillugu aningaasartuutinut
tunngatillugu malittarisassat, soorlu ingiallortaasunut qanigisaanngitsunut ullormusiat,
ingiallortaasumut aningaasarsiat aamma sulinnginnermi annaasat.

§ 81-imut
Imm. 1-imut
Inuit innarluutillit najugaqatigiiffimmi, najugaqarfimmi illersukkami imaluunniit ulloq unnuarlu
neqgeroorummi pineqartup angerlarsimaffittut najugarisaata, tassa inuup illoqarfittut
angerlarsimaffigisaata imaluunniit nunaqarfittut angerlarsimaffigisaata, avataanni najugallit
qanigisaasut napparsimaruloornerannut, toqukkut qimagunnerannut imaluunniit ilisaanerannut
atatillugu angalanissamut pisinnaatitaaffeqarnerat aalajangersakkami imm. 1-imi
periarfissinneqarpoq. Qanigisaasoq assersuutigalugu angajoqqaatut ogartussaassusillip
pisariaqarsimappallu nakkutilliisup saniatigut ilaqutaasinnaavoq alla.

Pisimasut tamarmik immikkut angalanermik tunniussiffigineqarsinnaapput. Imatut paasillugu;
nappaatip paasineqarneranut atatillugu angalanissaq ataaseq tunniunneqarsinnaavoq,

tamatumalu kingorna inuk nappaammik toqquteqarsimappat ilisaasunngorpallu angalanissaq suli
ataaseq tunniunneqarsinnaassalluni. Taamatut angalanissaq tikeraarnerup nalaani toqusoqarsimappat
angalaneq aallartinneqartoq ilallugu pisinnaassaagq.

Ilungersunartumik napparsimanermi pineqartunut nalinginnaasumik ilaasinnaapput ilaatigut
kreftimik nappaatit annertuut amerlanersaat aamma qaratsami tinusoornerit aalajangersimasut,
uummammi nappaatit annertuut aalajangersimasut aamma uummammi qaratsamilu taqqatigut
nappaatit, timip atortuini unittoorneq taartissaannik ikkussinissaq pisariaqartinneqalerluni,
sianiutikkut nappaatit aalajangersimasut ajorsiartortut, ataavartumik isigisaarunneq,
tusaasaarutivinneq. Allattukkat tamakkiisuunngillat. Allattuiffik itisileriffiusoq suunersoq
paaserusunneqarpat Qanigisaasut qaninnerpaat annertuumik napparsimanerat aamma/imaluunniit
toqunerat ilisaanerallu pillugit ilitsersuut innersuussutigineqassaaq.

Angalanissamut pisinnaatitaaffik inuup Kalaallit Nunaanni najugaqartuunera imaluunniit nunap

killeqarfiata avataani najugaqartuunera apeqqutaatinnagit atuutissaaq. Angalanissaq
aalajangersagaq manna malillugu nalunaarutigineqartoq siunnersuummi §§ 78 aamma 79
naapertorlugit tikeraarluni angalanissamik pisinnaatitaanermut sunniinngilaq.

Imm. 2-mut

Qanigisaasup napparsimaruloornerani, toqukkut qgimagunnerani imaluunniit ilisaanerani
angalanissamut atatillugu aningaasartuutinngortunut kommunalbestyrelsip akiliuteqartarnissamut
pisussaaffeqarnera imm. 2-mi aalajangersarneqarpoq.

Akiliuteqartarnissamut pisussaaffimmi angalanermut aningaasartuutit tamarmiusut ilaapput, soorlu
ingiallortaasup angalasarnissaanut najugaqarnissaanullu pisariaqartinneqartunut aningaasartuutit,
tassalu ullut unnuallu tikeraarluni angalanerup ganoq sivisutiginissaanut atorneqartussat.

Imm. 3-mut
Tikeraarluni angalanerup aaqqgissuunneqarnera aamma tassunga aningaasartuutinik akiliisarneq
pillugit maleruagassanik aalajangersaanissamut Naalakkersuisunut pisinnaatitsissummik imm. 3

imagarpoq.

§ 82-imut
Imm. 1-imut
Imm. 1 naapertorlugu inummut innarluutilimmut nunagisap avataani najugaqarfissatut
negeroorummi najugalimmut, tassa inuup angerlarsimaffittut illoqarfigisaata imaluunniit
angerlarsimaffittut nunaqarfigisaata avataani, angerlarsimaffittut kommuniusumi
kommunalbestyrelse inuup qanigisaasup angalanissaanut tapersersuinissamik neqeroortussaavoq,
matumani inuk napparsimaruloorsimappat imaluunniit ullorsiortitsinernut immikkut ittunut
atatillugu, soorlu inuuissiornerit, meeqqamik kuisitsinerit, apersortinnerit, katinnerit, ukiuni 25-ni
katiffissiornerit assigisaalluunniit. Qanigisaasoq assersuutigalugu angajoqqaatut oqartussaassusillip
pisariaqarsimappallu nakkutilliisup saniatigut ilaqutaasinnaavoq alla.

Imm. 1 naapertorlugu tapersersuineq amerlanerpaamik qanigisaasunut 2-nut
tunniunneqarsinnaavoq.

Kommunalbestyrelse imm. 1 malillugu tapersersuisinnaanissaa, inuup tikeraarneqartup
stunnersuummi §§ 78 aamma 79-imut inunnut pineqartunut ilaanissaa piumasarineqarpogq.

Aalajangersagaq taamaallaat kommunalbestyrelsit tapersersuinissamik tunniussisinnaanerat

piginnaatitaafflummat malugeqquneqarpoq, tamannali tamatumunnga pisussaaffiliinermik
imaqanngilaq.

Imm. 2-mut

Tikeraarluni angalanerit piareersarnissaannut aningaasartuutillu akilerneqarnissaannut
Naalakkersuisut erseqqinnerusunik malittarisassanik aalajangersaasarnissaannut
piginnaatitaanerannik imm. 2 imaqarpoq. Malittarisassat § 80, imm. 3-mi piginnaatitsissut
assigalugu pissutsinik taakkuninnga imaqarsinnaapput.

§ 83-imut
Imm. I-imut
Inuup innarluutillip, najugaqarfissatut neqeroorummiittup, tassa imaappoq Kalaallit Nunaanni
najugaqaqatigiiffimmi, najugaqarfimmi illersugaasumi imaluunniit ulloq unnuarlu neqeroorummi,
atugarisaanik kommunalbestyrelse inummut sammititamik nakkutilliissasoq imm. 1-imi
takuneqarsinnaavoq.

Najugagarfissatut neqeroorummiinnermi inuup timikkut, tarnikkut inooqgatigiinnikkullu
pisariaqartitat suli naammassineqartassasut, kommunalbestyrelsip nakkutilliinermut ilaatillugu
qulakkiissagaat aalajangersakkatigut malittarisassiorneqarpoq.

Imm. 1 malillugu ulloq unnuarlu neqeroorummi kommunalbestyrelsip inummut sammititamik
nakkutilliinissaanut sakkussaq tassaassaaq § 35-mi aalajangersakkatut siunnersuutigineqartoq
malillugu ulloq unnuarlu neqeroorummiit killiffinnut nalunaarusiortarnissaq. Killiffinnut
nalunaarusiaq kommunalbestyrelsip inummut sammititamik nakkutilliinissaanut pisussaaffimmik
naammassinnissimanissaanut naammanngilaq. Tamatumunnga taarsiullugu killiffimmut
nalunaarusiaq nakkutilliinerup aaqqgissuunneqarneranut sakkussaassaaq.

Taamaattoq aalajangersakkami, pissutsit inuup atugaasa kisimik nakkutilliiffigineqannginnissaat
kissaatigineqarpoq, kisianni aamma, ulloq unnuarlu inissisimaneq kiisalu tapersersuinerit
aallartinneqartut allat inuup timikkut, tarnikkut inooqatigiinnikkullu pisariaqartitaannik
naammassinniffiunerat suli ingerlanersoq kommunalbestyrelse nakkutilliinermini isummissasoq.
Taamaalilluni nakkutilliineq, suliniuteqarnerup allanngortinnissaa tunngavissaqarnersoq
nalilersuinermut tunngavigineqassaagq.

Imm. 2-mut

Imm. 2-mi nakkutilliineq imm. 1 malillugu nalunaarutigeqqaarlugu nalunaarutigeqqaarnaguluunniit
pisinnaassasoq takuneqarsinnaavoq. Nalunaarutigereerlugu nakkutilliineq ima paasineqassaaq,
nakkutilliilluni pulaartoqarniartoq, najugaqarfissatut neqeroorut sioqqutsisumik
paasitinneqareerluni. Nalunaaruteqarani nakkutilliineq ima paasineqassaaq, nakkutilliilluni
pulaartogarniartoq, najugaqarfissatut neqeroorut sioqqutsisumik paasitinneqarnani.
Nalunaaruteqarani nakkutilliilluni pulaarneq maannakkorpiaq pisunik takutitsisinnaavoq,

nalunaarutigereerlugu nakkutilliilluni pulaarnermut atatillugu aammalu ulluinnarni
misigineqartartut imminnut naapertuunnersut, nalilersuinermullu atorneqarsinnaalluni.
Taamaattumik nalunaaruteqarani nakkutilliilluni pulaarneq, sumiiffiup inissiiviusup ataatsimut
isigalugu paasiniarneranut tapertaasussatut aammalu allatut takunissaanut, atorneqarsinnaavoq.

Imm. 3-mut

Naalakkersuisunit qinnuigineqarnermini paasissutissanik kommunalbestyrelsip inummut
sammititamik nakkutilliinermik isumaginninnera pillugu Naalakkersuisut
kissaatigisimasinnaasaannik tamaginnik nassiussinissamut pisussaaffeqassasoq imm. 3-mi
takuneqarsinnaavoq. Taamaalilluni sammisassanut immikkuualuttortanullu tunngatillugu
aalajangersakkami killilersuisoqanngilaq.

Imm. 4-mut

Inummut sammititamik nakkutilliinissamut Naalakkersuisut maleruagassanik erseqqinnerusumik
aalajangersaanissamut pisinnaatinneqassasut, taakkununnga ilanngullugit nakkutilliinerup
ingerlanneqarnera, aaqqissuunneqarnera, nakkutilliinermut nalunaarusianik suliagarnermut
atugassarititaasut piumasagqaatillu pillugit maleruagassanik aalajangersaasinnaasut imm. 4-mi
takuneqarsinnaavoq. Nakkutilliinermut nalunaarusiaq, allakkiamut pisortat ingerlatsinerannut
maleruagassat naapertorlugit, ilanngullugu allattuisussaatitaaneq, nakkutilliinermut sumulluunniit
atatillugu suliarineqartussamut, taaguutaavoq.

§ 84-imut
Imm. I-imut
Inummi innarluutilimmi atugassarititat ernumanarluinnartut pilersillugit kommunalbestyrelsip
inummut sammititamik sakkortusisamik nakkutilliinermik aallartitsinissamut pisussaaffeqarnera
aalajangersakkatigut malittarisassiorneqarpoq. Atugassarititat tamakku nalinginnaasumik inummut
sammititamik nakkutilliinermi imaluunniit allatut iliorluni kommunalbestyrelsimut
nalunaaruteqarnikkut paasineqarsinnaapput.

Ingerlatsivinnut innuttaasut naammagittaalliuuteqarnerat imaluunnit politikikkut sulisunut
saaffiginnissuteqarnerat sakkortunerusumik nakkutilliisoqalernissaanik aallartitsinissamut
tunngavilersuutaasinnaassapput.

Atugassarititat ernumanarluinnartut tassaasinnaapput sumiginnaasimanerit, soorlu eqqiluisaarnikkut
atugassarititat qularnaarnissaat, amigartumik nerisaqarnermut imigassaqarnermullu nakkutilliinerit
aamma inummut innarluutilimmut tunngatillugu ulluinnarni suliassat isumaginninnissaannut
qulakkeerinerit, kisiannili aamma inummut tunngatillugu. Allattuiffik tamakkiisuunngilaq.

Imm. 2-mut

Kommunalbestyrelsip inunnut innarluutilinnut atugassarititaasut sakkortuut ernumanartut pillugit
ilinusissatut pilersaarummik suliagarnissaata pisussaaftiunera aalajangersakkatigut
malittarisassiorneqarpoq. Iliuusissatut pilersaarut uninnganani suliarineqassaaq, tassalu iliuusissatut
pilersaarummik suliaqarnermi sulinissaq ingerlaannaq aallartinneqassaaq sapinngisamillu
piaartumik naammassineqassalluni, matumani paasissutissat suliniutissallu attuumassutillit
ilinusissatut pilersaarummut ilanngussinnaanissaat anguneqareerpat.

Imm. 3-mut

Iliuusissatut pilersaarut najugaqarfiup pisortaanik oqalogateqarnikkut suliarineqassaaq, tassanilu
nassuiarneqassaaq atugassarititat toqqissisimanartut qanoq isillugit suliarineqassanersut pissutsillu
ernumanarluinnartut ikiorsiiffigineqassanersut aalajangersakkatigut malittarisassiorneqarput.
Iliuusissatut pilersaarut atugassarititat ernumanarluinnartut ikiorsiiffiginissaanni aamma
sinaakkutissat toqqissisimanartut pilersinnissaanni uppernarsaatissanik, ataqatigiissitsinernik
siuariartornernillu qulakkeerinnissaagq.

Iliuusissatut pilersaarummi atugassarititaasut ernumanarluinnartut naatsumik erseqqissumillu
nassuiaaffigineqassapput, sakkortusisamillu nakkutilliinerup unitsinnissaani piffissamut killiliussat
anguniagassallu nassuiaaffigineqassallutik.

Imm. 4-mut

Naalakkersuisut kommunalbestyrelsip inunnut innarluutilinnut inummut sammititamik
sakkortusisamik nakkutilliineranut malittarisassanik sukumiinerusunik aalajangersaasinnaanerannut
tunngavissaq aalajangersakkatigut aalajangersarneqarpoq, aalajangersakkat Kommunalbestyrelsip
kommunini ulluunerani paaqqinnittarfinnik nalinginnaasumik perorsaanikkullu nakkutilliinera
pillugu Namminersorlutik Oqgartussat nalunaarutaat nr. 35, 24. septembari 2020-meersup
assigisaanik.

§ 85-imut
Imm. I-imut
Kommunalbestyrelse Inatsisartut inatsisaanni kapitali 4 malillugu inunnut innarluutilinnut
najugaqagqatigiiffinni aamma najugaqarfinni illersugaasuni ingerlatsinikkut nakkutilliissaaq.

Najugaqarfissatut neqeroorutip tamakkiisutut isigalugu aammalu najugaqartut najugaqarfissatut
negeroorummiittut atugarisaat nalinginnaasut, ingerlatsinermut sammititamik nakkutilliinissaq
kisimi tassani pineqarpoq. Taamaalilluni najugaqartut ataasiakkaat najugaqarfissatut
neqgeroorummiittut nakkutilliiffigineqarnissaat tassani pineqanngilaq.

Imm. 2-mut

Imm. 1 malillugu nakkutilliineq nalunaaqqaarluni nalunaaqqaarnaniluunniit nakkutilliinertut
ingerlanneqarsinnaasoq imm. 2-mi takuneqarsinnaavoq. Nalunaarutigereerlugu nakkutilliineq ima
paasineqassaaq, nakkutilliilluni pulaartoqarniartoq, najugaqarfissatut neqeroorut sioqqutsisumik
paasitinneqareerluni. Nalunaaruteqarani nakkutilliineq ima paasineqassaaq, nakkutilliilluni
pulaartogarniartoq, najugaqarfissatut neqeroorut sioqqutsisumik paasitinneqarnani.
Nalunaaruteqarani nakkutilliilluni pulaarneq maannakkorpiaq pisunik takutitsisinnaavoq,
nalunaarutigereerlugu nakkutilliilluni pulaarnermut atatillugu aammalu ulluinnarni
misigineqartartut imminnut naapertuunnersut, nalilersuinermullu atorneqarsinnaalluni.
Taamaattumik nalunaaruteqarani nakkutilliilluni pulaarneq, sumiiffiup inissiiviusup ataatsimut
isigalugu paasiniarneranut tapertaasussatut aammalu allatut takunissaanut, atorneqarsinnaavoq.

Imm. 3-mut

Kommunalbestyrelsip ingerlatsinikkut nakkutilliinerata isumagineqarneranut paasissutissanik
Naalakkersuisut kissaatigisinnaasaannik tamanik kommunalbestyrelsip Naalakkersuisuniit
qinnuiginnittoqarneratigut pisussaaftigalugu nassiussisarnissaa imm. 3-mi takuneqarsinnaavoq.
Taamaalilluni sammisassanut immikkuualuttortanullu tunngatillugu aalajangersakkami
killilersuisoganngilagq.

Imm. 4-mut

Ingerlatsinikkut nakkutilliisarnissamut Naalakkersuisut malittarisassanik sukumiinerusunik
aalajangersaasarnissamut piginnaatinneqarnerat aalajangersakkami imm. 4-mi takuneqarsinnaavoq,
matumani nakkutilliinerup ingerlanneqarnera, aaqqissuunneqarnera, nakkutilliinermut
nalunaarusianik suliagarnermut atugassarititaasut piumasaqaatillu pillugit malittarisassat
ilanngullugit.

Nakkutilliinermut nalunaarusiaq, allakkiamut pisortat ingerlatsinerannut maleruagassat
naapertorlugit, ilanngullugu allattuisussaatitaaneq, nakkutilliinermut sumulluunniit atatillugu
suliarineqartussamut, taaguutaavoq.

§ 86-imut
Imm. I-imut
Immikkut Nakkutilliinermik ingerlatsivimmik peqartogarnissaanut Naalakkersuisut
pisussaaffilerneqassasut imm. 1-imi takuneqarsinnaavoq, Nakkutilliinermik ingerlatsiviullu
Inatsisartut inatsisaata matuma kommunalbestyrelsit ingerlatsinerannut aqutsinerannullu
misissuiffigisarnissat suliassarissavai kiisalu ulloq unnuarlu neqeroorutinik ingerlatsinikkut
nakkutilliisarneq isumagissallugu.

Imm. 2-mut

Inatsisartut inatsisaanni uani aalajangersakkanik Naalakkersuisunit pingaarnertigut ingerlatsivimmi
nakkutilliisarnissaat aamma Inatsisartut inatsisaanni uani pisussaaffiit pisinnaatitaaftiillu
kommuninit naammassineqartarnissaat imm. 2-mi takuneqarsinnaavoq. Maannamut inatsisini
aalajangersagaanngitsumik Naalakkersuisut inunnut innarluutilinnut suliassagarfimmi
immikkuullarissumik nakkutilliisarnerat aalajangersakkami ingerlateqqinneqarpoq.

Imm. 3-mut

Nakkutilliinermik ingerlatsiviup inunnut innarluutilinnut ulloq unnuarlu neqeroorutinut Inatsisartut
inatsisaanni § 27 naapertorlugu pilersinneqartunut ingerlatsinikkut nakkutilliisussaatitaanera imm.
3-mi takuneqarsinnaavoq.

Ulloq unnuarlu neqeroorutip tamakkiisutut isigalugu aammalu najugaqartut ulloq unnuarlu
negeroorummiittut atugarisaat nalinginnaasut, ingerlatsinermut sammititamik nakkutilliinissaq
kisimi tassani pineqarpoq. Taamaalilluni najugaqartut ataasiakkaat ulloq unnuarlu
neqgeroorummiittut nakkutilliiffigineqarnissaat tassani pineqanngilaq. § 83 naapertorlugu inummut
sammititamik nakkutilliinissamik pisussaaffeqarneq kommunalbestyrelsimiippoq.

Imm. 4-mut

Nakkutilliinermi suliassaq misissuisarnikkut takussutissaqassasoq aamma pitsaassutsikkut
ineriartornermut takussutissagassasoq imm. 4-mi takuneqarsinnaavoq. Tamanna isumagarpoq
Nakkutilliinermik ingerlatsiviup siullermik ulloq unnuarlu neqeroorummi pissutsit
misissuiffigissagai, matumani illutanut, aningaasaqarnermut sulisoqarnermullu tunngasut kiisalu
najugaqartunik isumassuinerup isumagineqarnera, ulloq unnuarlu neqeroorutitut
akuerineqarsinnaanissamut piumasaqaatinik naammassinniffiunersoq ilanngullugit. Ulloq unnuarlu
neqeroorutip assersuutigalugu najugaqartunik amerlanernik ulloq unnuarlu neqeroorutip
akuerineqarneranit amerlanerusunik najugaqarfiunissaata misissuiffigisarnissaa aamma tassunga
ilaavoq. Aappaattut aalajangersagaq isumaqarpoq, ulloq unnuarlu neqeroorutip pitsaassusaata
ineriartortinneqarneranik, ulloq unnuarlu neqeroorutip suliaqarnerani, Nakkutilliinermik
ingerlatsivimmit qanoq tapersersuisinnaanersut, ulloq unnuarlu neqeroorutip oqalogatiginerani
Nakkutilliinermik ingerlatsiviup nakkutilliinerminni ukkatarissagaa. Oqaloqatigiinneq ulloq
unnuarlu neqeroorummi pitsaassutsinik attassiinnarnissamut ineriartortitsinissamullu
iluaqutaassaagq.

Imm. 5-imut

Imm. 2 aamma 3 malillugit nakkutilliineq nalunaaqqaarluni nalunaaqqaarnaniluunniit
nakkutilliinertut ingerlanneqarsinnaassasoq imm. 5-imi siunnersuutigineqarpoq.
Nalunaaruteqaqqaarluni nakkutilliiartornermi nakkutilliiartorluni pulaarnertut paasineqassaaq

kommunalbestyrelsip imaluunniit ulloq unnuarlu neqeroorutip nakkutilliiartorluni
pulaartogarnissaanik siusissukkut paasitinneqaqqaartarnissaa. Nalunaaruteqarani nakkutilliineq ima
paasineqassaaq, nakkutilliilluni pulaartoqarniartoq, najugaqarfissatut neqeroorut sioqqutsisumik
paasitinneqarnani. Nalunaaruteqarani nakkutilliilluni pulaarneq maannakkorpiaq pisunik
takutitsisinnaavoq, nalunaarutigereerlugu nakkutilliilluni pulaarnermut atatillugu aammalu
ulluinnarni misigineqartartut imminnut naapertuunnersut, nalilersuinermullu atorneqarsinnaalluni.
Taamaattumik nalunaaruteqarani nakkutilliilluni pulaarneq, sumiiffiup inissiiviusup ataatsimut
isigalugu paasiniarneranut tapertaasussatut aammalu allatut takunissaanut, atorneqarsinnaavoq.

Imm. 6-imut

Ingerlatsinermut tunngatillugu nakkutilliiartornerup piareersaaffiginissaa tassanilu
imaritinneqartussat pillugit Naalakkersuisut sukumiinerusunik aalajangersaasarnissaanik
peqquneqarput. Piginnaatitsissummi ilaatigut atugassarititat sorliit nakkutilliisartunit
nakkutigineqassanersut aalajangersaaffiginissaanni atorneqarumaarput.

§ 87-imut

Nakkutilliinermik ingerlatsivik peqqissaartumik kinaassutsimut uppernarsaammik aammalu
eqqgartuussivimmit aalajangiinertaqanngitsumik, kommunip ingerlatsiviani Nakkutilliinermik
ingerlatsiviup nakkutilliinerup ingerlanneqarnissaanut attuumassuteqartutut naliliiffigisaannut,
isersinnaatitaasut aalajangersakkami takuneqarsinnaavoq. Nakkutilliinermik ingerlatsivik matumani
inuk pillugu paasissutissat mianerisariaqartut kiisalu suliffiup iluani allattugaatigineqartut
ilanngullugit, pissarsinissamut pisinnaatitaavoq. Aalajangersakkami siunertaavoq, § 86, imm. 2-mi
aalajangersagaq siunnersuutigineqartoq malillugu Nakkutilliinermik ingerlatsiviup
sunniuteqarluarluni nakkutilliisarnissaa.

§ 88-imut

§ 86, imm. 2 malillugu Nakkutilliinermik ingerlatsiviup nakkutilliisarneranut sukumiinerusunik
malittarisassiortoqarsimanera aalajangersakkami takuneqarsinnaavoq. Aalajangersakkami
taamaasilluni Inatsisartut inatsisaanni matumani malittarisassat kommunalbestyrelsimit
ingerlanneqarnerat aqunneqarnerisalu nakkutilliisarfimmit sukumiinerusumik nakkutigineqarnerat
pineqarpoq. Siullertut siunnersuutigineqarpoq Nakkutilliinermik ingerlatsivik nakkutilliineq
pillugu kommunalbestyrelsimut nakkutilliinermut allaganngorlugu nalunaarusiamik
suliaqartassasoq.

Nakkutilliinermik ingerlatsivik nakkutilliinermut nalunaarusiami ilitsersuissutaasunik
innersuussutinik aammalu peqqussutinik kommunalbestyrelsimut pisussaaffiliisunik

sagqummiinissamut pisussaaffilerneqarpoq. Taakkua kommunalbestyrelsip ingerlatsivianut
aammalu Inatsisartut inatsisaanni maleruagassanik allaffissornikkut aqutsinerannut ilitsersuussutitut
innersuussinernut aammalu kommunalbestyrelsip peqqussutinut pisussaaffiliisunut
tunngassuteqassapput. Imaritinneqartunut nr. 1-3-mi aalajangersarneqartunut taamaallaat
peqqusineq pisussaaffiusoq tunniunneqarsinnaavoq.

Nakkutilliinermik ingerlatsivik nr. 1 malillugu kommunalbestyrelsip suliami 1-mi imaluunniit
suliani arlalinni inunnut innarluutilinnut tapersersuinissanut tunngasunik Inatsisartut inatsisaanni §
16-mi malittarisassat malillugit qulaajaanernik aallartitsinissaq imaluunnit Inatsisartut inatsisaanni §
47-mi malittarisassat malillugit iliuusissatut pilersaarummik suliagarnissaq pillugit
peqquneqartarnissamut pisussaaffimmik tunineqartarnissaa periarfissinneqarpoq. Nakkutilliinermik
ingerlatsivik, tamanna soqutiginaateqarsimappat, kommunalbestyrelse qulaajaanernik
aallartitseqqullugu aammalu iliuusissatut pilersaarummik suliaqaqqullugu peqqusinermik
pisussaaffilerneqarsinnaavoq. Taamaattoq kommunalbestyrelse qulaajaanermik
aallartitsereersimappat suliaqareersimappallu iliuusissatut pilersaarummik suliaqarnissaq pillugu
peqqussuteqarnissaq taamaallaat naleqqutissaagq.

Suliassamik suliarinninnissaq peqqussutigineqartoq qaqugu naammassissanersoq, piffissamut
killissaliussamik Nakkutilliinermik ingerlatsivik aalajangersaasinnaavoq. Kommunalbestyrelsip
suliaq imaluunniit suliap ingerlanera pillugu Nakkutilliinermik ingerlatsivik ingerlaavartumik
ilisimatittassagaa, peqqussuteqarnermut ilaatillugu Nakkutilliinermik ingerlatsivik
aalajangersaasinnaavoq. Inuk Inatsisartut inatsisaat manna malillugu tapersersorneqarnissamik
maannakkut pisariaqartitsinersoq paasiniarneqarneqassasoq qulaajaanermi siunertaavoq, matumani
najugaqarfissatut neqeroorummiinnissamik neqerooruteqarneq pisariaqartinneqarnersoq
ilanngullugu.

Nakkutilliinermik ingerlatsivik aamma nr. 2 malillugu peqqussummik tunniussinissamik
periarfissaqarpoq, tassalu inunnut innarluutilinnut tapersersuisarnerit pillugit kommunalbestyrelse
suliamik imaluunniit sulianik arlalinnik naammassineqanngitsunik aallartitseqqissasoq. Kommunip
Inatsisartut inatsisaanni aalajangersakkat naammassisimanngikkai peqqussuteqarnermut
piumasaqaataavoq. Matumani assersuutigineqarsinnaapput § 16 malillugu qulaajaanermik
aallartitseqqaanngikkaluarluni inummut innarluutilimmut tapersersuinissap itigartinneqarnera
pillugu kommunip aalajangersimanera.

Inuk innarluutilik, suliassaq tassunga tunngasoq ingerlasoq imaluunniit
naammassineqareersimagaluartoq, najugaqarfissatut neqeroorummiinnissamik pisariaqartitsisoq,
kisiannili tamanna neqeroorutigineqarsimanani, taava Nakkutilliinermik ingerlatsivik
kommunalbestyrelse peqqussallugu § 16 malillugu qulaajaanermik aallartitsissasoq nr. 3 malillugu

periarfissinneqarpoq. Inuk Inatsisartut inatsisaat malillugu tapersorneqarnissamik maannakkut
pisariaqartitsinersoq paasinarsarnissaa peqqussuteqarnermut piumasaqaataavoq, matumani
najugaqarfissatut neqeroorummiinnissamik pisariaqartitsineq ilanngullugu. Nakkutilliinermik
ingerlatsivik peqqussuteqarnermut ilaatillugu kommunalbestyrelse § 17 malillugu qulaajaanermik
qaqugu aallartitsissanersoq pillugu piffissaliussamik aalajangersaasinnaavoq.

§ 89-imut

Nakkutilliinermik ingerlatsivik ulloq unnuarlu neqeroorummiit paasissutissanik
tunineqartarnissamut pisinnaatitaaffeqarpoq, tamakkulu ingerlatsinermut sammititamik
nakkutilliinermik suliaqartarnissap Nakkutilliinermik ingerlatsiviup isumaginninnissaanut
pisariagarsimassapput. § 86, imm. 3 malillugu Nakkutilliinermik ingerlatsiviup ingerlatsinermut
sammititamik nakkutilliinermik suliagartarnissaanut suut pisariagartinneqassanersut
Nakkutilliinermik ingerlatsivik nalilersuisartussaavoq.

§ 90-imut
Imm. 1-imut
Imm. 1-imi takuneqarsinnaavoq Nakkutilliinermik ingerlatsivik ulloq unnuarlu neqeroorummut
peqqusinissap tunniunnissaa pillugu aalajangiisinnaatitaasoq. Peqqussuteqarneq Nakkutilliinermik
ingerlatsiviup ulloq unnuarlu neqeroorummik ingerlatsinermut sammititamik nakkutilliineranut
ilaatillugu pissaaq. Ulloq unnuarlu neqeroorutip peqqussuteqarnermik naammassinninnissaanut
piffissamut killissaliussamik Nakkutilliinermik ingerlatsivik aalajangersaasinnaavoq.

Pisuni, assersuutigalugu sulisut pingaaruteqarnerpaat soraarsimaneranni, aammalu sulisut
sinneruttut kisimiillutik suliassaq naammassisinnaagaat naatsorsuutigisinnaanngikkaanni,
ikippallaarnerat pissutaalluni imaluunniit ulloq unnuarlu neqeroorummi siunnerfigineqartut ulloq
unnuarlu neqeroorutip akuerineqarfigisaasa sullinnissaannut pisariaqartunik pisinnaasaqartunik
sulisuerussimaneranni peqqussuteqarneq atorneqarsinnaavoq. Taamaattoqarpat peqqussuteqarneq
sulisunik naleqquttunik atorfinitsitsinissamut tunngassuteqarsinnaavoq. Assersuutissaq alla
tassaasinnaavoq, neqeroorummi naleqqutinngitsumik amerlasuunik pissaanermik atuisoqarsimasoq.
Taamaattoqarpat siunissami pisariaqanngitsumik pissaanermik atuisarnissaq pinngitsoorniarlugu,
najugaqarfissatut neqeroorut iliuusissatut pilersaarummik saqgqqummiissasoq aammalu sulisut
naleqquttumik ilinniaqqissasut, Nakkutilliinermik ingerlatsiviup peqqussutigisinnaavaa.

Peqqussummik ulloq unnuarlu neqeroorutip malitseqartinnissaanut periarfissaqarnissaa

matumani piumasarineqarpoq. Peqqussut naammassiniarlugu ulloq unnuarlu neqeroorummi qanoq
iliortoqassanersoq ersarilluinnartariagarpogq.

Nakkutilliinermik ingerlatsivik atugassarititaasut tigussaasut peqqussuteqarnissamut aallaaviusut
tunngavigalugit peqqusinerup malittarnissaanut piffissaliisimanerup sivitsuiffigisinnaaneranut
aalajangersaasinnaavoq. Assersuutigalugu sulisoq ulloq unnuarlu neqeroorummi najugaqartunut
kinguaassiutitigut atornerluisimappat, sulisoq taanna ulloq unnuarlu neqeroorummi
atorfeqaqqusaajunnaassasoq peqqussutigineqarsinnaavoq. Peqqussut taamaattoq ingerlaannaq
naammassineqassaaq, aammalu tamanna malillugu piffissamut killissaliussaq
aalajangersarneqarsinnaavoq. Sulisunik aalajangersimasunik pisinnaasaqartunik
atorfinitsitsinissamik peqqussuteqarnermi, pisariaqartunik pisinnaasaqartunik sulisoqannginneq
qanoq ilungersunartiginersoq apeqqutaatillugu, piffissamut killissaliussaq sivisunerutillugu
aalajangersarneqarsinnaavoq.

Imm. 2-mut

Ulloq unnuarlu negeroorutini ataasiakkaani pissutsit tamanna pisariaqartippassuk, annertusisamik
nakkutilliinissaq pillugu Nakkutilliinermik ingerlatsivik aalajangiisinnaassasoq imm. 2-mi
takuneqarsinnaavoq.

Piffissap aalajangersimasup taaneqartup iluani immikkut nassuiagaasumik annertuumik
nakkutilliinissaq pisariaqartinneqartoq Nakkutilliinermik ingerlatsivimmit nalilerneqarsimappat
annertusisamik nakkutilliinermut takussutissaavoq. Annertusisamik nakkutilliineq
annertunerusumik nakkutilliinermut takussutissaavoq aammalu qanoq pisoqaraluarpalluunniit
nakkutilliilluni takusaanerit amerlanerusut ingerlanneqarnerannik malitseqassalluni. Soorlu
Nakkutilliinermik ingerlatsiviup ataatsimut isigalugu pissutsit malillugit nakkutilliinerit
aaqqissuuttussaagai, taamatuttaaq Nakkutilliinermik ingerlatsiviup annertusisamik nakkutilliineq
pissutsit piviusumik pisut malillugit aammalu pissutsit annertusisamik nakkutilliinissamut
pissutaasut malillugit aamma aaqqissuuttartussaavai.

Annertusisamik nakkutilliinissaq pillugu aalajangiinissaq sioqqullugu Nakkutilliinermik
ingerlatsivik aamma ulloq unnuarlu neqeroorut pissutsit annertusisamik nakkutilliineq pillugu
aalajangiinissamut tunngaviusut, oqaloqatigiissutigisariaqarpaat. Tamannali atuutissanngilaq
assersuutigalugu pinerluutinut tassanngaannaq ilisimasaqalerneq tunngavigalugu aalajangiineq
pisimappat.

Imm. 3-mut

Nakkutilliinermik ingerlatsivik ulloq unnuarlu neqeroorummi pissutsinik aarlerinartunik
misigisaqaruni, kommunalbestyrelsit inuit ataasiakkaat ulloq unnuarlu neqeroorummiinnerannut
akisussaasuusut peqqussinernik tunniussinissamut pisariaqartitsilissagaluarpat sakkortusisamik
nakkutilliinerup aallartinnissaanut ilisimatinnissaannut Nakkutilliinermik ingerlatsiviup
pisussaaffeqarnera atuutsilerneqassasoq imm. 3-mi takuneqarsinnaavoq.

Paasissutissat Nakkutilliinermik ingerlatsivimmit kommunimut inuup ulloq unnuarlu
neqgeroorummiinnissaa pillugu aalajangiisimasumut ilisimatitsinermi ilaatinneqartut, amerlanertigut
tassaassapput neqeroorummi pissutsit nalinginnaasut, kisianni aamma inuup nammineq inuttut
atugai pillugit paasissutissaasinnaallutik.

Pissutsit aarlerinartut Nakkutilliinermik ingerlatsiviup misigisai nalinginnaasunut tunngassuteqartut,
aammalu assersuutigalugu ulloq unnuarlu neqeroorutip annertusisamik nakkutigineqarnissaanut
pissutissaqalersitsisimasut, pisuni taakkunani paasissutissat kommunalbestyrelsinut, ulloq unnuarlu
neqgeroorummiinnissamik innuttaasup neqeroorfigineqarnissaa pillugu aalajangiisimasunut tamanut
attuumassuteqassapput. Kisianni aamma tassaasinnaapput paasissutissat kommunalbestyrelsinut
aalajangersimasunut taamaallaat attuumassuteqartut, assersuutigalugu ulloq unnuarlu
neqgeroorummi immikkoortortagarfimmi aalajangersimasumi ajornartorsiutinut tunngassuteqartut.

Taamaalilluni aalajangersakkami siunertaasoq pingaarneq tassaavoq, Nakkutilliinermik
ingerlatsiviup neqeroorut pillugu ilisimasaasa kommunalbestyrelsimut, innuttaasup ulloq unnuarlu
negeroorummiinnissaa pillugu aalajangiisimasumut tunniunneqarnissaasa qulakkeerneqarnissaat,
taamaalilluni kommunalbestyrelsip taassuma inummut sammititamik nakkutilliinerminut atatillugu
pissutsit taakkua sillimaffigisinnaassallugit. Paasissutissat, innuttaasup ulloq unnuarlu
neqgeroorummi inissinneqarnerata eqqortuuneranik nalilersornissaanut, kommunalbestyrelsip
atorsinnaavai.

Imm. 4-mut

Naalakkersuisut imm. 2 malillugu peqqusinissaq pillugu Nakkutilliinermik ingerlatsiviup
qaqugukkut aalajangiisinnaanera aamma imm. 3 malillugu sakkortusisamik nakkutilliinissap
aallartinnissaa pillugu aalajangiisinnaanera pillugu malittarisassanik sukumiinerusunik
aalajangersaaqqullugit peqquneqassapput.

§ 91-imut
Imm. I-imut
Aalajangersakkami imm. 1-imi kommunalbestyrelsit ataasiakkaat Inunnut innarluutilinnut
siunnersuisooqatigiinnik pilersitsinissamut pisussaaffilerneqarput, aammalu siunnersuisooqatigiit
suliassai pisinnaasaqarfiilu aalajangersarneqarlutik. Inunnut innarluutilinnut
siunnersuisooqatigiinnut siunertaavoq inunnut innarluutilinnut suliassaqarfimmi tunaartarisassaat
pingaarnerit suliarineqarnissaat, aammalu ilaatigut kommunalbestyrelsip inunnut innarluutilinnut
politikiani aamma suliassaqarfimmi allaffissornikkut aqutsineranik ineriartortitsinermi
eqeersimaartumik sulinissamik suliaqarnissaq, kiisalu kommunimi politikikkut apeqqutini
stunnersuinermik ikiuunnissaq siunertarineqarluni. Inunnut innarluutilinnut siunnersuisooqatigiit

aamma apeqqutit nalinginnaanerusunut tunngasut oqallisigisinnaavaat aammalu politikikkut
taamatullu allaffissornikkut suliniutissanut siunnersuuteqarsinnaallutik.

Imm. 2-mut

Siunnersuisooqatigiit suliniutit inunnut innarluutilinnut tunngassuteqartut tamaasa pillugit
tusarniartarnissaannik kommunalbestyrelse pisussaaffeqartoq aalajangersakkami imm. 2-mi
aalajangersarneqarpoq, tassani ilaalluni inunnut innarluutilinnut politiki. Tusarniaanissamut
pisussaaffimmi nalinginnaasumik suliniutigineqartut kisimik pineqarput, tamatumunngalu
innarluutilinnut siunnersuisoqatigiit inuit ataasiakkaat atugassarititaannut tigussaasunik sulianik
suliarinnittarnissamut piginnaatitsissuteqannginnerat pissutaavoq, takuuk imm. 3.

Imm. 3-mut

Innarluutilinnut siunnersuisooqatigiit naammagittaalliuutitut suliassanik ataasiakkaanik
suliarinnissinnaanngitsut aalajangersakkami imm. 3-mi erseqqissarneqarpoq.
Taamaakkaluartoq inunnut ataasiakkaanut atugassarititaasut tigussaasut apeqquteqarnissamut
tunngavissiissagaluarpata innarluutilinnut siunnersuisoqatigiit ataatsimut isiginnillutik aammalu
ajornartorsiutinngortup ilaannaanut nalinginnaasumik isikkulimmut isummersinnaapput.

Imm. 4-mut

Innarluutilinnut siunnersuisoqatigiit katitigaanerat aalajangersakkami imm. 4-mi
malittarisassiorneqarpoq.

Inunnut innarluutilinnut siunnersuisooqatigiinni ilaasortat sisamat aamma arfineq-pingasut
akomanni amerlassuseqassapput. [laasortat innarluutilinnut suliassaqarfimmi tamarmik
soqutigisaqarlutik imaluunniit sulinikkut tunuliaqutaqarlutik ilaasortaasinnaapput.

Imm. 5-imut

Kommunalbestyrelsip pisariaqartitsineq naapertorlugu innarluutillit pillugit siunnersuisoqatigiinnut
allaffissornikkut ikiuuttassasoq aalajangersakkami imm. 5-imi aalajangersarneqarpoq.
Allaffissornermut ikiuunnermi ilaatigut ataatsimiinnerit ingerlannissaannut ataatsimiinnernullu
aggersaasarnissanut ikiuuttarnissamullu ikiuuttarnissaq kiisalu imaqarniliortarnissaq aamma
ataatsimiinnerit imaannut paasissutissiisarnissaq siunertaavoq.

Imm. 6-imut

Ilaatigut innarluutilinnut siunnersuisooqatigiit suleriaasii, aningaasarsiaqartinneqarneri pillugit,
kiisalu ataatsimiititaliap sulianik paasinarsisitsinissamut suliarinninnissamullu atugassaannik
immikkut ilisimasalinnit oqaaseqaatinik piniartarneq il.il. pillugit maleruagassanik
erseqqinnerusunik aalajangersaanissamut kommunalbestyrelsip periarfissinneqarnissaa imm. 6-imi
aalajangersarneqarpoq.

§ 92-imut
Imm. I-imut
Kommunip inunnut innarluutiinnut tapersersuinerani sapinngisamik pitsaassuseq pitsaanerpaaq
anguniarlugu innarluutilinnut politikimik ataqatigiissumik kommunalbestyrelsip ilusilersuisarnissaa
aalajangersakkami imm. 1-imi pisussaffinngorpoq. Pisortani immikkoortut assigiinngitsut
aqqutigalugit inunnut innarluutilinnut tapersersuisoqarneranut atatillugu kommunimi ganoq iliorluni
pitsaanerpaamik sullissinikkut qaffasinnerpaaq anguneqarsinnaanersoq pillugu innarluutilinnut
politikeqarnermi isummertoqassanersoq ataqatigiissitsinermi paasineqassaaq. Innarluutilinnut
politikimi ilaatigut innarluutilinnut suliassaqarfimmi immikkoortut assigiinngitsut aqqutigalugit
suleqatigiinneq aamma kommunini kiffartuussinikkut qaffasissusissamut anguniagassat pineqarput,
soorlu assersuutigalugu innuttaasut innarluutillit sapinngisamik namminneq
angerlarsimaffimmiiginnarnissaat allallu eqqarsaatigalugit.

Imm. 2-mut

Kommunip innarluutilinnut politikissaata suliarineranut atatillugu kommunalbestyrelsip
innarluutilinnut siunnersuisoqatigiit ilannguttarnissaannut pisussaaffeqarnera aalajangersakkami
imm. 2-mi erseqqissarneqarpoq, takuuk imm. 1.

Imm. 3-mut

Innarluutilinnut politiki allaganngorlugu ilusilersorneqassasoq aammalu kommunip nittartagaani
tamanut saqqummiunneqassasoq aalajangersakkami imm. 3-mi aalajangersarneqarpoq. Tamanna
inunnut innarluutilinnut politikip kommunimi innuttaasunit tamanit pissarsiarineqarsinnaaneranut
iluaqutaassaagq.

Kommunalbestyrelsip aamma inunnut innarluutilinnut politiki suliarineqartoq pillugu
Naalakkersuisut ilisimatissavai, taamaalilluni Naalakkersuisut nuna tamakkerlugu inunnut
innarluutilinnut periusissiamik suliagarnissaq siunertaralugu kommunimi inunnut innarluutilinnut
suliassaqarfimmi tamakkiisumik isiginnissinnaaniassammata.

Imm. 4-mut

Innarluutilinnut politikip amerlanerpaamik ukiunik 4-nik akuttussusilerlugu kukkunersiortarnissaa
aalajangersakkami imm. 4-mi aalajangersarneqarpoq. Inunnut innarluutilinnut politikip
iluarsisarneranut siunertaavoq, ullutsinnut naleqquttumik inunnut innarluutilinnut politikeqarnissap
qulakkeerneqarnissaa, kiisalu inunnut innarluutilinnut politikimik, kommunimi sullissinermut
siunnerfinnik ingerlaavartumik aalajangersaaviusumik, peqarnissaq. § 93 naapertorlugu
innarluutilinnut politiki pitsaassutsinut piumasarineqartut pillugit anguniagassanik pisariaqarpat
imagqarsinnaavoq.

§ 93-imut
Imm. 1-imut
Aalajangersakkami imm. 1 tapersersuisarnermut siunnersuummi kapitali 10 malillugu kommunip
innuttaasunut innarluutilinnut sullissisarneranut pitsaassutsinut malitassanik
kommunalbestyrelsip aalajangersaasarnissanut pisussaaffeqarneranik imaqarpoq.
Pitsaassutsimut malitassani atortutigut tapersersuisarneq pineqarsinnaavoq, soorlu ikiuutit ganoq
akulikitsigisumik taarserneqartassanersut aammalu atortuunngitsunik tapersersuisarnertut ittut,
soorlu inummi tapersersuisartumi suliatigut piginnaasat imaluunniit ingiallortaanissamut
nalunaaquttap akunneri atorneqartussat.

Pitsaassusissanut malitassat Inatsisartut inatsisaani killissaliussat iluaniissapput. Taamaalilluni
pitsaassusissanut malitassanik, piumasaqaatinik naammassinninngitsunik, Inatsisartut inatsisaanni
takuneqarsinnaasuni aalajangersaanissamut inatsimmi tunngavissaliisoganngilaq.

Imm. 2-mut

Inatsisartut inatsisaat manna malillugu tapersersuisarnernut suugaluartunut tamanut imaluunniit
ilaannut kommunalbestyrelsip piviusunngortitsisarnissaannut pitsaassutsinut malitassanik
aalajangersaasoqgarnissaa pillugu kommunalbestyrelsip aalajangiisinnaanera aalajangersakkami
imm. 2-mi aalajangersarneqarpoq. Taamaalilluni inunnut innarluutilinnut tapersersuinernut
tamanut, kommunimi ikiorsiissutigineqartartunut, pitsaassusissanut malitassanik
aalajangersaanissaq pisussaaffiunngilaq.

Pitsaassusissanut malitassat Inatsisartut inatsisaani killissaliussat iluaniissapput. Taamaalilluni
pitsaassusissanut malitassanik, piumasaqaatinik naammassinninngitsunik aammalu Inatsisartut
inatsisaanni takuneqarsinnaasunik imaluunniit inatsimmi suliassaqarfiup avataaniittunut,
aalajangersaanissamut inatsimmi tunngavissaliisoganngilaq.

Imm. 3-mut

Imm. 1 aamma 2 malillugit pitsaassusissanut malitassat allakkatigut suliarineqartassasut,
kommunillu nittartagaatigut tamanut sagqummiunneqartassasut aalajangersakkami imm. 3-mi
aalajangersarneqarpoq. Pitsaassusissanut malitassat inunnut tapersiivigineqarsinnaatitaasunut
pisinnaatitaaffittut isikkogarnissaannut, tamanut saqqummiussineq iluaqutaassaaq. Pitsaassusissanut
malitassat tamatuma saniatigut kommunalbestyrelsip inunnut innarluutilinnut politikiata ilaatut
tamanut saqqummiunneqassapput. Pitsaassusissanut malitassat aammattaaq Naalakkersuisunut
ilisimatitsissutitut nassiunneqassapput taamaalilluni Naalakkersuisut gaquguluunniit inunnut
innarluutilinnut suliassagarfimmi nuna tamakkerlugu pitsaassutsinut malitassat pillugit
tamakkiisumik isiginnissinnaaniassammata.

Imm. 4-mut

Pitsaassusissamut malitassat sivisunerpaamik ukiut marlukkaarlugit kukkunersiorneqartassasut
aalajangersakkami imm. 4-mi aalajangersarneqarpoq. Pitsaassusissanut malitassat ullutsinnut
naleqquttuunissaasa qulakkeerneqarnissaat, pitsaassusissanut malitassanik kukkunersiuinermi
siunertaavoq.

Imm. 5-imut
Imm. 1 naapertorlugu pitsaassusissanut malitassanut tunngatillugu Naalakkersuisut maleruagassanik
aalajangersaasinnaanerat aalajangersakkami imm. 5-imi piginnaatitsissutaavoq.

§ 94-imut
Imm. 1-imut
Inunnut innarluutilinnut ulloq unnuarlu neqgeroorutit najugaqarfiillu atoqatigiittarneq
kinguaassiutitigullu atornerluisarnerit pillugit kinguaassiutinut politikimik suliaqartarnissaat
tamanullu saqqummiisarnissaat aalajangersakkatigut pisussaaffiliivoq.

Kinguaassiutinut politikeqarneq atogatigiittarnernut pinaveersaartitsinernullu tunngasut aamma
pasitsaassinerit suliarisarnissaannut qitiutitsiffiuvoq. Kinguaassiutinut politikissap suliarinerani
sulisut nammineerlutik ileqqui pissusilersortarnerilu oqaluusersissallugit aamma tulluartuuvoq.
Naallu perorsaasarnikkut sulinermi nammineq inuttut 'sulinissamut atortussat' atoraluaraanniluunniit
pingaaruteqarpoq eqqaamassallugu nammineq sullissisussatut isigisariagarnissaq aammalu
nammineq allallu pissusilersornerat iliuuseqarnerallu eqqarsaatigeqqissaarneqartussaammata.

Ammasumik oqalogateqartarnermi ulluinnarni najugaqartut kissaataannik qaangiisuunnginnissaq
qulakkeerneqarsinnaavoq, sulisullu killissaat ileqquilu ataqqinissaat ilanngullugu.

Kinguaassiutinut politikissap suliarinerani assersuutigalugu kinguaassiutinut ilitsersuisartoq
atorneqarsinnaavoq. Kinguaassiutinut ilitsersuisartoq najugaqartunut tunngatillugu inummut
immikkut siunnersuisinnaavoq ilitsersuussisinnaallunilu, kinguaassiutinullu politiki pillugu
oqaloqateqarnerit aallartinnissaannut ilapittuutaasinnaalluni. Ilitsersuisoq sammisaq pillugu
atuakkianik, pinnguaatinik filminillu nassaarniartarnissamut aamma ikiuussinnaavoq.

Imm. 2-mut
Nr. 1-10 naapertorlugit politikimi inunnut innarluutilinnut tunngatillugu suut ilanngunneqassanersut
aalajangersakkatigut malittarisassiorneqarpogq.

Imm. 3-mut

Inuup innarluutillip kinguaassiutitigut atornerlugaasimanera pillugu ilisimalikkat imaluunniit
pasitsaassinerit suliarisarnissaat pillugu Naalakkersuisut malittarisassanik sukumiinerusunik
aalajangersaasinnaanerat aalajangersakkatigut aalajangersarneqarpoq.

§ 95-imut
Imm. 1-imut
Aningaasartuutit assigiinngitsut Inatsisartut inatsisaat aammalu peqqussutit Inatsisartut inatsisaat
naapertorlugu aalajangersagaasut naapertorlugit, ganoq aningaasalersorneqassanersut
aalajangersakkatigut malittarisassiorneqarpoq. Inatsisartut inatsisaat manna naapertorlugu inunnut
innarluutilinnut tapersersuinermut atatillugu aningaasartuutit tamaasa akilernissaannut kommunit
pisussaaffeqartut aalajangersakkami aalajangersarneqarpoq.

Imm. 2-mut
Ulloq unnuarlu neqeroorummik pilersitsinissamut ingerlatsinissamullu kina aningaasaqarnikkut
akisussaasuunersoq aalajangersakkami malittarisassiorneqarpoq.

Imm. 3-mut

Ulloq unnuarlu neqeroorutinut aningaasalersuineq akigititamik akiliuteqarnikkut
ingerlanneqassasoq aalajangersakkami aalajangersarneqarpoq, taamaalilluni oqartussaasoq
inissiisoq inissanut ataasiakkaanut ulloq unnuarlu paaqqinniffimmi atukkaminnut akiliisassalluni.

Imm. 4-mut
Najugaqgaqatigiiffinnik aamma najugaqarfinnik illersugaasunik pilersitsinermut ingerlatsinermullu
kina aningaasaqarnikkut akisussaasuunersoq aalajangersakkami malittarisassiorneqarpoq.

Imm. 5-imut

Naalakkersuisut nunani allani ingerlatsivimmi oqartussanik allanik isumaqatigiissuteqarsinnaasut
aalajangersakkami aalajangersarneqarpoq, tassani iliuuseqartussaatitaaneq aammalu inatsit
malillugu tapersersuinernut aallartinneqartunut aningaasartuuteqarnermut atatillugu utertillugit
akiliisarneq pillugu maleruagassat erseqqinnerusut aalajangersarneqassallutik. Isumaqatigiissutit
taakkua inuk Kalaallit Nunaanni oqartussaasut tapersersuinermik iliuuseqarnerisigut Kalaallit
Nunaata avataani inissinneqarpat isumagqatigiissutigineqarsinnaapput.

§ 96-imut
Imm. I-imut
Inunnut innarluutilinnut § 29 malillugu ulloq unnuarlu neqeroorummi inissinneqarsimasunut
kommunalbestyrelsip akiliisarnissaa aalajangersakkatigut malittarisassiorneqarpoq. Taakkununnga

tunngatillugu kommunip akigititanut akiliutai aningaasat ulloq unnuarlu inissiinermut
naatsorsorneqartut atorlugit naatsorsuiffigineqassapput.

Imm. 2-mut

Imm. 2-mi inuit innarluutillit ulloq unnuarlu neqeroorummi najugaqarnerannut
kommunalbestyrelsip akiliisarneranut akigititanut Naalakkersuisut ukiumoortumik
aalajangersaasinnaanerat takuneqarsinnaavoq. Akigititaq imatut Naalakkersuisunit
aalajangersarneqassaaq ataatsimut akigititanut akiliutigineqartut ulloq unnuarlu neqeroorutip
ingerlatsinermut aningaasartuutaanik matussusiisinnaanngortillugit.

Akigitinneqartoq aallaaviusussaavoq, tamannalu Inatsisartut inatsisaanni atuuttumi § 19, imm. 2
naapertorlugu ukiumoortumik Naalakkersuisut kommunalbestyrelsillu akornanni imaluunniit
kommunini aallartitat ataatsimoorlutik isumagqatigiinniareernerisigut aalajangersarneqartarpoq.
Siunnersuutip matumani pineqartup ullormi 1. januar 2026 atuutilerfiani akigitinneqartoq 1.1.2025-
meersoq taannaassaaq akigitamut 1.1.2026-meersumut aallaaviusussaq. Imm. 5 naapertorlugu
siunnersuutigineqassaaq akigititaq 1.1.2026-imeersoq taannaassasoq 1.1.2025-imiit kommuninut
ataatsimoortumik tapiissutit akinut akissarsianullu iluarsiissutinut naapertuulluni akigititamut
iluarsiissutaasussag.

Imm. 3-mut

Imm. 3-mi takuneqarsinnaavoq akigititanut aalajangersaaneq inuup innarluutillip ulloq unnuarlu
neqgeroorummiittup ulluinnarni isumagisassanut imaluunniit paarineqarnissamut,
paaqqutarineqarnissamut imaluunniit suliaritinnissamut ulloq unnuarlu neqeroorummi
najugaqarnikkut allatut matussuserneqarsinnaanngitsunik pisariaqartinneqartunik aallaaveqassasoq,
takuuk § 29. Inuup innarluutillip ulloq unnuarlu neqeroorummi inissamik neqeroorfiginissaanut
piumasaqaatit § 29-mi aalajangersarneqarput, taamaammalu akigititanik aalajangersaasoqarnerani
inuup innarluutillip ulloq unnuarlu neqeroorummi najugaqarnerani pisariaqartitsinerit
matussusertarnissaat qulakkeertariaqarpoq.

Ulloq unnuarlu akigitinneqartumi imm. 1-2 naapertorlugit aningaasartuutit tamarmik inuup
innarluutillip ulloq unnuarlu neqeroorummi najugaqarneranut attuumassutillit ilaasussaapput.
Aningaasartuutini pisarneq malillugu sulisorineqartut ilaapput, soorlu forstanderit, perorsaasut
sulisullu allat ulloq unnuarlu neqeroorummi sulisoqarniarnermi nalinginnaasumi ilaasut kiisalu
ulloq unnuarlu neqeroorummi najugaqatigiinnut immikkut sulisussat. Ulloq unnuarlu neqeroorutit
tamarmik immikkut ittunik sullitassaqarput, soorlu meeqqat inuusuttullu autismemik nappaatillit,
inersimasut skizofrenimik nappaatillit, ineriartornermikkut inortut allatulluunniit nappaatillit. Ullup
ilaannaani sulisut pisariaqalersinnaapput, taakkualu tarnikkut timikkullu innarluutinut tunngatillugu
immikkut pisinnaasaqartariaqarput, soorlu peqqinnissaqarfimmi sulisut.

Aningaasartuutini meeqqanut inersimasumullu innarluutilinnut siusinaartumik soraarnerussutisianik
imaluunniit utoqqalinersianik tigusineq ajortunut nerisassat najugaqartitsinerillu kiisalu
kaasarfimmiussat atisassarsiutissallu ilaapput.

Aningaasartuutini aamma sunngiffimmi sammisassaqartitsinerit kiisalu Kalaallit Nunaata iluani
avataanilu nuannaariartarnerit angalasarnerillu ilaapput. Ulloq unnuarlu neqeroorummi najugallit
pisariaqartitsineq naapertorlugu inuiaqatigiinni inuunermut nalinginnaasumut ilaalersinniarnissaat
sammisassatigut taakkunatigut qulakkeerneqassaaq. §§ 78-79 aamma 81 naapertorlugit tikeraarluni
angalasarnerit aningaasartuutinut ilaanngillat.

Imm. 4-mut

Ulloq unnuarlu neqeroorut akigitinneqartoq Naalakkersuisunit aalajangersagaasoq aammalu
ukiumoortumik iluarsiiffigineqartartoq tunngavigalugu kaasarfimmiussanik atisassarsiutissanillu
tunniussaqartassasoq aalajangersakkatigut aalajangersarneqarpoq. Kaasarfimmiussanut
atisassarsiutissanullu akigitinneqartoq ulloq unnuarlu akigitinneqartumut ilaatinneqarpoq,
taamaammallu kommunalbestyrelse kaasarfimmiussat atisassarsiutissallu matussusernissaannut
ulloq unnuarlu neqeroorummut allanik akiliuteqartussaanani.

Imm. 5-imut

Siunnersuutigineqarpoq, inummut innarluutilimmut ulloq unnuarlu neqeroorummiittumut ulloq
unnuarlu inissiiviusumut akigititaq, imm. 2 naapertorlugu, 1. januaarimi ukiumoortumik
iluarsiiffigineqartassasoq, aningaasanut inatsimmut atuuttumut kommuninut Nunatta Karsianit
akinut aningaasarsianullu annertussusiliinermut (AAA)-mut akigititamut naapertuutissasoq.
Taamaalilluni ulloq unnuarlu neqeroorutinut ataasiakkaanut aningaasaqarnikkut tunngavissat siumut
nalorninannginnissai qulakkeerneqassapput. Taamatuttaaq ulloq unnuarlu neqeroorutini
inissiinernut aningaasartuutit qaffasissusissai kommuninut siumut nalorninannginnerulissapput,
tamatumuunami ulloq unnuarlu neqeroorutinut ataasiakkaanut akigititanut akit inuiaqatigiinni
akinut akissarsianullu ineriartorneq nalinginnaasoq malinneqartoq taakkununnga
isumannaarinnimmat. Inuit innarluutillit ulloq unnuarlu neqeroorummi najugallit najugaqarfissatut
neqgeroorummut allamut nuuttarnerat qaqutigoortuuvoq aamma ulloq unnuarlu neqeroorutit
sullittagai ukiuni amerlasuuni nalinginnaasumik allanngorneq ajorput. Inatsisartut inatsisaat
atuuttoq malillugu akigititat pillugit ukiumut Naalakkersuisut kommunillu akornanni
isumaqatiginninniutigineqartarput, kisianni isumagqatiginninniarnerni akigititanik
annikitsuaraannarmik allannguinernik inerneqartarput, tassa ukiut ingerlanerini ulloq unnuarlu
neqeroorutini sullitat aningaasartuutaannut pisariaqartitaat annikitsuaraannarmik
allannguuteqartaramik.

Imm. 6-imut

Ukiup ingerlanerani imm. 1 malillugu akigititanik allannguinerit Naalakkersuisut
kommunalbestyrelsillu akornanni imaluunniit kommunini aallartitat ataatsimoorlutik
isumagatiginninniutigissagaat, siunnersuutigineqarpoq. Ulloq unnuarlu neqeroorutini ataasiakkaani
sullinniakkat qaqutigut allanngortarput kiisalu ulloq unnuarlu neqgeroorutinik nutaamik pilersitsineq
qaqutiguinnaq pisarluni, taamaattoqaraangalli akigititanik aalajangersaaneq
isumaqatiginninniutigineqassaaq. Assersuutigalugu inersimasut innarluutillit utoqqaligaangamik
paaqqutarineqarnissamik pisariaqartitsinerulersinnaapput.

Imm. 7-imut

Naalakkersuisut ulloq unnuarlu neqeroorummi najugaqarnermut akigitinneqartut Takstblad —
Isumaginninnermi akigitinneqartut, nalunaarutit.gl-imi ukioq siogqullugu kingusinnerpaamik ulloq
15. novembari tamanut saqqummiutissagaat aalajangersakkatigut aalajangersarneqarpoq.
Takstblad — Isumaginninnikkut akigitinneqartut isumaginninnermi inatsisit malillugit akigititanik
tamanik imaqarpoq, taakkununngalu ilaavoq Inuit innarluutillit tapersersorneqarnissaannut
Inatsisartut Inatsisaat. Takstblad — Isumaginninnikkut akigititat ukiumi pineqartumi 1. januaarimiit
atuutsinnegarput.

§ 97-imut
Imm. 1-imut
Akigititat Inatsisartut inatsisaat manna naapertorlugu tunngavissinneqartut
malittarisassiorneqartassasut tamanullu sagqummiunneqartassasut aalajangersakkami
aalajangersarneqarpoq.

Imm. 2-mut

Akigititanik aalajangersaaneq nalunaarut.gl-imi nittartakkami Taksblad- Sociale takster-mi akigititat
atuutilerfissaat ukioq sioqqullugu ullormi 15. novembarimi kingusinnerpaamik tamanut
sagqummiunneqassaaq.

§ 98-imut
Imm. I-imut
Kommunalbestyrelsip Inatsisartut inatsisaat manna malillugu aalajangiineri Isumaginnittoqarfiup
aqunneqarnera aaqqissuunneqarneralu pillugit Inatsisartut peqqussutaanni aalajangersakkat
malillugit [sumaginninnermi Naammagittaalliuuteqartarfimmut
naammagittaalliuutigineqarsinnaanerat aalajangersakkatigut malittarisassiorneqarpoq. Taamaattorli
naammagittaalliuuteqarnissamut periarfissaqartitsinermi sulisunut suliat ilaanngillat, tassami
tamakku sulinikkut inatsiseqartitsinermut ilaapput. Matumani § 60, imm. 2, § 61, imm. 1, § 63,
imm. 5 aamma § 64, imm. 2 naapertorlugit sulisunut suliat pineqarput, tassani sulisoq suliffini
pillugu Isumaginninnermi Naammagittaalliuuteqartarfimmut naammagittaalliorsinnaassanani.

Imm. 2-mut

Pissassarfimmut naammagittaalliutip tunniunnissaa pillugu inuup innarluutillip taassumalu
peqatigalugu sinniisuata siunnersuisoqarnissaanik ilitsersuisoqarnissaanillu gqinnuteqarsinnaanerat
imm. 2-mi siunnersuutigineqarpoq.

§ 99-mut

Imm. 1-imut

Ukiumoortumik nalunaarummi siullertut pingaarnertullu ingerlatanut pingaaruteqartunut, ukiumi
qaangiuttumi ingerlanneqarsimasunut nassuiaammik suliagarnissaq siunertaavoq. Ukiumoortumik
nalunaarummi politikerit allallu soqutigisallit politikikkut oqartussaasoqarfiup aamma ulloq unnuarlu
neqgeroorutit  suliniutit  tigussaasut suut aallartissimaneraat  piviusunngortissimaneraallu
paasissutissiiviginissaat, kiisalu paaqqinniffiit ataasiakkaat naatsumik takussutissinnissaat
siunertaavortaaq.

Imm. 2-mut

Naalakkersuisut kingusinnerpaamik Inatsisartut upernaakkut ataatsimiinneranni ataatsimoortumik
ukiumoortumik nassuiaammik Inatsisartunut sagqummiussinissaat aalajangersakkatigut ugguuna
aalajangersarneqarpoq.

Imm. 3-mut tunngatillugu

Imm. 3-mi Naalakkersuisut ukiumoortumik nalunaarutinut maleruagassanik aalajangersaanissamut
pisinnaatitaanerat, matumani tunniussinissaq, ilusissaa imarisaalu ilanngullugit,
ingerlateqqinneqarput.

§ 100-mut

Aalajangersakkami ulloq unnuarlu neqeroorutini ingerlaavartumik ineriartortogarnissaata
qularnaarnissaa siunertaavoq, tamakkulu inunnut innarluutilinnut suliassaqarfimmi pissusiviusut
ineriartorfiunerannut malinnaapput.

Imm. I-imut

Naalakkersuisut ulloq unnuarlu neqeroorutinut suliassaqarfimmi ukioq allortarlugu periusissiamut
siulianiittumut nutaamik suliaqaqqullugit malitseqartitseqqullugillu pisussaaffilernissaat aammalu
periusissiami nuna tamakkerlugu ulloq unnuarlu neqeroorutit ilaassasut siunnersuummi imm. 1-imi
anguniarneqarpoq. Ulloq unnuarlu neqeroorutinut periusissiamik ingerlaavartumik suliagarnissamut
siunertaavoq, ulloq unnuarlu neqeroorutit suliagarnerisa pitsaanerusumik pilersaarusiorneqarneranut
aaqqissuunneqarneranullu peqataanissaq kiisalu suliassaqarfimmi maannakkut ajornartorsiutaasunut

pisariaqartitsinermullu tunngatillugu eqqumaffiginninnerulernissap aamma annertunerusumik
immikkut ilisimasaqarnerulernissap qulakkeernissaa. Periusissiaq siulleq Inatsisartut inatsisaat
naapertorlugu ukiunut 4-nut piffissamullu 2022-2025-mut atuuttussaavoq.

Imm. 2-mut
Aalajangersakkami imm. 2-mi suliassaqarfiit periusissiami ulloq unnuarlu neqeroorummi
ilanngunneqarsinnaasut erseqqissarneqarput.

Tamatuma saniatigut periusissiaq unammilligassanut pilersimasunut kiisalu unammisassat suut
piffissami pineqartumi innarluutilinnut suliassaqarfiup iluani pilersinnaanersut pillugit
isummersuutinik imaqartariaqarpoq. Tassani Naalakkersuisut ulloq unnuarlu neqeroorutip
sulineranut pitsaanerpaamik pilersaarusiorsinnaanissaat tamakkiisunngortitsisinnaanissaallu
aalajangiisuussaaq, soorlu assersuutigalugu suliassaqarfinni pisariaqartitsinerpaaffiusuni
sullitassanut aalajangersimasunut ulloq unnuarlu neqgeroortunik pilersitsinikkut.

Imm. 3-mut

Aalajangersakkami imm. 3-mi kommunalbestyrelsinik, soqutigisaqaqatigiit kattuffiannik
attuumassuteqartunik aamma ulloq unnuarlu neqeroorutini pisortanik periusissiassamik
suliaqarnermi akuutitsinissamik, Naalakkersuisut pisussaaftilerneqarput. Akuutitsinermut
siunertaavoq ilaatigut mianerisassat aalajangersimasut eqqumaffigineqarnissaat kiisalu kommunit
aamma ulloq unnuarlu neqeroorutit misilittagaasa aamma piffissami aggersumi pitsanngoriaatissatut
siunnersuutaasa ilanngunneqarnissaat.

§ 101-imut

Kommunit Naalakkersuisullu Inatsisartut inatsisaata matuma atornissaanut pisortani I'T-qarnermut
atortumik ataatsimoorussamik atuissasut aalajangersakkatigut malittarisassiorneqarpoq. Tamanna
aqqutigalugu innarluutilinnut suliassaqarfimmut kommunini tamani aqutsinerni sulianik
suliarinnittarnerup assigiinnerulernissaa anguneqassaaq, sukkanerusumillu sulianik
suliarinnittarnermut tunngaviliissalluni.

Meeqqanut app-ip atorneratigut meeqqanut sulianik suliarinnittarnissamut pisortat
ataatsimoorussamik atortuat IT-system Get Organized pilersinneqareersoq
piviusunngortinneqareersorlu assigalugu innarluutilinnut sullissisarnermut pisortat
ataatsimoorussamik IT-qarnermut atortuata pissarsiarinissaanut ineriartortitsiffiunissaanullu
Naalakkersuisut akisussaasussaapput. Tamanna kommunit ganimut suleqatiginerisigut pissaaq.

§ 102-mut

Imm. 1-imut

Kommunalbestyrelsit ukiumoortumik periusissatigut paasissutissanik Naalakkersuisunut
nassiussisarnissaat aalajangersakkatigut pisussaaffiuvoq. Naalakkersuisut tamanna aqqutigalugu
kisitsisitigut paasissutissanut suliassaqarfimmi ineriartornerup malinnaaffiginiarnissanut
pingaaruteqarsinnaasunut ingerlaavartumik pissarsisinnaassapput. Kisitsisit atorlugit nassuiaasiat
kommunalbestyrelsinuttaaqg kommunimi inunnut innarluutilinnut suliassaqarfik pillugu
paasissutissanut atorneqarsinnaavoq, tassuunakkullu inunnut innarluutilinnut suliassagarfimmut
kommunip ineriartortitsineranut pilersaarusiorneranullu tunngavissiisinnaalluni.

Nr. 1-imut

Kisitsisitigut paasissutissani ilaatigut inuit innarluutillit amerlassusaat kiisalu ukiunut,
suiaassutsinut najugaqarfinnullu agguataarinerit ilaanissaat aalajangersakkatigut
erseqqissaaffigineqarpoq. Ukiunut agguataarinerit assersuutigalugu meeqqanut inuusuttunullu
imaluunniit meeqqanut, inuusuttunut 18-it inorlugit ukiulinnut, inuusuttunut 18-iniit 23-nut
ukiulinnut, inersimasunut utoqqalinersiaqalernissamut ukiunik ataassisunut inunnullu
utoqqalinersiaqalernissamut ukiunik qaangiisunut immikkoortiterneqarsinnaapput. Najugaqarfinnut
agguataarinerit inuit innarluutillit amerlassusaannut kommuninut agguataarlugit, illogarfinnut
nunaqarfinnullu agguataarlugit imaluunniit inoqarfinnut allanut agguataarlugit
immikkoortiterneqarsinnaapput.

Agguataarineq tapersersuisarnernut iliuusissanut aamma Kalaallit Nunaata avataanut inissisarnernut
aamma agguataarneqarsimassaagq.

Nr. 2-mut

Kisitsisitigut paasissutissani misiligutigalugu aaqqissuussinerit ilaassasut aalajangersakkatigut
aalajangersarneqarpoq. Naatsorsuinermi minnerpaatut misiligutigalugu aaqqissuussinerit
amerlassusissaat ilaassapput.

Imm. 2-mut
Kommunalbestyrelse kisitsisitigut paasissutissanik assigisaannillu Naalakkersuisut
piumasarisaannik nassiussinissamik pisussaaffeqarpoq.

§ 103-mut
Imm. I-imut
Inatsisartut inatsisaat naapertorlugu ingerlatsivimmi oqartussatut kommunalbestyrelsip
pisussaaffiisa naammassineqarnissaanni annertuumik imaluunniit arlaleriarlugu
sumiginnarneqarneranni imaluunniit peqqissaarunneqannginneranni, Naalakkersuisut
kommunalbestyrelsip pinngitsaaliissummik akiliisinneqarnissaanik pisussaaffiliisinnaasut
aalajangersakkami imm. 1-imi, nutaajusumi, aalajangersarneqarpoq.

Kommunalbestyrelsinut pinngitsaaliilluni akiliisitsinissanut peqqusinerit akiliisitsiniartarnerillu
politiit aqqutigalugit pisassanngillat kisiannili ingerlatsivinnut inatsisit aamma inuinnarnut inatsisit
aqqutigalugit pisartussaapput.

Imm. 2-mut
Imm. 1 naapertorlugu pinngitsaaliilluni akiliutigineqartut Nunatta Karsianut tunniunneqartassasut
aalajangersakkami imm. 2-mi aalajangersarneqarpoq.

§ 104-mut
Imm. 1-imut
Naalakkersuisut tamanna pillugu kommunalbestyrelsimit inassuteqaatigineqartoq tunngavigalugu
tapersersuinissamut periarfissat aamma ulloq unnuarlu neqeroorutit pillugit kommunini
misiligutigalugu aaqqissuussinernik akuersissuteqarsinnaanerat aalajangersakkami
takuneqarsinnaavoq, tassanilu tamanna imatut paasineqassaaq matumani sammisassat piffissamik
killilikkat pineqarsinnaasut, takuuk imm. 2, tassami aaqqissuussinerit ingerlaannartussat
aalajangersakkamut ilaanngimmata.

Imm. 2-mut
Aalajangersakkami misiligutigalugu sulinissamut piffissatigut qummut killissaq
aalajangersarneqarpoq.

Imm. 3-mut

Misiligutitut aaqqissuussinermut nassuiaatip suliarinissaa pillugu aalajangersakkami
aaqqissuussinerup pingaaruteqassusaanut, sunniuteqarsinnaaneranut aammalu pitsaaqutissat
misilittakkatigut misileraalluni aaqqissuussineq tunngavigalugu pissarsiarineqarsimasunut
uppernarsaasarnissamik kissaateqarneq tunngavigineqarpoq. Tamatuma saniatigut nassuiaat
Naalakkersuisut innarluutilinnut suliassaqarfimmi pingaarnertigut nakkutilliisarnissamik
pisussaaffeqarnerannut ilaasutut atorneqarsinnaassaaq.

§ 105-mut
Imm. I-imut
Kommunalbestyrelsip qinnuteqarneratigut, kommunalbestyrelse allaanerusunik tapersersuinissaq
aamma tapersersuinerit allatut ittut tunniunneqarsinnaanerat, kiisalu allatut ittunik najugaqarfissatut
neqeroorutinik pilersitsinissaq pillugit Naalakkersuisut akuersissuteqarsinnaanerat
aalajangersakkatigut aalajangersarneqarpoq. Taamaasilluni Inatsisartut inatsisaanni uani taaneqartut
saniatigut tapersersuinerit najugaqarfissatullu neqeroorutit allat ineriartortitsiffiunissaat
periarfissinneqarpoq.

Imm. 2-mut
Akuersissuteqarnermi misiligutigalugu aaqqissuussinerup nakkutigineqarnissaanut
aalajangiisinnaatitaaneq pillugu aalajangersakkanik Naalakkersuisut aalajangersaasinnaapput.

§ 106-imut
Imm. I-imut
Inatsisartut inatsisaat manna 1. januaari 2026-mi atuutilersinneqassasoq imm. 1-imi
siunnersuutigineqarpogq.

Imm. 2-mut

Aalajangersakkami imm. 2-mi aalajangersarneqarpoq Inuit innarluutillit tapersersorneqarnissaannut
Inatsisartut inatsisaat nr. 13, 12. juuni 2019-imeersoq aamma Inuit innarluutillit
tapersersorneqarnissaannut Inatsisartut inatsisaata allanngortinneqarnissaanut Inatsisartut inatsisaat
nr. 5, 19. novembari 202 1-meersoq (Inuit innarluutillit eqqartuussinikkut eqqartuussiviulluunniit
aalajangeereerneratigut inissinneqarsimasut akiliunneqarlutik tikeraarlutik
angalasinnaatitaannginnerat) atorunnaarsinneqassasut.

Imm. 3-mut

Allaffissornikkut najoqqutassat Inuit innarluutillit tapersersorneqarnissaannut Inatsisartut inatsisaat
nr. 13, 12. juuni 2019-imeersoq naapertorlugu aalajangersarneqartut atorunnaarsinneqarnissaat
siunnersuutigineqarpoq. Matumani Inuit innarluutillit tapersersorneqarnissaannut
Namminersorlutik Ogartussat nalunaarutaat nr. 13, 12. juuni 2019-meersoq aamma Inunnut
innarluutilinnut najugaqarfissatut neqeroorutit pillugit Namminersorlutik Oqartussat nalunaarutaat
nr. 19, 4. novembari 2019-meersoq pineqarput. Isumaginninnermi suliassaqarfimmi
nakkutilliisarneq pillugu Namminersorlutik Oqartussat nalunaarutaat nr. 49, 31. aggusti 2021-
meersoq, Inatsisartut inatsisaanni matumani imaluunniit Inatsisartut inatsisaanni allani
tunngaveqarlutik najoqqutassaqarnikkut tunngavilerneqartut taarsernissaat
atorunnaarsinnissaalluunniit tikillugit atuutiinnassaaq. Nalunaarut manna isumaginninnermi
malittarisassanik 4-nik tunngaveqarpoq: Isumaginnittogarfiup aqunneqarnera aaqqissuussaaneralu
pillugit Inatsisartut peqqussutaat, Meeqqat tapersersorneqarnissaannut Inatsisartut inatsisaat, Inuit
innarluutillit tapersersorneqarnissaannut Inatsisartut inatsisaat aamma Utoqqarnik paaqqinniffiit
il.il. pillugit Inatsisartut peqqussutaat.

Imm. 4-mut

Utoqgqalinersiaqarneq pillugu Inatsisartut inatsisaat nr. 20, 23. novembari 2015-imeersumi § 16-ip
atorunnaarsinneqarnissaa siunnersuutigineqarpoq.

Utoqgqalinersiallit innarluutillit ikiorneqarsinnaanissaat qulakkeerniarlugu Utoqqalinersiagarneq
pillugu Inatsisartut inatsisaat nr. 20, 23. novembari 2015-imeersumi aalajangersagaq
ikkunneqarpoq, siulianimi inuit annertuumik innarluutillit ikiorserneqartarnerat pillugu inatsit
ukioqqortussutsip qummut killeqartinneqarmata, tassani utoqqalinersiagalernissamut ukiutigut
killegarluni.

Ullormi 1. januaari 2020-mi Inuit innarluutillit tapersersorneqarnissaannut Inatsisartut inatsisaata
atuuttup atulersinneqarneratigut inuit innarluutillit, ukiui apeqqutaatinnagit, Inuit innarluutillit
tapersersorneqarnissaannut Inatsisartut inatsisaat malillugu tapiissutisinissamut
pisinnaatitaaffeqalerput.

